
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᓄᕕᐱᕆ 6, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ  ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ 

ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ 

ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᒪᓕᒐᓕᐅᑦᑏᑦ ᑲᑎᒪᔨᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑑᓂ ᐋᖁᐊᖅ): ᐅᑉᓗᒃᑯᑦ. ᒥᔅᑕ ᓯᒪᐃᓚᒃ. ᑐᒃᓯᐊᕐᓂᒃᑯᑦ ᐊᖕᒪᐃᔪᓐᓇᖅᐱᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓗᒃᑯᑦ ᑲᑎᒪᔨᐅᖃᑎᒃᑲ. ᐃᓄᐃᓪᓗ ᑕᐅᑐᒃᑯᑦ, ᐃᓄᐃᓪᓗ ᓈᓚᒃᑐᑦ ᓈᓚᐅᑎᒃᑯᑦ. ᑐᙵᓱᒋᑦᓯ.  

 

ᐅᖃᖅᑎᑦᑎᔨᐅᑉ ᐅᖃᐅᓯᖓ 

 

(ᑐᓵᔨᑎᒍᑦ) ᑕᒪᒃᑯᐊ ᐱᒋᐊᙱᓐᓂᑉᑎᓐᓂᒃ ᑲᑎᒪᔾᔪᑎᒃᓴᓂᒃ ᒫᓐᓇ ᓇᓗᓇᐃᖅᓯᔪᒪᕗᖓ ᑕᒪᒃᑯᐊ ᓄᓇᕗᒻᒥᐅᑦ 

ᓈᓚᒃᑐᐃᑦ ᑲᑎᒪᔪᓂᒃ ᑖᒃᑯᐊ ᕿᑎᐊᓂ ᑐᙵᕕᒋᔭᖓ ᕿᒥᕐᕈᔭᐅᓂᕆᔭᖓ ᐅᓐᓄᒃᓴᖅ ᐱᓂᐊᕐᒪᑦ. ᑲᑎᒪᕝᕕᐅᑉ 

ᐃᓛᓐᓂ ᑕᒪᒃᑯᐊ ᑎᑎᖅᑲᐃᑦ ᑕᒪᐅᖓ ᑲᑎᒪᔾᔪᑎᒃᓴᓄᑦ ᓅᑕᐅᓯᒪᔪᑦ ᑲᑎᒪᓂᑐᐃᓐᓇᐅᑉ ᐃᓗᐊᓂ 

ᐃᓱᒪᒋᔭᒃᓴᐅᓪᓗᑎᒃ.  

 

ᐃᓚᖏᑦ ᑕᒪᒃᑯᐊ ᑲᑐᔾᔨᓗᑕ ᑐᙵᕕᒋᔭᐅᔪᖅ ᐊᒻᒪ ᒥᓂᔅᑕᐅᑉ ᑖᒃᑯᐊ ᓂᕆᐅᖕᓂᕆᔭᖏᑦ ᑎᑎᖅᑲᐃᑦ. ᑕᒪᓐᓇ 

ᓂᕆᐅᒋᔭᕋ ᐅᖃᓪᓚᖕᓂᖅ ᐱᓪᓗᕆᖕᓂᐊᖅᑐᖅ ᐊᒻᒪ ᓄᓇᕗᒻᒥᐅᑦ ᓈᓚᖁᕙᒃᑲ ᑕᒪᒃᑯᐊ ᐅᕗᖓ ᖃᐃᓗᓯ 

ᑲᑎᒪᕝᕕᐅᑉ ᐃᓗᐊᓂ, ᓈᓚᐅᑎᒃᑯᑦ, ᑏᕖᒃᑯᑦ ᐊᒻᒪ ᐃᑭᐊᖅᑯᑎᒃᑯᑦ ᓄᐃᑕᑎᓪᓗᒋᑦ. 

 

ᒫᓐᓇ ᐱᒋᐊᕐᓂᐊᓕᖅᐳᒍᑦ ᑲᑎᒪᔾᔪᑎᒃᓴᓄᑦ. ᓈᓴᐅᑎᓕᒃ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᑦ ᑕᐃᕕᑎ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 340 - 6(2): ᖁᑭᐅᕆᒻᒥᒃ ᐅᓗᕆᐊᓇᖅᑕᐃᓕᒪᓂᕐᒧᑦ ᖃᐅᔨᓂᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔪᑎᒍᑦ) ᒫᓐᓇ ᓇᓗᓇᐃᕈᒪᕙᕋ ᓄᓇᓕᖕᓂ 

ᐃᖅᑲᖅᑐᐃᔨᕋᓛᑦ ᑲᑎᒪᔨᖏᑦ ᐱᓕᕆᖃᑦᑕᖅᑐᐃᑦ ᖁᑭᐅᑎᓕᕆᓂᕐᒥᒃ ᖃᐅᔨᒪᑎᑦᓯᓂᕐᒥᒃ.  

 

ᐊᕐᕌᓂ ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᑦ ᖁᑭᐅᑎᓕᕆᑦᓯᐊᕐᓂᖅ ᓄᓇᕗᒻᒥ ᖁᑭᐅᑎᓕᕆᓂᕐᒧᑦ 

ᖃᓄᐃᙱᑦᓯᐊᕋᓱᖕᓂᕐᒧᑦ ᑖᒃᑯᐊ ᖃᐅᔨᓴᖅᑎᐅᔪᒧᑦ ᖁᑭᐅᑎᓕᕆᓂᕐᒧᑦ ᐳᑭᖅᑕᓖᑦ ᐊᒻᒪ ᓄᓇᓕᖕᓂᙶᖅᑐᐃᑦ 

ᑕᒪᒃᑯᐊ ᓇᓗᓇᐃᖅᓯᕙᓪᓕᐊᔪᐃᑦ ᓄᓇᕗᒻᒥᐅᑕᓂᒃ ᐊᑐᐃᓐᓇᐅᓂᖅᓴᐅᔪᓂᒃ ᑕᒪᒃᑯᐊ ᖁᑭᐅᑎᑖᕈᓐᓇᐅᑏᑦ, 

ᐃᓕᓐᓂᐊᕈᑏᑦ ᐊᒻᒪ ᐊᑐᑦᓯᐊᕐᓂᖏᑦ ᖁᑭᐅᑏᑦ ᑐᖅᑯᖅᓯᒪᓂᖏᑦ, ᑕᒪᒃᑯᐊ ᓄᓇᓖᑦ ᐃᓗᐊᓂ ᐱᓕᕆᓪᓗᑎᒃ. 

 

ᑕᕝᕙᓂ ᓄᓇᓕᖕᒥ ᐸᖕᓂᖅᑑᖅ ᐊᐅᓪᓛᑦᓯᐊᓚᐅᖅᑐᖅ ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᑦ ᐃᖅᑲᓇᐃᔭᖅᑏᑦ 47ᖑᔪᓂᒃ 

ᐃᓄᖕᓂᒃ ᐃᑲᔪᓚᐅᖅᑐᐃᑦ ᐱᔪᓐᓇᐅᑎᑖᕋᓱᖕᓂᕐᒧᑦ. ᑕᒪᒃᑯᐊ ᐃᓕᓐᓂᐊᖅᑎᑦᓯᔪᑦ ᐃᓄᒃᑎᑐᑦ ᐊᒻᒪ ᖃᑉᓗᓈᑎᑐᑦ. 

ᑕᒪᒃᑯᐊ 23 ᓄᓇᓖᑦ ᐃᓚᐅᓚᐅᖅᑐᐃᑦ. ᓄᓇᓕᖕᓂᙶᖅᑐᐃᑦ ᐃᓚᐅᓚᐅᖅᑐᐃᑦ ᐃᓕᓐᓂᐊᕌᓂᓗᒃᑖᓚᐅᖅᑐᐃᑦ. 

ᐋᒐᓯ 2023 ᓄᓇᓕᒃ ᐃᖅᑲᖅᑐᐃᔪᓕᕆᔨᒃᑯᑦ ᐊᒻᒪ ᖁᑭᐅᑎᓕᕆᔨᒃᑯᑦ ᑲᒪᔨᒋᔭᐅᔪᖅ ᐃᓕᓐᓂᐊᖅᑎᑦᓯᓂᕐᒥᒃ.  

 

ᑕᒪᒃᑯᐊ ᐃᓕᓐᓂᐊᖅᑎᑦᓯᔨᐅᔪᓐᓇᖅᑐᐃᑦ ᒪᕐᕉᒃ ᐃᓕᓐᓂᐊᖅᑎᑦᓯᔨᑦ ᐊᒻᒪ 19 ᐊᕕᒃᑐᖅᓯᒪᔪᓂᒃ ᑕᒪᕐᒥᒃ ᓄᓇᕗᒻᒥ 

ᐃᓚᐅᔪᐃᑦ ᑖᒃᑯᐊ ᖁᑭᐅᑎᓕᕆᓂᕐᒧᑦ ᖃᐅᔨᓴᖅᑎᐅᔪᓐᓇᖅᑐᑦ ᓄᓇᓕᒥᖕᓂᒃ. ᒫᓐᓇ ᖁᑭᐅᑎᓕᕆᑦᓯᐊᕐᓂᖅ 

ᐱᓂᖃᖅᑐᖅ ᒥᑦᑎᒪᑕᓕᒃ. ᑕᒪᓐᓇ ᐅᑉᓗᒥ ᐱᓂᐊᖅᑐᖅ ᑕᒪᒃᑯᐊ ᖁᑭᐅᑎᓕᕆᑦᓯᐊᕐᓂᖅ ᐅᓗᕆᐊᓇᙱᓐᓂᕐᒧᑦ 

ᐊᒻᒪ ᐱᔪᓐᓇᐅᑎᑖᕋᓱᖕᓂᕐᒧᑦ ᑕᒪᒃᑯᐊ ᖁᑭᐊᑎᓄᑦ ᑮᒋᔭᐅᔪᐃᑦ ᑐᓂᐅᖅᑲᖅᑕᐅᓂᐊᖅᑐᐃᑦ ᐊᒻᒪ 

ᓵᓚᒃᓴᒐᒃᓴᐅᓂᐊᕐᒥᔪᐃᑦ ᑕᒡᕙᓂ.  

 

ᐊᖑᓇᓱᒃᑎᐅᑉᓗᖓ ᑐᑭᓯᐊᔪᖓ ᐱᒻᒪᕆᐅᓂᖓ ᖁᑭᐅᑎᓕᕆᑦᓯᐊᕐᓂᖅ, ᑐᖅᑯᖅᓯᒪᑦᓯᐊᕐᓂᖅ ᐊᒻᒪ ᑖᒃᑯᐊ 

ᒥᑦᑎᒪᑕᓕᖕᒥᐅᑦ ᐃᓚᐅᔪᓚᔪᐃᑦ ᐃᓚᐅᖁᕙᒃᑲ ᖁᑭᐅᑎᓕᕆᓂᕐᒥᒃ ᐱᓇᓱᐅᕈᓯᕐᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 341 - 6(2): ᐃᓕᓐᓂᐊᖅᑎᓄᑦ FANS ᐃᑲᔫᓯᐊᕈᑎᑦ ᐱᕚᓪᓕᐅᑎᒃᓴᖅ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᖁᕕᐊᓱᒃᑐᖓ ᐅᑉᓗᒥ ᑲᑎᒪᔩᑦ ᐊᒻᒪ 

ᓄᓇᕗᒻᒥᐅᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᕆᔭᖓᑦ ᑕᒪᒃᑯᐊ ᑮᓇᐅᔭᖃᖅᑎᑦᓯᖃᑦᓯᐊᕐᓂᖅ ᓄᓇᕗᒻᒥ 

ᐃᓕᓐᓂᐊᖅᑐᓂᒃ ᐊᒻᒪ ᓄᑖᓂᒃ ᓴᖅᑭᑎᑦᓯᓗᑕ ᑲᒪᒋᔭᐅᔾᔪᑎᒃᓴᓂᒃ. ᑖᒃᑯᐊ ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓂᒃ ᐊᒻᒪ 

ᓄᓇᕗᑦ ᑐᙵᕕᒃᑯᓐᓂᒃ ᑖᒃᑯᐊ ᐱᓕᕆᖃᑎᒌᒃᓯᒪᔪᐃᑦ ᕿᒥᕐᕈᔭᐅᑎᓪᓗᒍ. ᑕᒪᓐᓇ ᐃᑲᔫᓯᐊᖃᕐᓂᖅ 

ᐃᓕᓐᓂᐊᕈᑕᐅᔪᓂᒃ ᑕᒪᓐᓇ ᐱᒻᒪᕆᐅᔪᖅ ᐊᒻᒪ ᐊᑯᓂ ᑲᔪᓯᔭᕆᐊᖃᖅᑎᓪᓗᒍ ᑕᒪᓐᓇ ᐊᑯᓐᓂᕈᓯᕐᒥᒃ 

ᓴᖅᑭᑎᑦᑎᒃᓴᓂᒃ ᐱᔪᒍᑦ. 

 

ᐅᖃᖅᑎ, ᑐᓴᖅᑕᕗᑦ ᒫᓐᓇᒧᑦ ᑕᒪᓐᓇ ᓇᓗᓇᙱᑦᑐᖅ ᑖᒃᑯᐊ ᐃᓕᓐᓂᐊᖅᑏᑦ ᐃᑲᔪᖅᑕᐅᒃᑲᓐᓂᕆᐊᓖᑦ, 

ᑮᓇᐅᔭᖅᑖᒃᑲᓐᓂᕆᐊᓖᑦ ᑖᒃᑯᐊ ᐃᓕᓐᓂᐊᕐᓂᖓ ᖁᑦᑎᖕᓂᖅᓴᒧᑦ ᐱᑎᓪᓗᒍ. 

 

ᐅᖃᖅᑎ, ᑲᑎᒪᔩᑦ ᐊᒻᒪ ᓄᓇᕗᒻᒥᐅᑦ ᐃᒃᐱᒍᓱᒃᑐᐃᑦ ᐊᑭᑐᓂᖓ ᓄᓇᕗᑦ ᐃᓅᓇᓱᐊᕐᓂᕐᒧᑦ. ᖁᕕᐊᓱᒃᑐᖓ 

ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ ᐃᓕᓐᓂᐊᖅᑎᓄᑦ FANS ᑮᓇᐅᔭᖅᓯᐊᖃᑦᑕᖅᑐᐃᑦ $500 ᐃᓕᓐᓂᐊᕆᐊᕐᓂᖏᑦ 

ᐅᑭᐊᒃᓵᒃᑯᑦ ᑕᒪᒃᑯᐊ ᐋᖅᑭᒋᐊᖅᑕᐅᕙᓪᓕᐊᓂᐊᖅᑐᐃᑦ FANS ᐱᓕᕆᖃᑎᒋᔭᖏᑦ ᓄᓇᕗᒻᒥᐅᓪᓗ 

ᓯᕗᒻᒧᐊᒃᑎᓪᓗᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᑦ ᓯᓚᑦᑐᖅᓴᕐᕕᒃ, ᒥᔅᑕ ᖃᕝᕕᒃ. 

 

ᐊᖓᔪᖅᑳᑉ ᐅᖃᐅᓯᖓ 342 - 6(2): ᑲᑎᔾᔨᓂᒃᑯᑦ ᐱᓕᒻᒪᒃᓴᐃᔾᔪᑎᑦ ᖃᓄᐃᙱᑦᑎᐊᕐᓂᖏᓐᓄᑦ 

ᓄᓇᕘᒥᐅᑦ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓐᓄᒃᓴᒃᑯᑦ ᑲᑎᒪᔩᑦ ᐊᒻᒪ ᓄᓇᕗᒻᒥᐅᑦ. 

ᑭᒡᒐᖅᑐᖅᑕᒃᑲᓗ ᑕᓯᐅᔭᕐᔪᐊᕐᒥ. ᑕᒪᓐᓇ ᑲᑐᔾᔨᓗᑕ ᑐᙵᕕᒋᔮ, ᑐᙵᕕᖃᕐᒪᑦ ᐃᓕᓐᓂᐊᖅᑐᓕᕆᓂᕐᒥᒃ. ᑕᒪᒃᑯᐊ 

ᐃᑲᔫᓯᐊᖃᖅᑐᐃᑦ ᖁᑦᑎᖕᓂᖅᓴᒧᑦ ᐃᓕᓐᓂᐊᕆᐊᖃᑦᑕᖅᑐᐃᑦ ᒐᕙᒪᒃᑯᑦ ᑕᒪᓐᓇ ᐃᑲᔪᖅᑐᖅᑕᖓ.  

 

ᑕᒡᕙ ᖁᕕᐊᓱᒃᑐᖓ ᑖᒃᑯᐊ ᓯᓚᑦᑐᖅᓴᕐᕕᒃ ᐊᒻᒪ ᐃᖅᑲᖅᑐᐃᔪᓕᕆᔨᒃᑯᑦ ᑖᒃᓱᒪ ᒥᒃᓵᓄᑦ ᐱᓕᕆᑎᓪᓗᒋᑦ. ᑕᒪᓐᓇ 

ᐃᓕᓐᓂᐊᖅᑎᑦᓯᓂᐅᑉ ᑖᒃᑯᐊ ᓯᕗᓪᓕᐅᖃᑦᑕᖅᑐᐃᑦ, ᑲᒪᒋᔭᖃᖃᑦᑕᖅᑐᐃᑦ ᐃᓄᖕᓂᒃ ᐃᖅᑲᖅᑐᐃᔪᓕᕆᔨᒃᑯᑦ 

ᐃᓱᒪᓕᕆᓂᕐᒥᒃ ᐃᖅᑲᓇᐃᔭᖅᑎᒥᖕᓄᑦ. ᑕᒪᓐᓇ ᐃᓱᒪᖃᑦᓯᐊᕐᓂᖅ ᐱᖓᓱᓄᑦ ᐅᑉᓗᓄᑦ 

ᐃᓕᓐᓂᐊᖅᑕᐅᖃᑦᑕᖅᑐᐃᑦ ᐃᓱᒪᓕᕆᓂᖅ ᑐᐊᕕᕐᓇᖅᑑᑎᒋᔭᐅᑎᓪᓗᒍ.  

 

ᑕᒪᒃᑯᐊ ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓯᑕᒪᓄᑦ ᐅᑉᓗᓄᑦ ᑖᒃᑯᐊ ᐃᑲᔪᕈᓐᓇᐅᑎᓂᒃ ᑕᒪᓐᓇ 

ᑐᐊᕕᕐᓇᖅᑐᖅ ᓇᓪᓕᖅᑎᓪᓗᒍ ᐃᑲᔪᖅᑐᐃᔪᓐᓇᕐᓂᕐᒥᒃ ᐊᒻᒪ ᐃᓕᓐᓂᐊᖅᑎᑦᓯᓂᖅ ᓈᓚᒍᓐᓇᕐᓂᕐᒥᒃ.  

ᐅᖃᖅᑎ, ᑖᓐᓇᑦᑕᐅᖅ ᐃᓕᑕᖅᓯᔪᒪᕙᕋ ᐃᖅᑲᖅᑐᐃᔪᓕᕆᔨᒃᑯᑦ ᒥᓂᔅᑕᖓᑦ ᑖᒃᑯᐊ ᑐᙵᓱᒃᑎᑦᑎᖕᒪᑕ ᓯᑕᒪᐃᑦ 

ᐃᖅᑲᓇᐃᔭᖅᑏᑦ ᓯᓚᑦᑐᖅᓴᕐᕕᖕᒥ ᑖᒃᑯᐊ ᑐᙵᓱᒃᑎᑦᓯᖕᒪᑕ ᓯᑕᒪᐃᑦ ᐃᖅᑲᓇᐃᔭᖅᑏᑦ ᓯᓚᑦᑐᖅᓴᕐᕕᖕᒥ ᑖᒃᑯᐊ 

ᐃᓕᓐᓂᐊᖃᑕᐅᑎᓪᓗᒋᑦ ᑐᑭᓯᐅᒪᓪᓗᒋᑦ ᒪᕐᕉᒃ ᓯᓚᑦᑐᖅᓴᕐᕕᖕᒥ ᑖᒃᑯᐊ ᐃᓕᓐᓂᐊᖃᑕᐅᓂᐊᖅᑐᐃᑦ ᑕᒡᕙᓂ 

ᐅᑭᐊᒃᓵᖅ. ᑖᒃᑯᐊ ᓯᓚᑦᑐᖅᓴᕐᕕᖕᒥ ᐅᐊᑦᓯᔨᐅᔪᐃᑦ ᑖᒃᑯᐊ ᐱᓕᕆᖃᑕᐅᔪᐃᑦ ᐃᓕᓐᓂᐊᖅᑐᓂᒃ ᐃᓄᑑᔪᐃᑦ ᐊᒻᒪ 

ᐃᓚᒌᒃᑐᐃᑦ ᑐᔪᕐᒥᕕᖓᓐᓂ ᑕᕝᕙᓂ ᓯᓚᑦᑐᖅᓴᕐᕕᖕᒥ. 

 

ᑕᒪᓐᓇ ᐃᓕᓐᓂᐊᖅᑎᖅᓯᓂᖅ ᐃᑲᔪᖃᑦᑕᖅᑐᖅ ᐃᖅᑲᓇᐃᔭᖅᑏᑦ ᖃᓄᑐᐃᓐᓇᖅ ᖃᒪᒋᔭᖃᖃᑦᑕᖅᑎᓪᓗᒋᑦ 

ᐃᓕᓐᓂᐊᕐᕕᖕᒥ. ᓯᓚᑦᑐᖅᓴᕐᕕᒃ ᑖᒃᑯᐊ ᖁᕕᐊᓱᒃᑐᐃᑦ ᐱᕈᖅᐸᓪᓕᐊᖕᒪᑦ ᑕᒪᓐᓇ ᐃᓕᓐᓂᐊᖅᑎᑦᓯᔾᔪᑕᐅᔪᖅ 

ᐅᐊᑦᓯᔨᐅᔪᓄᑦ ᓄᓇᕗᒻᒥ. ᑕᒪᓐᓇ ᐅᓗᕆᐊᓇᙱᑦᑐᒦᓐᓂᖅ ᐊᒻᒪ ᐃᓕᓐᓂᐊᖅᑐᐃᑦ ᖃᓄᐃᙱᑦᑐᒦᓐᓂᖅ 

ᐃᓕᓐᓂᐊᕈᓐᓇᖁᓪᓗᒋᑦ. ᖁᔭᓐᓇᒦᒃ  

ᐃᖅᑲᖅᑐᐃᔪᓕᕆᔨᒃᑯᑦ ᒥᓂᔅᑕᖓ ᐊᒻᒪ ᑖᒃᑯᐊ ᓯᓚᑦᑐᖅᓴᕐᕕᖕᒥᒑᖅᑐᐃᑦ ᐃᓕᓐᓂᐊᖃᑦᑕᕐᓂᐊᕐᒪᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 456 - 6(2): ᖁᕕᐊᓲᑎᖃᕐᓂᖅ ᔪᓯᕖᓐ ᓇᓄᕋᖅ ᑯᑉᓗᒥᒃ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. ᓂᕆᐅᙱᓚᐅᑲᒃᑲᒪ. ᐅᖃᖅᑎᑦᑎᔨ, ᒫᓐᓇ ᐱᕕᖃᕈᒪᕗᖓ ᑕᐃᒃᑯᐊ ᐃᒡᓗᓕᖕᒥ 

ᐃᓕᓐᓂᐊᕆᐅᖅᓴᕐᕕᖕᒥ ᐱᓕᕆᔨᐅᔪᑦ. ᐱᓕᕆᔨᐅᓂᕐᒥᖕᓄᑦ ᐃᓚᖃᓕᖅᓯᒪᖕᒪᑕ ᐃᓐᓇᕐᒥᒃ ᐃᓕᓴᐃᔨᐅᖃᑕᐅᔪᒥᒃ. 

ᖁᔭᒋᔪᒪᓪᓗᒍᑦᑕᐅᖅ ᔫᓇᕖᓐ ᓇᓄᕋᖅ ᑯᑉᓗ ᐃᓕᓴᐃᔨᐅᖃᑕᐅᔪᖅ ᑕᐃᑲᓂ ᐃᓕᓐᓂᐊᕆᐅᖅᓴᕐᕕᖕᒥ ᐃᓄᐃᑦ 

ᐱᖅᑯᓯᖏᓐᓂᒃ ᐃᓕᓴᐃᔨᐅᕙᒃᖢᓂ. 

 

ᐃᓕᓐᓂᐊᖅᑐᑯᓗᖕᓄᑦ ᑐᕌᖓᑐᐃᓐᓇᖃᑦᑕᖅᑐᒃᓴᐅᙱᒻᒪᑦ ᑕᐃᒃᑯᐊᑦᑕᐅᖅ ᐃᓕᓴᐃᔨᐅᖃᑎᖏᑦ 

ᐃᓕᓐᓂᐊᖃᑦᑕᖅᑐᒃᓴᐅᒋᕗᑦ ᑖᔅᓱᒪᙵᑦ ᔫᓴᕖᓐ ᓇᓄᕋᕐᒥᑦ. ᑕᐃᒃᑯᐊ ᐃᓕᓐᓂᐊᕆᐅᖅᓴᕐᕕᖕᒦᑦᑐᑦ ᖁᔭᒋᕙᒃᑲ 

ᐱᕕᖃᖅᑎᑦᑎᖕᒪᑕ ᐃᓐᓇᕐᕕᒃ ᐃᑲᔪᖅᑎᖃᕋᓱᒃᖢᑎᒃ ᐊᒻᒪ ᖁᔭᒋᓪᓗᒍ ᔫᓴᕖᓐ ᓇᓄᕋᖅ ᑯᑉᓗ ᐃᒻᒥᓂᒃ 

ᑐᓐᓂᖅᑯᑎᒋᓯᒪᖕᒪᑦ ᐃᓄᐃᑦ ᐱᖅᑯᓯᖏᓐᓂᒃ ᐃᓕᓴᐃᓇᓱᐊᕐᓂᕐᒧᑦ. ᑕᕝᕙᑐᖅ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ 

ᐊᑕᖏᕐᓗᑎᒃ ᑕᐃᒫᒃ ᐃᓐᓇᕐᓂᒃ ᐱᑕᖃᖅᑐᐃᓐᓇᐅᓕᒃ ᐃᖅᑲᓇᐃᔭᕐᕕᖕᒥᖕᓂ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑐ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 457 - 6(2): ᑲᓇᑕᐅᑉ ᓯᒡᔭᒥᐅᑕᓕᕆᔨᖏᑦ ᑕᓗᕐᔪᐊᒥ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᑉᓗᒥ ᑖᒃᑯᐊ ᑲᓇᑕᒥ ᓯᑯᓕᕆᔨᐅᔪᑦ ᓯᒡᔭᓕᕆᔨᐅᔪᐃᑦ 

ᐃᓕᓐᓂᐊᖅᑎᑦᑎᑎᓪᓗᒋᑦ ᑕᒻᒪᖅᑐᒥᒃ ᑐᐊᕕᕐᓇᖅᑐᒥᒃ ᐃᓕᓐᓂᐊᖅᑎᑦᓯᑎᓪᓗᒋᑦ ᑕᓗᕐᔪᐊᓂ.  

 

ᑖᒃᑯᐊ ᑲᓇᑕᒥ ᓯᐅᓯᐅᖅᑎᒃᑯᑦ ᐱᓕᕆᔭᖅᑐᓚᐅᕐᒪᑕ ᑖᒃᑯᐊ ᑕᓗᕐᔪᐊᖅ ᐸᖅᑭᔨᓂᒃ ᐱᓕᕆᖃᑎᖃᖅᖢᑎᒃ, ᑕᒪᓐᓇ 

ᓯᕗᓪᓕᖅᐹᖑᔪᖅ ᑖᒃᑯᐊ ᑐᕌᖓᔪᐃᑦ ᐅᑭᐅᖅᑕᖅᑐᒧᑦ ᑭᐅᖃᑦᑕᖅᑐᓄᑦ. ᑕᒪᒃᑯᐊ ᐃᓕᓐᓂᐊᖅᑎᑕᐅᓚᐅᖅᑐᐃᑦ 

ᐃᓕᓚᐅᖅᑐᑦ. ᑕᒪᒃᑯᐊ ᐱᒻᒪᕆᐅᔪᐃᑦ ᐅᓗᕆᐊᓇᕐᓂᖓ ᐊᒻᒪ ᐅᓗᕆᐊᓇᙱᑦᑐᒦᓐᓂᖅ, ᕿᓂᖅᑐᓕᕆᓂᖅ, 

ᐸᕐᓇᖕᓂᖅ ᐊᒻᒪ ᐊᐅᓪᓛᖅᑎᑦᓯᓂᖅ ᕿᓂᖅᑐᓕᕆᓂᕐᒥᒃ.  

 

ᖁᕕᐊᓱᓚᐅᖅᑐᖓ ᑖᒃᑯᐊ ᑲᓇᑕᒥ ᓯᑯᓯᐅᖅᑎᒃᑯᑦ ᐃᓕᓐᓂᐊᕐᕕᖕᒧᑦ ᐳᓛᓚᐅᕐᒪᑕ ᐱᓕᕆᐊᒥᓂᒡᓗ 

ᐅᓂᒃᑳᖅᖢᑎᒡᓗ ᐃᖅᑲᓇᐃᔮᒃᓴᓂᒡᓗ. ᑖᒃᑯᐊ ᐅᖃᖅᑎ, ᐃᓕᑕᕆᔪᒪᓪᓗᒋᑦ ᑲᓇᑕ ᓯᑯᓯᐅᖅᑎᒃᑯᑦ, ᑖᒃᑯᓇᙵᑦ 

ᑕᓗᕐᔪᐊᖅ ᐸᖅᑭᔨᓂᑦ ᓯᑏᕙᓐ ᐅᖁᖅᑐᓐᓄᐊᖅ, ᐄᐳᓪ ᐊᖅᑲᖅ, ᒪᑳᓕ ᐅᒥᖕᒪᒃ, ᕋᐃᒪᓐ ᒪᓃᓕᖅ, ᔮᓐ 

ᓂᕕᐊᖅᓯᐊᖅ, ᓇᐃᑕᓐ ᑦᔮᑦ ᒪᓃᓚᖅ ᐊᒻᒪ ᒃᓕᕗᑦ ᒪᓃᓚᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᐃᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 458 - 6(2): ᑯᐊᐸᒃᑯᑦ ᐃᓚᒋᔭᖏᑦ ᓴᓪᓕᓂᑦ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑭᒡᒐᖅᑐᖅᑕᒃᑲ ᐅᓪᓗᒃᑰᕈᒪᕙᒃᑲ ᐊᒻᒪ ᖁᕕᐊᓱᖃᑎᒋᑦᑎᐊᖅᖢᒋᑦ 

ᑕᐃᒃᑯᐊ ᓇᐅᔮᕐᒥᐅᑦ. ᐅᓪᓗᒥ ᑯᐊᐸᒃᑯᓐᓂᑦ ᐅᑎᕐᕕᐅᖅᑲᐅᖕᒪᑕ, ᑭᓱᓗᒃᑖᑦ ᐃᑲᔪᖅᑐᖅ.  

 

ᑖᒃᑯᐊ ᑯᐊᐸᒃᑯᑦ ᐊᑐᖅᑕᐅᑦᑎᐊᖅᑕᐅᔭᕌᖓᒥᒃ ᐅᑎᕐᕕᐅᑦᑎᐊᖃᑦᑕᕐᒪᑕ ᓄᓇᓕᐅᔪᐃᑦ, ᒫᓐᓇ ᓇᐅᔮᓂ 

ᑕᐃᒪᐃᑦᑐᒥᒃ ᐊᑐᕐᒪᑕ ᐊᒻᒪ ᐃᓄᐃᑦ ᐊᒥᓱᑦ ᐊᔪᖅᓴᙱᔾᔫᒥᓚᐅᑲᖕᓂᐊᕐᒪᑕ ᐅᓪᓗᕐᓂ ᖃᐃᔪᓂᒃ. 

ᖁᕕᐊᓱᖃᑎᒋᑦᑎᐊᖅᖢᒋᓪᓗ ᐅᑎᕐᕕᐅᑦᑎᐊᕈᓐᓇᕐᒪᑕ ᓇᐅᔮᕐᒥᐅᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 459 - 6(2): ᓯᕗᓕᖅᐹᒥᒃ ᓇᓪᓕᐅᓐᓂᖅᓯᐅᕐᓂᖓ ᐃᕐᖑᑕᕋ ᐊᕐᓇᑯᓗᒃ 

(ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔨ. ᐃᑉᐸᒃᓴᖅ ᖃᒪᓂᑦᑐᐊᕐᒥ ᐃᓚ’ᓈᒃᑲ ᖁᕕᐊᓱᓚᐅᖅᑐᑦ. ᐃᑉᐸᒃᓴᖅ ᓄᕕᐱᕆ 

5ᖑᑎᓪᓗᒍ ᐃᑉᐸᒃᓴᖅ ᐃᕐᖑᑕᕋ ᓇᓪᓕᐅᑎᓚᐅᕐᒪᑦ.  

 

ᑕᐅᖃᒥ ᐅᑭᐅᖃᓕᐊᓂᒃᑐᖅ. ᒪᐃᕋᓚ ᐃᕐᖑᑕᖅ, ᓇᔩᓕᒋᕙᒋᑦ. ᑕᑯᓛᖅᐸᒋᑦ ᐊᖏᕐᕋᐅᒍᒪ. ᑖᓐᓇ 

ᐅᖃᕆᐊᓪᓗᐊᒐᓗᐊᖅᐸᕋ. ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 460 - 6(2): ᐃᓕᓴᖅᓯᓂᖅ ᓴᒫᓐᑕ ᐊᒻᒪᓗ ᐊᐃᕙᓚᕼᐋᒻ ᑯᑉᓗᒥᒃ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᔭᒐ ᕉᑕ ᐸᓪᓗᖅ ᑕᐅᑐᖃᑦᑕᕐᒪᒍ ᖃᐅᑕᒫᑦ ᑲᑎᒪᑎᓪᓗᑕ, ᑕᕝᕙᐅᕗᑏᖅᐸᕋ 

ᑕᒫᓂ ᐃᖃᓗᖕᓃᑦᑐᖅ ᐊᒻᒪ ᓂᖏᐅᕋ ᐊᑦᑕᑳᓕᒃ ᐸᓪᓗᖅ ᑲᖏᖅᖢᒑᐱᖕᒦᑦᑐᖅ ᑕᕝᕙᐅᕗᑏᕆᕙᕋ ᐊᒻᒪ ᐃᓚᒃᑲ 

ᓄᓇᕗᒻᒦᑦᑐᓕᒫᑦ. 

 

ᐅᖃᖅᑎᑦᑎᔨ, ᐅᓪᓗᒥ ᐃᓕᖅᓯᔪᒪᕗᖓ ᓴᒫᑦᑕ ᑯᑉᓗ ᐊᒻᒪ ᐊᐃᐳᓛᑦ ᑯᑉᓗᒥᒃ. ᑖᒃᑯᐊ ᐊᐃᑉᐸᕇᒃ, ᓴᒫᑦᑕᒃᑯᒃ 

ᐊᐃᐳᓛᒻᑯᒃ ᐃᓕᓐᓂᐊᓚᐅᕐᒪᑎᒃ ᑕᒫᓂ ᐃᖃᓗᖕᓂ ᐊᔪᕆᖅᓱᐃᔨᐅᓂᕐᒥᒃ ᐋᑐ ᑑᓄ ᐃᓕᓐᓂᐊᕐᕕᒃᑯᑎᒍᑦ ᑕᒫᓂ 

ᐃᖃᓗᖕᓂ. ᐱᔭᕇᕐᒪᑎᒃ ᐊᕐᕕᐊᓄᑦ ᓅᓚᐅᖅᑑᒃ ᐊᔪᕆᖅᓱᐃᔨᑲᓴᐅᓪᓗᑎᒃ ᐊᕐᕌᒎᖕᓄᑦ ᒪᕐᕉᖕᓄᑦ 

ᐊᕐᕕᐊᕐᒥᐅᑕᐅᓪᓗᑎᒃ ᑐᒃᓯᐊᕐᕕᖕᒥ ᐱᔨᑦᑎᕋᖅᑎᐅᓪᓗᑎᒃ ᑭᓯᐊᓂ ᑕᒪᐅᖓ ᐃᖃᓗᖕᓄᑦ ᐅᑎᓚᐅᕐᒪᑕ.  

 

ᐅᑎᐱᕆ 8ᖑᑎᓪᓗᒍ ᐊᔪᕆᖅᓱᐃᔨᙳᖅᑎᑕᐅᓚᐅᕐᒪᑕ ᒥᑦᑎᒪᑕᓕᖕᒥ ᐊᐃᑉᐹᕆᖑᒻᒪᕆᐅᔭᖅᖢᑎᒃ 

ᐊᔪᕆᖅᓱᐃᔨᙳᓚᐅᖅᑑᒃ ᐊᑕᐅᑦᑎᒃᑯᑦ. ᐊᒃᓱᐊᓗᒃ ᐅᐱᒋᓚᐅᖅᑕᕗᑦ ᒥᑦᑎᒪᑕᓕᖕᒥ ᐊᖏᕐᕋᖅᓯᒪᓪᓗᑎᒃ 

ᐃᓚᒥᓃᒃᖢᑎᒃ ᐊᔪᕆᖅᓱᐃᔨᙳᖅᑎᑕᐅᓚᐅᕐᒪᑕ. ᐅᐱᓐᓇᓪᓚᕆᓚᐅᕐᒪᑕ. ᑖᒃᑯᐊ 15ᒋᔭᐅᓕᖅᑐᑦ 

ᒥᑦᑎᒪᑕᓕᖕᒥᙶᖅᑐᑦ ᐊᔪᕆᖅᓱᐃᔨᙳᖅᑎᑕᐅᓯᒪᓕᖅᑐᑦ.  

 

ᐅᖃᖅᑎᑦᑎᔨ, ᑲᑎᒪᔨᐅᖃᑎᒃᑲ ᐅᐱᒍᓱᖃᑎᒋᔪᒪᕙᒃᑲ ᐊᔪᕆᖅᓱᐃᔨᙳᕋᑖᓚᐅᖅᑐᓂᒃ ᓴᒫᑦᑕ ᑯᑉᓗ ᐊᒻᒪ 

ᐊᐃᑉᐳᓛᒻ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈᓄᑦ, ᒪᓕᒐᓕᐅᖅᑎ ᒥᔅ ᐳᕉᔅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 461 - 6(2): ᓄᓇᕗᑦ ᐃᖅᑲᓇᐃᔭᖅᑎᖏᑕ ᑲᑐᔾᔨᔨᖏᑕ ᑲᑎᒪᓂᖓ (ᐳᕉᔅᑐ)  

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᓇᒡᒐᔾᔭᖃᑦᑎᐊᕆᑦᑎ. ᐅᓪᓛᖅ ᖁᕕᐊᓗᐊᖅᑲᐅᔪᖓ 

ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᓚᐅᕋᑦᑕ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᑦ ᐱᖓᓱᒋᓕᖅᑕᖓᓂᒃ ᐱᒋᐊᓚᐅᕐᒪᑕ 

ᐅᓪᓗᒥ ᐊᒻᒪᓗ ᐱᖓᔪᐊᓂ ᓄᕕᐱᕆ 8ᒥ.  

 

ᑭᒡᒐᖅᑐᐃᔨᑕᖃᐅᓚᐅᖅᑐᖅ ᐋᔩᖃᑎᒌᒃᑎᒋᔭᐅᓚᐅᖅᑐᓂᒃ ᑕᐃᑲᓂ ᐊᒻᒪᓗ ᖁᕕᐊᓗᐊᖅᑲᐅᔪᖓ 

ᑕᐃᑲᓃᒍᓐᓇᖅᑲᐅᒐᒪ ᑭᒡᒐᖅᑐᐃᔨᐅᖃᑦᑕᓚᐅᖅᓯᒪᒐᒪ ᑖᒃᑯᓄᖓ ᐃᖅᑲᓇᔭᖅᑎᓄᑦ, ᑖᒃᑯᓄᖓᓗ ᑲᒥᓴᕆᔭᖏᑦᑕ 

ᑖᒃᑯᓇᓂ ᐃᓚᒋᔭᐅᖃᑕᐅᓚᐅᕋᒪ ᐊᒻᒪᓗ ᓂᕆᐅᒃᐳᖓ ᐊᑐᖃᑦᑕᖅᓯᒪᔭᒃᑲ ᑕᐃᒃᑯᐊ ᐊᑐᓕᖅᑎᑕᐅᔪᓐᓇᕐᒪᑕ 

ᐃᖅᑲᓇᐃᔭᖅᑏᑦ ᐱᔪᓐᓇᐅᑎᖏᑦ.  

 

ᖁᕕᐊᖅᑲᐅᔪᖓ ᑕᐃᓐᓇ ᑭᒡᒐᖅᑐᐃᔨ ᐃᓚᒋᔭᐅᖃᑕᐅᓚᐅᕐᒪᑦ ᑖᒃᑯᓄᖓ ᑲᑎᒪᔩᑦ ᐱᓕᕆᐊᕆᕙᓪᓕᐊᔭᖏᓐᓂᒃ. 

ᐊᒃᓱᕈᖅᖢᑎᒃ ᐃᒃᑯᐊ ᐃᖅᑲᓇᐃᔭᖃᑦᑕᕐᒪᑕ ᓄᓇᕗᒻᒥᐅᑦ ᐱᔾᔪᑎᒋᓪᓗᔭᖏᑦ ᐊᒻᓴᓄᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑎᓂᒃ ᑭᒡᒐᖅᑐᐃᓲᖑᒐᒪ ᑕᐃᒃᑯᐊ ᖁᔭᓕᔪᒪᔭᒃᑲ ᐃᓚᒋᔭᐅᖃᑕᐅᔪᑦ 

ᐃᓚᒋᔭᐅᖃᑕᐅᓚᐅᖅᑐᓪᓗ ᑕᒪᑐᒪᓂ ᐱᓇᓱᐊᕈᓯᕐᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 462 - 6(2): ᐃᓅᔪᓐᓃᕋᑖᖅᓯᒪᔪᑦ ᖁᑦᑎᒃᑑᑉ ᓄᓇᓕᖏᓐᓂᒃ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑕᒫᓂ ᐱᓇᓱᐊᕈᓯᕆᓚᐅᖅᑕᑦᑎᓐᓂ 

ᐅᖁᒪᐃᑦᑐᖕᒪᕆᐊᓘᖕᒪᑦ ᑕᒃᐸᓂ ᖁᑦᑎᒃᑯᒥ. ᑖᒃᑯᐊ ᓄᓇᓖᑦ ᑭᒡᒐᖅᑐᖅᑕᒃᑲ ᐃᓚᙵᖅᑐᐃᓐᓇᐅᖕᒪᑕ.  

 

ᐃᙵᖅᑐᖃᖅᑐᐃᓐᓇᐅᖕᒪᑕᐃᓛ ᒫᓐᓇᐅᔪᖅ ᑖᒃᑯᐊ 6ᒪᕆᐅᖕᒪᑕ ᑕᒃᐹᓂ ᓄᓇᒨᖅᑕᐅᕝᕕᒃᓴᓖᑦ ᐊᒻᒪᓗ ᑕᑉᐸᐅᖓ 

ᖃᖓᑦᑕᐅᑎᔅᓴᕈᔪᓐᓂᒃ ᐊᒻᒪ ᐃᓚᕈᔪᖏᑦ ᑲᑎᖅᓱᐃᕙᓪᓕᐊᒐᓱᒃᑎᓪᓗᒋᑦ ᐃᓱᒪᒋᑦᑎᐊᖅᐸᒃᑲ ᐃᑉᐱᒋᓪᓗᒋᓪᓗ. 

ᓄᓇᕗᒻᒥᐅᖃᑎᒃᑲ ᑖᒃᑯᐊ ᓈᓚᒃᑐᐃᑦ ᑐᔅᓯᐅᔾᔨᒍᓐᓇᕐᓂᐊᕈᔅᓯ ᑖᒃᑯᓄᖓ ᓄᓇᓕᓐᓄᑦ, ᐱᓗᐊᙳᐊᖅᑐᒥᒃ 

ᐃᑉᐱᐊᕐᔪᒃ ᑎᓴᒪᒻᒪᕆᖕᓂᒃ ᐃᓚᙵᓚᐅᕐᒪᑕ.  

 

ᑖᒃᑯᐊ ᐃᓚᒋᔭᐅᔪᐃᑦ ᐱᔾᔭᒥᓂᒃᑯᓐᓄᑦ, ᐃᓪᓚᐅᑦ, ᐊᑕᒍᑦᓯᐊᖅ, ᐊᒻᒪᓗ ᓲᔪᖅ. ᓇᒡᓕᒋᕙᔅᓯ, ᐃᑉᐱᒋᑦᑎᐊᖅᐸᔅᓯ 

ᐊᒻᒪᓗ ᒪᒥᐊᓇᖅ ᑕᑉᐹᓃᒍᓐᓇᙱᓐᓇᒪ, ᐅᐸᔅᓯᓯᒪᒍᒪᒐᓗᐊᖅᓱᓂ ᐅᐸᔅᓯᒪᓇᖃᑦᑕᙱᒻᒪᑦ. ᐃᑉᐱᒍᓱᒃᑐᖓ 

ᑖᒃᑯᓂᖓ ᐃᓚᙵᖅᑐᓂᒃ ᐊᒻᒪᓗ ᐃᑲᔪᖅᑐᕋᓱᖕᓂᐊᖅᓱᖓ ᖃᓄᑐᐃᓐᓇᖅ ᑕᕝᕘᓇ ᐃᓚᖏᑦ 

ᑲᑎᒍᒪᔪᑯᓘᒐᓗᐊᕐᒪᑕ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᑕᐃᒃᑯᐊ ᓇᒡᓕᒋᕙᕗᑦ. ᐃᓱᒪᒋᕙᕗᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᐅᐊᖕᓇᖓᓄᑦ, 

ᑎᑭᕋᕐᔪᐊᕐᒧᑦ, ᒪᓕᒐᓕᐅᖅᑎ ᒥᔅᑕ ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 463 - 6(2): ᑐᙵᓴᐃᓂᖅ ᓂᕈᐊᑎᒋᔭᒥᓄᑦ ᐳᓛᖁᓪᓗᒋᑦ ᒪᓕᒐᓕᐅᕐᕕᖕᒧᑦ 

(ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ. ᐅᖃᖅᑎᑦᓯᔨ, 

ᐃᖅᑲᐅᒪᔾᔪᑎᒃᓴᒥᒃ ᐅᖃᐅᓯᖃᕈᐊᖅᖢᖓ ᓂᑯᕕᑦᑐᖓ ᐊᕐᕕᐊᕐᒥᐅᓄᑦ ᑎᑭᕋᕐᔪᐊᕐᒥᐅᓄᓪᓗ ᐃᖅᑲᐅᒪᔾᔪᑎᒃᓴᖅ.  

 

ᑖᒻᓇ ᒪᓗᒐᓕᐅᕐᕕᒋᔭᖅᐳᑦ ᓄᓇᕗᒻᒥᐅᑕᓗᒃᑖᓄᑦ ᐱᒋᔭᐅᖕᒪᑦ ᐅᒃᑯᐃᙶᕐᖢᓂᓗ ᑕᑯᔭᖅᑐᖅᑕᐅᒍᐊᕌᖓᒥᒃ 

ᐊᕐᕕᐊᕐᒥᐅᑦ, ᑎᑭᕋᕐᔪᐊᕐᒥᐅᑦ ᑕᒪᐅᖓ ᐃᖃᓗᖕᓄᑦ ᑎᑭᑦᑕᕌᖓᑕ ᐃᓛᓐᓂᒃᑯᑦ ᖃᐅᔨᑎᑕᐅᔭᕌᖓᒪ 

ᑕᕝᕗᖓᖃᑎᒋᑦᑕᖅᖢᒋᑦ ᓂᕈᐊᖅᑎᒋᔭᒃᑲ ᑭᓯᐊᓂ, ᐃᓛᒃ ᖁᕕᐊᓇᓪᓚᕆᓱᕐᒪᑦ ᐃᓄᑐᖃᐅᒐᓗᐊᖅᐸᑕ, 

ᒪᒃᑯᒃᑑᒐᓗᐊᖅᐸᑕ ᒪᓕᒐᓕᐅᕐᕕᒋᔭᖅᐳᖅ.  

 

ᑖᓐᓇ ᖃᓄᖅ ᐃᓕᖅᑯᓯᖃᕐᒪᖔᑦ, ᖃᓄᕐᓗ ᑕᐅᑦᑐᖃᕐᒪᖔᑦ. ᐅᑉᓛᕐ ᐊᕐᕕᐊᕐᒥᐅᓂᒃ ᑕᕝᕗᙵᖅᑐᖃᓚᐅᕐᒥᖕᒪᑦ 

ᖁᕕᐊᓇᓚᐅᕆᕗᖅ, ᐃᓕᑕᕆᒋᐊᕐᓂᐊᖅᖢᒋᑦ ᐅᕙᑦᓯᐊᕈ. ᐅᖃᖅᑎᑦᓯᔨ, ᐃᖅᑲᐅᒪᔾᔪᑎᒃᓴᒥᒃ ᓂᔾᔭᕈᐊᓚᐅᖅᑐᖓ 

ᑕᒪᑦᑐᒥᖓ ᓄᓇᕗᒻᒥᐅᑕᓗᒃᑖᓄᑦ ᐱᒋᔭᐅᖕᒪᑦ ᐅᓇ ᒪᓕᒐᓕᐅᕐᕕᒃ, ᑲᑎᒪᒑᖓᑉᑕᓗ ᐅᒃᑯᐃᖔᑉᓗᓂ ᑭᓇᒥᐊᒧᑦ.  

ᑲᑎᒪᔨᓂᒃ ᑐᓵᒋᐊᖅᑐᕈᐊᕐᓂᕈᑉᓯ ᐊᕐᕕᐊᕐᒥᐅᑦ ᑎᑭᕋᕐᔪᐊᕐᒥᐅᑦ ᑲᑎᒪᒑᖓᑉᑕ ᐃᑎᖅᑕᐃᓕᙱᑦᑐᓯ, ᐃᓱᒪᖅᓱᕐᓗᓯ 

ᑭᖑᕙᕋᓗᐊᕈᑉᓯ ᑐᓵᔭᖅᑐᓚᐅᑲ’ᓈᕈᐊᕐᓂᕈᑉᓯ ᐃᓱᖅᓲᑎᒋᔭᐅᔪᖅ ᒪᓐᓇ ᓄᓇᕗᒻᒥᐅᓄᑦ. 

ᑕᒪᐅᙵᖅᑐᖃᕋᔪᐃᑦᑐ’ᔫᒐᓗᐊᖅ ᑭᓯᐊᓂ ᑕᒫᓃᑦᑕᕌᖓᑉᓯ ᐃᖃᓗᖕᓂ ᑐᙵᓱᒃᑕᖁᑉᓗᒋᑦ ᓂᕈᐊᖅᑎᒋᔭᒃᑲ 

ᓂᔾᔭᕈᐊᓚᐅᖅᑐᖓ. ᐅᖃᖅᑎᑦᓯᔨ. ᒪ’ᓇ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ.   

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 464 - 6(2): ᓴᓂᕋᔭᐅᑉ ᒪᐃᔭᑕᓵᖓᑦ, ᐱᓕᑉ ᐊᖑᕌᑦᑎᐊᖅ (ᖃᐃᓐᓂᖅ)  

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᓪᓗᒥᑦᑕᐅᖅ ᓂᑯᕕᔾᔪᑎᖃᕆᕗᖓ. 

ᑐᙵᓱᑦᑎᐊᖃᑦᑕᖅᐳᓰᓛᒃ ᑕᕝᕗᖓ.  

 

ᐅᓪᓗᒥᓕ ᓂᑯᕕᔾᔪᑎᖃᖅᐳᖓ ᐅᖃᖅᑎ, ᑕᐃᒪ ᓴᓂᕋᔭᖕᒥ ᒪᐃᔭᒧᑦ ᓂᕈᐊᓚᐅᖅᓯᒪᖕᒪᑕ ᐊᔾᔨᒌᑦᑎᐊᓚᐅᕐᒪᑕᓗ. 

ᑕᐃᒪ ᐃᖅᑲᖅᑐᐃᔨᕋᓛᖅ ᑕᒃᐹᓃᓚᐅᖅᖢᓂ ᓇᐃᓴᐃᔭᖅᑐᕋᒥ. ᑖᓐᓇ ᒪᐃᔭᒋᓂᐊᓚᐅᖅᑕᖓ ᓴᓂᕋᔭᖕᒧᑦ ᕕᓕᑉ 

ᐊᖑᒑᑦᑎᐊᖅ.  

 

ᒪᒃᑯᒃᖢᓂᓗᒃᑕᐅᖑᖕᒪᑦ ᑕᕝᕗᖓ ᒪᐃᔭᙳᓚᐅᓵᖅᖢᓂᐅᖕᒪᑦ ᐱᓕᕆᑦᑎᐊᖃᑎᒋᓇᓱᖕᓂᐊᖅᐸᒋᑦ 

ᐃᖅᑲᓇᐃᔭᖃᑎᒋᑦᑎᐊᕋᓱᖕᓂᐊᖅᐸᒋᑦ ᑕᒪᒃᑯᐊ ᓄᓇᓕᖕᓄᑦ ᑭᙴᒪᔭᐅᖃᑦᑕᖅᑐᓄᑦ ᐃᓛᒃ ᑮᓇᐅᔭᖅᑐᖅᑐᑦ 

ᐊᔪᕐᓇᖃᑦᑕᕐᒪᑦ ᖃᓄᖅᑑᕈᓐᓇᕐᓂᐊᖅᑐᒃᓴᐅᒐᕕᑦ ᖃᐅᔨᒪᔭᒋᑦ ᐊᔪᙱᓐᓂᐊᖅᑐᑎᑦ ᕕᓕᑉ, ᐊᕐᕌᒍᓄᑦ ᑎᓴᒪᓄᑦ 

ᐱᓕᕆᖃᑎᒋᑦᑎᐊᕆᐊᖃᕐᓂᐊᖅᐸᒋᑦ. ᖁᔭᓐᓇᒦᒃ ᐅᖃᖅᑎ ᐱᕕᖃᖅᑎᓵᕋᕕᖓ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 4. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᓈᓴᐅᑎᓕᒃ 5. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᐃᓐ 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᑯᐊ ᐊᕐᕕᐊᕐᒥᐅᑦ ᑐᓄᓐᓃᑦᑑᒃ ᒪᕐᕉᒃ ᐃᓕᑕᕆᒍᐊᕋᒃᑭᒃ ᐆᓂ 

ᐄᑖᕐᓗᒃ ᐋᔾᔨᓖᓐ ᐄᑖᕐᓗᒃ. ᑕᕝᕗᖓ ᑐᙵᓱᒋᑦᓯ. ᐃᖃᓗᖕᓄᑦ ᐅᖃᖅᑎᑦᓯᔨ, ᑎᑭᓚᐅᑲᖕᒪᑕ ᖁᕕᐊᓇᑯᓂ.  

 

ᐅᑉᓛᕐᓗ ᒪᓕᒐᓕᐅᕐᕕᖕᒧᑦ ᑕᑯᔭᖅᑐᖅᑑᓪᓗᐊᓚᐅᕐᒪᑕ, ᐆᓂ ᐃᓕᓐᓂᐊᖃᑎᕕᓂᕆᒻᒫᖅᖢᒍ ᖃᕆᑕᐅᔭᖅ 

ᐃᑭᐊᖅᑭᕕᒃᑎᒍᓪᓗ ᖃᐅᔨᒪᔭᐅᒐᒥ ᓱᒥ TikTokᒃᑯᑎᒍᑦ ᐊᕝᕙᓘᓐᓃᑦ ᐊᓯᐊᒍᑦ Nunavut Hunting 

Storiesᒃᑯᑎᒍᑦ ᐅᓂᒃᑳᓖᐅᖅᑕᓱᕐᒪᑦ ᖃᓄᐃᓕᐅᕌᖓᒥᒃ. ᑐᙵᓱᒋᑦᓯ ᑕᕝᕗᖓ ᐃᒡᓗᒋᔭᑉᓯᓐᓄᑦ ᐊᒻᒪ 

ᐃᓚᐃᑦᑐ’ᓈᖅ ᑕᐅᑐᖕᓂᖅᐸᑦ ᐅᑉᓗᑦᓯᐊᒃᑰᖅᖢᒍ ᐃᓚᐃᑦᑐ’ᓈᖅ ᓯᓯᐅᓪ. ᒪ’ᓇ ᐅᖃᖅᑎᑦᑎᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᒃᓯᓐᓄᑦ ᑐᙵᓱᒋᔅᓯ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ, 

ᐃᖃᓗᐃᑦ−ᓂᐊᖁᙴᒧᑦ ᒪᓕᒐᓕᐅᖅᑎ ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐃᓗᓯ ᐊᕿᐊᕈᖅ: ᐅᓐᓄᓴᒃᑯᑦ. ᖁᔭᓐᓇᒦᒃ ᐅᖃᖅᑎ, ᐅᓐᓄᓴᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᑕᐃᓪᓗ ᓈᓚᒃᑐᑦ. ᐅᖃᖅᑎᑦᑎᔨ, ᓂᑯᕕᒍᑎᖃᖅᑐᖓ ᑖᓐᓇ ᐃᓕᓴᕆᒍᒪᓪᓗᒍ 

ᑐᓴᐅᒪᑎᑦᑎᔨᒋᓕᕆᖃᑦᑕᖅᑕᕋ ᐃᖃᓗᐃᑦ ᓂᐅᖁᙴᒧᑦ, ᒥᔅ ᐸᑭ ᒪᐃᒃ, ᑕᕝᕗ ᑐᙵᓱᖁᑦᑎᐊᖅᐸᕋ ᑖᓐᓇ 

ᐱᓕᕆᕐᔪᐊᖅᓯᒪᔪᑦ ᓄᓇᕗᒻᒥᐅᑕᓄᑦ ᐊᕐᕌᒍᕋᓴᕐᔪᐊᓄᑦ ᒥᓂᔅᑕᐅᖃᑦᑕᖅᓯᒪᓪᓗᓂ ᓄᓇᑦᓯᐊᒃᑯᑦ 

ᒐᕙᒪᒃᑯᖏᓐᓃᖃᑦᑕᖅᓯᒪᓪᓗᓂ, ᑐᙵᕕᒃᑯᓐᓄᑦ. ᐱᓕᕆᕐᔪᐊᖃᑦᑕᖅᓯᒪᔪᖅ ᐃᓄᐃᑦ ᐅᖃᐅᓯᖏᑦ, ᐃᓕᖅᑯᓯᖏᓐᓂᒃ 

ᑎᒍᒥᐊᖏᓐᓇᖃᑦᑕᖅᖢᓂ, ᑕᐃᒪ ᑐᙵᓱᑦᑎᐊᖁᕙᕋ ᑕᕝᖢᖓ ᐃᓪᓗᖓᓄᑦ, ᐸᑭ ᒪᐃᒃ. ᖁᔭᓂᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᖕᓄᑦ ᑐᙵᓱᒋᑦ. ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᖅ. ᐊᒡᒍᒧᑦ 

ᒪᓕᒐᓕᐅᖅᑎ, ᒥᔅ ᖁᐊᓴ. 

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 665 - 6(2): ᐃᒡᓗᓕᖕᒥ ᐃᒡᓗᓕᕆᓂᕐᒧᑦ ᐃᓱᒫᓗᒋᔭᐅᔪᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᒧᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᓄᓇᕗᑦ 3000 ᐃᒡᓗᓕᐅᕐᓂᖅ ᐅᖃᖅᓯᒪᖕᒪᑦ 160ᓂᒎᖅ 

ᓄᑖᓂᒃ ᐃᒡᓗᓕᐅᕐᓂᐊᖅᑐᖅ ᐃᒡᓗᓕᖕᒥ, ᑕᒪᓐᓇ ᐋᖅᑭᒃᑕᐅᓯᒪᓂᖓ ᐃᓱᓕᓐᓇᓱᖕᓂᖓᓂᒃ.  

 

ᑖᒃᑯᐊᖑᕗᑦ 80 ᓄᑖᑦ ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᒃᓴᐃᑦ, 60 ᓄᑖᑦ ᐊᑭᑭᓐᓂᖅᓴᐃᑦ ᐃᒡᓗᑦ ᐊᒻᒪᓗ ᐊᕙᑏᑦ 

ᓂᐅᕐᕈᑎᒋᔭᐅᔪᒃᓴᑦ ᐃᒡᓗᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᔅᓯᑦ ᓄᑖᑦ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᒃᓴᑦ 

ᓴᓇᔭᐅᓯᒋᐊᕐᓂᐊᖅᐸᑦ ᐃᒡᓗᓕᖕᒥᒃ 2024-2025 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 20ᓂᒃ ᐊᕙᑎᓂᒃ ᐃᒡᓗᓕᐅᕆᐊᕐᓂᐊᖅᑐᒍᑦ 

ᐃᒡᓗᓕᖕᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᔅ ᖁᐊᓴ, ᐃᓚᒋᐊᕈᑏᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ ᒥᓂᔅᑕ ᓇᓗᓇᐃᖅᓯᒐᕕᑦ. (ᑐᓵᔨᑎᒍᑦ) ᑖᓐᓇ 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᒪᓕᒐᓕᐅᕐᕕᒃ ᒫᓐᓇᕈᓘᓚᐅᖅᑐᖅ 2024-2025 ᐃᒡᓗᓕᕆᔨᕐᔪᐊᒃᑯᑦ 

ᐊᑭᑐᔪᖅᑐᕈᑎᖏᑦ ᐱᔭᕇᖅᑕᐅᓚᐅᕐᒪᑕ ᐃᓚᖃᖅᖢᑎᒃ $1,040,000 ᐅᖁᐃᑦ ᓴᓗᒻᒪᖅᓴᖅᑕᐅᓂᐊᕐᓂᖏᑦ ᐊᒻᒪᓗ 

ᒥᓂᔅᑕ ᖃᐅᔨᒪᔪᒃᓴᐅᖕᒪᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᑕᒻᒪᓐᓇ ᐅᖂᓂᖅ ᓄᓇᕗᒻᒥ ᐊᒥᓱᐊᓗᖕᓂᒃ ᐊᑐᖅᑕᐅᓯᒪᖕᒪᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑭᒃᑯᑐᐃᓐᓇᐃᑦ ᐊᑐᖅᑕᐊᒐᖏᓐᓂᒃ ᐃᒡᓗᑦ ᐃᒡᓗᓕᖕᒥ 

ᓴᓗᒻᒪᖅᓴᖅᑕᐅᓂᐊᕐᒪᖔᖏᑦ. ᑕᒪᑐᒪᓂ 2024-2025 ᐊᕐᕌᒍᐊᓂ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᑎ, ᑕᒫᓂ 14ᖑᖅᑰᖅᑐᓂᒃ ᓄᓇᓕᖕᓂᒃ 

ᐅᖁᖅᓯᒪᔪᖕᓂᒃ ᐃᒡᓗᖁᑎᖏᓐᓂᒃ ᕿᒥᕐᕈᓇᒃᑲᑦᑕ. ᒫᓐᓇ ᑕᐃᒪ ᓇᓗᓇᐃᖅᓯᓇᓱᒃᑐᒍᑦ ᓇᓕᐊᒃ 

ᓯᕗᓪᓕᐅᓂᐊᕐᒪᖔᑦ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᒻᒪ ᓂᕆᐅᖕᓂᐊᖅᐳᒍᑦ ᑕᒪᒃᑯᐊ ᐅᖁᒃᓯᒪᖃᑦᑕᖅᑐᐃᑦ 

ᓄᖑᑕᐅᕚᓪᓕᕈᓐᓇᕐᓂᐊᕆᐊᒃᓴᖏᓐᓂᒃ ᓄᓇᓕᖕᓂ ᐊᒻᒪᑦᑕᐅᖅ ᐃᒡᓗᓕᖕᒥ. (ᑐᓵᔨᑎᒍᑦ) ᒥᓂᔅᑕ ᖃᐅᔨᒪᔪᒃᓴᐅᔪᖅ 

ᐃᒡᓗᓕᒃ ᑖᓐᓇ ᓄᓇᕗᑦ ᓄᓇᓕᖁᑎᖏᓐᓂ ᓄᑖᒥᒃ ᐃᓕᓐᓂᐊᓯᓐᓈᑦ ᑲᑎᒪᕕᖕᓂ ᓴᓇᕕᐅᓂᐊᕐᒪᑦ ᓯᕐᓗᐊᕐᒥᓗ 

ᐊᒻᒪᓗ ᑎᑎᕋᕐᕕᒃᓴᒥᒃ.  

 

ᐅᖃᖅᑎ, ᐱᕕᖃᕐᓂᓐᓂ ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᑲᑎᒪᔨᐅᖃᑦᑕᖅᑐᑦ ᐃᖅᑲᓇᐃᔭᖅᑏᓪᓗ ᐃᒡᓗᓕᐅᑉ 

ᐃᒡᓗᓕᕆᔨᒃᑯᖏᓐᓂᒃ. ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑕᐃᓐᓇ ᐃᒡᓗᕐᔪᐊᓕᐊᕆᔭᐅᓂᐊᖅᑐᖅ 

ᐃᒡᓗᓕᕆᔨᒃᑯᓐᓄᑦ ᐱᒋᐊᖅᑕᐅᓂᐊᕐᒪᖔᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒍᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᑕᐃᒃᑯᐊ ᑎᑎᕋᕐᕕᒃᓴᐃᑦ 

ᐱᓕᕆᕝᕕᒃᓴᖃᒻᒫᕐᓗᑎᒃ ᐃᒡᓗᓕᕆᔨᒃᑯᑦ ᓄᓇᓕᖕᓂ ᓴᓇᔭᐅᓂᐅᔭᖅᑐᑦ. ᒫᓐᓇ ᑐᑭᓯᒪᔭᑉᑎᓐᓂ 

ᐊᑭᑐᓈᖅᓯᒪᓗᐊᖃᑦᑕᓚᐅᕐᒪᑕ ᑕᐃᒃᑯᓂᖓ ᓴᓇᓂᐊᖅᑐᑦ.  

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇ ᕿᒥᕐᕈᔭᕗᑦ ᖃᓄᖅᑐᖅ ᒪᑯᐊ ᐋᖅᑭᒋᐊᕐᓂᖅᓴᐅᒃᑲᓐᓂᕈᓐᓇᙱᒻᒪᖔᑕ ᐆᒃᑑᑎᒋᓗᒍ ᐃᒡᓗᓕᖕᒥ ᑕᐃᓐᓇ 

ᑎᑎᕋᕐᕕᒃᓴᖅ ᐱᓕᕆᕝᕕᒃᓴᐅᒻᒫᕐᓗᓂ ᕿᒥᕐᕈᓂᐊᖅᑕᕗᑦ ᓇᐅᒃᑯᑦ ᖃᓄᕐᓗ ᑎᑎᕋᐅᔭᖅᓯᒪᓂᖏᑦ 

ᐋᖅᑭᐅᒪᑦᓯᐊᕈᓐᓇᕐᓂᐊᕐᒪᖔᑕ ᐊᑭᑐᓈᓗᐊᖅᓯᒪᙱᓪᓗᒋᑦ ᓴᓇᔭᐅᔪᓐᓇᖁᑉᓗᒋᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᖅ ᒪᓕᒐᓕᐅᖅᑎᖓ, ᒥᔅ ᓄᑕᕋᖅ. 

 

ᐊᐱᖅᑯᑦ 666 - 6(2): ᐃᒥᑦᑎᐊᕙᖃᕐᓂᐅᑉ ᐊᒃᑐᐃᓂᖃᕐᓂᕆᓲᖓ ᖃᓂᒻᒪᓯᐅᖃᑦᑕᖅᑐᓄᑦ (ᓄᑕᕋᖅ) 

 

ᓄᑕᕋᖅ (ᑐᓵᔨᑎᒍᑦ): ᐅᖃᖅᑎ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ. ᐅᖃᖅᑎ, 

ᑕᐃᒪᐃᑦᑑᔮᓕᕐᖓᑦ ᐃᓛᒃ ᓄᓇᓖᑦ ᐊᒥᓱᕈᖅᐸᓪᓕᐊᑐᐃᓐᓇᖅᑑᔮᕐᖓᑕ ᐊᑯᓂᐅᓕᖅᐸᓪᓕᐊᑐᐃᓐᓇᖅᑑᔮᖅᑐᑎᓪᓗ 

ᑎᖅᑎᑎᒋᐊᖃᖃᑦᑕᕐᓂᖏᑦ ᐃᒥᕐᒥᒃ. ᑕᒪᓐᓇᐃᓛᒃ ᐃᒥᖅ ᐱᖁᔭᕆᐊᖃᕐᖓᑦ ᑭᒃᑯᑐᐃᓐᓇᕐᓄᑦ ᐃᒥᖅᑕᐅᖃᑦᑕᖅᑐᖅ 

ᐃᓚᒌᓄᑦ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ ᑎᑎᕋᖃᑦᑕᐅᑎᖃᑎᖃᖅᓯᒪᒻᒪᖔᑕ ᓄᓇᓕᓐᓂ ᓄᓇᖃᖅᑐᓂᒃ ᓈᖏᒍᑦ 

ᐊᑲᐅᒍᓐᓃᖃᑦᑕᖅᓯᒪᔪᓂᒃ ᐊᒻᒪᓗᑦᑕᐅᖅ ᖃᐅᔨᔭᐅᒻᒪᖃᑦᑕᖅᑐᖅ ᖁᐱᕐᕈᖃᖅᑐᓂᒃ ᐃᒥᖃᑦᑕᖅᑐᒥᓂᐅᒻᒪᑕ. 

ᓄᓇᓕᖁᑎᖏᑦ ᑎᖅᑎᑎᑦᑎᒋᐊᖃᖅᑎᑕᐅᑎᓪᓗᒋᑦ ᐅᖃᐅᔾᔭᐅᒋᐊᖅᑐᑎᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑦᑐᒪ ᒥᒃᓵᓄᑦ. ᐄ, 

ᖃᐃᔨᒪᓗᒃᑖᕋᑉᑕᐃᓛᒃ ᑕᒪᓐᓇ ᐃᒥᑦᓯᐊᕆᖕᓂᖅ ᐊᑕᓪᓚᕆᖕᒪᑦ ᖃᓄᖅ ᑎᒥᑦᓯᐊᕆᖕᓂᕐᒧᑦ, ᖃᓄᐃᙱᑦᓯᐊᕐᓂᕐᒧᑦ 

ᐊᑕᓪᓚᕆᖕᒪᑦ ᐊᒻᒪ ᑕᕝᕘᓇ ᐱᓕᕆᖃᑎᒌᖏᓐᓇᐅᔭᖅᑐᒍᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑐᓕᕆᔨᒃᑯᓐᓂᒃ 

ᑕᒪᒃᑯᐊ ᓄᓇᓕᓗᒃᑖᑦ ᓄᓇᕗᒻᒥ ᐃᒥᑦᓯᐊᕐᒥᒃ ᐊᑐᐃᓐᓇᖅᑕᖃᖁᑉᓗᒋᑦ.  

 

ᑖᑉᓱᒪ ᒪᓕᒐᓕᐅᖅᑎᐅᖃᑎᒋᔭᕐᒪ ᐊᐱᖅᓲᑎᒋᔮᑕ ᒥᒃᓵᓄᑦ ᖃᓄᖅ ᑕᒪᑦᑐᒥᐊ ᐅᔾᔨᕆᔭᖃᖅᓯᒪᖕᒪᖔᑉᑕ 

ᖃᓛᖅᑎᑦᓯᔭᕆᐊᖃᕐᓂᖅᑕᖃᓕᕌᖓᑦ ᐊᒻᒪ ᐋᓐᓂᐊᕐᓂᕐᓂᒃ ᐊᔾᔨᒌᙱᑦᑐᓂᒃ. ᑖᒻᓇ ᑭᐅᔾᔪᑎᒃᓴᒥᒃ ᒫᓐᓇ ᓇᓗᔪᖓ 

ᑭᓯᐊᓂ ᐅᖃᖅᑑᓪᓗᐊᖅᑐᖓ ᑕᒪᒃᑯᐊ ᖃᓛᖅᑎᑦᓯᔭᕆᐊᖃᕐᓂᐅᑦᑕᖅᑐᑦ ᖃᓄᐃᙱᑦᓯᐊᖁᔨᓂᕐᒧᑦ 

ᐊᑐᓕᖅᑎᑕᐅᑦᑕᕐᒪᑕ.  

 

(ᑐᓵᔨᑎᒍᑦ) ᐅᖃᖅᑎ, ᐊᒻᒪᑦᑕᐅᖅ ᐅᖃᕈᓐᓇᖅᑐᖓ ᐊᒥᓱᕈᕆᐊᕐᒪᖔᑕ ᐋᓐᓂᐊᖅᑖᖃᑦᑕᖅᑐᐃᑦ 

ᐋᓐᓂᐊᓕᖃᑦᑕᖅᑐᐃᑦ ᐊᑦᑐᐊᓂᖃᕐᒪᖔᑕ ᐃᒥᕐᒧᑦ ᓄᓇᓕᓐᓂ ᖃᖓᑐᐃᓐᓇᒃᑯᑦ ᑭᓯᐊᓂᓕ ᑐᔅᓯᕋᕆᐊᕈᓐᓇᖅᑐᖓ 

ᑕᐃᒪᐃᑦᑐᖃᖅᑑᔮᖅᐸᒻᒪᖔᑦ ᖃᐅᔨᒪᔭᐅᒻᒪᖔᑦ ᐋᓐᓂᐊᕕᓐᓄᑦ. ᖃᐅᔨᒪᔪᒍᑦ ᐃᓛᒃ ᖃᑦᑎᒻᒪᕆᐅᓯᒪᓕᕐᖓᑦ 

ᑎᖅᑎᑎᖅᑎᖁᔭᐅᓯᒪᔪᐃᑦ ᐃᒥᖏᓐᓂᒃ. ᑖᓐᓇ ᒪᓕᒐᓕᐅᖅᑎ ᐱᓕᕆᖃᑎᒋᒍᓐᓇᑎᐊᖅᑕᕋ ᓄᓇᓕᒻᒥᒃ 

ᑎᒃᑯᐊᖅᓯᓯᒪᓗᓂ ᖃᐅᔨᒋᐊᒃᑲᓐᓂᖁᔨᑉᐸᑦ. (ᑐᓵᔨᑎᒍᑦ) ᒪ’ᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᒃ ᖃᐅᔨᒋᐊᕐᓂᐊᕐᓂᕋᕋᕕᐅᒃ ᑕᒪᓐᓇ.  

 

ᐅᖃᖅᑎ, ᑕᐃᒃᑯᐊ H-piloriᒥᒃ ᐋᓐᓂᐊᖅᑖᖃᑦᑕᖅᑐᐃᑦ ᐊᒥᓱᕈᖅᐸᓪᓕᐊᑐᐃᓐᓇᖅᑑᔮᕐᖓᑕ ᓄᓇᕗᒻᒥ. ᑕᐃᒪᓕ 

ᐃᓱᒫᓗᓇᖅᓯᕗᖅ ᑕᐃᒃᑯᐊ ᑕᓯᕐᒥᙶᖅᑐᐃᑦ ᑰᖕᒥᙶᑐᐃᓪᓗ ᖁᐱᕐᕈᖃᓕᙱᒃᑲᓗᐊᕐᒪᖔᑕ ᑕᐃᒪᐃᑦᑐᒥᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐃᖅᑲᓇᐃᔭᖅᑎᖏᑦ ᐱᓕᕆᕕᖓᓂ ᐊᒻᒪᓗ ᐊᕙᑎᓕᕆᔨᒃᑯᑦ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖃᑎᖃᓲᖑᒻᒪᖔᑕ ᓄᓇᓕᓐᓂᒃ ᕼᐋᒪᓚᐅᔪᓂᒃ ᖃᐅᔨᒐᓱᑦᑐᑎᒃ ᐊᔾᔨᒌᙱᑦᑑᕈᓘᔮᕐᓂᒃ 

ᕿᒥᕐᕈᖃᙱᒃᑲᓗᐊᕐᒪᖔᑕ ᐃᒥᖏᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᐋᓐᓂᐊᖅᑕᐃᓕᓕᕆᔨᒃᑯᑦ ᐅᑯᐊ ᐱᓕᕆᐊᕆᒻᒪᒍ, 

ᐱᓕᕆᐊᔅᓴᒫᕆᒻᒪᒍ ᐃᒥᕐᒥᒃ ᖃᐅᔨᓴᖃᑦᑕᓂᕐᒥᒃ. ᒪᓕᒐᓕᕐᓂᑦᑕᐅᖅ ᒪᓕᑦᑕᐃᑎᑦᑎᔨᐅᒐᑦᑕ ᐃᒥᖅᑕᕐᕕᓐᓄᑦ.  

 

ᑕᐃᒪᓕ ᐊᓪᓚᕕᒻᒥᑦ ᐊᐅᓚᑕᐅᓂᖏᑦ ᑕᒪᒃᑯᐊ ᐃᒥᖃᑦᑐᐊᖅᑎᑦᑎᒐᓱᓐᓂᖅ ᓄᓇᓕᓐᓂ ᕼᐋᒪᓚᓄᑦᑕᐅᖅ 

ᑲᒪᒋᔭᐅᒋᐊᖃᖅᐸᒻᒥᒻᒪᑦ ᐊᒻᒪᓗᑦᑕᐅᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ. ᐋᓐᓂᐊᖅᑕᐃᓕᓕᕆᔨᒃᑯᓪᓕ 

ᒪᓕᒐᓕᕆᔨᐅᓲᖑᔪᒍᑦ ᖃᐅᔨᓴᖅᑕᐅᓂᖏᓐᓄᑦ ᐃᒦᑦ ᐱᐅᒐᓗᐊᕐᒪᖔᑕ. ᖃᐅᔨᔪᖃᕋᐃᒻᒪᓪᓗ ᑎᓕᓯᓲᖑᔪᒍᑦ 

ᑎᖅᑎᑎᑦᑎᖁᔨᓪᓗᑕ ᓄᓇᓕᖏᓐᓂ ᐃᒥᖏᓐᓂ.  

 

ᑖᒃᑯᐊ ᖁᐱᕐᕈᕐᒥᒃ ᐊᐱᖅᑯᑎᒋᕋᑖᖅᑕᖏᑦ ᐊᑎᓕᒻᒥᒃ ᕼ-piloriᒥᒃ ᑕᐃᒪᐃᒃᑐᒥᒃ ᐅᕙᖓ ᐊᑐᐃᓐᓇᖃᙱᓐᓇᒪᐃᓛᒃ 

ᓇᓗᓇᐃᖅᑎᕈᑎᔅᓴᒥᒃ. ᖃᐅᔨᕆᐊᕈᓐᓇᓂᐊᕐᓂᕋᕋᑖᕋᒃᑯ ᑭᓯᐊᓂ ᖃᐅᔨᒋᐊᕈᓐᓇᓂᐊᖅᑕᕋ. 

ᐋᓐᓂᐊᖅᑕᐅᓕᓕᕆᔨᒃᑯᑦ ᐃᓛᒃ ᐱᖃᑕᐅᓂᖃᓲᖑᒻᒪᑕ ᐃᒥᖃᑦᑎᐊᑎᑦᑎᒐᓱᐊᖅᑐᑎᒃ. ᐅᕙᒍᓪᓕ ᑭᐅᒍᓐᓇᕋᑦᑕ 

ᒪᓕᒐᕐᓂᒃ ᒪᓕᑦᑎᑦᑎᔨᐅᓪᓗᑕ ᑕᒪᑐᒪ ᒥᔅᓵᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᓄᑕᕋᖅ. 

 

ᓄᑕᕋᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᓪᓗ ᒥᓂᔅᑕ. ᐅᖃᖅᑎ, ᑐᑭᓯᓯᒪᒐᒪ ᐃᓚᖏᑦ ᖁᐱᕐᕈᕐᒧᑦ 

ᐋᓐᓂᐊᓕᕐᓇᖅᑐᐃᑦ ᐃᓚᖃᖅᑐᑎᑦ ᕼ−piloriᒥᒃ, ᐋᓐᓂᐊᑖᖅᑎᑦᑎᓲᖑᒻᒪᑕ ᐊᕿᐊᕈᒃᑯᑦ 

ᓄᖑᔪᐃᑦᑐᑖᖅᑎᑦᑎᓲᖑᒻᒪᑕ ᑳᓐᓱᑖᖅᑎᑦᑎᓲᖑᒻᒪᑕ. ᑐᑭᓯᓯᒪᙱᑦᑐᖓ ᓄᓇᕗᒻᒥ ᐊᕿᐊᕈᒃᑯᑦ ᑳᓐᓱᑖᖃᑦᑕᖅᓯᒪᔪᑦ 

ᐊᒥᓱᕈᕆᐊᖅᐸᓪᓕᐊᓯᒪᒻᒪᖔᑕ ᒫᓐᓇᒃᑰᓯᒪᔪᖅ, ᒪᓗᓐᓇᖅᓯᓯᒪᒻᒪᑦ ᐊᒥᓱᐊᓗᐃᑦ ᓄᓇᓖᑦ 

ᑎᖅᑎᑎᑦᑎᖃᑦᑕᖁᔭᐅᓯᒪᓕᕐᖓᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑲᑎᒪᕐᔪᐊᕕᒻᒥ ᖃᐅᔨᒃᑲᐃᔪᓐᓇᖅᑲ ᖃᖓ ᑳᓐᓱᑖᖅᑐᒥᓃᑦ ᓄᓇᕗᒻᒥ ᑕᖅᑲᐅᖓ 

ᓴᖅᑭᖅᑕᐅᓛᕐᒪᖔᑕ ᖃᑦᑎᐅᓂᖏᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᓐᓇ ᐋᓐᓂᐊᖅᑕᐃᓕᓕᕆᔨᒻᒪᕆᒃ ᐊᓪᓚᕝᕕᖓ 

ᒫᓐᓇ ᐱᓕᕆᐊᖅ ᐅᓂᒃᑳᓕᐅᖅᑐᐃᑦ ᑳᓐᓱᖃᖅᑐᐃᑦ ᒥᔅᓵᓄᑦ ᖃᓄᑎᒋ ᑳᓐᓱᑕᖃᖅᐸᒻᒪᖔᑦ ᓄᓇᕗᒻᒥ. 

ᐋᖅᑭᑦᑕᐅᒍᓐᓇᙱᓐᓂᕋᖅᑕᐅᓲᓂᒃ ᐋᓐᓂᐊᓕᑦᑕᖃᖅᐸᑦ ᐋᓐᓂᐊᑖᖅᑐᖃᖅᐸᒻᒪᖔᑦ. ᐅᓪᓗᖏᑦ ᐱᓯᒪᙱᓐᓇᒃᑭᑦ 

ᖃᖓ ᓴᖅᑭᖅᑕᐅᓛᕐᒪᖔᑕ.  

 

ᑭᓯᐊᓂ ᐅᓂᒃᑳᖅ ᐊᑯᓂᑲᓪᓚᕈᓗᒃ ᐱᓕᕆᐊᖑᒐᓱᔅᓯᒪᓕᕐᖓᑦ ᒫᓐᓇᑦᓴᐅᑎᒋ ᐃᓛᒃ ᖃᓂᓐᓂᖅᓴᒥᒃ 

ᑕᑯᔪᓐᓇᓛᖅᐸᓪᓚᐃᓕᖅᑕᕗᑦ ᐊᒻᒪᓗ ᑕᖅᑲᐅᖓ ᓴᖅᑭᖅᓯᓐᓂᖅᑲᑦ ᐋᓐᓂᐊᖅᑕᐃᓕᓕᕆᔨᒻᒪᕆᒃᑯᑦ ᐊᓪᓚᕝᕕᖓᑦ 

ᐃᖅᑲᓇᐃᔭᖅᑎᖏᓪᓗ.  

 

ᐱᒻᒪᕆᐊᓘᔪᖅ ᐋᓐᓂᐊᖅᑕᐃᓕᓕᕆᔨᒃᑰᓪᓗᑕ ᓯᐊᒻᒪᒐᓱᐊᖃᑦᑕᕈᑦᑎᒍᑦ ᓄᓇᕗᒻᒥᐅᓕᒫᓄᑦ 

ᑐᓴᐅᒪᔭᐅᓕᕐᓂᖓᕐᖓᑕ. ᐃᓚᒋᔭᐅᔪᖅ ᐃᑲᔪᕋᓱᓐᓂᕐᒥᒃ ᓄᓇᕗᒻᒥᐅᓂᒃ ᓇᒻᒥᓂᖅ ᑎᒥᒥᓂᒃ ᐋᓐᓂᐊᓕᕐᒪᖔᑕ 

ᖃᐅᔨᒪᖃᑦᑕᖁᔨᒐᓱᒃᑲᑦᑕ, ᑕᐃᓐᓇ ᐅᓂᒃᑳᓕᐊᒥᓂᖅ ᐃᓛᒃ ᓴᖅᑭᖅᑕᐅᓛᖅᑐᖅ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 667 - 6(2): ᐃᓐᓇᑐᖃᑦᑎᓐᓄᑦ ᐃᒡᓗᖃᕐᕕᐅᓲᖅ ᐃᖃᓗᖕᓂ (ᕿᓕᖅᑎ) 

 

ᕿᓕᖅᑎ: ᐅᓪᓗᒃᑯᑦ. ᖁᔭᓐᓇᒦᒃ ᐅᖃᖅᑎᑦᑎᔨ. ᒫᓐᓇ ᐊᐱᖅᓱᕈᒪᓪᓗᒍ ᑖᓐᓇ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᒥᓂᔅᑕᖓᑦ. ᐅᖃᖅᑎᑦᑎᔨ (ᑐᓵᔨᑎᒍᑦ) ᑐᓴᖅᓯᒪᒐᒪ ᐱᐅᓪᓚᕆᑦᑐᓂᒃ ᑲᑐᔾᔨᖃᑎᒌᒡᒎᖅ ᐃᖃᓗᓐᓂ ᓴᓇᓂᐅᓴᒻᒪᑕ 

ᐃᓐᓇᒃᑯᕕᔅᓴᒥᒃ ᐃᖃᓗᓐᓂ. ᑖᓐᓇ ᐱᐅᓪᓚᕆᑦᑐᖅ ᐱᒋᐊᖅᑎᑕᐅᒐᓱᑦᑐᖅ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐱᓕᕆᕕᖓ ᐃᑲᔪᖅᓯᒪᒻᒪᖔᑦ ᐅᕝᕙᓘᓐᓃᑦ ᐃᑲᔪᖅᓰᓯᒪᒻᒪᖔᑦ ᑖᓐᓇ 

ᓴᖅᑭᔮᕆᐊᖅᑎᑕᐅᑎᓪᓗᒍ ᐱᓕᕆᐊᖑᔪᖅ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᐄ, ᑖᓐᓇ ᑐᓴᐅᒪᔭᕗᑦ, 

ᑖᓐᓇ ᓴᓇᔭᐅᕙᓪᓕᐊᓂᐊᕐᓂᕋᐃᔭᖓ ᑕᒫᓂ ᐃᖃᓗᖕᓂ ᑕᐃᒃᑯᐊᓗ ᓇᖕᒥᓂᖅ ᑲᑎᒪᔨᕋᓛᑦ, ᐃᓛᒃ ᓇᖕᒥᓂᖅ 

ᑎᒥᒋᔭᐅᑉᓗᑎᒃ ᑲᑎᒪᔨᖃᖅᖢᑎᒡᓗ ᐊᐅᓚᖕᒪᑕ ᓇᖕᒥᓂᖅ ᓇᓗᓇᐃᕈᐊᖅᖢᒍ.  

 

ᑐᓴᐅᒪᑎᑕᐅᓯᒪᔪᒍᑦ ᐊᒻᒪᓗ ᑲᑎᖃᑎᒋᓯᒪᔭᖅᐳᑦ ᑕᐃᒃᑯᐊ ᑎᒥᖁᑎᒋᔭᐅᔪᑦ ᑕᒪᑦᑐᒪ ᒥᑭᓵᓄᑦ ᑭᓯᐊᓂ 

ᑮᓇᐅᔭᖅᑎᒍ ᐃᑲᔪᖅᓯᒪᙱᑦᑐᒍᑦ ᒫᓐᓇᒧᑦ ᑎᑭᖦᖢᒍ. ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔨ ᐃᓛ ᐱᓪᓕᕆᐊᖃᕐᓂᕐᒥᒃ ᐃᖏᕐᕋᓯᔪᖃᕆᐊᖃᖅᑎᓪᓗᒍ ᑕᒪᓐᓇ 

ᐅᖃᐅᓯᕆᔭᐃᑦ ᐃᑲᔪᖅᓯᒪᙱᓐᓂᖅ ᑖᓐᓇ ᓈᒻᒪᓗᐊᕆᖅᑰᙱᑦᑐᒍᓪᓕ ᐅᕙᖓ.  

 

ᑭᓯᐊᓂ ᑲᔪᓯᒋᐊᕐᓗᖓ ᐅᖃᖅᑎᑦᑎᔨ, (ᑐᓵᔨᑎᒍᑦ) ᐃᑲᔪᖅᓰᓪᓚᕆᓲᖑᒐᒪ ᐃᓐᓇᑐᖃᕐᓂᒃ ᐃᑲᔪᕋᓱᑦᑐᓂᒃ 

ᑎᒃᑯᐊᖅᑕᐅᓯᒪᔪᓂᒃ ᐃᓂᖃᖅᑎᑕᐅᑉᐸᑕ ᐃᓂᖃᒃᑲᓐᓂᖅᑎᑕᐅᑉᐸᑕᓗ ᐃᑲᔪᖅᓯᑕᐅᑦᑎᐊᖃᑦᑕᖅᑲᑕᓗ ᓄᓇᒥᓂ 

ᐊᑲᐅᑎᑕᐅᓗᑎᒃ ᐃᓐᓇᕈᖅᐸᓪᓕᐊᑎᓪᓗᒋᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐱᓕᕆᕕᖓ ᖃᓄᖅ ᐃᑲᔪᕈᓐᓇᕐᖔᑦ ᑲᑐᔾᔨᖃᑎᒌᖑᔪᓄᑦ ᓴᖅᑭᖅᓯᒍᒪᔪᓄᑦ. 

ᐃᓐᓇᑐᖃᕐᓄᑦ ᑐᕌᖓᑎᑕᐅᔪᓂᒃ ᐊᖏᕐᕋᔅᓴᓂᒃ ᓄᓇᖏᓐᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᖁᔭᓐᓇᒦᖅᑕᕋ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ 

ᐊᒻᒪᑦᑕᐅᖅ ᐃᓚᒋᐊᕐᓗᒍ ᑭᐅᔾᔪᑎᒋᖅᑲᐅᔭᕋ. ᑐᔅᓯᕋᕐᕕᐅᓚᐅᙱᓐᓇᑦᑕ ᑮᓇᐅᔭᕐᓂᒃ ᑕᐃᒃᑯᓇᙵᑦ 

ᐃᓐᓇᑐᖃᒃᑯᕕᓕᐅᕋᓱᑦᑐᓂᒃ.  

 

ᑕᐃᒫᓕ ᑕᕝᕙ ᐱᖃᑕᐅᓂᕆᓯᒪᔭᕗᑦ ᑕᐃᒃᑯᓄᖓ ᖃᐃᖁᔭᐅᒐᐃᒐᑦᑕᓗ ᐱᖃᑕᐅᖃᑦᑕᖅᓯᒪᔪᒍᑦ ᐊᒻᒪ 

ᑐᑭᓯᑎᑕᐅᒐᓱᑦᑎᓪᓗᑕ ᑐᑭᓯᒍᓐᓇᖅᓯᒪᔪᒍᑦ ᐊᒻᒪ ᐊᐃᑉᐸᖓ ᐊᐱᖅᑯᑎᕆᕋᑖᖅᑕᖓᓕ ᑭᐅᒐᓱᓪᓗᒍ ᖃᓄᐃᑦᑐᒥᒃ 

ᐋᖅᑭᓯᓯᒪᒻᒪᖔᑦᑕ ᐱᓕᕆᖃᑎᖃᕐᓂᐊᕐᓗᑕ ᑮᓇᐅᔭᓕᐅᕋᓱᑦᑎᐅᙱᑦᑐᓂᒃ.  

 

ᐊᒥᓱᑲᓪᓚᐅᒻᒪᑕ ᑮᓇᐅᔭᓕᐅᕋᓱᑦᑎᐅᙱᑦᑐᐃᑦ ᓄᓇᕗᒻᒥ. ᐃᓱᒪᓕᕆᓂᕐᒥᒃ ᐃᖅᑲᓇᐃᔭᖅᐸᑦᑐᐃᑦ ᓄᓇᓕᒻᒥᓗ 

ᖃᓄᐃᙱᑦᑎᐊᕋᓱᐊᕐᓂᕐᒧᑦ ᐱᓕᕆᕙᑦᑐᐃᑦ ᐃᑲᔪᖅᓰᕙᑦᑐᐃᓪᓗ ᓄᓇᖅᑲᑎᒥᓂᒃ ᐊᒻᒪ ᐅᖃᕈᓐᓇᒻᒪᕆᑦᑐᖓ 

ᐅᖃᖅᑎ, ᑕᐃᒃᑯᐊ ᐱᓕᕆᖃᑎᒋᖃᑦᑕᖅᑐᒋᑦ ᑮᓇᐅᔭᓕᐅᕋᓱᑦᑎᐅᙱᑦᑐᑦ ᖁᕕᐊᓇᓪᓚᕆᑦᑐᖅ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᖃᐅᔨᒪᒐᑦᑕ ᐋᓐᓂᐊᖅᑕᐃᓕᓕᕆᔨᒃᑯᑦ ᐃᓄᑑᔾᔨᒍᓐᓇᙱᒻᒪᑕ.  

 

ᓴᙱᔪᓂᒃ ᑲᑐᔾᔨᖃᑎᖃᕆᐊᖃᕋᑦᑕ. ᑕᐃᒫᓕ ᑕᕝᕙ ᒪᑯᐊ ᐱᓕᕆᐊᑦᑎᐊᕚᓘᕙᑦᑐᐃᑦ ᐃᓕᓴᖅᓯᕕᒃᑯᑎᒍᑦ 

ᐊᒻᒪᑦᑕᐅᖅ ᐃᓪᓗᓕᒑᕐᔪᒥᓗᑦᑕᐅᖅ, ᑲᖏᖅᓯᓂᕐᒥᓗᑦᑕᐅᖅ ᐱᓕᕆᖃᑦᑕᖅᑐᐃᑦ ᑕᐃᒫᒃ ᐃᓐᓇᑐᖃᕐᓄᑦ 

ᐊᖏᕐᕋᓕᕆᓂᑐᐃᓐᓇᐅᙱᑦᑐᒥᒃ. ᑕᐃᒃᑯᐊ ᐅᖃᐅᓯᕆᕙᒃᑲ ᑲᑐᔾᔨᖃᑎᒌᑦ ᐱᓕᕆᖃᑎᒋᒍᒪᒐᑦᑎᒍᑦ, ᑕᐃᒪᐃᑦᑐᑦ 

ᑮᓇᐅᔭᓕᐅᕋᓱᑦᑎᐅᙱᑦᑐᑦ. 

 

ᐃᓛᓐᓂᒃᑯᓪᓗ ᑮᓇᐅᔭᖃᖅᑎᒍᓐᓇᓲᕈᓪᓗᑎᒍᑦ ᐃᑲᔫᑎᑦᑎᓐᓂᒃ ᑐᔅᓯᕋᕋᐃᒻᒪᑕ ᐅᕙᒍᑦ ᑐᔅᓯᕌᔅᓴᖁᑎᖏᓐᓂᒃ. 

ᑕᐃᒪᓕ ᑭᐅᓪᓚᕆᙱᒃᑲᓗᐊᕐᓗᒍ ᐊᐱᖅᑯᑎᖓ ᒪᓕᒐᓕᐅᖅᑎᐅᑉ ᐃᓐᓇᑐᖃᕐᓄᑦ ᐃᓪᓗᓕᐅᕐᓂᖅ ᐱᓪᓗᒍ. 

ᑕᐃᒪᐃᑦᑐᓕᕆᔾᔪᑎᔅᓴᖃᙱᑦᑐᒍᑦ ᓇᓗᓇᐃᖅᓯᒪᔭᑦᑎᓐᓂᒃ ᑭᓯᐊᓂ ᐱᓕᕆᖃᑎᖃᕈᒪᔪᒍᑦ ᓄᓇᓕᒻᒥ 

ᐱᓕᕆᔨᐅᔪᓂᒃ ᐊᖏᕐᕋᒥ ᐃᑲᔪᖅᑎᓄᑦ ᐅᕝᕙᓘᓐᓃᑦ ᓂᖅᑎᐅᖅᑎᖅᑎᐅᓐᓂᕐᒥᒃ ᐃᑲᔪᖅᑎᐅᔪᓄᑦ 

ᐃᑲᔪᖅᓯᕈᓐᓇᕐᓂᑦᑎᒍᑦ ᐃᑲᔪᕋᓱᑉᐸᑦᑐᒍᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᑦᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔨ, ᐃᓛᒃ ᑕᒪᓐᓇ ᑐᓴᕆᐊᖃᕋᑦᑎᒍ ᐊᔾᔨᒌᒥᒃ ᑐᓴᐅᒪᓂᐊᕋᑦᑕ ᑕᐃᒃᑯᐊ ᑎᒥᐅᔪᑦ 

ᑕᒫᓂ ᐃᖃᓗᓐᓂ ᑕᒪᔅᓱᒥᖓ ᐱᒋᐊᖅᓯᒪᔪᐃᑦ ᐊᒻᒪᓗ ᑕᐃᓐᓇ ᑭᐅᔾᔪᑎᒋᕋᑖᖅᑕᐃᑦ ᐊᖏᓪᓕᒃᑲᓐᓂᕐᓗᒍ 

ᑕᑯᒍᒥᓇᕐᓇᕐᒪᑦ ᐃᒫᒃ ᐅᑉᐱᕆᔭᖃᓪᓚᕆᒃᑲᑦᑕ ᓄᓇᓕᑦᑎᓐᓂ ᑕᒪᒃᑯᐊ ᐃᓐᓇᖅᐳᑦ 

ᐱᔨᑦᑎᖅᑕᐅᑦᑎᐊᒃᑲᓐᓂᕆᐊᖃᕐᓂᖏᑦ ᓴᓂᕐᕙᒃᑕᐅᑐᐃᓐᓇᙱᓪᓗᒋ ᑕᐃᒪᓐᓇ ᐱᔾᔪᑎᒋᓪᓗᒍ ᐅᖃᕈᑎᒋᒐᒃᑯ.  

 

ᐅᖃᖅᑎᑦᑎᔨ, (ᑐᓵᔨᑎᒍᑦ) ᐃᓕᓴᖅᓯᓯᒪᑦᑎᐊᖅᑐᖓ ᓄᓇᓕᓐᓂᒃ ᐊᖏᕐᕋᒥ ᐃᑲᔪᕐᓂᕐᒧᑦ ᐋᖅᑭᑦᑎᕆᓯᒪᔭᓯ 

ᐃᓐᓇᑐᖃᕐᓂᒃ ᐊᒻᒪ ᐊᓯᖏᓐᓂᒃ ᐋᓐᓂᐊᓕᓐᓂᒃ ᐃᑲᔪᖅᑎᐅᖃᑦᑕᕐᖓᑕ ᐊᑲᕐᕆᔮᖁᔭᐅᓪᓗᑎᒃ ᐊᖏᕐᕋᒥᓂᒃ ᑭᓯᐊᓂ 

ᒥᓂᔅᑕ ᐅᖃᐅᓯᖃᕐᖓᑦ ᐊᓯᖔᖏᓐᓂᒃ ᐊᐅᓚᑦᑎᒍᑎᐅᔪᓂᒃ Greenhouseᒥᒃ ᐊᒻᒪ Butterflyᒥᒃ 

ᐅᖃᐅᓯᖃᖃᑦᑕᕋᑖᕐᖓᑦ ᐃᓱᒪᔅᓴᖅᓯᐅᕈᑎᒋᔭᐅᔪᓐᓇᕐᒥᔪᑦ ᐃᒃᑯᐊ ᐊᖏᕐᕋᖃᖅᑎᑦᑎᓂᕐᒧᑦ ᐃᓐᓇᑐᖃᕐᓂᒃ 

ᓄᓇᓕᕋᓛᖑᓂᖅᓴᐅᔪᓂᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐱᓕᕆᕕᖓ ᐱᓕᕆᓂᐊᕐᒪᖔᑦ ᕿᒥᕐᕈᓗᑎᒃ ᖃᐅᔨᓴᕐᓗᑎᒃ ᐊᓯᖏᓐᓂᑦᑕᐅᖅ 

ᐃᓐᓇᑐᖃᕐᓄᑦ ᐊᖏᕐᕋᖃᖅᑎᑦᑎᓂᕐᒧᑦ ᒪᓕᑦᑕᐅᒍᓐᓇᖅᑐᓂᒃ ᐊᒻᒪᓗ ᐅᓂᒃᑳᓕᐅᕐᓗᑎᒃ ᒪᓕᒐᓕᐅᕐᕕᒻᒧᑦ ᐅᕗᖓ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓈᖅᖢᒍᓪᓗ ᒪᓕᒐᓕᐅᖅᑎ ᐊᐱᖅᓱᖅᑑᓪᓗᐊᕐᒪᑦ. (ᑐᓵᔨᑎᒍᑦ) 

ᖁᕕᐊᒋᓪᓚᕆᑦᑕᕋᐃᓛᒃ ᐊᖏᕐᕋᒥ ᐃᑲᔪᖅᑏᑦ ᐋᓐᓂᐊᕕᒻᒥᙶᖅᑐᐃᑦ ᐅᖃᐅᓯᐅᖃᑦᑕᕐᖓᑕ ᐅᕙᓂ. ᑖᓐᓇ 

ᐱᒻᒪᕆᐊᓘᒻᒪᑦ ᐃᓚᒋᐊᖃᑦᑕᖅᓯᒪᔭᕗᑦ ᐅᓇ ᐅᕙᒍᑦ ᒐᕙᒪᐅᑎᓪᓗᑕ.  

 

ᒫᓐᓇᑦᑕᐅᖅ ᕿᒥᕐᕈᐊᒻᒪᕆᓕᖅᑐᒍ ᖃᓄᒃᑲᓐᓂᖅ ᐅᐃᒍᒋᐊᕈᓐᓇᕐᒪᖔᑦᑎᒍᑦ ᐃᑲᕐᕋᖏᑦ ᐃᖅᑲᓇᐃᔭᖅᑎᖏᓪᓗ. 

ᑖᓐᓇ ᐅᐱᒋᔭᐃᓐᓇᕆᒋᐊᖃᖅᐸᓪᓚᐃᔭᕗᑦ ᒪᓕᒐᓕᐅᕐᕕᒻᒥ ᑖᓐᓇ ᐃᖏᕐᕋᒍᓐᓇᑦᑎᐊᖅᓯᒪᒻᒪᑦ ᐊᒻᒪᓗ 

ᐊᐱᖅᑯᑎᒋᕋᑖᖅᑕᖓ ᑭᐅᒐᓱᓪᓗᒍ ᐱᒋᐊᓕᕋᑖᕐᓂᒦᑦᑐᒍᑦ ᕿᒥᕐᕈᓪᓗᑕ ᐊᓯᖏᓐᓂᒃ ᐃᓐᓇᑐᖃᕐᓂᒃ 

ᐃᓪᓗᖃᖅᑎᑦᑎᒍᑎᔅᓴᐅᔪᓂᒃ.  

 

ᐱᒐᔅᓴᕐᔫᔮᖅᑐᐃᑦ ᐊᔾᔨᐅᙱᓪᓚᕆᑦᑐᓂᒃ ᐱᒋᐊᖃᕐᓂᖃᕋᑦᑕᐃᓛᒃ ᓄᓇᓕᓐᓂᒃ ᓄᓇᓕᕋᓈᖑᓂᖅᓴᐅᔪᓂᓗ. ᖃᓄᖅ 

ᐃᒃᑯᐊ ᑎᑭᐅᑎᒍᓐᓇᖅᑭᕗᑦ ᐱᔭᐅᔭᕆᐊᓖᑦ, ᖃᓄᖅ ᓂᕆᐅᒋᔭᐅᔪᖅ ᓴᖅᑭᕈᓐᓇᖅᑭᕗᑦ ᐅᕙᓂ 

ᑐᔅᓯᕌᖑᖃᑦᑕᖅᑐᐃᑦ ᒪᓕᒐᓕᐅᕐᕕᒻᒥ ᓄᓇᕗᒻᒥᐅᓄᑦ? ᒫᓐᓇ ᕿᒥᕐᕈᐊᕆᐊᓕᕋᑖᕋᑦᑎᒍᑦ ᑕᐃᒃᑯᐊ 

ᐅᖃᑦᑕᐅᑎᒋᔪᓐᓇᙱᑦᑐᖓ ᒪᓕᒐᓕᐅᕐᕕᒻᒧᑦ ᑎᑎᕋᖅᓯᒪᔪᓂᒃ ᓴᖅᑭᖅᓯᓛᕐᒪᖔᑦᑕ, ᐃᓛᒃ ᕿᒥᕐᕈᕇᕈᑦᑕᐃᓛᒃ.  

 

ᑭᓯᐊᓂ ᐅᖃᕈᓐᓇᖅᑐᖓ ᕿᒥᕐᕈᐊᕐᓗᒋᑦ ᑕᒪᒃᑯᐊ ᐊᓯᖏᓐᓂᑦ ᐃᓐᓇᑐᖃᒃᑯᕕᔅᓴᓂᒃ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑐᐊᖅ ᐱᓕᕆᐊᖑᔾᔮᙱᒻᒪᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᓯᖏᓐᓂᒃ 

ᑲᑐᔾᔨᖃᑎᖃᕈᒪᓂᐊᖅᑐᒍᑦ. ᑲᑐᔾᔨᖃᕐᓂᖅ ᑭᓯᐊᓂ ᓴᖅᑭᖅᑎᒍᑎᔅᓴᐅᒻᒪᑦ ᑕᐃᒪᐃᑦᑐᓂᒃ. 

 

ᐋᓐᓂᐊᕕᒻᒥᑐᐊᖑᙱᑦᑐᖅ ᐃᓱᒪᒋᔭᐅᓗᑎᒃ. ᐃᓅᓯᖏᓪᓗᑦᑕᐅᖅ ᐃᓱᒪᒋᔭᐅᒋᐊᕐᓗᑎᒃ ᑕᒪᓐᓇ ᑲᔪᓯᕙᓪᓕᐊᑎᓪᓗᒍ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ ᑕᕝᕙᓃᔾᔮᙱᒻᒪᑦ ᐅᓪᓗᒥ. ᐅᖃᐅᓯᒃᑯᑦ 

ᐊᐱᖅᑯᑎᒃᓴᐃᑦ. ᑲᑎᒪᔨ ᐃᖃᓗᐃᑦ−ᓯᓈᓄᑦ ᒥᔅ ᐳᕉᔅᑐ. 

 

ᐊᐱᖅᑯᑦ 668 - 6(2): ᖃᓄᐃᓕᖓᓕᓐᓂᖏᑕ ᐳᕙᒡᓗᖕᓂᐅᑉ ᓇᐃᓴᐅᑎᖏᑦ (ᐳᕉᖦᑐ) 

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓂᕆᐅᖅᑲᐅᒐᒪ ᓯᕗᓪᓕᖅᐸᐅᓂᐊᖅᑰᕋᒪ ᑕᐃᒪᓐᓇ ᐋᖅᑭᒃᓱᖅᓯᒪᖕᒪᑦ. 

ᐅᖃᖅᑎ, ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᐅᖃᐅᓯᕆᔪᒪᓪᓗᒍ.  

 

ᐅᖃᖅᑎ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᕐᕉᖕᓂᒃ ᑕᖅᑲᒃᑯᓄᖓ ᑐᓴᖅᑎᑦᑎᓚᐅᕐᒪᑕ ᖃᓄᐃᓕᖓᓕᕐᒪᖔᑕ 

ᐳᕙᒡᓗᖕᓇᖅᑐᖅ ᐱᔾᔪᑎᒋᓪᓗᒍ ᓄᓇᓕᖕᓂ, ᒥᑦᑎᒪᑕᓕᖕᒥ ᓇᐅᔮᓂᓗ. ᑖᒃᑯᐊ ᑲᑎᓴᕐᔪᐊᖅᑎᓪᓗᑕ ᒥᓂᔅᑕ 

ᐅᖃᐅᓯᖃᓚᐅᖅᑐᖅ ᖃᐅᔨᓴᐃᖕᒪᑕᒎᖅ ᐳᕙᒡᓗᖕᓇᖅᑐᒥᒃ ᖃᐅᔨᓴᐃᖕᒪᑕ ᐸᖕᓂᖅᑑᕐᒥ.  

 

ᒥᓂᔅᑕᖃᐃ ᐅᓂᒃᑳᕈᓐᓇᖅᐸ ᑖᒃᑯᐊ ᓄᓇᓕᖕᓂ ᐸᖕᓂᖅᑑᖅ ᑕᖅᑲᒃᑯᓄᖓ ᓴᖅᑭᑎᑕᐅᓂᐊᙱᒻᒪᑦ ᐊᑕᐅᑦᑎᒃᑯᑦ 

ᑖᒃᑯᐊ ᓄᓇᓖᒃ ᖃᐅᔨᒃᑲᖅᑕᐅᑎᓪᓗᒋᑦ ᐳᕙᒡᓗᖕᓇᖅᑐᒥᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓇ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᐄ, ᑐᓴᖅᑎᖅᓯᓕᓚᐅᕋᑦᑕ 

ᑖᒃᑯᐊ ᓈᓴᐅᑎᖁᑎᒋᔭᐅᔪᑦ ᖃᓄᐃᓕᖓᓕᕐᒪᖔᑕ ᓇᐅᔮᓂ ᐊᒻᒪᓗ ᒥᑦᑎᒪᑕᓕᖕᒥ. ᑖᓐᓇ ᐸᖕᓂᖅᑑᕐᒥ 

ᐱᓕᕆᐊᖑᔪᖅ ᒫᓐᓇ ᓄᓇᓕᓗᒃᑖᕐᒧᑦ ᖃᐅᔨᓴᖅᑐᓕᕆᓂᖅ (ᑐᓵᔨᑎᒍᑦ) ᑕᐃᑲᓂ ᖃᐅᔨᓴᐃᖕᒪᑕ ᐃᓘᓐᓇᖏᓐᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᑖᒻᓇ ᐱᔾᔪᑕᐅᓚᐅᕐᒪᖔᑦ ᐱᔾᔪᑕᐅᓚᐅᙱᒻᒪᖔᑦ ᐅᖃᕐᓂᖅ ᐊᔪᖅᑐᖓ ᒫᓐᓇ ᑭᓯᐊᓂ 

ᐅᖃᖅᑎᑦᓯᔨ, ᑭᐅᔾᔪᑎᒃᓴᒥᒃ ᑐᓂᕈᐊᕋᓗᐊᕋᒃᑯ ᑖᓐᓇ ᒪᓕᒐᓕᐅᖅᑎᐅᖃᑎᒋᔭᕋ. ᑖᒻᓇ ᐃᓄᐊᖅᓴᐃᓕᕐᔪᐊᕆᔭᐅᔪᖅ 

ᓄᓇᕗᒻᒥ ᖃᐅᔨᒋᐊᕐᕕᒋᓂᐊᖅᐸᕋ ᓱᓇ ᐱᔾᔪᑕᐅᓚᐅᕐᒪᖔᑦ ᐅᑎᕐᕕᒋᒋᐊᕐᓂᐊᖅᖢᒍᓗ ᒪᓕᒐᓕᐅᖅᑎ. ᒪ’ᓇ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᒃ ᒥᓂᔅᑕ. ᓱᖅᑯᐃᖅᓯᔪᖓ ᐃᓛᓐᓂᒃᑯᑦ ᐱᔭᕐᓂᙱᒻᒪᑦ 

ᑖᒃᑯᓂᖓ ᐅᓪᓗᒥᒧᑦ ᐊᖑᒻᒪᑎᔪᓂᒃ ᑐᓴᒐᒃᓴᓂᒃ ᐱᕙᓪᓕᐊᖏᓐᓇᖅᑎᓪᓗᒋᑦ ᐋᖅᑭᒃᓱᐃᖃᑦᑕᕋᑦᑕ 

ᑭᐅᔪᓐᓇᕐᓄᐊᖃᑦᑕᕐᓇᙱᒻᒪᑦ. ᑭᖑᓂᑦᑎᓐᓂ.  

 

ᐅᖃᖅᑎ, ᑖᓐᓇ ᐳᕙᒡᓗᖕᓇᖅ ᓄᓇᓕᖕᓂ ᐊᐃᑦᑐᕐᓘᑕᐅᖏᓐᓇᐅᔭᖃᑦᑕᕐᒪᑦ ᐱᔭᕐᓂᙱᖦᖢᓂᓗ 

ᐊᖑᒻᒪᑎᔭᕆᐊᒃᓴᖅ ᐅᑭᐅᖅᑕᖅᑐᖓᓂ ᑲᓇᑕᒥ ᐊᒻᒪᓗᑦᑕᐅᖅ ᑕᒪᒃᑯᐊ ᓄᓇᕗᒻᒥ ᑖᒃᑯᐊ ᐅᑭᐅᖅᑕᖅᑐᒥᓪᓗᐊ 

ᑕᐃᒪᓐᓇ ᐳᕙᒡᓗᖕᓇᖅᑐᖃᖅᑐᖅ ᐅᓄᕐᓂᖅᐹᖑᖕᒪᑦ. 

 

ᒥᓂᔅᑕ ᓇᓗᓇᐃᖅᓯᔪᒫᖅᐸ ᖃᖓᒃᑯᑦ ᑕᒪᒃᑯᐊ ᐊᐃᑦᑐᕐᓘᑕᐅᖃᑦᑕᖅᑐᑦ ᓄᓇᕗᓕᒫᒥ ᐳᕙᒡᓗᖕᓇᖅᑐᖅ ᖃᖓᒃᑯᑦ 

ᓴᖅᑭᑕᐅᓂᐊᕐᒪᖔᑕ ᑎᑎᕋᖅᓯᒪᓗᑎᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ (ᑐᓵᔨᑎᒍᑦ) 

ᐊᒻᒪᓗᑦᑕᐅᖅ ᑖᒃᑯᓂᖓ ᐅᖃᐅᓯᖃᖃᑦᑕᖅᑐᒍᑦ ᐅᓂᒃᑳᖅᖢᑕ ᐊᕐᕌᒍᑕᒫᑦ ᖃᔅᓯᐅᓕᕐᒪᖔᑕ ᐳᕙᒡᓗᖕᓇᖅᑐᖃᖅᑐᑦ 

ᓄᓇᕗᒻ.  

 

ᑖᒃᑯᐊᓗ ᕿᒥᕐᕈᓇᒃᖢᒋᑦ ᓈᓴᖅᑕᐅᓂᑯᐃᑦ ᐊᓯᖏᑦᑕᐅᖅ ᐋᓐᓂᐊᕆᔭᐅᔪᑦ ᐅᓄᖅᑐᑲᓪᓚᐅᖕᒥᖕᒪᑕ 

ᐊᒃᑐᐃᓂᖃᓚᐅᕐᒥᖕᒪᑕ ᑕᐃᑲᓂ ᓄᕙᒡᔪᐊᖕᓇᖅᑐᖃᖅᑎᓪᓗᒍ. ᑕᖅᑲᒃᑯᓄᖓ ᐅᐸᑲᑕᒍᓐᓃᓚᐅᖅᓯᒪᖕᒪᑕ 

ᐊᓯᔾᔨᓚᐅᖅᓯᒪᖕᒪᑕ ᑖᒃᑯᐊ ᓇᐃᓴᐃᑏᑦ ᑕᑯᓇᒡᓗᒋᑦ 2022ᖑᑎᓪᓗᒍ ᐆᒃᑑᑎᒋᓗᒍ ᐊᕐᕌᒍᐊᓂ ᑖᒃᑯᐊ 

ᐃᓄᐃᓴᒡᓕᒋᐊᓚᐅᕐᒪᑕ ᐳᕙᒡᓗᒃᑐᑦ ᑕᐃᒪᐃᑦᑐᒥᒃ. 

 

ᓂᕆᐅᓚᐅᖅᑐᒍᑦ ᐊᒃᑐᖅᑕᐅᓯᒪᖕᒪᑕᖃᐃ ᓄᕙᒡᔪᐊᕐᓇᕐᒧᑦ ᐊᓂᑦᑕᐃᓕᑎᓪᓗᒋᑦ ᑕᐃᒪᓐᓇ ᐋᖅᑭᓚᐅᖅᓯᒪᖕᒪᑦ. 

ᑲᑎᒪᔨ ᑕᒪᙱᑦᑐᑦ. ᐊᐃᑦᑖᖑᒐᓗᐊᖅ ᑕᕝᕙᓂ ᓂᑯᕕᖓᒐᑦᑕ ᒪᓕᒐᓕᐅᕐᕕᖕᒥ 2023ᖑᑎᓪᓗᒍ ᐳᕙᒡᓗᖕᓇᕐᒥᒃ 

ᐅᖃᐅᓯᖃᕋᑦᑕ. ᑖᓐᓇ ᐊᔾᔨᐅᙱᑦᑑᒐᑦᑕ ᑲᓇᑕᒥᐅᑕᐅᒐᓗᐊᖅᖢᑕ ᒐᕙᒪᐅᓪᓗᑕ. ᒐᕙᒪᑐᖃᒃᑯᑦ ᐊᒻᒪᓗᑦᑕᐅᖅ 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᒐᕙᒪᒃᑯᖏᑦ ᑲᑎᒪᑎᓪᓗᒋᑦ ᑲᓇᑕᐅᓪᓗ ᐊᒡᒍᖅᑐᖅᓯᒪᓂᖏᓐᓂᒃ ᑲᑎᒪᑎᓪᓗᒋᑦ ᖁᓪᓕᐅᑎᒋᖃᑦᑕᕋᒃᑯ 

ᑖᓐᓇ ᓄᓇᕗᒻᒥ ᐳᕙᒡᓗᖕᓂᖅ ᑲᒪᒋᖃᑦᑕᕋᑦᑎᒍᑦ.  

 

ᐃᓛᓐᓂᒃᑯᓪᓗ ᒥᓂᔅᑕᐅᖃᑎᒃᑲ ᐃᓛᒃ ᓂᕆᐅᓇᙱᑦᑐᒃᑯᑦ ᑐᓴᑲᓪᓚᖃᑦᑕᖅᑐᑦ ᑕᒪᑐᒥᖓ ᑲᓇᑕᒥᐅᑉ ᑖᓐᓇ 

ᐊᒃᑐᐊᓂᖃᕐᒪᖅᑲᐃ ᐱᕙᓪᓕᐊᓂᖃᖅᑐᓂᒃ ᓄᓇᕐᔪᐊᕐᒥᐅᑕᓂᒃ ᐱᕈᖅᐸᓪᓕᐊᓕᓵᖅᑐᓂᒃ ᑖᓐᓇ ᐋᓐᓂᐊᕐᓇᖅ 

ᐳᕙᒡᓗᖕᓇᖅ ᐊᒃᑐᐊᒥᖃᕐᒪᑦ ᑖᒃᑯᓂᖓ ᐃᓅᓯᕐᒥᒃ ᓲᕐᓗ ᐋᓐᓂᕐᓇᖅᑐᓂᒃ ᓲᕐᓗ ᓄᓇᕗᒻᒥ ᐳᕙᒡᓗᖕᓇᖅᑐᒥᒃ 

ᐅᖃᐅᓯᖃᕈᑦᑕ ᑖᒃᑯᓂᖓ ᐃᓅᓕᓴᖅᑕᐅᓂᕐᒥᒃ ᐅᖃᐅᓯᖃᑐᐃᓐᓇᙱᓐᓇᑦᑕ, ᐃᒡᓗᑭᒃᓴᕐᓂᖅ, 

ᓂᕿᑦᑎᐊᕙᖃᕆᐊᖃᕐᓂᖅ ᐊᔾᔨᒌᙱᑦᑐᑦ ᑕᒪᒃᑯᐊ ᑕᕝᕗᖓ ᐊᒃᑐᐊᓂᖃᕐᒪᑕ. ᑖᒃᑯᐊ ᐅᖃᐅᑎᔭᐅᓂᐊᖅᐳᖓ 

ᐊᐱᖅᑯᑎᖓᓄᑦ ᑭᐅᑦᑎᐊᕈᓐᓃᕈᒪ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᒪᑐᒥᖓ ᐊᔭᐅᖅᑐᐃᑦᑎᐊᖅᑐᑦ ᖃᐅᔨᓴᖅᑕᐅᖃᑦᑕᕐᓗᑎᒃ 

ᐃᓅᓕᓴᖅᑕᐅᖃᑦᑕᕐᓗᑎᒡᓗ ᐱᔭᕆᐊᖃᖅᑐᖅ ᓄᓇᕗᒻᒥᐅᑦ ᓄᓇᕗᑦ ᑐᙵᕕᒃᑯᑦ, ᒐᕙᒪᑐᖃᒃᑯᓪᓗ 

ᐱᓕᕆᖃᑎᒋᔭᕗᑦ ᑖᔅᓱᒧᖓ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑭᐅᑦᑎᐊᕈᓐᓃᑲᐃᓐᓇᖅᑑᒐᓗᐊᖅ ᑲᑎᒪᔨ. ᑭᒡᒍᓯᕐᒥᒃ ᑐᓴᕋᑖᙱᑦᑐᖓ 

ᐊᐱᖅᑯᑎᓐᓄᑦ ᐱᔾᔪᑎᒋᓪᓗᒍ ᑐᓴᒐᒃᓴᓂᒃ ᐱᔪᒪᓪᓗᖓ ᐅᓪᓗᒥᒧᑦ ᐊᖑᒻᒪᑎᔪᓂᒃ ᐳᕙᒡᓗᖕᓇᖅᑐᖃᖅᑐᖃᖅᑐᓂᒃ. 

ᑭᐅᔭᐅᑦᑎᐊᕈᒪᓐᓇᖅ.  

 

ᐅᖃᖅᑎ, ᐊᕐᕌᒍᑦ ᑕᓪᓕᒪᑦ ᐊᓂᒍᖅᑎᓪᓗᒋᑦ ᒐᕙᒪᑐᖃᒃᑯᑦ ᐊᖏᓚᐅᖅᓯᒪᖕᒪᑕ ᐳᕙᒡᓗᖕᓇᖅ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᓄᖑᑎᑕᐅᖁᓪᓗᒍ. ᐃᓕᓴᖅᓯᔪᒪᓪᓗᖓ ᐊᒃᓱᕈᖅᖢᑎᒃ ᐃᖅᑲᓇᐃᔭᖃᑦᑕᖅᓯᒪᖕᒪᑕ 

ᐅᓄᖅᑐᒻᒪᕆᐊᓗᐃᑦ ᐱᓕᕆᐊᖃᖅᖢᑎᒃ ᑕᒪᑐᒥᖓ ᐱᓕᕆᐊᖃᕋᓱᓚᐅᖅᑐᑦ. ᐊᒃᓱᐊᓗᒃ ᐊᖏᔪᒥᒃ ᐊᒃᑐᐊᓂᖃᕐᒪᑕ 

ᓄᓇᕗᒻᒥᐅᑕᓂᒃ.  

 

ᐅᖃᖅᑎ, ᑖᒃᑯᐊ ᑭᖑᓂᑦᑎᓐᓂ ᑕᒪᒃᑯᐊ ᐊᒃᓱᕉᓴᖃᑦᑕᖅᓯᒪᖕᒪᑕ ᖁᐊᖅᓵᖃᑦᑕᖅᓯᒪᖕᒪᑕ ᐳᕙᒡᓗᖕᓂᕐᒧᑦ ᑕᒪᑐᒪᖓ 

ᐊᒃᑐᖅᑕᐅᓯᒪᔪᑦ. ᐅᕙᖓᑦᑕᐅᖅ ᖃᐅᔨᒪᑦᑎᐊᖅᑐᖓ ᐃᓚᒐ ᑕᐃᒪᓐᓇᐃᓕᖃᑕᐅᓚᐳᖅᓯᒪᖕᒪᑦ ᑕᐃᒪᓐᓇ 

ᑐᓵᔨᙳᕋᓱᓚᐅᖅᓯᒪᔪᖅ ᒪᒃᑯᒃᖢᓂ ᐋᓐᓂᐊᕕᖕᒥ ᐳᕙᒡᓗᖕᓇᖅᑐᒃᑯᕕᖕᒦᖦᖢᓂ, ᐳᕙᒡᓗᖕᓇᕐᒥᒃ ᐋᓐᓂᐊᖃᖅᖢᓂ 

ᐊᑯᓂᐊᓗᒃ. 

 

ᐊᐃᑦᑖᖑᒐᓗᐊᖅ ᓄᖑᑎᖅᑕᐅᓐᓂᙱᒻᒪᑦ ᐅᓪᓗᒥᒧᑦ ᑎᑭᓪᓗᒍ. ᒪᐃᖑᑎᓪᓗᒍ ᐊᕐᕌᒍᒋᔭᑦᑎᓐᓄᑦ ᑖᓐᓇ 

ᐅᖃᐅᓯᖃᓚᐅᕐᒪᑦ ᒥᓂᔅᑕ ᓴᓇᓕᕐᒪᑕᒎᖅ ᓄᖑᑎᑕᐅᒐᓱᒍᑎᒋᓂᐊᖅᑕᖓᓂᒃ ᐳᕙᒡᓗᖕᓇᐅᑉ ᑕᒪᑐᒪ. 

ᐸᕐᓇᐅᑎᓕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ ᐊᖏᖅᓯᔭᕆᐊᖃᕐᒪᑕ ᑕᐃᔅᓱᒪᓂ ᓄᓇᕗᑦ ᑐᙵᕕᒃᑯᓐᓂᒃ 

ᐊᑎᓕᐅᖃᑎᖃᕆᐊᖃᓚᐅᖅᓯᒪᔫᒐᓗᐊᑦ ᑭᓯᐊᓂ ᑐᓴᒃᑲᓐᓂᓚᐅᖅᓯᒪᙱᓐᓇᑦᑎᒍᑦ ᒫᓐᓇᒫᖅ. 

 

ᒥᓂᔅᑕ ᑐᓂᓯᔪᓐᓇᖅᐸ ᖃᓄᐃᑦᑐᓂᒃ ᐱᓕᕆᐊᖃᖅᓯᒪᓕᕐᒪᖔᑕ ᓄᑖᓂᒃ ᑕᐃᒪᓐᓇ ᓯᐊᒻᒪᒃᑎᖅᑕᐅᖁᓪᓗᒍ 

ᓄᓇᕗᒻᒥ. ᖃᓄᐃᑦᑐᓂᑭᐊᖅ ᐃᑲᔪᕈᑎᓂᒃ ᐊᑐᐃᓐᓇᐅᑎᑦᑎᔪᖃᕐᓂᐊᖅᐸ ᑕᒪᒃᑯᓄᖓ ᐃᑲᔪᖅᓯᔾᔪᑎᐅᓂᐊᖅᑐᓄᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐱᔾᔪᑎᒋᓪᓗᒍ ᐊᐱᖅᑯᑎᒋᖅᑲᐅᔭᖓ ᐱᔾᔪᑎᒋᓪᓗᒍ 

ᑖᒃᑯᐊ ᓇᐃᓴᖅᑕᐅᓂᑯᐃᑦ ᓴᖅᑭᑕᐅᓛᖅᑐᑦ ᐊᔾᔨᖓᓂᒃ ᑕᒪᒃᑯᐊ ᓴᖅᑭᑦᑎᖃᑦᑕᖅᓯᒪᖕᒪᑕ ᐊᕐᕌᒍᓂᒃ ᑭᖑᓇᖅᑐᓂᒃ. 

ᑖᒃᑯᐊ ᑲᑎᙵᐅᕐᓗᑎᒃ ᓄᓇᕗᒻᒥᐅᓕᒫᑦᑎᐊᑦ ᑲᑎᖅᑎᖅᑕᐅᓯᒪᓗᑎᒃ ᐊᒻᒪᓗᑦᑕᐅᖅ ᑲᑎᒪᔨ ᐅᖃᖅᑲᐅᖕᒪᑦ 

ᑖᒃᑯᓄᖓ ᓇᓗᓇᐃᖅᓯᖃᑦᑕᕐᒥᒐᑦᑕ ᓄᓇᓕᖕᓄᑦ ᑐᓴᒐᒃᓴᖁᑎᒋᔭᖏᓐᓄᑦ.  

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᐳᕙᒡᓗᖕᓇᖅᑐᖃᐅᖅᑐᓂᒃ ᑕᐃᒪᓐᓇ ᐱᖓᓱᓂᒃ ᑕᐃᒃᑯᐊ ᐳᕙᒡᓗᖕᓇᖅ ᓯᐊᒻᒪᒃᓯᒪᓕᕐᒪᑦ. ᑖᒃᑯᐊ 

ᑕᐃᒪᓐᓇ ᓄᓇᓕᖕᓂᙶᖅᑐᑦ ᓇᐃᓴᐅᑎᖏᑦ ᖃᔅᓯᐅᖕᒪᖔᑕ ᐳᕙᒡᓗᒃᑐᑦ ᐅᖃᐅᓯᕆᔾᔮᙱᑕᕗᑦ ᑭᓯᐊᓂ 

ᐃᓱᒫᓗᖕᓇᖅᑐᓂᒃ ᓴᖅᑭᑦᑎᖃᑦᑕᕐᒪᑕ ᐱᔨᑦᓯᖅᑕᑦᑕ ᑲᙳᓇᖅᑐᖁᑎᖏᓐᓂ.  

 

ᐅᖃᖅᑎ, ᐱᔾᔪᑎᒋᓪᓗᒋᑦ ᑕᐃᒃᑯᐊ ᐊᒡᒍᖅᑐᖅᓯᒪᓂᕐᒧᑦ ᐊᐅᓚᔾᔭᐃᔾᔪᑏᑦ ᓄᖑᑎᖅᑕᐅᖁᓪᓗᒍ ᐳᕙᒡᓗᖕᓇᖅ 

ᑕᒪᓐᓇ ᓄᓇᕗᑦ ᑐᙵᕕᒃᑯᓐᓂᒃ ᓯᕗᒃᑲᖅᑕᖅᑎᖃᖅᑐᑦ ᑕᒪᑐᒥᖓᓕᕆᑎᓪᓗᒋᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑖᒃᑯᐊ ᐱᓕᕆᕕᖓᑦ ᐃᑲᔪᖅᑐᐃᓪᓗᑎᒃ ᑕᒪᒃᑯᓂᖓ ᐃᓄᐃᑦ ᑕᐱᕇᑦ ᑲᓇᑕᒥ ᐃᓚᐅᖕᒥᔪᐃᑦ ᑕᒪᑐᒧᖓ 

ᐱᓕᕆᐊᖃᖅᑎᓪᓗᒋᑦ. ᑕᐃᒪᓐᓇ ᐃᓚᐅᔪᒍᑦ ᑖᒃᑯᓄᖓ ᑭᓯᐊᓂ ᐸᕐᓇᐅᑎ ᓄᓇᕗᑦ ᑐᙵᕕᒃᑯᓐᓄᑦ ᐱᓯᒪᔭᖓ, 

ᐱᒋᔭᖓ. ᐃᑲᔪᖅᑐᖅᑕᕗᑦ ᑖᒃᑯᐊ ᐃᓚᖏᑎᒍᑦ. 

 

ᐊᒻᒪᓗᑦᑕᐅᖅ ᑖᒃᑯᐊ ᖄᒃᑲᓐᓂᐊᒍᑦ ᐱᓕᕆᔾᔪᑎᒃᑲᓐᓂᕐᓂᒃ ᐱᑕᖃᖅᐸᑦ ᐅᖃᖅᑎ, ᕿᒥᕐᕈᓇᓕᖅᑐᒍᑦ 

ᖃᐅᔨᓴᐃᓗᑕᓗ ᑕᒪᒃᑯᓄᖓ ᐳᕙᒡᓗᒃᑕᐃᓕᒪᑎᑦᑎᔾᔪᑎᐅᖃᑦᑕᖅᑐᓄᑦ ᐱᓕᕆᔾᔪᑏᑦ ᐊᒻᒪᓗᑦᑕᐅᖅ 

ᕿᒥᕐᕈᓇᓕᕐᒥᔪᒍᑦ ᖃᓄᖅ ᐱᐅᓯᒋᐊᖅᑕᐅᔪᓐᓇᕐᒪᖔᑦ ᑕᒪᓐᓇ ᐊᒻᒪᓗᑦᑕᐅᖅ ᒪᓕᒐᖁᑎᒋᔭᖏᑦ ᐳᕙᒡᓗᖕᓇᖅᑐᓂᒃ 

ᑎᑎᕋᖅᓯᒪᔪᖁᑎᖏᑦ ᑕᒪᒃᑯᐊ ᓄᑖᕈᕆᐊᖅᑕᐅᔪᑦ ᐊᒻᒪᓗᑦᑕᐅᖅ ᑲᓇᑕᒥᐅᑕᓂᒃ ᐊᖑᒻᒪᑎᓕᖅᑎᑕᐅᔪᑦ ᐊᒻᒪᓗ 

ᐳᕙᒡᓗᖕᓇᖅᑐᖅ ᖃᕆᓴᐅᔭᒃᑯᑦ ᐃᑲᔪᕈᑎᓂᒃ ᐃᓕᓐᓂᐊᕈᑎᓂᒃ ᐱᑕᖃᕐᒥᔪᖅ ᓄᓇᕗᑦ ᑐᙵᕕᒃᑯᓐᓂᑦ ᓴᖅᑭᑕᐅᔪᑦ 

ᑲᑐᔾᔨᓪᓗᑕ ᑖᒃᑯᐊ ᓴᖅᑭᑕᐅᔪᑦ. 

 

ᖁᔭᓕᑦᑎᐊᖅᑐᒍᑦ ᑕᒪᓐᓇ ᓴᖅᑭᑕᐅᓯᒪᖕᒪᑦ. ᑕᒪᔾᔭ ᓄᑖᑦ ᐱᐅᓯᒋᐊᕈᑕᐅᓯᒪᔪᑦ ᓴᓇᔭᐅᓯᒪᓕᖅᑐᑦ 

ᐳᕙᒡᓗᖕᓇᖅᑐᓕᕆᔾᔪᑕᐅᔪᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 669 - 6(2): ᐊᓂᒍᐃᔾᔪᑎᓂᖅ ᓘᒃᑖᒧᑦ ᐃᓂᓕᐅᕆᔭᐅᓯᒪᔪᓂᒃ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᐱᖅᑯᑎᒋᓂᐊᖅᑕᕋ ᑐᕌᖅᑎᑦᑐᒪᔭᕋ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᖃᖅᑎ, ᓂᕈᐊᖅᑎᒋᔭᒃᑲ ᐅᓄᖅᑐᓂᒃ ᓴᖅᑭᑦᑎᓯᒪᓕᕐᒪᑕ 

ᐃᓱᒫᓘᑎᒥᖕᓂᒃ ᐅᐸᒍᑎᖃᑦᑕᙱᓐᓂᖏᑦ ᓘᒃᑖᓕᐊᕐᕕᒃᓴᖏᓐᓂᒃ. 

 

ᖃᖓᑕᓲᑦ ᑭᖑᕙᕐᓂᖓᓄᑦ ᐅᕝᕙᓘᓐᓃᑦ ᓄᖅᑲᖅᑎᑕᐅᓂᖓᓄᑦ ᐋᓐᓂᐊᕕᓕᐊᕈᑎᒃᓴᒥᖕᓂᒃ ᑭᖑᕙᖃᑦᑕᕐᒪᑕ 

ᐅᑕᖅᑭᔅᓲᔮᓗᒋᐊᖃᓕᖃᑦᑕᕐᒪᑕ ᐃᓂᒃᓴᓕᐅᖅᑕᐅᓇᓱᒃᖢᑎᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᐊᐅᓪᓚᐅᔾᔨᔩᑦ ᐱᓕᕆᕕᖓᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᖓᓂᒃ 

ᓇᐅᑦᑎᖅᓱᐊᖃᖃᑦᑕᕐᒪᖔᑦ ᐊᐅᓪᓚᕆᐊᓖᑦ ᐊᐅᓪᓚᙱᑦᑐᕕᓂᐅᑎᓪᓗᒋᑦ ᐊᒻᒪ ᖃᓄᖅ ᓇᐅᑦᑎᖅᓱᐊᕆᔭᐅᔪᑦ 

ᓘᒃᑖᒥᒃ ᑕᑭᔭᕆᐊᖃᕐᓂᕆᖃᑦᑕᖅᑕᖓ ᐊᒻᒪ ᐃᓂᒃᓴᓕᐅᖅᑕᐅᓂᕆᖃᑦᑕᖅᑕᖏᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, ᒪ’ᓈᖅᖢᒍᓪᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒍᑦ) ᑕᐃᒃᑯᐊ 

ᒪᒥᐊᑉᐳᖓ ᑕᖃᒍᕕᑦ ᐃᕿᐊᙳᒍᕕᑦ, ᐅᕙᓐᓂᒃ ᑐᓵᙳᕈᕕᑦ ᑭᓯᐊᓂᓪᓕ ᒪᓕᒐᓕᐅᖅᑎᐅᖃᑎᒐ ᖁᔭᓐᓇᒦᖅᐸᕋ 

ᑕᒪᑯᐊ ᐱᔨᑦᓯᕈᑎᐅᔪᑦ ᑕᒪᒃᑯᐊ ᐱᔨᑦᓯᖅᑕᐅᔾᔪᑎᖃᕆᐊᖃᕐᒪᑕ ᓄᓇᕗᒻᒥᐅᑦ ᐃᓅᓕᓴᖅᑕᐅᔭᖅᑐᕐᓗᑎᒃ. 

 

ᐅᖃᖅᑎ, ᑲᑎᒪᔨᐅᑉ ᑖᔅᓱᒪ ᐊᐱᖅᑯᑎᐊ ᑕᒪᒃᑯᓄᖓ ᓘᒃᑖᓕᐊᕐᕕᒃᓴᖏᓐᓄᑦ ᑕᑯᖃᑦᑕᙱᑦᑐᑦ. ᑖᒃᑯᐊ 

ᑲᑐᔾᔨᖃᑎᒌᒃᖢᑎᒃ ᐱᓕᕆᐊᖃᖃᑦᑕᖅᑐᑦ ᐆᒃᑑᑎᒋᓗᒋᑦ ᑕᐃᒃᑯᐊ ᑕᓗᕐᔪᐊᕐᒥᐅᑕᖅ ᑕᐃᓐᓇ ᖃᖓᑕᓲᖓ 

ᓄᖅᑲᖅᑎᑕᐅᒃᐸᑦ ᓯᓚᓂᕐᓗᖕᒧᑦ ᐅᕝᕙᓘᓐᓃᑦ ᐅᐸᒍᑎᙱᒃᑯᑎᒃ ᑕᑯᙱᓪᓗᑎᒃ ᓘᒃᑖᒥᓂᒃ. ᐅᓄᑲᓪᓚᒃᑐᓂᒃ 

ᐊᐅᓚᔾᔭᐃᒐᔭᖅᑐᑦ ᑕᕝᕘᓇ. ᑕᐃᒃᑯᐊ ᐋᓐᓂᐊᕕᒃ ᑕᐃᒃᑯᐊ ᐅᐸᖕᓂᐊᓚᐅᖅᑕᕋᓗᐊᖓᑦ.  

 

ᑕᐃᓐᓇ ᐃᓂᒃᓴᓕᐅᒃᑲᓐᓂᕆᐊᖃᕋᔭᖅᑐᖅ ᖃᖓᑕᓲᖓ ᖃᖓᑦᑕᐅᑎᖓ ᓄᖅᑲᖅᑎᑕᐅᓗᓂ 

ᐅᑎᖅᑎᑕᐅᓗᓂᓘᓐᓃᑦ. ᑖᒃᑯᐊ ᐊᒡᒍᖅᑐᖅᓯᒪᓂᒃᑯᑦ ᐊᐅᓪᓚᐅᔾᔨᔨᓄᑦ ᑲᒪᒋᔭᐅᓂᐊᖅᑐᑦ ᓄᓇᓕᖕᓂ. ᐋᓐᓂᐊᕕᒃ 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᐃᖅᑲᓇᐃᔭᕐᓂᐊᖅᑐᑦ ᑕᐃᒪᙵᑦ ᑕᖃᓚᐅᖅᓯᒪᓇᑎᒃ ᐃᖅᑲᓇᐃᔭᖅᑎᖏᑦ ᑕᐃᒃᑯᐊ ᑲᒪᖃᑦᑕᖅᑐᑦ 

ᑕᒪᒃᑯᓂᖓ ᑎᑎᕋᖅᑎᖓ ᐊᐅᓪᓚᕆᐊᖃᖅᑐᕕᓂᐅᒐᓗᐊᖅ. ᐊᐅᓪᓚᕐᓂᙱᑉᐸᑦ ᑐᓴᖅᑎᑕᐅᔭᕆᐊᓕᒃ.  

 

ᑭᖑᕐᖓᒍᑦ ᑕᐃᒃᑯᐊ ᐃᓂᒃᓴᖃᕐᓂᐊᕐᒪᖔᑦ ᖃᖓᒃᑯᑦ ᓘᒃᑖᓕᐊᕐᕕᒃᓴᖃᕐᒪᖔᑦ. ᐊᔾᔨᒌᙱᑦᑐᓂᒃ 

ᐊᖅᑯᓵᖃᖃᑦᑕᖅᑐᑦ. ᐊᐱᖅᑯᑏᑦ ᑭᐅᔾᔪᑎᒋᓗᒍ ᐅᓄᑲᓪᓚᖕᒪᑕ ᑭᓯᐊᓂᓗ ᑕᒪᒃᑯᐊ ᓯᕗᓪᓕᐅᔾᔭᐅᓯᒪᔪᑦ 

ᐃᓂᒃᓴᓕᐊᕆᓯᒪᔭᖓ ᓘᒃᑖᓕᐊᕆᐊᖃᕐᓂᖓ ᑕᑯᔭᐅᑎᑕᐅᓇᓱᖃᑦᑕᖅᑐᖅ. 

 

ᐃᓂᒃᓴᓕᐅᖅᑕᐅᑲᐅᑭᒋᓇᓱᖃᑦᑕᖅᑐᖅ ᖃᐅᔨᓴᖅᑕᐅᕝᕕᒃᓴᖓᓂ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᐅᔭᐅᕋᑖᖅᑐᖅ ᓇᐹᖅᑐᐃᑦ ᐃᑯᐊᓚᑎᓪᓗᒋᑦ ᐅᐊᓚᓂᕐᒥ 

ᐅᓄᖅᑐᑦ ᓂᕈᐊᖅᑎᒋᓯᒪᔭᒃᑲ ᐅᐃᓂᐸᐃᒡᒧᑦ ᐊᐅᓪᓚᖅᑎᑕᐅᖃᑦᑕᓚᐅᕐᒪᑕ, ᐊᑦᒪᓐᑕᓐᒨᙱᑦᑐᖅ, ᔭᓗᓇᐃᒨᙱᑦᑐᖅ. 

ᑖᒃᑯᐊ ᐅᐸᒃᑕᐅᒐᔪᒃᑲᓗᐊᕐᒪᑕ ᐋᓐᓂᐊᕆᐊᖅᑐᖅᑐᓄᑦ. ᑕᐃᒃᑯᐊ ᐋᔾᔭᓗᐊᓪᓚᕆᓚᐅᕐᒪᑕ ᖃᐅᔨᒪᔭᖏᓐᓂᒡᓗ 

ᑕᑯᓚᐅᙱᒻᒪᑕ.  

 

ᐅᖃᖅᑎ, ᓇᓗᓇᐃᖅᓯᔪᓐᓇᖅᐸ ᒥᓂᔅᑕ ᑕᐃᒃᑯᐊ ᐊᐅᓪᓚᓚᐅᖅᑐᑦ ᑕᐃᑯᖓ ᐊᑦᒪᓐᑕᓐᓕᐊᕈᔾᔭᐅᓚᐅᖅᑐᑦ 

ᔭᓗᓇᐃᓕᐊᕈᓐᓇᓚᐅᙱᑦᑐᓪᓗ. ᑕᐃᒪᓐᓇ ᐅᓅᓕᓴᖅᑕᐅᑦᑎᐊᓚᐅᕋᓗᐊᕐᒪᖔᑕ ᐃᓅᓕᓴᖅᑕᐅᑦᑎᐊᕐᓂᙱᑉᐸᑕ 

ᓱᓕ ᖃᔅᓯᑦ ᐃᓂᒃᓴᓕᐅᖅᑕᐅᔭᕆᐊᖃᖅᐸᑦ, ᑕᑯᒃᑲᓐᓂᕆᐊᖃᑎᖅᐸᑦ ᓘᒃᑖᒥᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎ. ᒪ’ᓈᖅᖢᒍᓪᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᐄ, ᑖᓐᓇ 

ᐊᒃᓱᕈᕐᓇᖅᑐᒃᑰᓚᐅᕐᒪᑕ ᕿᑎᕐᒥᐅᓂ ᓄᓇᖃᖅᑐᑦ ᐃᒃᐱᒋᓚᐅᒃᑲᕗᑦ ᐊᐅᔭᐅᓚᐅᖅᑐᒥ ᑕᒪᒃᑯᐊ ᐃᑯᐊᓛᕐᓃᑦ 

ᐱᔾᔪᑕᐅᓚᐅᖅᖢᑎᒃ.  

 

ᑕᒪᓐᓇ ᑐᐊᕕᕐᓇᖅᑑᑉᓗᓂ ᐱᓕᕆᐊᕆᔭᐅᒋᐊᖃᓚᐅᕐᒪᑦ ᑖᒃᑯᐊ ᔭᓗᓇᐃᒦᑦᑐᑦ ᒫᓐᓇᑦᑕᐃᓐᓇᖅ 

ᐊᐅᓪᓚᖅᑎᑕᐅᓪᓚᒃᓯᓐᓇᓚᐅᕐᒪᑕ ᐊᑦᒪᓐᑕᒻᒧᐊᔮᓚᐅᖅᖢᑎᒃ ᐊᒻᒪ ᑭᖑᓂᐊᒍᑦ, ᐄ, ᒪᓕᒐᓕᐅᖅᑎ ᐅᖄᓂᓵᕐᒪᑦ 

ᐊᑦᒪᓐᑕᓐᓕᐊᕋᔭᓚᐅᖅᑑᒐᓗᐃᑦ ᐅᕝᕙᓗ ᔭᓗᓇᐃᓕᐊᕋᔭᓚᐅᖅᑑᒐᓗᐃᑦ, ᓴᖑᑎᑕᐅᖔᓚᐅᕐᒪᑕ ᐅᐃᓂᐸᐃᒡᒧᑦ.  

 

ᑕᒪᓐᓇ ᖃᓄᐃᙱᑦᓯᐊᖁᑉᓗᑎᒍᑦ ᕿᑎᕐᒥᐅᓂᒃ ᓄᓇᖃᖅᑐᑦ ᐊᒻᒪ ᑭᖑᕙᖅᑎᑕᐅᓗᐊᕆᐊᖃᙱᓐᓂᕆᔭᖏᑦ 

ᑕᑯᔭᐅᒋᐊᖃᕐᓂᖏᑦ ᑖᒃᑯᐊ ᓯᕗᓪᓕᐅᑎᑕᐅᓂᓗᓚᐅᕐᒪᑕ ᐃᑲᔪᓚᐅᖅᑐᓗᒃᑖᑦ ᒪ’ᓈᖅᐸᒃᐳᑦ ᑎᖕᒥᓲᖅᑐᓕᕆᔩᑦ 

ᑲᓇᐃᑎᐊᓐ ᓄᐊᑦ, ᑭᕙᓪᓕᖅ ᖃᖓᑕᔪᓕᕆᔩᑦ, ᑖᒃᑯᐊ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑦᓯᑦᑕᔪᔪᑦ. 

 

(ᑐᓵᔨᑎᒍᑦ) ᐅᖃᖅᑎ, ᑖᒃᑯᐊ ᑕᕝᕙ ᐅᖃᐅᓯᕆᔭᒃᑲ ᐃᓗᓕᑯᓘᔭᖏᑦ ᐱᓯᒪᙱᓐᓇᒃᑭᑦ ᐊᑐᓂ ᓘᒃᑖᒥᒃ 

ᑕᑭᔭᖅᑐᕆᐊᖃᖅᑐᑦ ᐃᑯᐊᓚᑎᓪᓗᒍ ᓇᐹᖅᑐᐃᑦ ᑭᓯᐊᓂ ᐃᖅᑲᓇᐃᔭᖅᑎᒃᑲ ᑐᓴᒐᕐᕕᒋᓇᓱᖕᓂᐊᖅᐸᒃᑲ ᑲᑎᒪᔨᒧᑦ 

ᐅᑎᕐᓂᐊᕋᑦᑕ ᑕᐃᒃᑯᐊ ᖃᓄᐃᓕᕐᓂᕐᒪᖔᑕ ᐊᒃᑐᐊᓂᕆᔭᖏᑦ ᐊᐅᓪᓚᖅᑎᑕᐅᔭᕆᐊᖃᖅᑐᑦ 

ᐊᓯᐊᓄᐊᕆᐊᖃᖃᑦᑕᓇᐅᖅᑐᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᒪᒃᑯᐊ ᐋᓐᓂᐊᕐᕕᓕᐊᖅᑐᐃᑦ ᑲᒪᒋᔭᐅᒋᐊᖃᑦᓯᐊᕐᒪᑕ ᐋᓐᓂᐊᕐᕕᖕᒧᑦ 

ᑐᐊᕕᕐᓇᕐᔫᒥᔪᒥᒃ ᑲᒪᒋᔭᐅᖃᑦᑕᕐᓗᑎᒃ. ᑕᒪᒃᑯᐊ ᑭᖑᕙᕌᖓᑕ ᖃᓄᑐᐃᓐᓇᖅ ᑖᒃᑯᐊ ᕿᓚᒥᐅᓛᖑᔪᒥᒃ 

ᑕᑯᔭᐅᒃᑲᓐᓂᕐᕕᒃᓴᒥᒃ ᐊᑯᓂᐅᙱᓐᓂᖅᓴᐅᓗᓂ ᐱᓇᓱᐊᕈᓰᑦ ᐊᒻᒪ ᑕᖅᑭᐅᑉ ᒥᒃᓵᓂ. ᑕᒪᒃᑯᐊ ᑭᖑᕙᖅᓯᒪᔪᐃᑦ 

ᑕᑯᔭᐅᒋᐊᖃᒃᑲᓐᓂᕐᓂᖏᑦ ᐱᔾᔪᑎᒋᓗᒋᑦ ᑖᒃᑯᐊ ᑕᖅᑭᐅᑉ ᐃᓗᐊᓂ ᐋᖅᑭᒃᓯᒪᔪᐃᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎ. (ᑐᓵᔨᑎᒍᑦ) ᑕᒪᒃᑯᐊ ᐊᑐᐊᒐᖏᑦ ᐊᒻᒪ ᐅᑉᓗᐃᑦ ᓇᓗᓇᐃᖅᑕᐅᔪᐃᑦ 

ᑕᒪᒃᑯᐊ ᐋᓐᓂᐊᕐᕕᓕᐊᖅᑐᐃᑦ ᑕᑯᔭᐅᒃᑲᓐᓂᕆᐊᖃᕐᓂᖏᑦ ᐱᑕᖃᖅᑰᙱᑦᑐᖅ ᑭᓯᐊᓂ ᖃᓄᖅ ᐱᐅᓂᖅᓴᒥᒃ 

ᐱᔨᑦᓯᕋᕈᓐᓇᖅᐱᑕ ᓄᓇᕕᒻᒥ ᐋᓐᓂᐊᕐᕕᓕᐊᖅᓯᒪᔪᐃᑦ ᐊᐅᓪᓛᖅᖢᑎᒃ. ᖃᓄᖅ ᓯᕗᓂᐊᓂ ᖃᐅᔨᒪᑎᑕᐅᖃᑦᑕᖅᐸᑦ 

ᐊᐅᓚᙱᓐᓂᖏᓐᓂᒃ? ᑕᒪᒃᑯᐊ ᐱᒻᒪᕆᐅᔪᐃᑦ ᐋᖅᑭᒋᐊᕈᓐᓇᖅᑕᕗᑦ ᓇᓗᓇᐃᑦᓯᐊᕐᓗᒋᑦ. 

 

ᑕᒪᒃᑯᐊ ᐅᑉᓗᐃᑦ ᓇᓗᓇᐃᖅᓯᒪᑦᓯᐊᕐᓗᑎᒃ ᓯᕗᓂᐊᓂ. ᖃᐅᔨᒪᖃᑦᑕᕋᑦᑕ ᑖᒃᑯᐊ ᐊᐅᓪᓚᕐᓂᐊᖅᑐᐃᑦ 

ᕿᓚᒥᐅᓗᐊᖅᑐᒥᒃ ᖃᐅᔨᑎᑕᐅᙱᓗᐊᖅᓗᑎᒃ ᑕᒪᓐᓇ ᐊᔪᕐᓇᖅᑐᒃᑰᕈᑕᐅᓕᕐᓇᖃᑦᑕᕐᒪᑦ. ᑕᒪᓐᓇ 

ᐱᐅᓯᕚᓪᓕᕈᒪᒐᓗᐊᖅᑕᕗᑦ.  

 

ᐅᖃᖅᑎ, ᐃᖏᙱᓐᓂᒻᓂᑦ ᑖᒃᑯᐊ ᑕᒪᒃᑯᐊ ᐃᓚᖏᑦᑕᐅᖅ ᓴᖅᑭᖃᑦᑕᙱᑦᑐᐃᑦ ᐋᓐᓂᐊᕐᕕᓕᐊᖅᑐᒃᓴᐅᔪᐃᑦ 

ᑖᒃᑯᐊ ᐃᒃᐱᖕᓇᕐᒪᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᕕᒃᑐᖅᓯᒪᔪᐃᑦ ᓄᓇᖏᓐᓂ ᑕᒪᓐᓇ ᑲᒪᒋᑦᓯᐊᕈᒪᕗᑦ 

ᑕᒪᒃᑯᐊ ᐋᓐᓂᐊᕐᕕᓕᐊᖅᑐᒃᓴᐅᔪᐃᑦ ᐅᕐᓂᒍᑎᖃᑦᑕᕐᓗᑎᒃ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 670 - 6(2): ᓯᐊᒻᒪᒃᑎᕆᓂᖅ ᐊᒻᒪᓗ ᐃᒻᒥᓂᒃ ᐊᐅᓚᑦᑎᖃᑕᐅᖃᑦᑕᕐᓂᖅ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐋᓐᓂᐊᖅᑐᓕᕆᔨᒃᑯᑦ ᐊᐱᖅᓱᔾᔮᙱᑕᒃᑲ. ᓯᕗᓕᖅᑎᖔᕐᓕ 

ᐊᐱᖅᓱᕈᒪᔭᕋ. (ᑐᓵᔨᑎᒍᑦ) ᑖᒃᑯᐊ ᒐᕙᒪᒃᑯᑦ ᓯᕗᓕᐅᖅᑏᑦ. ᐅᖃᖅᑎ, ᒪᕐᕉᖕᓂᒃ ᓄᓇᓖᑦ ᒐᕙᒪᒃᑯᓐᓄᑦ 

ᑐᕌᖅᑕᕐᕕᐅᙱᑦᑐᓂᒃ ᑭᒡᒐᖅᑐᐃᒐᒪ ᑮᓇᐅᔭᓕᐅᑦᓯᐊᙱᑦᑐᑎᒃ.  

 

ᐅᖃᖅᑎ, ᑕᒪᓐᓇ ᐱᐅᓛᖑᔪᖅ ᑮᓇᐅᔭᓕᐅᙱᓐᓂᕐᒧᑦ ᐱᓕᕆᐊᒃᓴᐅᔪᖅ ᑕᒪᒃᑯᐊ ᑭᒡᒐᖅᑐᖅᑕᒃᑲ. ᒥᓂᔅᑕ 

ᖃᐅᔨᒪᖕᒪᑦ ᑖᒃᑯᐊ ᐸᕐᓇᒃᓯᒪᔭᖏᑦ ᒥᓂᔅᑕᒃᑯᑦ ᑐᙵᕕᒋᔭᖓ ᑎᑎᖅᑲᖅ ᑖᓐᓇ ᓯᕗᓪᓕᐅᑎᑕᐅᔪᖅ ᕿᒥᕐᕈᓗᑎᒃ 

ᐊᕕᒃᑐᖅᑕᐅᓯᒪᔪᐃᑦ ᒐᕙᒪᒃᑯᑦ ᐊᒻᒪ ᑎᑎᕋᕐᕖᑦ ᓄᓇᓕᖕᓂ. 

 

ᐅᖃᖅᑎ, ᑕᒪᓐᓇ ᑭᖑᓪᓕᕐᒥᒃ ᐅᖃᐅᓯᕆᓚᐅᖅᓯᒪᒐᒃᑯ ᐱᖓᓱᓂᒃ ᐊᕐᕕᓂᓖᑦ ᑕᖅᑮᑦ ᓈᓯᒪᓕᖅᑐᐃᑦ. ᑕᒪᓐᓇ 

ᐱᔭᐅᒋᐊᑲᐅᑎᒋᓂᐊᕐᓂᕋᖅᑕᐅᓚᐅᖅᓯᒪᖕᒪᑦ. ᐅᑉᓗᒥᒧᑦ ᒥᓂᔅᑕ ᖃᓄᐃᓕᖓᖕᒪᖔᑦ ᑕᒪᒃᑯᐊ ᓯᐊᒻᒪᒃᑐᓕᕆᓂᖅ 

ᒐᕙᒪᒃᑯᑦ ᐊᐅᓪᓛᕐᓂᖏᓐᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓯᕗᓕᐅᖅᑎᒃᑯᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᕈᒪᒋᕙᕋ ᒪᓕᒐᓕᐅᖅᑎᐅᖃᑎᒐ ᑖᓐᓇ 

ᐱᒻᒪᕆᐅᔪᒥᒃ ᓇᓗᓇᐃᖅᓯᒃᑲᓐᓂᕐᒪᑦ. ᐃᖅᑲᐃᑎᑦᑎᒋᐊᒃᑲᓐᓃᓐᓇᐅᔭᕐᒪᑦ ᐱᓗᐊᙳᐊᖅᑐᒥᒃ ᑖᒃᑯᐊ ᓄᓇᓕᕋᓛᑦ 

ᐃᖅᑲᓇᐃᔮᑭᖃᑦᑕᕐᒪᑕ ᑐᑭᓯᐅᒪᖃᑎᒋᑦᑎᐊᖅᐸᕋ ᐱᕈᖅᓴᖃᑕᐅᓯᒪᒐᒪ ᓇᒻᒥᓂᖅ ᓄᓇᓕᕋᓛᒥ. 

 

ᐅᖃᖅᑎᑦᑎᔨ, ᑖᓐᓇ ᓱᓕ ᐱᓕᕆᐊᕆᕙᓪᓕᐊᓯᒪᔭᕗᑦ ᑖᓐᓇ ᕿᒥᕐᕈᔭᐅᒍᒫᕐᓂᐊᕐᓂᖓ ᑖᒃᑯᐊ 

ᖃᓄᐃᓕᖓᓪᓚᑦᑖᖅᓯᒪᒻᒪᖔᑕ ᐃᓕᒍᑎᔅᓴᐅᒍᓐᓇᖅᑐᑦ ᑖᒃᑯᐊ ᐊᕕᑦᑐᖅᓯᒪᔪᐃᑦ ᐃᖅᑲᓇᐃᔭᕐᕕᔅᐃᑦ ᐃᓛᒃ 

ᓄᓇᓕᕋᓛᕐᓅᕐᓂᖅᓴᐅᒍᒪᓯᒪᖃᑦᑕᖅᓯᒪᖃᑦᑕᖅᓯᒪᔪᐃᑦ ᑐᙵᕕᒋᓪᓗᑎᒍᑦ ᑭᓯᐊᓂ ᐅᖃᖅᑎᑦᑎᔨ, ᐃᓚᒋᐊᕈᒪᕗᖓ 

ᐅᑕᖅᑭᑐᐃᓇᙱᑦᑎᐊᕋᑦᑕ ᒫᓐᓇᒧᑦ ᑎᑭᖦᖢᒍ.  

 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᒥᓂᔅᑕ ᓇᑲᓱᒃ ᓴᖅᑮᖃᑦᑕᖅᓯᒪᓕᕐᒪᑦ ᐊᔾᔨᒌᙱᑦᑐᓂᒃ ᑖᒃᑯᐊ ᓄᓇᓕᕋᓛᓄᑦ 

ᐱᕚᓪᓕᕈᑎᒋᔭᐅᒍᓐᓇᖅᑐᑦ ᐱᓗᐊᙳᐊᖅᑐᒥᒃ ᑖᓐᓇ ᓄᓇᕗᑦ ᐃᓗᐊᓂ ᐃᖅᑲᓇᐃᔮᑦ 

ᐆᒃᑐᖅᑕᐅᒍᓐᓇᕐᓂᐊᓕᕐᓂᖏᑦ ᓂᕆᐅᓇᑦᑎᐊᖅᐳᑦ ᑖᒃᑯᐊ ᐊᓪᓚᕐᕕᖃᖦᖤᕈᑎᒃ ᑖᒃᑯᐊ ᓄᓇᓖᑦ.  

 

ᑖᓐᓇ ᓇᓗᓇᐃᕈᑎᒋᓗᐊᖅᐸᕋ ᑖᓐᓇ ᕿᒥᕐᕈᓂᖅ ᑖᓐᓇ ᐊᕐᕌᒍᑦᑕ ᐃᓗᐊᓂ ᓇᓗᓇᐃᖅᓯᒪᒐᑦᑎᒍ, 

ᐱᓕᕆᐊᕆᕙᓪᓕᐊᓂᐊᖅᑕᕘᒐᓗᐊᖅ ᓱᓕ ᒫᓐᓇᒧᑦ ᑭᓯᐊᓂ ᑖᓐᓇ ᐊᓯᖓᒍᑦᑕᐅᖅ ᐱᓕᕆᕈᓘᔭᖅᓯᒪᒐᑦᑕ 

ᒫᓐᓇᔪᐅᖅ ᑖᓐᓇ ᑐᐊᕕᐊᕆᓪᓗᑎᒍᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᑖᒃᑯᐊ ᐸᕐᓇᐅᑎᒋᔭᐅᔪᐃᑦ ᐅᓂᒃᑳᑦ ᓴᖅᑭᑕᐅᓂᐊᖅᑐᖅ ᑕᒪᒃᑯᐊ 

ᖃᐅᔨᔭᐅᔪᐃᑦ ᑐᑭᓯᔭᐅᔪᐃᑦ ᓴᖅᑭᔭᐅᖁᔪᐃᓪᓗ. ᑕᒪᒃᑯᐊ ᐱᔨᑦᓯᕋᐅᑏᑦ ᓄᓇᕗᒻᒥ ᐱᓪᓗᒋᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᑯᒍ ᑖᓐᓇ ᓴᖅᑭᑎᑕᐅᓂᐊᕐᒪᖔᑦ ᒪᓕᒐᓕᐅᕐᕕᐅᑉ ᐃᓗᐊᓂ? ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓯᕗᓕᐅᖅᑎᒃᑯᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒃᑲᓐᓂᕆᕙᕋ ᐊᐱᖅᑯᑎᖃᑦᑎᐊᒃᑲᓐᓂᕐᒥᒻᒪᑦ. 

ᒫᓐᓇᒧᑦ ᑎᕿᖦᖢᒍ ᐊᕐᕌᒍᑦᑕ ᐃᓗᐊᓂ ᑖᓐᓇ ᐱᓕᕆᐊᕆᒐᓱᔅᓯᒪᓂᐊᕐᓂᕋᓚᐅᕋᑦᑎᒍᑦ ᓱᓕ ᒫᓐᓇ ᒥᓂᔅᑕ 

ᐃᖅᑲᓇᐃᔭᖃᑎᒋᔭᕋ ᓇᓗᓇᐃᖅᐸᓪᓕᐊᒍᒪᓪᓗᑎᒍᑦ ᐃᓗᓕᑯᓗᖏᑦ ᕿᒥᕐᕈᒍᑎᒋᔭᐅᓂᐊᕐᓂᖏᑦ ᑖᓐᓇ 

ᐊᕐᕌᒍᑦᑎᓐᓄᑦ ᓂᕆᐅᒋᕙᕋ ᑖᓐᓇ ᑐᕌᕈᑎᒌᓐᓇᕈᒪᓂᐊᕋᒃᑯ ᑲᑎᒪᓂᑦᑕ ᐱᔾᔪᑎᒋᓪᓗᑎᒍᑦ. 

 

ᑖᓐᓇ ᐅᓪᓗᒥ ᓇᓗᓇᐃᕈᓐᓇᙱᑦᑐᖓ ᒫᓐᓇ ᑕᕝᕙ ᐱᔭᕇᖅᓯᒪᓛᖅᑑᖅᓯᒪᔪᖅ ᑭᓯᐊᓂ ᐊᕐᕌᒍᑦᑕ ᐃᓗᐊᓂ 

ᓇᓗᓇᐃᖅᓯᒪᓚᐅᕋᒪ ᑖᓐᓇ ᑐᕌᒐᒋᒋᐊᖅᓯᒪᔭᕋ ᓱᓕ. ᓇᓗᓇᐃᕈᓐᓇᖅᐳᖓ ᑖᓐᓇ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ ᐃᖅᑲᓇᐅᔭᖃᑎᒋᑦᑎᐊᕐᓂᐊᕐᓂᕋᖅᓯᒪᒐᒃᑯ ᒪᒃᐱᖓᕝᕕᒋᑦᑎᐊᖅᓯᒪᓕᖅᖢᒍ ᒫᓐᓇ ᑕᐅᑐᒐᕆᓯᒪᔭᑦᑎᓂᒃ 

ᐸᕐᓇᐅᑎᒋᒍᒪᓂᐊᖅᑕᑦᑎᓐᓂᒃ ᑐᙵᕕᖃᖅᖢᑕ. 

 

ᑕᒪᓐᓇ ᑲᔪᓰᓐᓇᖅᐸᓪᓕᐊᔪᖅ ᑭᓯᐊᓂ ᐅᓪᓗᕐᒥ ᒫᓐᓇᐅᔪᖅ ᓇᓗᓇᐃᕈᓐᓇᙱᑐᐃᓐᓇᖅᐳᖓ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᔨᓕᐊᓂᑦ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎ. ᑖᓐᓇ ᓂᕆᐅᒋᓂᐊᖅᐸᕋ ᐊᐱᖅᑯᑎᒋᔭᒃᑲ ᑭᐅᔭᐅᑦᑎᐊᖁᓪᓗᒋᑦ.  

 

(ᑐᓵᔨᑎᒍᑦ) ᐅᖃᖅᑎ, ᑖᒃᑯᐊ ᒐᕙᒪᒃᑯᑦ ᓯᐊᒻᒪᒃᑎᕆᓂᖏᑦ ᒐᕙᒪᒃᑯᑦ ᐊᐅᓪᓛᕐᓂᕆᔭᖏᑦ ᓄᓇᓕᖕᓄᑦ ᑖᒃᑯᐊ 

ᒥᓂᔅᑕ ᖃᐅᔨᒪᔪᖅ ᑕᒪᒃᑯᐊ ᐃᖅᑲᓇᐃᔭᕐᓂᕐᒧᑦ ᐅᓂᒃᑳᖑᔪᐃᑦ 170ᖑᓪᓗᐊᖅᑐᐃᑦ ᒐᕙᒪᐅᑉ ᐃᓂᖏᑦ ᓴᓪᓕᕐᒥ 

ᐊᒻᒪ ᓇᐅᔮᓂ. ᑕᒪᓐᓇ ᐃᓕᑕᕆᔭᕋ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᓴᙱᓂᕐᒥᒃ ᐊᐃᕙᔾᔪᑎᖃᖅᑐᐃᑦ ᓄᓇᕗᑦ 

ᑐᙵᕕᒃᑯᓪᓗ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᑯᒍ ᑕᒪᓐᓇ ᓇᖕᒥᓂᖅᓱᖅᐸᓪᓕᐊᓂᖅ ᐅᖃᐅᓯᐅᑎᓪᓗᒍ 

ᐱᕚᓪᓕᕈᑎᖃᕐᓂᐊᕐᒥᖕᒪᖔᑦ ᑕᒪᒃᑯᓄᖓ ᓄᓇᓕᕋᓛᓄᑦ ᓲᕐᓗ ᓇᐅᔮᑦ ᐊᒻᒪ ᓴᓪᓕᕐᒥᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓯᕗᓕᐅᖅᑎᒃᑯᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄᑦᑎᐊᖅ, ᑖᓐᓇ ᓇᒻᒥᓂᖅᓱᕐᓂᖅ ᐊᕐᕌᒍᕋᓴᕐᔪᐊᕐᓄᑦ 

ᐊᐃᕙᒍᑎᒋᕙᓪᓕᐊᓯᒪᒐᑦᑎᒍ ᑖᒃᑯᐊ ᓄᓇᕗᑦ ᑐᙵᕕᒃᑯᑦ ᐊᒻᒪ ᒐᕙᒪᑐᖃᒃᑯᑦ. ᑕᐅᑐᒐᖃᖅᖢᑕ ᖃᓄᖅ 

ᓄᓇᕗᒻᒥᐅᑕᐃᑦ ᐃᓱᒪᓕᐅᖅᐸᓪᓕᐊᒍᓐᓇᔾᔮᙱᒃᑲᓗᐊᕐᒪᖔᑦᑕ ᐃᓗᓕᖓᓃᓛᒃ ᑖᒃᑯᐊ ᐃᖅᑲᓇᐃᔮᑦ 

ᐊᐃᕙᒍᑎᒋᒐᑦᑎᒍᑦ.  

 

ᒫᓐᓇᐅᔪᖅ ᓇᓗᓇᐃᕈᓐᓇᙱᑦᑎᐊᖅᑕᕋ ᑭᓯᐊᓂ ᑖᓐᓇ ᕿᒥᕐᕈᓂᖅ ᐊᑦᑐᐃᓂᖃᓪᓚᑦᑖᖅᓯᒪᓂᐊᕐᒪᑦ ᑖᒃᑯᐊ 

ᐃᖅᑲᓇᐃᔮᑦ ᒫᓐᓇᐅᔪᑦ ᐊᒻᒪ ᐃᖅᑲᓇᐃᔮᔅᓯ ᓯᕗᓂᑦᑎᓐᓂ ᖃᓄᖅ ᐊᑦᑐᖅᑕᐅᒐᔭᙱᒃᑲᓗᐊᕐᒪᖔᑕ 

ᓂᕈᐅᒋᑦᑎᐊᕐᓂᐊᖅᐸᕋ ᑖᒃᑯᐊ ᓄᓇᓖᑦ ᐃᓚᐅᑦᑎᐊᕐᓂᖃᕈᓐᓇᖁᓂᐊᖅᐸᕗᑦ ᕿᒥᕐᕈᕙᓪᓕᐊᓕᕈᑦᑕ ᓇᐅᒃᑯᑦ 

ᐱᕚᓪᓕᕈᑎᐅᒍᓐᓇᖅᓯᒪᔪᑦ ᓄᓇᓕᕋᓛᓄᑦ ᑐᕌᖓᓂᖅᓴᐅᒍᓐᓇᖅᑐᑦ.  

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒥᓱᓂᒃ ᖃᐅᔨᒪᒐᑦᑕ ᐅᑉᐱᕈᓱᑦᑎᐊᖅᖢᑕ ᓄᓇᕗᒻᒥᐅᑕᐃᑦ ᐃᓕᓐᓂᐊᑦᑎᐊᖅᓯᒪᔪᑦ ᐃᖅᑲᓇᐃᔭᕈᒪᒻᒥᔪᑦ 

ᑕᒪᔾᔭᐅᑎᓪᓗᒋᑦ ᕿᒥᕐᕈᐃᓐᓇᖅᓯᒪᒐᑦᑕ ᒫᓐᓇᒧᑦ ᑎᑭᖦᖢᒍ. ᑎᒍᒥᐊᑦᑎᐊᕐᓂᐊᖅᑕᕋ ᑖᓐᓇ ᐅᖃᐅᓯᕆᔭᖓ, 

ᖁᔭᓐᓇᒦᑦᑎᐊᕆᕙᕋ ᑖᓐᓇ ᐅᖃᐅᓯᕆᔭᖓ ᒪᓕᒐᓕᐅᖅᑎᐅᖃᑎᑦᑕ ᑖᒃᑯᐊ ᑐᙵᕕᒋᒋᐊᖃᖅᓯᒪᓂᐊᕐᓂᑦᑕ 

ᓄᓇᓕᕋᓛᑦ ᐃᓄᐃᑦ ᓄᓇᕗᒻᒥᐅᑕᐃᑦ ᐱᓗᐊᙳᐊᖅᑐᖅ ᐃᖅᑲᓇᐃᔭᕈᒫᖅᑐᑦ. ᑖᓐᓇ ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 671 - 6(2): ᑐᒃᑐᓕᕆᓂᖅ ᐊᐅᓚᑕᐅᓂᖏᓐᓄᑦ ᑭᕙᓪᓕᕐᒥ (ᓯᒪᐃᓚᒃ) 

 

ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔨ. ᐅᑉᓗᒥ ᐊᐱᖅᓱᕈᒪᕙᕋ ᒥᓂᔅᑕᐅᔪᖅ ᐆᒪᔪᓕᕆᔨᒃᑯᓐᓄᑦ ᐊᕙᑎᓕᕆᔨᒃᑯᓐᓄᓪᓘᕝᕙ 

ᖃᓄᑭᐊᖅ ᑕᐃᔭᐅᓱᖅᑐᖅ ᑕᒫᓂ ᐃᖃᓗᖕᓂ. 

 

ᐅᖃᖅᑎᑦᓯᔨ, ᐃᑉᐸᒃᓵᓂ ᐊᐃᕕᓕᖕᒥᐅᑕᖅ ᒪᓕᒐᓕᐅᖅᑎᐅᔪᖅ ᐊᐱᖅᓱᓚᐅᕐᒪᑦ ᑐᒃᑐᓕᕆᓂᐅᑉ ᒥᒃᓵᓄᑦ. 

ᐊᐱᖅᓱᕈᒪᕙᕋᑦᑕᐅᖅ ᑖᓐᓇ ᒥᓂᔅᑕᐅᔪᖅ ᖃᑉᓗᓈᑑᓚᐅᕐᓂᐊᕋᒪ.  

 

(ᑐᓵᔨᑎᒍᑦ) ᑖᓐᓇ ᖃᐅᔨᒪᖕᒪᑦ ᐆᒪᔪᓕᕆᔨᕐᔪᐊᒃᑯᑦ ᑎᑎᖅᑲᑎᑎᒍᑦ ᑭᐅᖃᑦᑕᐅᑎᓚᐅᕐᒪᑕ ᑲᓇᑕᐅᑉ ᒐᕙᒪᒃᑯᑦ 

ᑖᒃᑯᐊ ᑲᓇᑕ ᓇᓗᓇᐅᖅᓯᔪᒪᑎᓪᓗᒋᑦ ᑐᒃᑐᐃᑦ ᑖᒃᑯᐊ ᐅᓗᕆᐊᓇᖅᑐᒦᓐᓂᕋᖅᑕᐅᑎᓪᓗᒋᑦ ᐆᒪᐃᑦ 

ᐃᓅᓴᒡᓕᓗᐊᖁᓇᒋᑦ ᐱᖁᔭᖓᓐᓂ ᑕᒪᓐᓇ ᑎᑎᖅᑲᖅ ᔪᓚᐃ 2022 ᐃᒃᓯᕙᐅᑕᖅ ᓄᓇᕗ ᐆᒪᔪᓕᕆᔨᕐᔪᐊᒃᑯᓐᓂ 

ᓇᓗᓇᐃᖅᓯᓚᐅᖅᑐᖅ ᑲᑎᒪᔩᑦ ᐊᖏᖅᓯᓚᐅᖅᑐᐃᑦ ᑐᒃᑐᐃᑦ ᑕᐃᔭᐅᓂᖏᑦ ᐅᓗᕆᐊᓇᖅᑐᒦᓐᓂᕋᖅᑕᐅᔪᐃᑦ. 

 

ᑕᒪᓐᓇ ᐸᕐᓇᒃᑕᐅᔪᓐᓇᕐᓂᖓ ᐱᕈᖅᐸᓪᓕᐊᒃᑲᓐᓂᕐᓂᖓ ᑐᒃᑐᐃᑦ ᐊᕕᒃᑐᖅᓯᒪᔪᐃᑦ ᐱᓪᓗᒋᑦ. ᑕᒪᓐᓇ 

ᑐᓴᕈᓐᓇᕐᓂᐊᕋᑦᑕ ᒐᕙᒪᒃᑯᑦ ᐃᑲᔪᖅᑐᐃᕙᑦ? ᐄᓘᕝᕙ ᐋᒃᑲᓘᕝᕙ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ ᐊᐱᖅᑯᑎᖓᓄᑦ. ᓄᓇᕗᑦ ᒐᕙᒪᒃᑯᑦ 

ᐱᓕᕆᖃᑎᖃᖃᑦᑕᖅᑐᐃᑦ ᐊᔾᔨᒌᙱᑦᑐᐃᑦ ᑲᓇᑕᐅᑉ ᒐᕙᒪᒃᑯᖏᓪᓗ ᑖᒃᑯᐊ ᐱᓕᕆᖃᑎᒌᖕᓂᕐᒧᑦ ᑐᒃᑐᐃᑦ 

ᑲᒪᒋᔭᐅᓂᖏᓐᓄᑦ. ᑖᒃᑯᐊ ᐊᐱᖅᑯᑎᒋᔭᖏᑦ ᓄᓇᕗᑦ ᑐᒃᑐᑦ ᑕᐃᒪᓐᓇ ᑕᐃᔭᐅᓂᖏᓐᓂᒃ ᐃᑲᔪᖅᑐᐃᙱᑦᑐᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᓕᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ. ᑭᐅᔾᔪᑎᒋᔭᐃᑦ ᑐᑭᓯᓇᑦᑎᐊᖅᑐᖅ. ᐅᖃᖅᑎ, ᒫᓐᓇ 

ᑖᒃᑯᐊ ᑭᕙᓪᓕᕐᒥ ᐸᕗᓕ ᐊᒻᒪ ᖃᒪᓂᕐᔪᐊᖅ ᑐᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯ 

ᖃᓄᖅ ᐱᓕᕆᖃᑎᖃᕐᒪᖔᑕ ᑲᑎᒪᔩᑦ ᑕᒪᓐᓇ ᐅᓗᕆᐊᓇᖅᑐᒦᑎᑕᐅᓂᖏᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ ᑲᑎᒪᔩᑦ ᑐᒃᑐᐃᑦ ᑕᐃᒪᓐᓇ ᑐᒃᑐᐃᑦ 

ᑕᐃᔭᐅᓂᖏᑦ 2016ᖑᑎᓪᓗᒍ ᑕᒪᓐᓇ ᐊᕙᑎᓕᕆᔨ ᐊᒻᒪ ᓯᓚ ᐊᓯᔾᔨᖅᐸᓪᓕᐊᓂᖓ ᔮᓄᐊᕆ 20 

ᓈᓚᖕᓂᖃᕐᓂᐊᖅᑐᐃᑦ ᑖᒃᑯᐊ ᑐᒃᑐᐃᑦ ᑕᐃᔭᐅᔭᕆᐊᒃᓴᖏᓐᓂᒃ ᓄᓇᓖᑦ ᐊᒃᑐᖅᑕᐅᓂᖏᑦ ᐊᕕᒃᑐᖅᓯᒪᔪᐃᑦ ᐊᒻᒪ 

ᑖᒃᑯᐊᓗ ᐱᓕᕆᖃᑎᒌᒃᑐᐃᑦ.  

 

ᑕᒪᓐᓇ ᐅᐃᒍᔭᐅᓚᐅᖅᑐᖅ ᐅᑉᓗᖅᓯᐅᑎᖓ ᓇᓗᓇᐃᕐᓂᖃᖅᑎᓪᓗᒋᑦ ᓈᓚᖕᓂᖃᕐᓂᐊᖅᑐᐃᖅ ᑖᒃᑯᐊ ᓄᓇᓖᑦ 

ᐊᕙᑎᓕᕆᔨᒃᑯᑦ  ᓯᓚᓗ ᐊᓯᔾᔨᖅᐸᓪᓕᐊᓂᒃᑯᑦ ᐊᒥᒐᓚᐅᕐᒪᑕ. ᑕᒪᓐᓇ ᓈᓚᖕᓂᖃᒃᑲᓐᓂᕆᐊᓖᑦ ᑐᒃᑐᐃᑦ 

ᑕᐃᔭᐅᓂᖏᑦ ᐅᓗᕆᐊᓇᖅᑐᒦᓐᓂᖏᑦ 2020ᒥ ᐱᒋᐊᓚᐅᖅᓯᒪᔪᐃᑦ ᐊᒻᒪ ᐱᐊᓂᓚᐅᖅᑐᐃᑦ.  

ᑖᒃᑯᐊ ᓈᓚᖕᓂᖃᒃᑲᓐᓂᐅᔪᐃᑦ ᐱᐊᓂᓚᐅᖅᑐᐃᑦ. ᑖᒃᑯᐊ ᐅᓂᒃᑳᖏᑦ ᐆᒪᔪᓕᕆᔨᕐᔪᐊᒃᑯᑦ ᓴᖅᑭᑎᓚᐅᖅᑕᖏᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᓕᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ ᑎᑎᖅᑲᐅᑎᖓ ᓯᑎᐱᕆ 22, 2022 ᑲᓇᑕᐅᑉ ᒐᕙᒪᒃᑯᖏᑦ 

ᒥᓂᔅᑕ ᐊᕙᑎᓕᕆᓂᕐᒧᑦ ᐃᖅᑲᓇᐃᔭᖅᑐᒥᓃᑦ ᑖᒃᑯᐊ ᐃᓱᒫᓘᑕᐅᔪᐃᑦ ᑐᒃᑐᐃᑦ ᐊᔾᔨᒌᙲᓐᓂᕆᔭᖏᑦ 

ᐱᕈᖅᐸᓪᓕᐊᔪᓐᓇᕐᓂᕐᒧᑦ ᐱᔾᔪᑎᒋᓗᒋᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᐊᖑᓇᓱᒃᑏᑦ ᑲᑎᒪᔨᖏᓐᓂᒃ ᑭᕙᓪᓕᕐᒥ ᑖᒃᑯᐊ ᐃᓚᐅᔪᓐᓇᖃᑕᐅᓕᒋᑦ 

ᑐᒃᑐᐃᑦ ᐸᕐᓇᒍᑎᒋᔭᐅᑎᓪᓗᒋᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑲᑎᒪᔨ ᖁᔭᓐᓇᒦᒃ ᐊᐱᖅᑯᑎᒋᖕᒪᒍ. ᑖᒃᑯᐊ 

ᑐᒃᑐᐃᑦ ᑕᐃᔭᐅᓂᖏᑦ ᐅᓗᕆᐊᓇᖅᑐᒦᓐᓂᕋᔭᕐᓂᖏᑦ ᑕᒪᓐᓇ ᑲᓇᑕᐅᑉ ᒐᕙᒪᒃᑯᖏᑦ ᐱᕈᖅᐸᓪᓕᐊᒃᑲᓐᓂᕐᓂᕐᒧᑦ 

ᐸᕐᓇᐃᒋᐊᖃᕋᔭᖅᑐᐃᑦ ᓄᓇᖓᓗ ᐅᓗᕆᐊᓇᕐᓃᓐᓂᕋᕐᓗᒍ. ᑕᒪᓐᓇ ᑕᐃᒪᓐᓇ ᑕᐃᔭᐅᒃᐸᑦ ᑲᓇᑕᐅᑉ ᒐᕙᒪᒃᑯᖏᑦ 

ᐱᐅᓛᖑᔪᒥᒃ ᖃᓄᖅ ᐊᕙᑎᖓ ᑲᒪᒋᔭᐅᓂᖓ ᑐᒃᑐᐃᑦ ᐃᒃᐱᒋᓂᖏᑦ ᐱᔾᔪᑎᒋᓗᒋᑦ ᑕᒪᓐᓇ ᓈᓚᖕᓂᖃᕐᓗᑎᒃ 

ᓴᐳᒻᒥᔭᐅᕙᓪᓕᐊᓂᖓ.  

 

ᐅᖃᖅᑎ, ᑭᖑᓪᓕᕐᒥ ᐊᕙᑎᓕᕆᔨᒃᑯᑦ ᐱᓕᕆᖃᑎᖃᐃᓐᓇᕐᓂᐊᖅᑐᐃᑦ ᑖᒃᑯᐊ ᒐᕙᒪᒃᑯᑦ ᑖᒃᓱᒧᖓ ᐃᓱᒪᒋᔭᐅᔪᒥᒃ 

ᐱᐅᓛᖑᔪᒥᒃ ᖃᐅᔨᓴᕐᓂᕐᒧᑦ. ᐃᓄᐃᓪᓗ ᖃᑉᓗᓈᓪᓗ ᖃᐅᔨᒪᔭᖏᑦ ᑲᔪᓯᓂᐊᖅᖢᒋᑦ. ᖃᐅᔨᓂᐊᖅᐸᕗᑦ ᑖᒃᑯᐊ 

ᑐᒃᑐᐃᑦ ᑕᐃᑲᓂ ᐊᒻᒪ ᐊᕙᑎᓕᕆᔨᒃᑯᑦ ᓈᓚᖃᑦᑕᕐᓂᐊᖅᑐᐃᑦ ᐊᖑᓇᓱᒃᑏᑦ ᑲᑎᒪᔨᖏᓐᓂᒃ ᐊᒻᒪ ᓄᓇᓖᑦ 

ᑕᐃᒃᑯᐊ ᑭᕙᓪᓕᕐᒥ ᐊᒃᑐᖅᑕᐅᔪᐃᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑉ ᓂᒋᐊᓄᑦ, ᒪᓕᒐᓕᐅᖅᑎ ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 672 - 6(2): ᐆᒻᒪᖅᑯᓯᕆᓂᐅᑉ ᓇᐃᓴᐅᑎᓕᕆᔾᔪᑎᐊᑕ ᑕᑯᒃᓴᐅᑎᑕᐅᓂᖓ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑎ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ. (ᑐᓵᔨᑎᒍᑦ) ᑲᑎᒪᑐᐃᓐᓇᖅᑎᓪᓗᑕ ᐱᓇᓱᐊᕈᓯᕐᒥ 

ᐊᑐᕈᒫᕐᓂᐊᖅᑐᓕᕆᓚᐅᖅᓯᒪᒐᑦᑕ ᐊᒻᒪᓗ ᑖᒃᑯᐊ ᐊᕙᑎᓕᕆᔨᒃᑯᑦ ᐅᖓᑕᐅᔾᔨᓯᒪᓚᐅᖅᖢᑎᒃ ᑕᒫᓂ $170,000 

ᑭᓯᐊᓂ ᑲᑎᖦᖢᒋᑦ $300,000 ᐊᑐᖅᑕᐅᓚᐅᖅᓯᒪᔪᑦ ᓇᖕᒥᓂᖃᖅᑐᓄᑦ. ᓇᖕᒥᓂᖃᖅᑐᑦ ᒪᑯᓂᖓ 

ᐅᖅᓱᖅᑐᓗᐊᔾᔭᐃᒃᑯᑎᓂᒃ ᓂᐅᕕᕈᒪᒍᑎᒃ ᐃᑲᔪᖅᑕᐅᓂᐊᕐᒪᑕ. 

 

ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ ᑕᒪᓐᓇ ᐊᑐᑦᑎᐊᖅᑐᖅ ᑮᓇᐅᔭᖃᖅᑎᑕᐅᖕᒪᑕ. ᖃᔅᓯᑦ ᑕᒪᒃᑯᓂᖓ ᐊᑐᖅᐸᑦ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒋᐊᕐᒪᑦ ᑖᔅᓱᒥᖓ 

ᐊᐱᖅᑯᒻᒥᒃ. ᒫᓐᓇᒧᑦ ᑎᑭᖦᖢᒍ ᐆᒻᒪᖅᑯᑎᑐᖅᑐᓂᒃ ᐆᒃᑐᕈᑎᒦᑦᑐᐃᑦ 14 ᓄᓇᓖᑦ ᐊᒻᒪ 16 ᓇᖕᒥᓂᖃᖅᑐᐃᑦ 

ᐃᒡᓗᒥᓂᒃ. ᑕᐃᒪᓐᓇᑎᒋ ᒫᓐᓇᒧᑦ ᑎᑭᓯᒪᕙ ᓇᐃᓴᐅᑎᖓ? ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ ᐅᖃᖅᑎ. ᖁᕕᐊᓇᑯᓂ ᑖᒃᑯᐊ ᐃᓚᖏᑦ ᐊᑐᖅᑕᐅᕙᓪᓕᐊᓕᕋᐅᔭᓕᕐᒪᑕ. ᑖᒃᑯᐊ ᐃᒡᓗᑐᐃᓐᓇᑦ 

ᕼᐋᒪᓚᐅᙱᑦᑐᑦ ᑖᒃᑯᐊ ᐃᓄᒥᐊᖑᔪᑦ 16ᖑᓂᕋᖅᑲᐅᖕᒪᒋᑦ ᑕᖅᑭᑕᒫᑦ ᖃᑉᐱᓯᓂᒃ ᑮᓇᐅᔭᓂᒃ 

ᐊᑐᙱᑉᐹᓪᓕᓱᖅᐸᑦ  

ᐊᑐᖏᑉᐹᓕᓱᖅᐸᑦ, ᐆᒻᒪᖅᑯᑎᖑᐊᑉ ᓯᕿᕐᖑᔭᐅᔭᖓ ᒪᓕᓪᓗᒍ? ᒪ’ᓇ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑐ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. 

ᑕᒪᓐᓇ ᓄᑖᖑᖕᒪᑕ, ᓴᖅᑭᓕᓵᕐᓂᑰᓂᑯᖓᓄᑦ.  

 

ᑖᒃᑯᐊ ᓱᓕ ᑮᓇᐅᔭᐃᑦ ᖃᓄᑎᒋ ᐊᑐᖏᑉᐸᓪᓕᓕᕐᒪᖔᑕ, ᕿᒥᕐᕈᔭᖏᓐᓇᖅᐳᑦ ᒫᓐᓇ. ᐅᑎᕐᕕᒋᓛᖅᐸᒋᑦ ᑖᓐᓇ 

ᓇᐃᓴᐅᑎᖃᓕᕈᒪ ᖃᔅᓯᓂᒃ ᐊᑐᖏᑉᐹᓪᓕᓕᕐᒪᖔᑕ. ᒫᓐᓇ ᑭᐅᔪᓐᓇᖏᒃᑲᓗᐊᖅᐸᒋᑦ, ᐅᑎᕐᕕᒋᓛᖅᐸᒋᑦ. 

ᖁᔭᓐᓇᒦᒃ, ᐅᖃᖅᑎᑦᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓇ ᑭᖑᓪᓕᖅᐹᕆᓕᖅᖢᒍ, ᑖᓐᓇ ᐱᐅᔪᐊᓘᖕᒪᑦ. 

ᐅᓄᖅᓯᕙᓪᓕᐊᑐᐃᓐᓇᖅᖢᑎᒡᓗ ᑕᐃᒃᑯᐊ ᐃᓄᐃᑦ ᑕᒪᒃᑯᓂᖓ ᐊᑐᖅᐸᓪᓕᐊᔪᑦ. 

 

ᖃᔅᓯᒧᑦ ᑎᑭᖦᖢᒍ ᓄᓇᓕᖕᒥᐅᑕᐃ ᐊᑐᕈᓐᓇᖅᐸᑦ ᐅᕝᕙᓘᓐᓃᑦ ᐃᓱᒪᖅᓲᑕᐅᕙ ᑖᕗᖓᓕᒫᖅ ᓈᓴᐅᑎᖏᑦ 

ᑭᒡᓕᖃᖅᑎᑕᐅᓯᒪᖏᖦᖢᑎᒃ, ᐋᖅᑭᑦᑕᐅᓯᒪᕙ? ᖁᓪᓕᒃᑯᓐᓄᓪᓗ ᐊᖏᖅᑕᐅᔪᓐᓇᖅᑐᑦ ᖃᔅᓯᒧᑦ ᑎᑭᖦᖢᒍ 

ᐋᖅᑭᒃᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᓐᓄᑦ, ᒥᔅᑐ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᖅᓱᕆᐊᒃᑲᓐᓂᕋᕕᑦ. 

ᑖᓐᓇᐃᓛᒃ, ᐄ, ᓄᑖᖑᓪᓗᓂᓘᖕᒪᑦ. ᐄ, ᐊᓕᓇᐃᑦ. ᐊᔭᐅᖅᑐᖅᑎᐊᕋᓗᐊᖅᐸᒃᑲ ᑲᔪᖏᖅᓱᖅᓱᒋᓪᓗ 

ᓇᖕᒥᓂᖃᖅᑐᐃᑦ ᐱᑖᕋᔭᕈᒪᓐᓂᕈᑎᒃ. 

 

ᓇᐃᓈᕐᓗᒍ, ᒫᓐᓇ ᐱᑕᖃᖏᓚᖅ. ᑖᒃᑯᐊᑦ ᑕᐃᒪᓐᓇ ᐃᑲᔪᕋᓱᖃᑦᑕᑎᒡᓗᒋᑦ ᑕᒪᓐᓇ ᐅᖅᓱᐊᓗᒻᒥᒃ 

ᐊᑐᖏᑉᐹᓕᕐᓂᖅ ᑕᐅᑐᒃᑕᐅᓂᖅᐹᖑᖕᒪᑦ ᖁᓪᓕᒃᑯᓐᓂᒃ ᖃᐅᒻᒪᖅᑯᑎᓕᕆᔨᒃᑯᓐᓂᒃ. ᒫᓐᓇ ᐋᒃᑲᑲᓚᐅᖅ, 

ᐱᑕᖃᖏᑦᑐᖅ. ᖁᔭᓐᓇᒦᒃ, ᐅᖃᖅᑎᑦᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᒃᑐᒧᑦ ᒪᓕᒐᓕᐅᖅᑎ, ᒥᔅᑐ ᐊᓇᕕᓗᒃ. 

 

ᐊᐱᖅᑯᑦ 673 - 6(2): ᐅᖅᓱᐊᓗᓕᕆᔨᒃᑯᑦ ᓂᐅᕕᕋᓲᑦ ᐊᒡᒍᖅᓯᒪᓂᐊᓄᑦ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒍᑦ) ᑖᒃᑯᐊ ᐊᐱᖅᑯᑎᒋᔪᒪᔭᒃᑲ, ᓱᐴᔫᖅᓯᐅᑎᒥᒃ ᐊᑐᖃᑦᑕᖅᑐᑦ. 

ᑖᒃᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, ᐅᖅᓱᐊᓗᓕᕆᔨᐅᒻᒪᑕ ᑖᒃᑯᐊ. 

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ, ᐊᕐᕌᒍᓪᓗᐊᖅ ᐊᐱᖅᑯᑎᖃᓚᐅᖅᓯᒪᒐᒪ, ᐃᓛᒃ ᐃᓱᒫᓘᑎᖃᓚᐅᖅᓯᒪᒐᒪ. 

ᑐᓴᖅᑎᑕᐅᓪᓗᖓᓗ ᐊᖑᓇᓱᑦᑎᓄᑦ ᑯᕐᓗᖅᑐᕐᒥ.ᑕᐃᓐᓇ 2022ᒥ ᐊᕐᕌᒍᑕᒫᑦ ᐅᖅᓱᐊᓗᑦᑖᕆᔭᐅᖃᑦᑕᖅᑐᖅ. 

ᖃᓄᐃᓕᖓᓕᕐᒪᖔᖅ ᖁᕐᓗᖅᑑᑉ 2023 ᐅᖅᓱᐊᓗᖓ, ᖃᓄᐃᓕᖓᓕᖅᐸ ᐅᓪᓗᒥᒧᑦ? (ᑐᓵᔨᒃᑰᖏᑦᑐᖅ) 

ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏ ᒥᓂᔅᑕᖓᓐᓄᑦ, ᒥᔅᑐ ᖃᐃᕐᓂᖅ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐅᖃᖅᑏ, 2023ᒥ ᐅᖅᓱᐊᓗᐃᑦ ᓱᓕ ᒫᓐᓇ ᐅᖅᓱᐊᓗᖅᑖᖅᑎᑦᑎᕙᓪᓕᐊᔪᒍᑦ. 

ᓈᐸᓗᑦᑐᐊᓘᒐᓗᐊᑦ ᓄᓇᓖᑦ ᐅᖅᓱᐊᓗᖅᑖᖅᑎᑕᐅᓪᓗᑎᒃ.  

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑕᐃᒃᑯᐊ ᐅᖅᓱᐊᓗᐃᑦ ᐅᖃᐅᓯᕆᔭᐅᒃᑲᓂᖅᓯᒪᓕᕐᒪᑦ, ᑕᒪᓐᓇ ᒫᓐᓇ ᐅᖅᓱᓗᓕᕆᔨᒃᑯᑦ ᒪᓗᓐᓇᕿᒋᒐᒥᔾᔪᒃ 

ᐅᖅᓱᐊᓗᑦᑎᐊᕙᖕᒥᒃ ᐱᖃᖁᔨᒐᒥᒃ ᑲᒪᒋᔭᐅᔪᖅ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᐊᓇᕕᓗᒃ.  

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ ᐊᕐᕌᓂ ᐅᖃᐅᓯᕆᒐᒃᑯ, 

ᐅᖃᐅᓯᖃᓚᐅᖅᓯᒪᔪᖓ ᐃᓱᒫᓘᑎᖃᕐᓂᕋᖅᖢᑎᒃ ᑕᐃᒃᑯᐊ ᐊᖑᓇᓱᑦᑏᑦ ᓱᐴᔫᓯᐅᑎᑦ ᐱᐅᖏᓐᓂᖏᓐᓂᒃ. 

 

ᐊᒻᒪᓗ ᒥᓂᔅᑕᐅᑉ ᐱᓕᕆᕕᐊᑉ ᒫᓐᓇᕈᓘᓚᐅᖅᑐᖅ ᑳᓐᑐᕌᔅᓴᓂᒃ ᑕᖅᑲᐅᙵᐃᓚᐅᕐᒪᑕ, 

ᐅᖅᓱᐊᓗᑦᑕᖅᑎᒋᔭᐅᓂᐊᖅᑐᓂᒃ, ᐊᐅᓚᑦᑎᔨᒋᔭᐅᓂᐊᖅᑐᓂᓪᓗ. ᐊᒻᒪᓗ ᐅᑯᐊ ᑳᓐᑐᕌᔅᓴᐃᑦ ᐃᒪᐃᓕᖓᓚᐅᖅᐳᑦ, 

ᐃᒪᓐᓇ ᐅᖃᓚᐅᖅᐳᑦ, ᓱᐴᔫᖅᓯᐅᑦ ᐊᐅᓪᓚᖅᓯᒪᔪᓄᑦ ᐊᑐᖅᑕᐅᖃᑦᑕᕐᒪᑦ, ᑎᓴᒪᑦ ᖃᓪᓗᑎᐅᓪᓗᑎᒃ ᑕᐃᒃᑯᐊ 

ᐴᖏᑦ.  

 

ᐊᒻᒪᓗ ᐊᑭᒡᓕᒋᐊᖅᑕᐅᓯᒪᓪᓗᑎᒃ ᐊᓯᖏᓐᓄᑦ ᐅᖅᓱᐊᓗᓐᓄᑦ, ᐊᑭᑐᓈᕆᔭᐅᔾᔮᖏᒻᒪᑦ ᓄᓇᕗᒻᒥᐅᓄᑦ. ᐊᒻᒪᓗ 

ᐊᐅᓪᓚᖅᓯᒪᓪᓗᑎᒃ ᓱᐴᔪᖅᓯᐅᑦ ᐊᑐᖅᑕᐅᒡᒍᒻᒪᑦ, ᐊᑭᑭᑦᑑᒋᐊᓖᑦ ᐊᒻᒪᓗ ᐱᐅᓗᓂ. 

 

ᒥᓂᔅᑕᖃᐃ, ᐅᕙᓐᓄᑦ ᓇᓗᓇᐃᖅᓯᔪᓐᓇᖅᐳᖅ ᑖᒃᑯᐊ ᓱᐴᔪᖅᓯᐅᑏᑦ ᐊᑭᓪᓕᒋᖅᑕᐅᓯᒪᐃᓐᓇᖁᓪᓗᒋᑦ. 

(ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, ᐅᖃᖅᑏ.  

  

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᖏᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᒃᑲ. ᑕᒪᓐᓇ ᕿᒥᕐᕈᓇᖏᑕᕗᑦ. ᑕᒻᒪᕈᒪ 

ᓇᓗᓇᐃᖅᓯᕕᐅᓂᐊᖅᑐᖓ ᓱᐴᔫᖅᓯᐅᑦ ᓂᐅᕕᖅᑕᐅᖃᑦᑕᖅᑐᖅ ᐴᖅᓯᒪᑦᓴᐅᑎᒋᓪᓗᑎᒃ ᐊᒻᒪᓗ ᑕᐃᒪᐃᑦᑑᒻᒪᑦ 

ᑲᓇᑕᒥ ᒪᓕᒐᖏᓐᓂᒃ ᒪᓕᒃᖢᑎᒃ, ᑕᐃᒪᓐᓇ ᐴᖅᓯᒪᑲᐅᑎᒋᓪᓗᑎᒃ ᐋᖅᑭᑦᑕᐅᓯᒪᖃᑦᑕᖅᑐᑦ. ᑕᐃᓐᓇ ᐊᑭᓪᓕᒋᐊᕈᑖ 

ᐱᔾᔮᖏᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ ᐊᓇᕕᓗᒃ.  

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒍᑦ) ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ, ᐱᓕᕆᕕᖓᑦ ᑳᓐᑐᕌᔅᓴᓂᒃ 

ᑕᖅᑲᐅᙵᐃᓚᐅᖅᓯᒪᖕᒪᑦ ᔫᓂ 2022ᒥ, ᕿᒥᕐᕈᓇᒃᑕᐅᖁᓪᓗᒋᑦ ᐅᖅᓱᐊᓗᓕᕆᔩᑦ ᐋᖅᑭᐅᒪᓂᖏᑦ, 

ᐊᐅᓚᓂᖏᓪᓗ. 

 

ᐅᓪᓗᒥᒧᑦ ᑎᑭᖦᖢᒍ ᖃᓄᐃᓕᖓᓕᕐᒪᖔᖅ ᑖᓐᓇ, ᓇᓗᓇᐃᖅᓯᔪᓐᓇᖅᐹ ᒥᓂᔅᑕᕆᔭᐅᔪᖅ? ᖁᐊᓇᖅᑯᑎᑦ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᖏᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. 

ᑕᒪᓐᓇ ᐱᓕᕆᐊᕇᓐᓇᖅᑕᕗᑦ ᒫᓐᓇᒧᑦ ᑎᑭᖦᖢᒍ. ᐊᒻᒪᓗ ᖃᓄᖅ ᐊᐅᓚᓂᖏᑦ ᐱᓕᕆᕕᑦᑎᓐᓂ, 

ᐱᓕᕆᐊᕇᓐᓇᖅᑕᕗᑦ. ᐊᐅᓚᓂᖏᑦ ᐊᒻᒪᓗ ᐃᖅᑲᓇᐃᔭᖃᑎᒋᔭᐅᓪᓗᑎᒃ ᑖᒃᑯᐊ ᐃᖅᑲᓇᐃᔭᖅᑐᓕᕆᔩᑦ.  

 

ᑖᒃᑯᐊ ᐋᖅᑭᑦᓯᒪᓂᖏᑦ ᐋᖅᑭᒋᐊᒃᑲᓐᓂᕈᒪᔭᕗᑦ, ᓯᕗᒧᐊᑦᓯᐊᑲᓐᓂᖁᓪᓗᒍ. ᐊᒻᒪᓗ ᐅᖃᖅᑏ, ᐱᔭᕇᕈᑦᑎᒃᑯᑦ 

ᐱᐅᓯᒃᑲᓐᓂᖁᓕᐊᖅᑕᕗᑦ ᐅᖅᓱᐊᓗᓕᕆᓂᖅ ᖃᓄᖅ ᓂᐅᕈᑎᖃᖃᑦᑕᕐᒪᖔᑦ, ᐊᑭᖏᑦ ᖃᓄᖅ 

ᐋᖅᑭᑦᑕᐅᖃᑦᑕᕐᒪᖔᖏᓪᓗ. ᐄ, ᓂᕆᐅᑉᐳᒍᑦ ᑕᒪᓐᓇ ᐋᖅᑭᒋᐊᖅᑕᐅᓂᐊᕐᓂᖓ 2024-2025 ᐊᕐᕌᒍᐊᓂ. 

ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᒻᒧᑦ ᒪᓕᒐᓕᐅᖅᑎ, ᒥᔅᑐ ᕼᐃᒃᔅ. 

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 674 - 6(2): ᓄᑖᖅ ᑮᓇᐅᔾᔭᒃᓵᕆᔭᐅᓲᓄᑦ ᑭᒡᓕᖓ ᓚᐃᓴᓐᓯᖃᖅᑐᑦ ᐸᐃᕆᔨᐅᔪᓄᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᒥᓂᔅᑕᕆᔭᐅᔪᕈᓇ ᐅᖃᐅᓯᖏᑦᑎᒍᑦ, ᓚᐃᓴᖃᖅᑐᑦ ᐸᐃᕆᕖᑦ ᐅᖃᐅᓯᕆᓚᐅᖅᓯᒪᒻᒪᒋᑦ. ᑲᓇᑕᐅᑉ 

ᒐᕙᒪᒃᑯᖏᓂᒃᑯᐊ ᐊᑭᒡᓕᒋᐊᖅᓯᒪᖕᒪᑕ. ᐆᒃᑑᕝᕙ 1ᒧᑦ ᑎᑭᖦᖢᒍ, ᖃᔅᓯ ᐸᐃᕆᕖᑦ ᑮᓇᐅᔾᔭᒃᓵᖏᓐᓄᑦ 

ᐊᑭᒡᓕᒋᐊᕈᑎᓂᒃ ᐱᓇᓱᒃᓯᒪᓕᖅᐸᑦ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓇᒦᕈᒪᓪᓗᖓ ᑖᓐᓇ ᐊᐱᖅᑯᑎᒋᖕᒪᒍ. 

ᐊᒻᒪᓗ ᐊᔭᐅᖅᑐᐃᔨᐅᖃᑦᑕᕐᒪᑦ ᐃᓕᓐᓂᐊᕆᐊᖅᓴᖅᑐᑯᓗᐃᑦ, ᐸᐃᕆᕖᓪᓗ ᐊᓯᖏᑦ. 

 

ᖃᔅᓯᐅᒻᒪᖔᖅ ᐸᐃᕆᕖᑦ ᐊᑭᒡᓕᒋᐊᕈᑎᓂᒃ ᐊᑐᖅᑐᑦ, ᐸᐃᕆᕖᑦ ᐱᓇᔪᖃᑦᑕᖅᐳᑦ ᑮᓇᐅᔭᖅᑖᕈᓐᓇᕐᓂᐊᕋᒥᒃ 

ᐃᓕᓐᓂᐊᕆᐅᖅᓴᖅᑐᑯᓗᖕᓄᑦ. ᐊᒻᒪᓗ ᑕᐃᒃᑯᐊ ᐸᐃᕆᕖᑦ ᐊᕐᕌᒍᑕᒫᑦ ᑖᒃᑯᓂᖓ ᑐᒃᓯᕋᐅᑎᓂᒃ 

ᑎᑎᕋᖃᑦᑕᕆᐊᖃᕐᓂᐊᖅᑐᑦ ᐱᖓᓱᑦ ᐊᕐᕌᒍᑦ ᐊᒡᒋᖅᑐᓂᒃ.  

 

ᓴᓂᕐᕙᐃᓯᒪᖕᒥᔪᒍᑦ $2.9 ᒥᓕᐊᓂᒃ ᑕᒪᑐᒪᓂ ᐊᕐᕌᒍᒥᒃ ᐊᑐᕐᓂᐊᖅᑑᓐᓂᒃ ᑮᓇᐅᔾᔭᒃᓵᓄᑦ 

ᐊᑭᒡᓕᒋᐊᕈᑕᐅᓂᐊᖅᑐᑦ. 52ᖑᑎᓪᓗᒍ ᐸᐃᕆᕖᑦ, 39 ᐊᑎᓕᐅᖅᓯᒪᓕᖅᑐᑦ. ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ 

ᐅᑕᖅᑭᖕᒥᔪᑦ 6ᓂᒃ ᐆᑦᑐᖅᑐᖃᒃᑲᓐᓂᕐᒪᑦ, ᒪᕐᕉᒡᓗ, ᒪᒥᐊᓇᖅ. ᐅᑕᖅᑭᔪᒍᑦ ᑎᓴᒪᓂᒃ ᐊᑎᓕᐅᖅᑕᐅᔪᒃᓴᓂᒃ. 

 

ᑖᓐᓇ ᐱᓕᕆᐊᕇᓐᓇᖅᑕᕗᑦ, ᑖᒃᑯᐊ ᑮᓇᐅᔭᑦ ᐆᒃᑑᕝᕙ 1ᒥ ᓴᖅᑭᓚᐅᕐᒪᑦ. ᓂᕆᐅᒃᐳᒍᑦ ᐃᓘᓐᓇᖏᑦ ᑕᐃᒃᑯᐊ 

ᐸᐃᕆᕖᑦ ᐊᑎᓕᐅᖁᓪᓗᒋᑦ, ᐃᑲᔪᒃᑲᓐᓂᕈᓐᓇᕐᓂᐊᕋᑦᑕ ᐸᐃᕆᕕᓐᓄᑦ ᑐᕌᖓᔪᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓐᓇᓗ ᒥᓂᔅᑐ, ᐅᖃᖅᑲᐅᒻᒪᑦ ᑖᓐᓇ ᐆᒃᑑᕝᕙ 1ᒥ ᐱᒋᐊᓚᐅᕐᒪᑦ. 

ᐃᓛᓐᓂᓚᐅᓱᖓᖅ ᖃᐅᔨᒃᑲᐃᔾᔪᑎᓂᒃ ᑕᖅᑲᐅᖓᐃᔪᖃᖃᑦᑕᕐᒪᑦ. ᑖᓐᓇ ᐊᑐᓯᒋᐊᓚᐅᕐᒪᑦ ᐆᒃᑑᕝᕙ 1. ᖃᓄᖅ 

ᐸᐃᕆᕖᑦ ᖃᐅᔨᒃᑲᖅᑕᐅᓚᐅᖅᓯᒪᕙᑦ ᐃᑲᔫᓯᐊᕈᓐᓇᕐᓂᐊᕋᒥᒃ ᑖᒃᑯᓯᑎᒎᓇ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᑖᒃᑯᐊ 

ᐊᓪᓚᕕᑦᑎᐊᕚᓗᐊᑦ ᐃᓕᓐᓂᐊᕆᐅᔅᓴᑎᑦᑎᔩᑦ ᐱᓕᕆᖃᑦᑕᖅᑐᐃᑦ, ᐊᑐᓕᖅᑎᑦᑎᖃᑦᑕᖅᑐᑎᒃ ᑲᓇᑕᓕᒫᒥ 

ᐃᓕᓐᓂᐊᕆᐅᖅᑕᑎᑦᑎᓂᕐᒧᑦ ᐊᖏᖃᑎᒌᒍᑎᒥᒃ. ᑕᐃᒃᑯᐊ ᖁᔭᓕᔭᒃᑲ ᐃᖅᑲᓇᐃᔭᖅᑎᕗᑦ 

ᐱᓕᕆᑦᑎᐊᖅᑐᐊᓘᖃᑦᑕᕐᖓᑕ ᐸᐃᕆᕕᓐᓂᒃ ᐱᔾᔪᔾᔨᓪᓗᑎᒃ ᓄᓇᕘᒻᒥ. 

 

ᑎᑎᖅᑲᖅᑎᒍᑦ ᖃᐅᔨᒃᑲᖅᑕᐅᔪᔪᐃᑦ ᐸᐃᕆᕕᓕᕆᔩᑦ ᑕᖅᑭᓪᓗᐊᒥᑦ ᓯᕗᕙᖅᓯᒪᔪᓂᒃ, ᑕᒪᓐᓇ 

ᓴᖅᑭᓂᐊᕐᓂᕋᖅᑕᐅᓪᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐃᓚᒋᐊᕈᑏᑦ ᐊᒻᒪ ᑭᖑᓪᓕᖅᐹᖅ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᑦᑕᐅᖅ ᒥᓂᔅᑐ ᑭᐅᒻᒫᖓ. ᐅᖃᖅᑏ, 

ᑕᐃᒪᐃᖁᔨᔪᒐᒪᐃᓛᒃ ᓴᖅᑭᖅᑕᐅᒋᐊᖓᑎᓪᓗᒍ ᑖᓐᓇ ᐊᕐᕌᒍᑦ ᖃᑦᑎᒻᒪᕆᒃᑭᐊᖅ ᐊᓂᒍᖅᓯᒪᓕᖅᑐᑦ, ᒐᕙᒪᑐᖃᒃᑯᑦ 

ᓴᖅᑭᖅᓯᓚᐅᖅᓯᒪᒻᒪᑕ ᐃᑲᔪᖅᓰᒍᑎᒋᓂᐊᖅᑕᒥᓐᓂᒃ ᑕᐃᒪᐃᑦᑐᓄᑦ ᐱᒋᐊᖅᑎᑕᐅᔪᓄᑦ. 

 

ᑕᐃᒪ ᐊᒥᓱᕈᕆᐊᖅᑎᑦᑎᖁᓇᑦᑕᕋᓗᐊᖅᑯᖅ ᐃᓕᓐᓂᐊᕆᐅᖅᓴᑎᑦᑎᒍᒪᖃᑦᑕᖅᑐᓂᒃ ᐊᒻᒪ 

ᐃᖅᑲᓇᐃᔭᕈᒪᖃᑦᑕᖅᑐᓂᒃ ᑕᒪᐅᓇ. ᐃᑲᓇᐃᔮᖑᔪᒪᓕᖁᔭᐅᓗᓂ, ᐃᖅᑲᓇᐃᔭᑲᐃᓐᓇᕐᕕᑐᐃᓐᓇᐅᖏᓪᓗᓂ. 

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᖃᓄᖅ ᐅᖃᖃᑎᖃᖅᓯᒪᕙᑦ ᓄᓇᕗᑦ ᓯᓚᑦᑐᓴᕐᕕᑯᓐᓂᒃ, ᐱᓕᕆᔾᔪᑎᔅᓴᓂᒃ ᑕᐃᒪᐃᑦᑐᓂᒃ 

ᓴᖅᑭᖅᓯᒃᑲᓐᓂᕈᓐᓇᓛᕐᖓᑕ ᓄᓇᓕᓐᓂ ᐸᐃᕆᕕᓐᓂ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ ᐊᐱᖅᓱᕐᖓᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᐊᖅᑯᑎᖃᔪᔪᖅ ᐊᑕᐅᓯᐅᖏᑦᑐᒥᑦ ᖃᓄᖅ ᐱᓕᒻᒪᔅᓴᐃᒐᔭᕐᒪᖔᑕ. 

ᖃᑐᔾᔨᖃᑎᖃᕐᓂᖏᓛᖅ ᐱᕚᓪᓕᕐᓇᕕᐅᑎᒻᒪᑦ ᓄᓇᕗᑦ ᓯᓚᑦᑐᓴᕐᕕᑯᓐᓂᒃ. 

 

ᑭᒃᑯᑐᐃᓐᓇᕐᓄᑦ ᑎᒍᔭᐅᒍᓐᓇᖅᑲᑕ, ᓄᓇᓕᓐᓂᓗ ᖃᑦᑎᒻᒪᕆᓐᓂᑭᐊᖅ ᑕᐃᒪᐃᑦᑐᓂᒃ ᐊᔾᔨᐸᓗᖏᓐᓂᒃ 

ᐱᓕᕆᔭᕇᖅᑐᑎᒃ, ᐃᓕᓴᑎᑦᑎᖃᑦᑕᖅᑐᑎᓪᓗ, ᐱᓕᒻᒪᔅᓴᐃᖃᑦᑕᖅᑐᑎᒃ. 

 

ᐃᓚᖓ ᐊᐅᓚᓚᐅᖅᑐᖅ ᐊᕐᕌᓂ ᐃᓪᓗᓕᒻᒥ. ᖁᕕᐊᓇᓪᓚᕆᓚᐅᖅᑐᖅ ᑕᑯᒋᐊᔅᓴᖅ ᐃᓕᓐᓂᐊᕆᐅᖅᓴᑎᑦᑎᕕᓐᓂ, 

ᐃᖅᑲᓇᐃᔭᖅᑎᖏᑦ ᑕᑯᓪᓗᒋᑦ ᐅᓪᓘ ᐃᓚᐃᓐᓇᖓᓂᒃ ᐃᖅᑲᓇᐃᔭᖃᑦᑕᖅᑐᐃᑦ ᐊᒻᒪᑦᑕᐅᖅ 

ᐃᓕᓐᓂᐊᕆᐊᖅᐸᑭᓪᓗᑎᒃ ᐅᓪᓘᑉ ᐃᓚᖓᓂ. 

 

ᐃᖅᑲᓇᐃᔭᖅᑎᓂᒃ ᑭᖑᕝᕕᑎᔅᓴᐅᖃᑦᑕᓂᐅᖅᑐᓂᒃ ᐃᓕᓐᓂᐊᕐᓂᖏᓐᓂ ᐃᓚᖏᑦ, 

ᐃᖅᑲᓇᐃᔭᑲᐃᓐᓇᖃᑦᑕᓂᐊᖅᑐᓂᒃ ᓇᓪᓕᑭᑕᖅᑐᓂᒃ ᐋᖅᑭᑦᑎᕆᓯᒪᔪᑦ.  

 

ᑖᓐᓇᓗ ᐊᖏᓪᓕᒋᐊᖅᑕᐅᓯᒪᒻᒪᑦ, ᖃᐅᔨᒪᒐᒃᑯ. ᑲᖏᖅᓯᓂᕐᒧᑦ ᐊᐅᓪᓛᓚᕆᐊᖓ ᓯᐊᒻᒪᓛᕆᐊᖓ ᐅᖃᐅᓯᐅᓯᒪᔪᖅ. 

ᐊᒻᒪ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐱᓕᕆᖃᑎᖃᕐᓗᑕ, ᐃᖅᑲᓇᐃᔭᖅᑎᖏᓐᓂᓪᓗ, 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐊᒻᒪ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ. 

 

ᑲᑎᑦᑎᖃᑦᑕᖅᓯᒪᔪᐃᑦ ᐸᐃᕆᕕᓐᓂ ᐃᖅᑲᓇᐃᔭᖅᑎᖏᓐᓂᒃ ᐱᓕᒻᒪᔅᓴᐃᓗᑎᒃ. ᐊᒻᒪᓗ ᐸᐃᕆᕖᑦ 

ᐱᓕᒻᒪᔅᓴᖅᓯᕕᐅᖃᑦᑕᓂᐊᖅᑐᐃᑦ. ᐊᑭᓖᖃᑦᑕᓂᐊᖅᑐᒍᑦ ᐊᔾᔨᐅᖏᑦᑐᓂᒃ 

ᐃᖅᑲᓇᐃᔭᑲᐃᓐᓇᖅᑎᑕᐅᖃᑦᑕᓂᐊᖅᑐᓂᒃ.  

 

ᐊᒻᒪ ᖃᐅᔨᓴᕐᒥᔪᒍᑦ ᐊᓯᖏᓐᓂᒃᑕᐅᖅ ᐊᖅᑯᑎᔅᓴᐅᔪᓂᒃ, ᐊᓯᖏᓐᓂᒃ ᑎᒥᐅᔪᓂᒃ ᐱᓕᕆᖃᑎᖃᖅᑐᑕ ᖃᕋᓴᐅᔭᒃᑯᑦ 

ᐃᑭᐊᖅᓯᕕᒃᑯᑦ ᐃᓕᓐᓂᐊᖅᑎᑕᐅᖃᑦᑕᕈᓐᓇᕋᔭᕐᒪᖔᑕᑦᑕᐅᖅ ᐊᓯᖏᑦ, ᐃᓕᕝᕕᖃᕈᓐᓇᕋᔭᕐᖓᑕ ᑕᐃᒫᒃ. 

ᐊᔾᔨᒌᖏᑦᑐᕈᓘᔭᕐᓂᒃ ᓇᓖᕌᕋᔅᓴᓂᒃ ᕿᒥᕐᕈᐊᖅᑐᒍᑦ. ᑕᕝᕙ ᑖᒃᑯᐊ ᐃᓚᐃᓐᓇᖏᑦ ᐅᖃᐅᓯᕆᕙᒃᑲ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᒃ ᒪᓕᒐᓕᐅᖅᑎᖓ, ᒥᔅᑐ ᓚᐃᑦᓯᑑᓐᓴ. 

 

ᐊᐱᖅᑯᑦ 675 - 6(2): ᒥᓂᔅᑐᓄᑦ ᓂᕆᐅᒋᔭᐅᓂᖃᕐᓂᖏᑕ ᑎᑎᖅᑲᕆᔭᖏᓐᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᐅᓪᓗᑐᐃᓐᓇᐅᓚᐅᖅᑐᒥ ᒪᓕᒐᓕᐅᕐᕕᒻᒨᖅᓯᔪᒻᒪᑦ 2023-2024ᒧᑦ, ᖃᓄᖅ ᓂᕆᐅᕝᕕᖃᕐᒪᖔᑕ ᑎᑎᖅᑲᓂᒃ 

ᑕᓪᓕᒪᓄᑦ ᑎᒥᖁᑎᒋᔭᖏᓐᓄᑦ ᑯᐊᐳᕇᓴᕆᔭᖏᓐᓄᓪᓗ ᓄᓇᕗᑦ.  

 

ᑕᐃᑯᐊ ᑎᑎᖅᑲᐃᑦ ᖃᓄᖅ ᓂᕈᐊᕕᖃᒻᒫᖓᑕ ᐋᖅᑭᑦᑎᕆᓪᓚᕆᓲᖑᒻᒪᑕ ᖃᓄ ᓂᕈᐊᕕᖃᓐᓂᐊᕐᒪᖔᑕ 

ᐃᖅᑲᓇᐃᔭᑎᖏᓐᓂᒃ. ᑕᐃᒫᓪᓗᑕᐅᖅ ᓯᕗᓪᓕᖁᔭᐅᓯᒪᔪᓂᒃ ᑕᕝᕗᖓ ᐊᕌᒍᒻᒧᑦ ᓇᓗᓇᐃᖅᓯᒪᑦᑕᖅᑯᑦ, ᑭᓯᐊᓂ 

ᐊᑎᓕᐅᖅᑕᐅᓯᓐᓇᓕᓲᖑᓪᓗᑎᒃ ᓯᑎᐱᕆᒥ ᐅᕝᕙᓘᓐᓃ ᐊᑐᐸᒥᓘᓐᓂ ᑕᐃᔅᓱᒪᓂ ᒐᕙᒪᒃᑯᑦ ᐊᕝᕙᓯᓕᕇᖅᑎᓪᓗᒋᑦ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓱᒻᒪᑦ ᐊᕐᕕᓂᓕᓐᓂᒃ ᑕᖅᑭᓂᒃ ᐅᑕᖅᑭᓯᒪᒻᒪᖔᑕ ᐊᑎᓕᐅᖅᑕᐅᓯᖅᑐᑎ? ᖁᔭᓐᓇᒦᒃ, 

ᐅᖃᖅᑏ.  

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

24 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑭᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᕗᑦ ᐃᖅᑲᓇᐃᔭᖃᑎᖃᖅᐸᑦᑐᑦ ᖃᐅᑕᒫᑦ 

ᐊᓯᖏᓐᓂᒃ ᒐᕙᒪᒃᑯ ᐱᓕᕆᕕᖏᓐᓂ ᑕᐃᒫᒃ ᑕᐃᒃᑯᐊ ᐊᐅᓚᖅᑎᑕᐅᔪᕗᑦ ᑕᐃᒃᑯᓄᖓ ᒐᕙᒻᒪᑯ ᐱᓕᕆᕕᖏᓐᓄᑦ 

ᖃᓄᖅ ᓂᕆᐅᕝᕕᖃᒻᒪᖔᑦᑕ.  

 

ᖃᐅᔨᒪᙱᑦᑐᖓ ᓱᒻᒪᑦ ᑕᐃᒫᒃ ᐊᑯᓂᐊᓗᒃ ᐊᐅᓪᓚᖅᑎᑕᐅᒐᓱᓐᓂᕐᒪᖔᑕ ᑕᐃᒃᑯᐊ ᓂᕆᐅᕝᕕᖃᒻᒪᖔᑕ 

ᑎᑎᖅᑲᐃᑦ. ᐅᖃᐃᓯᐅᙱᓐᓇᖃᑦᑕᕐᖓᑕᐃᓛᒃ ᑕᐃᒃᑯᐊ ᑎᑎᖅᑲᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊᖏᓛᖅ ᖃᓄᖅ ᓂᕆᐅᕝᕕᖃᕐᒪᖔᑕ ᑎᑎᖅᑲᐃᑦ 

ᐱᒻᒪᕆᐅᖃᑦᑕᕐᖓᑕ ᑕᐃᒃᑯᓄᖓ ᑎᒥᐅᔪᓄᑦ ᖃᐅᔨᒪᔾᔪᑎᐅᓗᑎ ᑭᓱᓂᒃ ᓯᕗᓪᓕᐅᑎᑦᑎᒋᐊᖃᕐᒪᖔᑕ. ᑕᐃᒃᑯᐊ 

ᐱᑎᑕᐅᖃᑦᑕᕆᐊᖃᕐᖓᑕ ᑮᓇᐅᔭᓕᕆᔾᔪᑎ ᐊᕐᕌᒍᖓᑕ ᐱᒋᐊᙵᕐᓂᖓᓂᒃ.  

 

ᑕᕝᕙᓂ ᐊᕐᕌᒍᑎᓐᓂ ᑎᑎᖅᑲᐃᑦ ᑐᕌᖅᑎᑕᐅᓚᐅᖅᑐᐃᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᓕᐅᖅᑐᑎᒃ ᒐᕙᒪᒃᑯᓐᓂᒃ. ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑲ ᑭᓱᓪᓚᑦᑖᓂᑦ ᐃᓗᓕᖃᕐᓂᐊᕐᒪᖔᑕ 

ᑕᐃᒃᑯᐊ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᐅᓂᐊᖅᑐᐃᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑭᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔾᔨᒋᙱᑦᑐᓂᒃ ᑕᑯᓈᑎᖃᕐᓂᐊᖅᑐᒍᑦ ᖃᓄᖅ 

ᓂᕆᐅᕝᕕᖃᕐᒪᖔᑦᑕ ᑎᑎᖅᑲᑎᒍᑦ. ᓈᒻᒪᓈᓕᖅᑲᑦ ᐅᕗᖓ ᐅᕙᓂ ᐅᖃᓕᒫᕈᓐᓇᑦᑎᐊᓛᖅᑕᒃᑲ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᐸᖓ ᐊᒻᒪᓗ ᑭᖑᓪᓕᐹᖅ ᐃᓚᒋᐊᕈᑎ ᐊᐱᖁᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒫᖓ. ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ 

ᐊᐱᖅᓱᖃᑦᑕᔪᒐᒃᑯ ᐱᓇᓱᐊᕈᓯᐅᓚᐅᖅᑐᒥ ᐱᔾᔪᑎᖃᖅᑐᓂ ᕼᐋᒻᒪᓚᒃᑯᑦ ᓄᓇᓖᑦ ᒐᕙᒪᕋᓛᖏᑕ ᑮᓇᐅᔭᓂᒃ 

ᐊᑐᖃᑦᑕᕐᓂᖏᑦ ᓄᓇᒥ ᐱᕙᓪᓕᐊᑎᑦᑎᓂᕐᒧᑦ.  

 

ᐃᓚᖓᑦᑕᐅᖅ ᑎᑎᖅᑲᖅ ᖃᓄᖅ ᓂᕆᐅᕝᕕᖃᕐᒪᖔᑦᑕ ᓄᓇᓂᒃ ᐊᖏᕐᕋᖅᓴᓄᑦ ᐅᖃᐅᓯᖃᖅᑐᖃᖅᓯᒪᔪᒻᒪᑦ ᐊᒻᒪ 

ᓄᓇᕗᒻᒥ ᕼᐋᒻᒪᓚᐃᑦ ᑲᑐᔾᔨᖃᑎᒌᖏᓐᓄᑦ ᑎᑎᕋᖅᓯᒪᓪᓗᑎᑦ. ᑭᓱᒥᒃ ᑐᕌᒐᖃᕐᓂᕐᖓᑦ ᑖᓐᓇ 

ᐱᒋᐊᖅᑎᒐᓱᔅᓯᒪᔭᓯ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑕᐃᒫᔅᓱᓕ ᑐᓂᓛᖅᑲᒃᑲ 

ᐱᒋᐊᖅᑎᓯᒪᔭᕗᑦ ᓈᒻᒪᓈᓕᖅᑲᑦ ᓯᕗᓂᕆᓛᖅᑕᑎᓐᓂᒃ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 676 - 6(2): ᐳᕙᒡᓗᖕᓇᕐᒧᑦ ᖃᐅᔨᓴᐃᓂᒃᓴᑦ ᓄᓇᓕᓕᒫᖓᓄᑦ ᐊᕐᕕᐊᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᓱᕈᒪᔭᕋ ᐋᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ ᐃᓐᓇ 

ᐊᑯᓂᑲᓪᓚᕈᓗᒃ ᐃᔅᓯᕚᓕᕐᖓᑦ.  

ᐅᖃᖅᑏ, ᐅᓇ ᐱᔾᔪᑎᖃᖅᑐᖅ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓᓂᒃ, ᐸᓐᓂᖅᑑᒥ ᐳᕙᓪᓗᑦᑐᖃᕐᒪᖔᖅ 

ᖃᐅᔨᓴᕐᓂᒥᓂᐅᔪᒥᒃ. ᒥᓂᔅᑕ ᐅᖃᖅᑲᐅᒻᒪᑦ ᓯᑎᐱᕆ 15, 2023 ᐋᓐᓂᐊᖅᑕᐃᓕᓕᕆᔨᒃᑯᑦ ᑲᑐᔾᔨᖃᑎᖃᖅᑐᑎ 

ᓄᓇᕗᑦ ᑐᙵᕕᒃ ᑎᒥᒃᑯᓐᓂᒃ ᐱᒋᐊᖅᑎᑦᑎᓚᐅᕐᖓᑕ ᓄᓇᓕᓕᒫᓂ ᖃᐅᔨᓴᕐᓂᕐᒥᒃ ᐸᓐᓂᖅᑑᒥ.  

 

ᒥᓂᔅᑕ ᐊᐱᖅᓱᖃᑦᑕᖅᓯᒪᒻᒥᒐᒃᑯ ᑖᔅᓱᒪ ᒥᔅᓵᓄᑦ ᐊᐱᕆᒃᑲᓂᖅᑲᕋ, ᐋᓐᓂᐊᖅᑕᐃᓕᓕᕆᔨᒃᑯᓄᑯᐊ ᓄᓇᓕᓕᒫᒥ 

ᖃᐅᔨᓴᕈᓐᓇᖅᑳᑦ ᐳᕙᓪᓗᑦᑐᖃᕐᒪᖔᖅ ᐊᕐᕕᐊᓂ? ᖁᔭᓐᓈᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎ. ᑖᓐᓇ ᐳᕙᓗᒃᑐᓕᕆᓂᐅᑉ ᒥᒃᓵᓄᑦ 

ᐊᐱᖅᓱᕐᒪᑦ. ᒫᓐᓇ ᐳᕙᓗᒃᑐᓕᕆᓂᖅ ᓄᓇᕗᑦ ᓄᓇᓕᓗᒃᑖᖏᓐᓂᒃ ᒫᓐᓇ ᐱᓕᕆᐊᕆᔭᐅᔪᖅ. ᑖᒃᑯᐊ ᐱᖓᓱᑦ 

ᐅᖃᐅᓯᕆᓴᓚᐅᒐᖅᐳᑦ ᐃᓛᒃ ᐅᕙᑦᓯᐊᖅ ᐅᖃᐅᓯᕆᓚᐅᖅᖢᒋᑦ ᓄᓇᓖᑦ ᓇᓗᓇᐃᔭᖅᑕᐅᓯᒪᒻᒪᑕ 

ᐃᖢᐊᖅᔭᐃᔨᕐᔪᐊᕐᒧᑦ ᐊᖏᓱᙴᒥᖅᓯᒪᔪᓂᒃ (ᑐᓵᔨᑎᒎᓕᖅᑐᖅ) ᓯᐊᒻᒪᒃᐸᓪᓕᐊᔪᖅ (ᑐᓵᔨᑎᒎᕈᓐᓃᖅᑐᖅ) 

−ᖑᓂᕋᖅᑕᐅᔪᖅ ᖃᑉᓗᓈᑐᑦ.  

 

ᑖᒃᑯᐊ ᓈᓴᐅᑎᖁᑎᒋᔭᐅᔪᑦ ᒪᓕᒃᖢᓂᒋᑦ ᐃᖢᐊᖅᓴᐃᔨᕐᔪᐊᖅ ᓇᓗᓇᐃᖅᓯᖁᕐᒪᑦ ᖃᓄᖅ (ᑐᓵᔨᑎᒎᓕᖅᑐᖅ) 

ᐋᓐᓂᐊᖅᑕᐃᓕᓕᕆᔨᒻᒪᕆᒃ ᓇᓗᓇᐃᖅᓯᒐᐃᒻᒪᑦ ᐅᖃᕋᐃᒻᒪᓘᓐᓃᑦ ᐊᒥᓲᓂᕋᐃᓕᖅᑐᓂ ᐳᕙᓪᓗᑦᑎᓂᑦ ᓄᓇᓕᒻᒥ, 

ᑕᕝᕙ ᑖᓐᓇ ᐱᒋᐊᖅᑎᑦᑎᒃᑲᓐᓂᓲᖅ ᐃᑲᔪᖅᓯᑕᐅᒃᑲᓐᓂᕐᓂᕆᔭᖏᓐᓂᒃ ᐱᓕᕆᐊᖑᒋᐊᕋᓱᓐᓂᖏᓐᓂᒃ 

ᐳᕙᓪᓗᓕᖅᑐᐃᑦ.  

 

ᑕᐃᓐᓇᓕ ᖃᐅᔨᓴᕈᓐᓇᕋᔭᕐᒪᖔᑕ ᐊᕐᕕᐊᕐᒥ ᐳᕙᓪᓗᑦᑐᖃᕐᒪᖔᖅ ᖃᐅᔨᓴᕈᓐᓇᕋᔭᕐᒪᖔᑕ, ᑖᓐᓇ ᐊᑐᓕᖁᔭᓕᐊᖅ 

ᓘᒃᑖᓂᒃ ᖃᐅᔨᒪᔨᑕᓃᙶᕆᐊᖃᕋᔭᖅᑐᖅ ᐊᒻᒪ ᐋᓐᓂᐊᖅᑕᐃᓕᓕᕆᔨᒻᒪᕆᒃᑯᑦ ᐊᓪᓚᕝᕕᖓᓃᙶᕆᐊᖃᕋᔭᖅᑐᓂ. 

(ᑐᓵᔨᑎᒎᓕᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᓛᒃ ᖁᓅᒻᒥᓇᖅᑯᕐᖏᓛᒃ ᐳᕙᓪᓗᓇᖅᑐᖅᑕᖃᕐᖓᑦ ᓄᓇᕗᒻᒥ. 

ᐃᓱᒪᔪᖓᓕ ᓱᒋᐊᙱᑯᑦᑕ ᐱᓕᕆᐊᙱᑯᑦᑕ ᓄᖑᒐᓱᙱᓪᓗᑎᒍᑦ 2013-ᖑᓕᖅᑲᑦ ᓄᖑᑕᐅᒐᓱᓐᓂᐊᓚᐅᖅᓯᒪᒻᒪᑦ 

ᒐᕙᒪᑐᖃᒃᑯᓐᓄᑦ. ᖁᓅᕐᒥᓇᖅᑯᖅ ᓱᓕ ᑕᒫᓂ ᐱᑕᖃᕐᖓᑦ.  

 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᐱᕆᒃᑲᓐᓂᕈᒪᕙᕋ. ᖃᐅᔨᒪᔪᖓ ᓄᓇᕗᑦ ᑐᙵᕕᒃᑯᑦ ᑮᓇᐅᔮᓗᓐᓂᑦ ᑎᒍᒥᐊᕐᖓᑕ 

ᐃᑲᔪᕈᑎᐅᒐᓱᒋᐊᓕᓐᓂᒃ ᓄᖑᑎᑦᑎᓂᕐᒥᒃ ᐳᕙᓪᓗᓐᓇᕐᒥ ᓄᓇᕗᒻᒥ. ᑕᐃᒃᑯᐊᓕ ᑮᓇᐅᔭᑦ ᖃᑦᑎᑦ, ᐃᒫᖔᖃᐃ, 

ᖃᑦᑎᓂᒃ ᓄᓇᕗᑦ ᑐᙵᕕᒃᑯᑦ ᑐᓂᔭᐅᓐᓂᖅᑲᑦ ᐳᕙᓪᓗᑦᑐᓕᕆᔾᔪᑎᔅᓴᓂᒃ ᐊᒻᒪᓗᑦᑕᐅᖅ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᖃᑦᑎᓂᒃ ᑕᐃᑲᙵᑦ ᐊᑐᖅᓯᒪᓕᖅᑲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᓈᓴᖅᑕᐅᓂᖏᑦ ᑮᓇᐅᔭᐃᑦ ᓄᓇᕗᑦ 

ᑐᙵᕕᒃᑯᓐᓅᔪᔪᐃᑦ ᐅᖃᐅᓯᕆᔪᓐᓇᙱᑦᑕᒃᑲ ᖃᑦᑎᐅᓕᕐᒪᖔᑕ ᐊᒥᐊᒃᑯᖏᑦ ᓄᓇᕗᑦ ᑐᙵᕕᒃᑯᑦ 

ᑮᓇᐅᔭᒃᑯᕕᖏᓐᓃᑦᑐᐃᑦ. ᑕᐃᒃᑯᐊ ᐃᒻᒥᒃᑰᖅᑐᑎᑦ ᑎᒥᐅᒻᒪᑕ ᓄᓇᕗᑦ ᒐᕙᒪᖓᓐᓄᑦ ᐊᑦᑐᐊᓂᖃᙱᒻᒪᑕ ᑕᐃᒫᒃ 

ᑭᐅᔪᓐᓇᙱᓚᕋ. 

 

ᑖᒃᑯᐊᓕ ᑲᑎᑦᑐᒋᑦ ᐅᓪᓗᒥᒧᑦ ᐊᑐᖅᓯᒪᔭᕗᑦ ᓈᓴᐅᓯᕆᔨᐅᑦᑎᐊᙱᒻᒥᒐᒪᑦᑕᐅᖅ ᐅᓪᓗᒥ ᑲᑎᒍᓐᓇᔾᔮᙱᓐᓇᒃᑭᑦ. 

ᑭᓯᐊᓂ ᐅᖃᐅᓯᕆᒍᓐᓇᖅᑕᒃᑲ ᓄᓇᓕᓐᓂ ᓄᓇᓕᓕᒫᖓᓂᒃ ᖃᐅᔨᓴᕋᓱᐊᖅᓯᒪᒻᒪᑕ. ᐊᒻᒪᓗ ᖃᓄᑎᒋ 

ᑮᓇᐅᔭᐃᕈᑕᐅᓯᒪᒻᒪᖔᑕ ᐃᑲᔪᖅᓯᖅᑕᐅᓂᐊᕐᓗᑎᒃ ᓄᓇᕗᑦ ᑐᙵᕕᒃᑯᓐᓄᑦ ᖃᐅᔨᓴᖅᑐᓄᑦ ᐳᕙᓪᓗᑦᑐᖃᕐᒪᖔᖅ 

$2.5 ᒥᓕᐊᓐ ᑮᓇᐅᔭᐸᓘᔪᐃᑦ.  

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᑯᓐᓈᖅᑐᒋᑦ ᑎᑭᑎᖃᑦᑕᕆᐊᓕᐊᓗᖏᑦ ᐅᐸᖃᑦᑕᕆᐊᓕᖏᓪᓗ ᐋᖅᑭᑦᑎᕆᒋᐊᖃᖃᑦᑕᖅᑐᑎᓪᓗ ᖃᐅᔨᓴᕐᕕᔅᓴᓂᒃ 

ᐸᓐᓂᖅᑑᒥ ᑲᑐᔾᔨᖃᑎᖃᖅᑐᑎᒃ ᓄᓇᕗᑦ ᑐᙵᕕᒃᑯᓐᓂ, ᐸᓐᓂᖅᑑᒧᓪᓗᐊᓪᓚᕆᒃ ᐊᒻᒪ ᐊᓯᖏᓐᓄᓗᑦᑕᐅᖅ 

ᐳᕙᓪᓗᑦᑐᓕᕆᔨᐅᔪᓄᑦ. (ᑐᓵᔨᑎᒎᓕᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᒡᒍᓇᕋᓗᐊᖅᑯᕐᖏᓛᒃ ᒥᓂᔅᑕ ᖃᐅᔨᒪᙱᒻᒪᑦ ᖃᑦᑎᓂᒃ 

ᑮᓇᐅᔭᓂᒃ ᐋᓐᓂᐊᖅᑕᐃᓕᓕᕆᔨᒃᑯᑦ ᐊᑐᖅᓯᒪᒻᒪᖔᑕ ᐅᓪᓗᒥᒧᑦ. ᐅᑯᐊᖃᐃ ᐊᕐᕌᒍᑦ ᑕᓪᓕᒪᑦ ᓄᓇᕗᑦ 

ᑐᙵᕕᒃᑯᓅᖅᑕᐅᓚᐅᖅᓯᒪᒻᒪᑕ. ᐋᓐᓂᐊᖅᑕᐃᓕᓕᕆᔨᒃᑯᓐᓄᑐᐊᖅ ᐃᓚᙵᑎᖅᑕᐅᕙᓪᓚᐃᖃᑦᑕᕐᖓᑕ 

ᓄᖑᑦᑎᕆᒐᓱᓪᓗᑎᒃ ᐳᕙᓪᓗᑦᑐᓂᒃ ᓄᓇᕗᒻᒥ. 

 

ᑕᕝᕙᙵᑦ ᑲᔪᓯᒋᐊᕐᓗᖓ, ᐅᖃᖅᑏ, ᐊᑐᓕᖁᔭᓕᐊᒥᓂᖓᓃᙶᖅᑳ ᐋᓐᓂᐊᖅᑕᐃᓕᓕᕆᔨᒻᒪᕆᐅᑉ ᓄᓇᓕᒻᒥ 

ᓄᓇᓕᓕᒫᒥ ᖃᐅᔨᓴᖅᑕᐅᖁᔨᒍᓐᓇᕐᓗᓂ? ᑕᐃᒫᒃ ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ ᐊᑖᓃᒻᒪᑦ ᒥᓂᔅᑕᐅᑉ 

ᐋᓐᓂᐊᖅᑕᐃᓕᓕᕆᔨᒃᑯᑦ, ᒥᓂᔅᑕᖓᑦ ᐊᐱᕆᒍᒪᔭᕋ ᓱᒻᒪᑦᓄᓇ ᐋᓐᓂᐊᖅᑕᐃᓕᓕᕆᔨᒻᒪᕆᐅᑉ ᐃᓂᖓ 

ᐃᓐᓄᑦᑕᐅᓇᓵᓕᖅᑲ ᐊᑯᓂᐊᓗᒃ ᑕᐃᒫ? ᐳᕙᓪᓗᓇᖅᑐᓂᒃ ᓄᖑᑦᑎᒐᓱᐊᖃᑕᐅᔭᕆᐊᓕᐅᒐᓗᐊᖅ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓐᓈᖅᖢᒍᓪᓗ ᒪᓕᒐᓕᐅᖅᑎ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ 

ᓱᓕᔪᖅ ᐅᖃᖅᑕᖓ. ᐃᓐᓇ ᐃᖅᑲᓇᐃᔮᖓ ᐋᓐᓂᐊᖅᑕᐃᓕᓕᕆᔨᒻᒪᕆᐅᑉ ᐱᒻᒪᕆᐊᓘᔪᖅ ᐊᒻᒪ 

ᐱᑕᖃᕆᐊᖃᖅᑐᓂ.  

 

ᑕᐃᓐᓇ ᐋᓐᓂᐊᖅᑕᐃᓕᓕᕆᔨᒻᒪᕆᐅᑉ ᐃᓂᖓ ᑖᒃᑕ ᕙᒃ−ᑕᐅᑉ ᐃᖅᑲᓇᐃᔭᖅᑎᖓ ᑖᒃᑕ ᕙᒃ−ᑕᐅᑉ 

ᓄᖅᑲᖓᑲᐃᓐᓇᖅᓯᒪᒻᒪᑦ ᐊᑯᓂᑲᓪᓚᐅᓕᖅᑐᖅ. ᐊᑕᑲᐃᓐᓇᑎᑦᑎᓯᒪᖃᑦᑕᕋᓗᐊᖅᑐᒍᑦ 

ᐋᓐᓂᐊᖅᑕᐃᓕᓕᕆᔨᒻᒪᕆᐅᑲᐃᓐᓇᓂᐊᖅᑐᓂᒃ ᐃᓱᓕᑦᑕᕐᕕᔅᓴᖃᖅᑐᑎᒃ.  

 

ᑕᐃᓐᓇᑦᑕᐅᖅ ᑖᒃᑕ ᒪᐃᑯ ᐹᑐᓴᓐ ᑕᐃᑲᓃᑲᐃᓐᓇᑦᑕᔪᕗᖅ ᐊᒻᒪ ᓘᒃᑖᖅ ᔮᔅᒥᓐ ᐸᐅᕗᓪ ᑕᐃᑲᓃᔪᒋᓪᓗᓂ 

ᐊᑕᑲᐃᓐᓇᖅᑐᓂ ᐊᒻᒪ ᒪᓕᒐᓕᐅᖅᑎ ᐅᖃᐅᑎᒍᒪᔭᕋ ᑖᓐᓇ ᐃᓄᖃᙱᑎᐊᒻᒪᕆᓚᐅᖅᓯᒪᙱᑦᑐᖅ 

ᐋᓐᓂᐊᖅᑕᐃᓕᓕᕆᔨᒻᒪᕆᐅᑉ ᐃᓂᖓ. ᐊᒥᓱᑲᓪᓚᓐᓄᑦ ᐊᑕᑲᐃᓐᓇᕐᕕᐅᖃᑦᑕᖅᓯᒪᔪᖅ. ᖃᐅᔨᒪᑦᑎᐊᕋᓱᑦᑐᑎᒃ 

ᐱᒻᒪᕆᐊᓗᐃᑦ ᐱᓕᕆᐊᖏᑦ ᑲᔪᓯᓂᐊᕋᓗᐊᕐᒪᖔᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᒋᑦᑎ ᐊᐱᖅᓱᕐᓇᖅ ᐃᓱᓕᒻᒪᑦ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ. 

ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐃᓱᒪᔅᓴᖅᓯᐅᕈᑎᖃᓚᐅᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 197 - 6(2): ᑲᔪᓯᓂᐊᑕ ᐅᓂᒃᑳᑦ ᐅᖃᐅᓯᖏᓐᓄᑦ ᐃᓕᓐᓂᐊᕐᓂᕐᒧᑦ, 

ᒪᓕᒐᕋᓛᖏᓐᓄᑦ ᐊᒻᒪᓗ ᐃᓕᓐᓂᐊᖅᑕᐅᔪᒃᓴᓄᑦ (ᒍᕌᔅ) 

 

ᓴᖅᑭᑕᐅᔪᖅ ᑎᑎᖅᑲᖅ 198 - 6(2): ᐱᓕᕆᕝᕕᐊᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕌᒍᑕᒫᖅᓯᐅᑖ (ᒍᕌᔅ) 

 

ᓴᖅᑭᑕᐅᔪᖅ ᑎᑎᖅᑲᖅ 199 - 6(2): ᐃᓕᓐᓂᐊᓕᓵᕐᓂᖅ ᐊᒻᒪᓗ ᓱᕈᓰᑦ ᑲᒪᒋᔭᐊᓂᖏᓐᓄᑦ ᐱᐅᔪᓂᒃ 

ᑐᙵᕕᐊ (ᒍᕌᔅ) 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᖅ 200 - 6(2): ᐃᓕᓐᓂᐊᓕᓵᕐᓂᖅ ᐊᒻᒪᓗ ᓱᕈᓰᑦ ᑲᒪᒋᔭᐊᓂᖏᓐᓄᑦ ᐊᑐᒐᒃᓴᓕᐊᖅ 

ᐸᕐᓇᐅᑎ ᐊᐅᓚᔾᔭᐃᓂᕐᒧᑦ ᐃᓚᐅᑎᑦᑎᓂᕐᒥᒃ ᓇᓕᒧᒌᒃᑐᓄᓪᓗ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᕕᐊᓱᒃᑐᖓ ᓴᖅᑭᑦᑎᔭᕆᐊᔅᓴᖅ ᑎᓴᒪᓂᒃ 

ᐸᐃᑉᐹᓂᒃ 2023 ᐅᖃᐅᓰᑦ ᐃᓕᓴᖅᑕᐅᓂᖏᓐᓄᑦ ᓇᓗᓇᐃᖅᑕᐅᓂᖏᓐᓄᑦ ᐃᓕᓴᐃᔾᔪᑏᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ ᐊᕐᕌᒍᑕᒫᖅᓯᐅᑎ ᐅᓂᒃᑳᖅ 2021-2022-ᒧᑦ, 2023 ᐃᓕᓐᓂᐊᓕᒻᒪᓴᖅᑐᑦ 

ᐃᓕᓐᓂᐊᓕᓵᖃᑦᑕᖅᑐᑦ ᐋᖅᑭᓱᖅᓯᒪᓂᖓ ᐊᒻᒪᓗᑦᑕᐅᖅ ᑖᒃᑯᐊ 2023-2026 ᐃᓕᓐᓂᐊᓕᓵᖅᑐᑦ ᐸᐃᕆᕕᒻᒥᓪᓗ 

ᐅᐸᓗᖓᐃᔭᐅᑏᑦ ᐱᖃᓯᐅᔾᔭᐅᓂᐊᕐᒪᑕ ᐊᔾᔨᒌᑦᑐᒥᓪᓗ ᐱᓕᕆᔭᐅᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᐃᑦ 14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᓂᐊᓂᕐᒧᑦ. ᐃᓕᓴᕆᕙᕋ 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ 

 

ᐱᒋᐊᖅᑎᑕᖅ 028 - 6(2): ᓄᖅᑲᖓᑯᑖᖕᓂᖅ - ᖃᐅᔨᒃᑲᐃᒍᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒃᑲᐃᕗᖓ ᐱᖓᔪᐊᖑᓕᖅᐸᑦ ᓅᕖᐱᕆ 8, 2023, ᐆᒥᖓ 

ᐱᖁᔨᕗᖔᕐᓂᐊᕋᒪ:  

 

ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᕿᑭᖅᑖᓘᑉ ᓂᒋᐊᓄᑦ, ᒪᓕᓪᓗᒍ ᒪᓕᒐᖅ 3-ᒥ, 

ᒪᓕᒐᓕᐅᕐᕕᒃ ᑲᑎᒪᕐᔪᐊᕇᑉᐸᑦ ᒫᓐᓇ ᑲᑎᒪᕐᔪᐊᕐᓂᖏᑦ ᐃᓱᓕᓐᓂᐊᕐᒪᑕ ᑲᑎᒪᓂᖏᑦ ᑎᑭᓐᓇᓱᓐᓂᖓᓂᒃ 

ᕖᕗᐊᕆ 22, 2024.  

 

ᐅᖃᖅᑏ, ᓈᒻᒪᓯᑉᐸᑦ ᐱᕕᔅᓴᕋ ᐃᓘᓐᓇᖏᓐᓄᑦ ᐊᖏᖅᑕᐅᓇᓱᓐᓂᐊᖅᑐᖓ ᐱᖁᔨᕗᖔᕈᑎᒐ ᐅᓪᓗᒥ 

ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᔅᓴᓄᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᐱᖁᔨᕗᖔᕈᑎᒐ ᐅᓪᓗᒥ 

ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᕐᒪᑦ ᐱᖁᔨᕗᖔᕈᑎᓂᒃ ᐅᓪᓗᒥ 

ᑲᒪᒋᔭᐅᖁᓪᓗᒍ. ᐋᒡᒑᖅᑐᖃᖅᐹ? ᐋᒡᒑᖅᑐᖃᙱᒻᒪᑦ, ᐊᑏ, ᒥᔅᑕ ᒪᓕᑭ ᑲᔪᓯᓕᕆᑦ.  

 

ᐱᒋᐊᖅᑎᑕᖅ 009 - 6(2): ᓄᖅᑲᖓᑯᑖᖕᓂᖅ (ᒪᓕᑭ)  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ, ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᕿᑭᖅᑖᓘᑉ 

ᓂᒋᐊᓄᑦ, ᒪᓕᒐᖅ ᒪᓕᓪᓗᒍ 3, ᒪᓕᒐᓕᐅᕐᕕᒃ ᐱᔭᕇᖅᐸᑦ ᑲᑎᒪᕐᔪᐊᕐᓂᖓᓂ ᒫᓐᓇ ᕿᑲᕐᓂᐊᕐᒪᑕ 

ᑎᑭᓐᓇᓱᓐᓂᖓᓂᒃ ᕖᕗᐊᕆ 22, 2024. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᔪᖅ.  

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 18. ᑐᒡᓕᐊᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕆᐊᓕᓐᓂᖅ ᑲᑎᒪᑐᐃᓐᓇᕈᑎᖃᕐᓗᑎ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᓴᖅᑭᑕᐅᓯᒪᔪᖅ ᑎᑎᖅᑲᖅ 1-6(2), 120-6(2), 163-6(2), ᐊᒻᒪᓗᑦᑕᐅᖅ 174-6(2) 

ᒥᔅᑕ ᕼᐃᒃᔅ ᐃᒃᓯᕙᐅᑕᐅᓂᐊᖅᑐᖅ.  

 

ᐱᒋᐊᓚᐅᙱᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 30 ᒥᓂᑦᓯᒥᒃ ᕿᑲᕐᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:19ᒥ ᑲᑎᒪᔨᕋᓛᑦ ᑲᑎᒪᓯᔪᑦ 15:55ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕆᐊᓚᐅᕐᒥᑕ. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓪᓗᒥ ᑲᑎᒪᒋᐊᕈᑎᖃᕈᒪᔪᒍᑦ ᒫᓐᓇ 

ᑲᑎᒪᔾᔪᑎᖃᕐᓗᑕ ᐅᑯᓂᖓ ᓴᖅᑭᑕᐅᓯᒪᔪᓂᒃ ᑎᑎᖅᑲᓂᒃ 1-6(2) ᑲᑐᔾᔨᓗᑕ ᐱᓕᕆᔾᔪᑎᔅᓴᕗᑦ, 120-6(2) 

ᓄᓇᕗᑦ ᒐᕙᒪᒃᑯᖏᑦ ᖃᓄᖅ ᐱᕚᓪᓕᖅᓯᒪᓕᕐᒪᖔᑕ ᑲᑐᔾᔨᓗᑕ ᓯᕗᓪᓕᐅᑎᓯᒪᔭᖏᑦ, 163-6(2) ᓄᓇᕗᑦ 

ᒐᕙᒪᒃᑯᖏᑕ ᑲᑐᔾᔨᓗᑕ ᑎᓕᔭᐅᓯᒪᔾᔪᑎᒋᔭᖓ ᐊᑯᓐᓂᐊᓂᒃ ᓂᕈᐊᖅᑕᐅᓯᒪᓂᖏᑕ ᕿᒥᕐᕈᓇᕐᓂᖓ 

ᐱᔭᕇᓯᒪᓂᖏᑦ ᐊᒻᒪᓗ ᓴᖅᑭᑕᐅᓯᒪᔪᖅ ᑎᑎᖅᑲᖅ 174-6(2) ᓄᑖᕈᕆᐊᖅᓯᒪᔪᑦ ᑎᓕᔭᐅᓯᒪᔾᔪᑎᖏᑦ ᒥᓂᔅᑕᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᓴᖅᑭᑕᐅᓯᒪᔪᖅ ᑎᑎᖅᑲᖅ 001 - 6(2) - ᑲᑐᔾᔨᓗᑕ ᐱᓕᕆᐊᒃᓴᖅ - ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᓴᖅᑭᑕᐅᓯᒪᔪᖅ ᑎᑎᖅᑲᖅ 120 - 6(2) - ᓄᓇᕘᑉ ᒐᕙᒪᖓᑕ ᐊᐅᓚᔾᔭᐃᓯᒪᓂᖏᓐᓄᑦ ᑲᑐᔾᔨᓗᑕ 

ᐱᓕᕆᐊᒃᓴᒥᒃ ᓯᕗᓕᐅᕆᔭᐅᓯᒪᔪᓄᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᓴᖅᑭᑕᐅᓯᒪᔪᖅ ᑎᑎᖅᑲᖅ 163 - 6(2) - ᓄᓇᕘᑉ ᒐᕙᒪᖓᑕ ᐊᐅᓚᔾᔭᐃᓯᒪᓂᖏᓐᓄᑦ ᑲᑐᔾᔨᓗᑕ 

ᐱᓕᕆᐊᒃᓴᒧᑦ ᕿᑎᕋᖅᑐᐊᒍᑦ ᓂᕈᐊᖅᑕᐅᓯᒪᓂᐊᑕ ᐅᓂᒃᑳᖏᑦ ᑲᔪᓯᓯᒪᔪᓄᑦ ᐱᔪᒥᓇᓛᓂᒃ - 

ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᓴᖅᑭᑕᐅᓯᒪᔪᖅ ᑎᑎᖅᑲᖅ 174 - 6(2) - ᓄᑖᕈᑦᑕᑦ ᒥᓂᔅᑕᐃᑦ ᐱᔨᕆᐊᒃᓴᕆᔭᖏᓐᓄᑦ ᑎᑎᖅᑲᖏᑕ - 

ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᐅᔨᒪᓂᐊᕋᔅᓯ ᒪᓕᒐᓕᐅᖅᑎᓕᒫᑦ ᑖᒃᑯᓂᖓ ᒪᓕᒐᕐᓂᒃ ᑖᒃᑯᓂᖓ ᕿᒥᕐᕈᓇᒃᑎᓪᓗᑕ 

ᒪᓕᒐᕆᓂᐊᖅᑕᖏᓐᓂᒃ ᑖᒃᑯᐊ ᓴᖅᑭᑕᐅᓯᒪᔪᑦ ᑎᑎᖅᑲᑦ ᒪᓕᓪᓗᒋᑦ. ᒫᓐᓇ ᐃᓕᓴᕆᔪᒪᔭᕋ ᒪᓕᒐᓕᐅᖅᑎ 

ᓴᕕᑲᑖᖅ.  

 

ᑲᑎᒪᔨᕋᓛᓂᒃ ᐱᒋᐊᖅᑎᑕᖅ 004 - 6(2): ᑕᒪᐃᓐᓄᑦ ᐊᖏᖅᑕᐅᔪᒪᓂᖅ ᖃᐃᖁᔭᐅᓗᓂ ᐅᖃᖅᑎᕗᑦ 

ᐃᒃᓯᕙᐅᑕᐅᓂᐊᕐᓗᓂ ᑲᑎᒪᑐᐃᓐᓇᖅᑐᓂᒃ ᕿᒥᕐᕈᔭᖃᖅᑎᓪᓗᒋᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔩᑦ, ᐃᒃᓯᕙᐅᑖᖅ, ᐃᓘᓐᓇᖏᓐᓂᒃ ᐊᖏᖅᑕᐅᔪᒪᔪᖓ 

ᐃᒃᓯᕙᐅᑕᐅᖁᓪᓗᒍ ᐅᖃᖅᑎᐅᔪᖅ ᑖᒃᑯᓂᖓ ᓴᖅᑭᑕᐅᓯᒪᔪᑦ ᑎᑎᖅᑲᑦ ᑲᑎᒪᔾᔪᑎᒋᑎᓪᓗᑎᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐹᑦ ᑲᑎᒪᔩᑦ ᐅᖃᖅᑎ ᐃᒃᓯᕙᐅᑕᐅᓂᐊᕐᒪᑦ ᑕᕝᕙᓂ ᑲᑎᒪᑎᓪᓗᑕ?  

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓯᕙᐅᑕᕐᒥᒃ ᐊᓂᓂᐊᓕᖅᐳᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓪᓗᒥ ᐊᔾᔨᒋᐊᙱᔾᔪᐊᒻᒪᕈᒃ ᐃᒃᓯᕙᐅᑕᕆᕙᑦᑕᓐᓂᒃ ᐊᔾᔨᒋᙱᑎᐊᖅᑕᖓ 

ᑖᓐᓇ. ᐅᓪᓗᒥ ᐊᑯᓐᓂᖅᓱᖅᑎᓪᓗᒍ ᓂᕈᐊᖅᑕᐅᓯᒪᓂᖓ ᒪᓕᒐᓕᐅᖅᑏᑦ, ᒪᓕᒐᓕᐅᖅᑎᓕᒫᑦ ᐅᑯᓂᖓ 

ᐊᖏᖅᓯᒪᒻᒪᑕ ᒪᓕᒐᕆᓂᐊᖅᑕᖏᓐᓂᒃ ᕿᒥᕐᕈᓇᕐᓂᖃᕐᓗᑕ ᑲᑎᒪᑎᓪᓗᑕ.  

 

ᖃᓄᕐᓗ ᐊᑯᓂᐅᑎᒋᓂᐊᖅᑐᒥᒃ ᒪᑐᐃᕈᑎᒃᓴᓄᑦ ᐅᖃᐅᓯᖃᕈᓐᓇᕐᒪᖔᑕ. ᓯᕗᓕᖅᑎ ᐱᔭᕇᖅᐸᑦ, ᒥᓂᔅᑕᐃᑦ 

ᓇᖕᒥᓂᖅ ᐅᖃᐅᓯᕆᓂᐊᖅᑕᖏᑦ ᐊᑎᖏᑎᒎᖅᑕᕐᓗᑎᒃ ᐃᒪᓐᓇ, ᒥᓂᔅᑕ ᑕᐃᕕᑎ ᐊᕿᐊᕈᖅ, ᒥᓂᔅᑕ ᐹᒥᓚ ᒍᕌᔅ, 

ᒥᓂᔅᑕ ᑕᐃᕕᑎ ᔪᐊᓇᓯ, ᒥᓂᔅᑕ ᐋᕐᓗᒃ ᒪᐃᓐ, ᒥᓂᔅᑕ ᒫᒍᓚ ᓇᑲᓱᒃ, ᒥᓂᔅᑕ ᔪᐃᓕ ᖃᐃᕐᓂᖅ, ᒥᓂᔅᑕ ᑖᓂᐅᓪ 

ᖃᕝᕕᒃ, ᒥᓂᔅᑕ ᖁᐊᓴ ᑯᓱᒐᖅ, ᐊᒻᒪ ᒥᓂᔅᑕ ᑕᐃᕕᑎ ᐊᕿᐊᕈᖅ.  

 

ᒫᓐᓇᐅᔪᖅ ᑖᒃᑯᓂᖓ ᓯᕗᓕᖅᑎ ᐅᖃᐅᓯᖃᖁᓪᓗᒍ ᒪᑐᐃᖅᓯᔾᔪᑎᖏᓐᓂᒃ. ᓯᕗᓕᖅᑎ, ᑲᔪᓯᔪᓐᓇᖅᓯᕗᑎᑦ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓄᓇᕗᒻᒥᐅᑕᐃᑦ ᓈᓚᑦᑐᑦ ᐅᓐᓄᓴᐅᔪᖅ. ᖁᔭᓐᓇᒦᕈᒪᕙᒃᑲ ᐱᓗᐊᙳᐊᖅᑐᐃᑦ ᐃᓐᓇᑯᓗᐃᑦ ᓄᓇᕗᒻᒦᑦᑐᑦ. ᑖᒃᑯᐊ 

ᓵᕕᒋᖃᑦᑕᕋᑦᑎᒍ ᑐᙵᕕᒋᒍᒪᓪᓗᑎᒍᓪᓗ ᑕᕝᕙᓃᒍᑎᑦᑎᓐᓄᑦ.  

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, 2021 ᐃᓱᓕᑦᑎᓪᓗᒍ ᓂᕈᐊᖅᑕᐅᑎᓪᓗᑕ ᒪᓕᒐᓕᐅᖅᑎᐅᓪᓗᑕ ᐃᓄᐃᑦ 

ᑎᒥᖁᑎᒋᔭᖏᑦ ᑕᐱᕆᓪᓗᑎᒍ ᐅᖃᐅᓯᕆᓚᐅᖅᓯᒪᒐᑦᑎᒍ ᐱᔪᒪᔭᖏᑦ ᓯᕗᓪᓕᐅᑎᓯᒪᔭᖏᓪᓗ ᓄᓇᕗᑦ. ᑖᒃᑯᐊ 

ᐱᓕᕆᐊᕆᔭᕗᑦ ᑖᒃᑯᓂᖓ ᑐᑭᒧᐊᒍᑕᐅᓚᐅᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓄᐃᓪᓗ ᐱᖅᑯᓯᖏᑦᑕ 

ᐊᓐᓂᕆᔭᖏᓐᓂᒃ ᐋᔩᖃᑎᒌᓐᓂᖅ, ᐅᖃᖃᑎᒌᓐᓂᖅ, ᐊᖏᖃᑎᒌᓐᓂᒃᑯᑦ ᐊᒻᒪ ᐱᓕᕆᖃᑎᒌᓐᓂᖅ, 

ᐃᑲᔪᖃᑎᒌᓐᓂᖅ, ᐃᖅᑲᓇᐃᔭᖃᑎᒌᓐᓂᖅ ᑐᕌᒐᖃᖅᖢᑎᒃ ᐊᑕᐅᓯᕐᒥ.  

 

ᓴᖅᑭᑦᑎᓕᓚᐅᖅᑐᑦ ᑖᒃᑯᓂᖓ ᑲᑐᔾᔨᓗᑕ ᑎᓕᔭᐅᓯᒪᔾᔪᑎᐅᓂᐊᖅᑐᓂᒃ ᑕᓪᓕᒪᓂᑦ ᐃᓗᓕᖃᖅᑐᖅ: 

ᐃᓐᓇᕈᖅᐸᓪᓕᐊᓂᖅ ᐅᐱᒋᔭᐅᓗᓂ, ᐃᒡᓗᓕᑖᖅᑎᑦᑎᓂᖅ, ᑲᔪᓯᓗᓂ ᐋᓐᓂᐊᕈᓐᓃᐸᓪᓕᐊᓂᖅ, ᒪᒥᓴᕐᓂᖅ, 

ᐃᓕᓐᓂᐊᑎᑦᑎᓂᖅ, ᐊᒻᒪ ᑮᓇᐅᔭᓕᐅᕋᓱᐊᕐᓂᖅ ᓄᓇᓕᖕᓂ.  

 

ᐅᑭᐊᔅᓵᖅ ᐊᕐᕌᒍᓐᓄᒃ ᒪᕐᕉᓐᓄᒃ ᑖᓐᓇ ᓂᕈᐊᖅᑕᐅᓯᒪᓕᖅᑐᑦ ᐱᖓᓲᔪᖅᑐᖓᓂᒃ ᒪᓕᒐᓕᐅᖅᑎᒃᑯᑦ ᑲᑐᔾᔨᓗᑕ 

ᑎᓕᔭᐅᓯᒪᔾᔪᑎᒥᒃ ᑐᕌᒐᒃᓴᖃᓚᐅᕐᒪᑦ. ᐊᑯᓐᓂᖅᓱᖅᑎᓪᓗᒍ ᑖᓐᓇ ᓂᕈᐊᕐᓂᕆᓯᒪᔭᕗᑦ ᑕᑯᔪᓐᓇᕐᓂᐊᕋᑦᑎᒍ 

ᑕᒪᒃᑯᐊ ᑭᓱᓕᕆᓯᒪᓕᕐᒪᖔᑕ.  

 

ᐊᒃᑐᕝᕙ 19-ᖑᑎᓪᓗᒍ ᑲᑐᔾᔨᓗᑕ ᑎᓕᔭᐅᓯᒪᔾᔪᑎᒋᔭᕗᑦ ᐊᑯᓐᓂᖅᓴᖅᑐᑦ ᓂᕈᐊᕐᓂᕆᔭᖓ ᑖᓐᓇ ᐱᔾᔪᑦ 

ᐱᓪᓗᐊᑕᐅᓂᖏᑦ ᓯᕗᒧᐊᑦᑎᑕᐅᔪᑦ ᑐᒡᓕᐊᓂᒃ ᑖᒃᑯᐊ ᐱᓕᕆᔭᐅᔪᑦ ᓇᐃᓈᖅᓯᒪᓪᓗᑎᒃ ᐱᓕᕆᐊᒃᓴᕆᔭᖓ 

ᓯᕗᓪᓕᐅᑎᓯᒪᔭᖏᓪᓗ ᑎᑎᕋᖅᓯᒪᔪᑦ. ᑖᒃᑯᐊᓗ ᓯᕗᓪᓕᐅᑎᓯᒪᔭᖏᑦ ᓯᕗᒧᐊᒃᑎᑕᐅᖁᓪᓗᒋᑦ ᐃᖅᑲᓇᐃᔭᕐᓗᑎᒃ 

ᓄᓇᕗᒻᒥ ᐃᓅᓯᖏᑦ ᐱᐅᓂᖅᓴᐅᓕᖁᓪᓗᒋᑦ ᓴᖅᑭᔮᑦᑎᐊᕐᓗᑎᒃ ᑭᐅᔪᓐᓇᕐᓗᑎᒃ.  

 

ᑕᒪᒃᑯᐊ ᒪᓕᒐᓕᐅᕐᕕᒻᒥ ᑎᓕᔭᐅᓯᒪᔾᔪᑏᑦ ᒐᕙᒪᒃᑯᓕᒫᖅ ᑖᒃᑯᐊ ᐋᖅᑭᓱᐃᓯᒪᔪᑦ ᐱᓕᕆᕕᓕᒫᑦ 

ᐱᓕᕆᖃᑎᒌᒃᖢᑎᒃ ᑕᐱᖃᖅᖢᑎᒃ ᐃᓄᐃᑦ ᑎᒥᖁᑎᒋᔭᖏᓐᓂᒃ ᐊᓯᖏᓂᓪᓗ. ᑕᐃᒪᓐᓇ 

ᐱᕈᖅᐸᓪᓕᐊᔪᓐᓇᕐᓂᐊᕋᑦᑕ ᓯᕗᒧᐊᒃᐸᓪᓕᐊᓗᑎᒃ ᓄᓇᕗᒻᒥᐅᑦ ᓄᓇᕗᒻᒥᐅᓪᓗ ᑭᖑᒻᒪᔭᖏᓐᓂᒃ ᐊᑐᕈᓐᓇᕐᓗᑎᒃ. 

ᐊᒃᓱᕈᕐᓇᖅᑑᒻᒪᑦ ᒫᓐᓇ ᒐᕙᒪᒃᑯᑦ ᐊᒃᓱᕉᓴᐅᑎᖃᑎᖃᕐᒪᑕ ᓄᕙᔾᔪᐊᕐᓇᖅ 19 ᒪᑐᖃᑦᑕᓚᐅᖅᓯᒪᒻᒪᑕ ᑭᓱᓕᒫᑦ 

ᑎᓯᐱᕆ 2021 ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᑭᔅᓴᓐᓂᖅ ᐊᒻᒪ ᓱᓇᒃᑯᑖᑦ ᐊᑭᑦᑐᖅᐸᓪᓕᐊᓪᓗᑎᒃ.  

 

ᐃᖅᑲᓇᐃᔭᓕᖅᑐᒍᑦ ᑕᒪᒃᑯᐊ ᑕᒻᒪᖅᓯᒪᔪᖅᓯᐅᑎᒃᑯᑦ ᑎᑎᕋᕐᕕᖏᑕ ᐅᓂᒃᑳᖏᓐᓂᒃ ᓱᕈᓯᓕᕆᓂᖅ ᓄᓇᕗᒻᒥ 

ᑐᐊᕕᕐᓇᖅᓯᓚᐅᕐᒪᑦ ᒐᕙᒪᒃᑯᑦ ᐱᓕᕆᓇᓱᒃᑐᑦ ᑕᒪᒃᑯᓇᓂ ᐱᓕᕆᕕᑦᑎᓐᓂᒃ ᐊᔪᕈᓐᓃᖅᓴᖁᓪᓗᒋᑦ ᑕᒪᒃᑯᐊᓗ 

ᐱᒻᒪᕆᐊᓗᐃᑦ ᐱᔨᔅᓯᕈᑎᐅᖁᓪᓗᒋᑦ. ᑖᒃᑯᐊ ᐊᒃᓱᕈᓐᓇᕋᓗᐊᖅᑎᓪᓗᒋᑦ ᑮᓇᐅᔭᓕᔅᓴᓇᖅᑐᐊᓗᑐᓪᓗ ᑕᒪᒃᑯᐊ 

ᐃᖅᑲᓇᐃᔭᖅᑎᑭᔅᓴᕋᓗᐊᖅᑎᓪᓗᑕ ᐱᓕᕆᔭᐅᔭᕆᐊᖃᓗᐊᖅᑐᑦ.   



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓱᑦᑐᒍᑦ ᐅᓂᒃᑳᕈᓐᓇᕋᒪ ᐊᒃᓱᐊᓗᒃ ᓯᕗᒧᐊᑦᑎᐊᖅᓯᒪᓕᕋᑦᑕ ᑖᒃᑯᐊᓗ ᑎᓕᔭᐅᓯᒪᔾᔪᑎᒋᔭᕗᑦ ᒫᓐᓇ 

ᓯᕗᒧᐊᒃᓯᒪᔪᑦ ᐊᑯᓐᓂᖅᓱᓕᖅᑎᓪᓗᒋᑦ ᓂᕈᐊᖅᑕᐅᓯᒪᓂᕆᔭᕗᑦ. ᓄᓇᕗᒻᒥᐅᑦ ᑖᒃᑯᐊ ᐃᒡᓗᖃᑦᑎᐊᕐᓂᖅ ᑖᓐᓇ 

ᐃᓅᓯᖃᑦᑎᐊᕈᑕᐅᒻᒪᑦ ᐊᒃᑐᐃᓂᖃᕐᒪᑦ ᐃᒡᓗᑭᔅᓴᕐᓂᖅ ᐋᓐᓂᐊᓂᕐᒧᑦ, ᐃᓕᓐᓂᐊᓂᕐᒧᑦ, ᐃᖅᑲᓇᐃᔭᕐᓂᕐᒧᓪᓗ 

ᑕᐃᒪᓐᓇ ᒐᕙᒪᒃᑯᑦ ᑐᓗᖅᑕᐅᑏᑦ ᑕᒪᒃᑯᐊ ᐱᓕᕆᐊᓯᒪᒻᒪᒍ ᐃᒡᓗᒥᐅᖃᑎᒌᓐᓂᖅ 3000 ᐊᔾᔨᒌᙱᖦᖢᑎᒃ 

ᐱᓕᕆᔾᔪᑎᓂᖏᑦ ᑲᔪᓯᑎᑕᐅᖁᓪᓗᒋᑦ ᐃᒡᓗᖃᖃᑦᑕᕐᓂᖅ. ᑕᒪᓐᓇ ᐊᒃᓱᐊᓗᒃ ᐅᐱᒋᓪᓗᑎᒍ ᓯᕗᒧᐊᒃᑎᑕᕗᑦ.  

 

ᒥᓂᔅᑕ ᑯᓱᒐᖅ ᐅᐱᒋᔭᕋ ᑕᒪᒃᑯᓂᖓ ᑐᐊᕕᕐᓇᖅᑐᖃᓕᖅᑎᓪᓗᒍ ᐃᒡᓗᑭᔅᓴᓂᕐᒥᒃ ᐱᓕᕆᖃᑎᒃᓴᒥᓂᒃ ᕿᓂᓚᐅᕐᒪᑦ 

ᐊᕐᕌᒍᒋᔭᑦᑎᓐᓂ ᑕᐃᒃᑯᐊ 12-ᖑᔪᓂᒃ ᓄᓇᓕᖕᓂ 150-ᓂᒃ ᐃᒡᓗᓕᕆᔨᒃᑯᑦ ᐃᒡᓗᒃᓴᖏᓐᓂᒃ 

ᓇᑉᐸᖅᑎᕆᓚᐅᖅᑐᒍᑦ. ᒫᓐᓇ ᓇᖕᒥᓂᖃᖅᑐᑦ ᐱᖃᓯᐅᑎᙱᖦᖢᒋᑦ ᓇᒃᐸᖅᑎᕆᓂᖏᑦ. 2024-2025 ᓄᓇᕗᒻᒥ 

ᐊᑐᓂ ᓄᓇᓕᐅᔪᑦ ᐃᒡᓗᑖᓚᐅᖅᑐᑦ 310-ᖑᔪᓂᑦ ᓄᓇᕗᑦ ᐃᓗᐊᓂ.  

 

ᑕᒪᒃᑯᐊ ᓯᕗᒧᐊᒃᑕᐅᖁᓪᓗᒋᑦ ᐃᒡᓗᑭᔅᓴᕐᓂᖅ ᑲᒪᒋᔭᐅᖁᓪᓗᒍ ᑕᐃᒪᓐᓇ ᐱᓕᕆᖃᑎᒋᓗᒋᑦ ᐃᓄᓐᓄᑦ 

ᓇᒻᒥᓂᖁᑎᒋᔭᐅᔪᖅ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᓴᓇᔪᓕᕆᔨᒃᑯᑦ ᑖᒃᑯᐊ ᐃᒡᓗᓕᐅᕐᓂᖏᑦ ᐊᒃᓱᐊᓗᒃ 

ᓯᕗᒧᐊᒃᑎᐊᕐᒪᑦ ᓄᓇᕗᒻᒥ. ᓄᓇᕗᑦ 3000 ᒫᓐᓇ ᐊᖑᒻᒪᑎᓕᖅᑐᖅ 3000-ᓂᒃ ᐃᒡᓗᓕᐅᕐᓂᐊᕐᓗᑎᒃ 2030 

ᑎᑭᑉᐸᑦ ᓄᓇᓕᖕᓄᓪᓗ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᑮᓇᐅᔾᔭᔅᓴᕐᓗᑎᒃ. ᓄᑖᓂᒃ 

ᐃᒡᓗᓕᐅᖁᓪᓗᒋᑦ ᑕᒪᒃᑯᐊ ᓄᓇᓕᐅᒧᑦ ᑕᐃᒪᓐᓇ ᐱᖁᑎᕐᔪᐊᓂᒃ ᐱᑕᖃᑦᑎᐊᕆᐊᖃᕐᒪᑕ.  

 

ᐅᐱᒋᕙᕋ ᒥᓂᔅᑕ ᔪᐊᓇᓯ ᓯᕗᒃᑲᑕᖅᑎᐅᓚᐅᕐᒪᑦ ᑕᒪᓐᓇ ᐱᓕᕆᔭᐅᑎᓪᓗᒍ ᐊᒻᒪᓗᑦᑕᐅᖅ ᓲᕐᓗ ᑐᐊᐸᓕᐅᕐᕕᒻᒧᑦ 

ᐱᓕᕆᔾᔪᑎᖃᖅᖢᑎᒃ ᐱᓕᕆᕕᖓᑦ ᑐᐊᐸᖃᖅᑎᑦᑎᓚᐅᖅᑐᑦ ᓄᑖᓂᒃ ᐃᒡᓗᓕᐅᕐᕕᔅᓴᓂᒃ ᓴᓇᑎᓪᓗᒋᑦ. 

ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᓯᖅᑏᑦ ᐃᖅᑲᓇᐃᔭᓚᐅᖅᑐᑦ ᓯᕗᒧᐊᒃᑎᐊᖅᖢᑎᒃ ᓄᓇᕗᒻᒥ ᓄᓇᖁᑎᓂᒃ 

ᐃᒪᖃᑦᑎᐊᖁᓪᓗᒍ ᐊᒻᒪ ᑭᓈᓗᖃᕐᕕᖃᑦᑎᐊᖁᓪᓗᒋᑦ.  

 

ᐃᒃᓯᕙᐅᑖᖅ, ᐊᕐᕌᒎᒃ ᒪᕐᕉᒃ ᐊᓂᒍᖅᑎᓪᓗᒋᒃ ᒐᕙᒪᒃᑯᑦ ᓯᕗᒧᐊᒃᑎᐊᖅᓯᒪᑎᑦᑎᓇᓱᑦᑐᑦ ᑕᒪᒃᑯᓂᖓ ᓱᕈᓯᑯᓗᐃᓪᓗ 

ᐱᖃᓯᐅᑎᓪᓗᒋᑦ ᐃᓚᒌᓪᓗ. ᒥᓂᔅᑕ ᒍᕌᔅ ᐅᐱᒋᕙᕋᑦᑕᐅᖅ ᓄᓇᕗᑦ ᓯᕗᓪᓕᖅᐹᒥᒃ ᐊᑐᓕᖅᑎᑦᑎᓚᐅᖅᓯᒪᒻᒪᑕ 

ᐊᑐᖅᑐᐊᖃᑦᑕᓂᕐᒥᒃ ᐸᐃᕆᕕᒻᒥ $10−ᖢᑎᒃ ᐅᓪᓗᑕᒫᖅ ᑲᓇᑕᒥ ᑖᒃᑯᐊ ᓱᕈᓯᓛᓕᕆᓂᕐᒧᑦ ᓱᕈᓰᓪᓗ 

ᑲᒪᒋᔭᐅᓂᖏᓐᓄᑦ ᐊᖏᕈᑎᖃᓕᐅᖅᑐᑦ. ᐅᑭᐊᔅᓵᖅ ᐆᒃᑐᕋᓚᐅᕋᑦᑕ ᖃᐃᔨᓴᐃᓪᓗᑕ ᐃᓕᓐᓂᐊᓕᓵᖅᑐᑦ ᐅᓪᓗᓕᒫᖅ 

ᐃᓕᓐᓂᐊᖃᑦᑕᖁᓪᓗᒋᑦ ᑕᓪᓕᒪᓂ ᓄᓇᓕᖕᓂ. ᑖᒃᑯᐊ ᐊᑯᑐᓗᐊᙱᑦᑐᓂᒃ ᐸᐃᕆᕕᖃᕐᓂᖅ ᐊᑲᐅᓗᐊᕐᒪᑦ 

ᓄᓇᕗᒻᒥ ᐊᕐᓇᐃᑦ ᓯᕗᒧᐊᖁᓪᓗᒋᑦ ᐃᖅᑲᓇᐃᔭᕐᕕᖓᓂ.  

 

ᐱᒋᐊᕐᓂᖓᓂᒃ ᒐᕙᒪᒃᑯᑦ ᐃᔨᒋᖃᑦᑕᖅᓯᒪᔪᑦ ᑕᐱᖃᕐᓂᖅᓴᐅᖃᑦᑕᖅᑐᑦ ᑮᓇᐅᔭᓂᒃ ᐱᓂᖅᓴᐅᖁᓪᓗᒋᑦ 

ᐱᕕᒃᓴᐅᔪᓂᓪᓗ. ᖁᕕᐊᓱᒃᑐᖓ ᐅᖃᕆᐊᔅᓴᖅ ᐊᑎᓕᐅᓚᐅᕋᑦᑎᒍ ᓄᓇᕗᒻᒥ ᑕᐱᕇᒃᖢᑎᑦ ᐱᓕᕆᖃᑎᒌᓐᓂᖅ 

ᓄᓇᕗᑦ ᑐᙵᕕᒃᑯᓐᓂᒃ, ᑖᒃᑯᐊ ᑲᑐᔾᔨᖃᑎᒌᓪᓗᑕ ᓯᕗᓪᓕᐅᑎᓂᐊᕋᑦᑕ. ᑐᑭᓯᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎ 

ᐊᑎᓕᐅᖅᑕᐅᓚᐅᖅᑐᖅ ᐊᑯᑭᑦᑐᕐᒥᐅᓂᒃ ᐊᐅᔭᖓᓂ 2022-ᒥ.  

 

ᓂᐅᕙᓐᓛᓐ ᓛᐸᑐᐊ ᐊᖏᕈᑎ ᑕᒪᒃᑯᐊ ᑮᓇᐅᔭᓕᐅᕋᓱᐊᕐᓂᖅ ᓴᙵᑦᑎᒋᐊᖁᓪᓗᒍ.  ᑭᖑᓪᓕᐹᖅᓯᐅᑎᖓ 

ᐋᖅᑭᑦᑕᐅᓚᐅᖅᑐᖅ ᐊᐅᔭᐅᓚᐅᖅᑐᖅ ᑖᒃᑯᐊ ᓯᕕᑐᔪᒥ ᑖᒃᑯᐊ ᐋᓐᓂᑎᐅᕆᐅ ᒐᕙᒪᒃᑯᖏᓐᓂᒃ 

ᑐᑭᓯᒪᖃᑎᒌᓐᓂᕐᒧᑦ ᐋᓐᓂᐊᖅᑐᓕᕆᓂᕐᒧᑦ ᓄᑦᑕᐅᓯᕆᓂᕐᒧᓪᓗ ᐱᖁᕐᔪᐊᓕᕆᓂᕐᒧᓪᓗ ᓄᓇᖃᖅᑳᖅᓯᒪᔪᓪᓗ 

ᐱᓕᕆᖃᑕᐅᓂᖏᑦ. ᓯᕗᒧᐊᒃᑎᑕᐅᖁᓪᓗᒋᑦ ᑕᒪᒃᑯᐊᓗ ᑐᙵᕕᖃᖅᑐᐃᑦ ᐊᑭᑐᔫᑏᑦ ᑐᙵᕕᒋᔭᕗᑦ.  

 

ᖁᔭᓐᓇᒦᕈᒪᔭᕗᑦ ᒥᓂᔅᑕ ᐊᕿᐊᕈᖅ, ᑐᓚᒃᑕᕐᕕᒃ ᒪᑐᐃᖅᑕᐅᓚᐅᕐᒪᑦ 2023 ᔪᓚᐃᒥ. ᑖᓐᓇ ᑐᓚᒃᑕᕐᕕᒃ 

ᐅᒥᐊᕐᔪᐊᒃᑰᖅᑐᓂᒃ ᐊᒻᒪ ᐊᖑᓇᓱᒃᑐᓄᑦ ᐊᑐᖅᑕᐅᖃᑦᑕᖅᑐᖅ. ᑕᒪᓐᓇᓗ ᐃᑲᔪᖅᑐᐃᖃᑦᑕᖅᑐᒍᑦ $3 ᒥᓕᐊᓐ 

ᑮᓇᐅᔭᐃᑦ ᑕᓪᓕᒪᑦ ᐊᑭᑐᔫᑏᑦ ᓄᓇᓕᖕᓂ ᖁᐊᖅᓰᕖᑦ ᐊᒻᒪ ᓂᕿᓕᕆᕝᕖᑦ ᐱᔾᔪᑎᒋᓗᒋᑦ.  

 

ᑕᒪᒃᑯᐊ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᓯᕋᕐᓂᖅ ᓄᓇᕗᒻᒥᐅᑕᓄᑦ ᐊᔾᔨᒌᙱᑦᑐᓗᒃᑖᓄᑦ ᐅᑭᐅᖃᖅᑐᓄᑦ. 

ᑖᒃᑯᐊ ᐅᑭᐅᖃᖅᑐᑦ ᖃᓄᓗᒃᑖᑦ ᑖᒃᑯᐊ ᑲᑐᔾᔨᓗᑕ ᑐᙵᕕᐊᓂ.  

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᖃᐅᔨᒪᓂᕆᔮ ᒥᔅᑕ ᒪᐃᓐ ᑕᒪᓐᓇ ᐃᑲᔪᖅᓯᒪᖕᒪᑦ. ᑕᒪᓐᓇ ᐊᖅᑯᓴᕆᐊᖅ ᒪᒥᓴᕐᕕᒃ ᓄᓇᕗᑦ 

ᓯᕗᓪᓕᖅᐹᖑᑉᓗᓂ ᒪᒥᓴᕐᕕᒋᓂᐊᖅᑕᖓᑦ. ᑕᒪᒃᑯᐊ ᑕᐃᑲᓂ ᓇᔪᖃᑦᑕᕐᓂᐊᖅᑐᐃᑦ ᓄᓇᒧᙵᐅᓗᑎᒃ ᐃᓚᒌᑦ ᐊᒻᒪ 

ᐸᐃᕆᕝᕕᖃᕐᓗᓂ. ᒐᕙᒪᕗᑦ ᐱᓕᕆᖃᑎᖃᖅᑐᐃᑦ ᑕᒪᒃᑯᐊ ᐃᓐᓇᐃᑦ ᐃᓐᓇᕆᔭᕗᑦ ᑖᒃᑯᐊ ᐊᕐᕌᕈᒋᔭᖏᑦ 

ᐃᓅᓯᖃᑦᓯᐊᖁᓐᓇᖅᑐᐃᑦ ᓄᓇᕗᑦ ᐃᓗᐊᓂ. 

 

ᐱᐊᓂᒃᓯᕙᓪᓕᐊᔪᒍᑦ 24-ᓂᒃ ᐃᒡᓕᖃᖅᑐᖅ ᐃᓐᓇᕐᓄᑦ ᓇᔪᒐᐅᓇᔭᖅᑐᖅ. ᑖᒃᑯᐊ ᐃᑲᔪᖃᑦᑕᕐᓂᐊᖅᑐᐃᑦ 

ᐃᓅᓯᖏᓐᓂᒃ ᐱᔭᕆᐊᑐᓂᕐᒥᒃ ᑲᒪᒋᔭᐅᔭᕆᐊᖃᖅᑐᐃᑦ. ᐊᒻᒪ ᐊᕕᑦᑐᖅᓯᒪᔪᐃᑦ ᒐᕙᒪᒃᑯᓐᓂ ᕿᑭᖅᑕᓂ ᐊᒻᒪ 

ᕿᑎᕐᒥᐅᑦ ᐃᓐᓇᒃᑯᕕᖏᑦᑕᐅᖅ ᓴᓇᔭᐅᓂᐊᕐᒥᔪᐃᑦ ᑕᒪᒃᑯᐊ ᐱᕙᓪᓕᐊᓂᐊᖅᑐᐃᑦ. 

 

ᒪᕐᕉᒃ ᐊᕐᕌᒎᒃ ᑕᒪᒃᑯᐊ ᒥᓂᔅᑕᐅᑉ ᑐᖏᓕᕆᔭᖏᑦ ᐃᓄᖕᓄᑦ ᐱᔨᑦᓯᕋᕐᓗᑎᒃ ᐊᖓᔪᖅᑳᒃᑯᕕᐅᑉ ᐃᓂᐊᓂ. ᑕᒪᒃᑯᐊ 

ᐃᓄᖕᓂᒃ ᐃᖅᑲᓇᐃᔭᖅᑎᑦᓯᓂᖅ ᐃᒡᓗᖃᖅᑎᑦᓯᓂᒃᑯᑦ ᐊᒻᒪ ᑕᒪᒃᑯᐊ ᐃᒡᓗᐃᑦ ᐊᕝᕕᐊᖁᑕᐅᖁᓇᒋᑦ. ᐊᒻᒪ 

ᑕᒪᒃᑯᐊ ᓄᓇᕗᒻᒥ ᐃᖅᑲᓇᐃᔭᖅᑎᑦᓯᓂᖅ ᓴᖅᑭᔮᖅᑐᐃᑦ ᓄᓇᓕᖕᓂ ᑎᑎᕋᕐᕕᖃᙱᓗᐊᕐᓂᑯᖏᓐᓄᑦ. ᑕᒪᒃᑯᐊ 

ᐊᑐᐃᓐᓇᐅᑎᑦᓯᓂᐊᖅᑐᐃᑦ ᐃᓄᖕᓄᑦ ᓄᓇᕗᒻᒥ. ᒥᓂᔅᑕ ᓇᑲᓱᒃ ᖁᔭᓐᓇᒦᕈᒪᕙᕋ ᑕᒪᑐᒪᑉ ᒥᒃᓵᓄᑦ.  

 

ᑕᒪᒃᑯᐊ ᐱᓕᕆᔪᒪᔪᒍᑦ ᑕᒪᒃᑯᐊ ᓴᖅᑭᑕᐅᔪᐃᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖓᓄᑦ ᐸᕐᓇᒍᑕᐅᔪᐃᑦ. ᑕᒪᒃᑯᐊ 

ᐅᑉᓗᒥ ᓴᖅᑭᑎᑕᒃᑲ ᐱᒻᒪᕆᐅᔪᐃᑦ ᒥᓂᔅᑕᐅᔪᑦ ᑖᒃᑯᐊ ᐃᒻᒥᓂᒃᑕᐅᖅ ᐅᓂᒃᑳᕐᓂᐊᕐᒥᖕᒪᑕ ᐱᓕᕆᐊᕆᔭᑉᑎᒻᓂ. 

ᕿᑎᕋᓪᓗᐊᖅᑐᒍᑦ, ᐃᒃᓯᕙᐅᑖᖅ, ᑕᒪᓐᓇ ᐱᓕᕆᐊᕆᔭᕆᐊᖃᖅᑕᕗᑦ ᐱᔨᑦᓯᕋᕐᓂᕐᒥᒃ ᓄᓇᒻᒥᐅᑕᓂᒃ. 

ᖁᕕᐊᓱᓪᓚᕆᑦᑐᖓ ᑕᒪᓐᓇ ᑕᑯᔪᒪᔭᖓ ᐱᔾᔪᑎᒋᓗᒍ.  

 

ᒫᓐᓇᓗ ᐱᓕᕆᔪᒍᑦ ᐱᒻᒪᕆᐅᔪᖅ ᓄᓇᕗᑦ ᐃᓗᐊᓂ, ᓄᓇᕗᑦ ᓇᖕᒥᓂᖅᓱᕐᓂᕐᒥᒃ ᐱᓕᕆᐊᖃᕐᒪᑦ. ᑕᒪᒃᑯᐊ ᐊᑯᓂ 

ᓴᙱᓂᖅᐹᓪᓕᐊᓂᕐᒥᒃ ᑎᒍᓯᕙᓪᓕᐊᓂᕐᒥᒃ ᓄᓇ, ᐃᒪᖅ ᐊᒻᒪ ᓱᓇᑐᐃᓐᓇᐃᑦ ᓄᓇᒥ ᐱᔪᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᒥᓂᔅᑕ ᒍᕌᔅ ᒪᑐᐃᕈᑎᐊᓂᒃ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐃᖃᓗᒃᑑᑦᓯᐊᕐᒥ ᐊᒻᒪ ᓄᓇᕗᒻᒥᐅᑦ. 

ᐃᑉᐸᒃᓴᐅᔮᖅᑐᖅ ᐃᖃᓗᒃᑑᑦᓯᐊᕐᒥ ᑲᑎᓚᐅᖅᑐᒍᑦ ᑲᑐᔾᔨᓗᑕ. ᒪᕐᕉᒃ ᐊᕐᕌᒎᓪᓗᐊᓕᖅᑑᒃ ᐊᒥᓱᑦ ᓇᓪᓕᖅᓯᒪᔪᐃᑦ. 

ᐊᓈᓇᐅᓕᖅᑐᖓ. ᑖᓐᓇ ᕿᒻᒥᖅ ᐊᒻᒪ ᐃᖅᑲᓇᐃᔭᖅᑏᑦ ᐃᓄᐃᓪᓗ ᑲᑐᔾᔨᖃᑎᒌᖏᑦ ᐊᔾᔨᒌᙱᑦᑐᐃᑦ ᖃᐅᑕᒫᑦ 

ᐱᔨᑦᓯᕋᖅᑎᓪᓗᒋᑦ ᓄᓇᕗᒻᒧᑦ. 

 

ᐱᒻᒪᕆᐅᓯᒪᔪᖅ ᑐᒡᓕᐅᑉ ᓯᕗᓕᖅᐅᓪᓗᓂ ᐊᒻᒪ ᒥᓂᔅᑕᐅᓪᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓐᓇᕐᓄᑦ. ᑖᒃᑯᐊ 

ᓯᕗᓕᐅᖅᑏᑦ ᖁᕕᐊᒋᔭᒃᑲ ᐊᒻᒪ ᒪᓕᒐᓕᐅᖅᑏᑦ ᐊᕐᕕᓂᓕᕆᓕᖅᑕᖏᑦ. ᖁᔭᓐᓇᒦᖅᐸᕗᑦ ᓯᕗᓕᐅᖅᑎ ᑖᓐᓇ 

ᐃᑲᔪᖅᑐᐃᓯᒪᖕᒪᑦ ᐱᓕᕆᑎᓪᓗᑕ.  

 

ᐊᓈᓇᐅᑉᓗᖓ, ᐊᓈᓇᐅᓕᓵᖅᖢᖓ ᑕᒪᓐᓇ ᐅᔾᔨᕆᓯᒪᔭᕋ ᖃᓄᖅ ᐱᒻᒪᕆᐅᖕᒪᑦ ᑕᒪᓐᓇ ᐱᓕᕆᒃᑲᓐᓂᕈᒪᓂᖅ 

ᓱᕈᓰᑦ ᐊᒻᒪ ᐃᓕᓐᓂᐊᖅᑐᐃᑦ ᐱᐅᓛᖑᔪᒥᒃ ᐃᓕᓐᓂᐊᕐᕕᖃᕈᓐᓇᕐᓗᑎᑦ. 

 

ᐃᓄᐃᑦ ᐅᑉᐱᕆᔭᖏᓐᓂᒃ ᑐᙵᕝᕕᒋᔭᖏᓐᓂᒃ ᐃᓐᓇᐃᓪᓗ, ᐊᒻᒪ ᒪᒃᑯᒃᑐᐃᑦ ᐊᒻᒪ ᐱᕈᖅᐸᓪᓕᐊᑎᓪᓗᒋᑦ 

ᐃᓕᓐᓂᐊᖅᐸᓪᓕᐊᓂᕆᔭᒥᖕᓂᒃ. ᖁᕕᐊᓱᒃᑐᖓ ᑖᓐᓇ ᑲᑐᔾᔨᓗᑕ ᑐᙵᕕᒋᔭᕗᑦ ᐃᓕᓐᓂᐊᖅᑐᓕᕆᓂᕐᒧᑦ 

ᑮᓇᐅᔭᖃᖅᑎᑦᓯᖕᒪᑦ.  

 

ᒫᓐᓇ ᐃᒃᓯᕙᐅᑖᖅ ᖃᓄᖅ ᐱᓕᕆᓯᒪᒻᒪᖔᑖ ᓯᕗᒻᒧᐊᒃᑎᓪᓗᑕ. ᑕᒪᓐᓇ ᓯᕗᓕᐅᖅᑎ ᐅᖃᖅᑲᐅᖕᒪᑦ 

ᐱᓕᕆᖃᑎᒌᒃᖢᑕ ᑖᒃᑯᐊ ᐃᓐᓇᐃᑦ ᓱᕈᓯᓖᑦ ᓯᕗᒻᒧᐊᒃᐸᓪᓕᐊᓂᕐᒥᒃ ᐊᕐᕌᓂ, ᑖᒃᑯᐊ ᐸᐃᕆᕝᕖᑦ ᖃᐅᑕᒫᑦ $10-

ᒥᒃ ᐊᑭᓖᖃᑦᑕᕐᓂᖅ ᑕᒪᓐᓇ ᑲᓇᑕᒥ ᓯᕗᓪᓕᖅᐹᑦ ᓱᕈᓯᓕᕆᓂᕐᒧᑦ ᐊᖏᕈᑎᐅᑉ ᐃᓗᐊᓂ. 

 

ᑕᒪᓐᓇ ᐱᕙᓪᓕᐊᔪᖅ ᐊᒃᑐᐃᖃᑦᑕᖅᑐᖅ ᐃᓚᒌᑦᑐᓂᒃ. ᑕᒪᒃᑯᐊ ᑲᓇᑕᒥ ᕿᒥᕐᕈᓯᒪᔪᐃᑦ ᐊᑐᐊᒐᐃᑦ ᐱᔾᔪᑎᒋᓗᒋᑦ 

ᑕᒪᓐᓇ ᐃᓕᓐᓂᐊᕐᕕᒃ ᐃᖃᓗᖕᓂ ᐊᑭᑐᓛᖑᓚᐅᖅᓯᒪᖕᒪᑦ. ᑖᒃᑯᐊ $10-ᒥᒃ ᖃᐅᑕᒫᑦ 82%-ᒥᒃ 

ᐊᑭᓗᒃᓯᕚᓪᓕᓚᐅᖅᑐᖅ ᓇᓂᑐᐃᓐᓇᖅ ᑲᓇᑕᒥ ᑕᒪᓐᓇ. 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᒃᑯᒃᑐᐊᕐᓂᖅ ᐃᖃᓗᒃᑑᑦᓯᐊᖅ ᑕᒪᓐᓇ ᐃᑲᔪᓚᐅᖅᑐᖅ ᐃᖅᑲᓇᐃᔭᕈᓐᓇᖅᓯᑉᓗᓂ ᐊᒻᒪ ᐊᒥᓱᐃᑦ ᑕᐃᒪᓐᓇ 

ᐊᔾᔨᒌᑦᑐᒥᒃ ᐅᓂᒃᑳᖃᖅᑐᐃᑦ. 

 

ᐃᒃᓯᕙᐅᑖᖅ, ᑕᒪᒃᑯᐊ $55 ᖃᐅᑕᒫᑦ $14,000 ᐊᕐᕌᒎᑉ ᐃᓗᐊᓂ ᑕᒪᓐᓇ ᐊᓯᔾᔨᕈᑎᓪᓚᑦᑖᖑᔪᖅ. ᑕᒪᓐᓇᓗ 

ᒐᕙᒪᑦ 238 ᓚᐃᓴᓐᓯᑕᐅᓯᒪᔪᐃᑦ ᐸᐃᕆᕝᕖᑦ 2026 ᑐᕌᒐᕐᓗᒍ. ᑕᖅᑭᐅᓚᐅᖅᑐᒥ ᑕᒡᕗᖓ 92 ᓚᐃᓴᓐᓯᖃᖅᑐᐃᑦ 

ᓄᓇᕗᒻᒥ ᐱᓯᒪᓕᖅᑐᐃᑦ. ᑕᒪᓐᓇ ᐃᑲᔪᖅᑐᖅᑕᕗᑦ ᓄᓇᓕᖕᓂ ᐊᒻᒪ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪ 

ᐱᓕᕆᖃᑕᐅᔪᐃᑦ. 

 

ᑕᒪᒃᑯᐊ ᐸᐃᕆᕝᕖᑦ ᐱᕈᖅᐸᓪᓕᐊᑎᓐᓂᐊᕈᑦᑎᒍᑦ ᑕᒪᒃᑯᐊ ᐃᖅᑲᓇᐃᔭᖅᑎᑦᓯᐊᕙᖕᓂᒃ ᐱᔭᕆᐊᖃᖅᑐᒍᑦ. ᑕᒪᒃᑯᐊ 

ᑐᙵᕕᒋᔭᐅᔪᐃᑦ ᐸᐃᕆᕝᕕᐅᔪᓂᒃ ᐃᓕᓐᓂᐊᕐᕕᐅᔪᓂᓪᓗ ᑖᒃᑯᐊᓗ ᑐᙵᕕᒋᔭᐅᓪᓗᑎᒃ. ᑲᓇᑕᐅᑉ ᒐᕙᒪᒃᑯᖏᑦ 

ᐱᓕᕆᖃᑎᒋᓪᓗᒋᑦ $10 ᒥᓕᐊᓐ ᑮᓇᐅᔭᑦ ᐱᖓᓱᓄᑦ ᐊᕐᕌᒍᓄᑦ ᑕᒪᒃᑯᐊ ᓱᕈᓰᑦ ᐃᓕᓐᓂᐊᓕᓵᖅᑐᐃᑦ 

ᐃᖅᑲᓇᐃᔭᕐᓂᕐᒧᑦ ᐃᑲᔫᓯᐊᖏᑦ ᐱᔾᔪᑎᒋᓗᒋᑦ. 

 

ᑕᒪᒃᑯᐊ ᐅᑉᓗᓗᒃᑖᖅ ᒥᑭᔫᑕᐅᓂᖅᐹᓂᒃ ᐃᓕᓐᓂᐊᖃᑦᑕᖅᑐᐃᑦ ᑐᙵᕕᖃᑦᓯᐊᖅᑐᐃᑦ ᐃᓕᓐᓂᐊᕈᑎᒃᓴᒥᖕᓄᑦ. 

ᐅᑭᐊᒃᓵᖅ ᑕᒡᕙ ᐅᑉᓗᓗᒃᑖᖅ ᒥᑭᔫᑕᐅᓂᖅᐹᓂᒃ ᑕᓪᓕᒪᓂᒃ ᓄᓇᓕᖕᓂ ᐆᑦᑐᕋᓚᐅᖅᑐᒍᑦ. ᐅᑉᓗᓗᒃᑖᖅ 

ᒥᑭᔫᑕᐅᓂᖅᐹᓃᑦᑐᑦ ᐃᓕᓐᓂᐊᖅᑐᐃᑦ ᐃᓕᓐᓂᐊᒃᑲᓐᓂᕈᓐᓇᖁᓗᒋᑦ ᐃᓕᖅᑯᓯᓕᕆᓂᖅ, ᐅᖃᓕᒫᕐᓂᖅ, 

ᓈᓴᐅᓯᕆᓂᖅ ᐊᒻᒪ ᐃᓅᓯᖃᑦᓯᐊᕐᓂᕐᒧᑦ. 

 

ᑕᒪᒃᑯᐊ ᐱᕙᓪᓕᐊᑎᓪᓗᒋᑦ ᓱᕈᓰᑦ ᐃᑲᔪᕋᔭᖅᑕᕗᑦ ᓯᕗᒻᒧᐊᒃᑎᓪᓗᒋᑦ. ᑕᒪᒃᑯᐊᓗ ᐃᓕᓐᓂᐊᖅᑐᐃᑦ 

ᐃᓕᓐᓂᐊᕐᕕᖕᒥ ᐊᒥᓱᓂᒃ ᑕᒪᓐᓇ ᓯᓚ ᐊᓯᔾᔨᖅᐸᓪᓕᐊᓪᓚᕆᓕᖅᑎᓪᓗᒍ. 

 

ᐅᖃᖅᑏ, ᐊᕐᕌᓂ ᐅᑭᐅᖅ ᑖᒃᑯᐊ ᑲᑎᒪᔩᑦ ᑮᓇᐅᔭᖃᖅᑎᑦᓯᓚᐅᖅᑐᐃᑦ ᐃᓱᒪᓕᕆᓂᕐᒧᑦ ᐃᑲᔪᖅᑕᐅᖃᑦᑕᖁᓪᓗᒋᑦ 

ᐃᓕᓐᓂᐊᕐᕕᖕᒥ. ᑕᒪᓐᓇ ᐱᓕᕆᖃᑎᒌᓐᓂᕐᒧᑦ ᐃᓅᓯᓕᕆᓂᕐᒧᑦ ᐃᑲᔪᖅᑐᐃᓚᐅᖅᑐᑦ ᑖᒃᑯᓂᖓ. 

 

ᐃᒃᓯᕙᐅᑖᖅ, ᐃᓕᖅᑯᓯᕗᑦ, ᐅᖃᐅᓯᕗᑦ ᐱᒻᒪᕆᐅᑎᑕᕗᑦ. ᑕᒪᓐᓇ ᑐᙵᕕᒋᓪᓗᑎᒍᑦ ᓄᓇᕗᒻᒥ. ᓱᕈᓯᕗᑦ ᑖᒃᑯᐊ 

ᐃᓕᖅᑯᓯᒥᖕᓂᒃ ᐃᓕᓐᓂᐊᕈᓐᓇᕆᐊᖃᖅᑐᐃᑦ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕈᑎᒃᓴᓂᒃ ᑮᓇᐅᔭᓂᒡᓗ 

ᐃᓄᒃᑎᑐᑦ ᖃᑉᓗᓈᑎᑐᑦ ᐃᓕᓐᓂᐊᖅᑎᑦᓯᔪᓐᓇᕐᓗᑎᒃ. ᐱᓇᓱᐊᕈᓯᕐᒥ ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 

ᐊᖓᔪᖅᑳᖓᑦ ᐅᓛᔪᒃ ᐊᑭᓱᒃ ᐊᒻᒪ ᑖᒃᑯᐊ ᐱᓕᕆᖃᑎᒋᔭᖏᑦ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᐱᔾᔪᑎᖃᖅᑐᐃᑦ 

ᑖᒃᑯᓇᙵᑦ ᕿᑭᖅᑕᓂ ᑭᒡᓕᓯᓂᐊᖅᑏᑦ ᐅᓂᒃᑳᖓᓐᓂᒃ. 

 

ᐅᑉᓗᒥᒧᑦ ᒫᓐᓇᒧᑦ 1,000−ᖑᔪᐃᑦ ᐃᓕᓐᓂᐊᖅᑎᑦᓯᔾᔪᑕᐅᔪᓐᓇᖅᑐᐃᑦ ᐊᒻᒪ 500 ᐃᓄᐃᓐᓇᖅᑐᓐ 

ᐃᓕᓐᓂᐊᕐᕕᖕᓄᑦ ᐸᐃᕆᕝᕕᖕᓄᑦ. ᐱᓕᕆᖃᑎᒌᖕᓂᖅ ᑐᙵᕕᒋᔭᕗᑦ. ᐊᒻᒪ ᐱᓕᕆᖃᑎᒌᑦᓯᐊᕐᓂᖅ 

ᐱᒻᒪᕆᐅᓛᖑᔪᖅ ᑐᕌᖅᑕᕗᑦ ᐱᓪᓗᒋᑦ. ᐊᕐᕌᓂ, ᑖᒃᑯᐊ ᐃᑲᔪᖅᑐᐃᓚᐅᖅᑐᒍᑦ $4 ᒥᓕᐊᓐ ᑮᓇᐅᔭᓂᒃ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑐᔾᔨᖃᑎᒌᖏᓐᓄᑦ. 

 

ᑖᒃᑯᐊ ᓄᑖᑦ ᑮᓇᐅᔭᐃᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑖᒃᑯᐊ ᐱᓕᕆᑦᓯᐊᕈᓐᓇᕐᓂᖃᖁᓪᓗᒋᑦ ᐃᓕᓐᓂᐊᕐᕕᐅᑉ 

ᐃᓗᐊᓂ. ᑕᒪᓐᓇ ᐱᓕᕆᖃᑎᒌᖕᓂᖅ ᑲᔪᓯᒃᑲᓐᓂᕐᓂᖓᓂᒃ ᓂᕆᐅᑦᓯᐊᖅᐳᖓ. 

 

ᐃᑦᓯᕙᐅᑖᖅ, ᑖᒃᑯᐊ ᐃᑲᔫᓯᐊᖑᖃᑦᑕᖅᑐᐃᑦ, ᓄᓇᕗᒻᒥ ᐃᓕᓐᓂᐊᖅᑏᑦ ᑮᓇᐅᔭᑦ ᐃᑲᔫᑎᖏᑦ ᐃᓕᓐᓂᐊᖅᑐᓄᑦ 

ᐋᖅᑭᒋᐊᖅᓯᒪᔭᕆᐊᖃᓕᕐᒪᑦ. ᑕᒪᓐᓇ ᓄᓇᕗᑦ ᓯᕗᓂᐊᓂ ᐋᖅᑭᒃᑕᐅᓚᐅᖅᓯᒪᖕᒪᑦ ᓄᑕᐅᙱᑦᑐᖅ ᖃᕆᑕᐅᔭᒃᑯᑦ 

ᐊᒻᒪ ᐊᒥᓱᐃᑦ ᐃᖅᑲᓇᐃᔭᖅᑏᑦ ᐊᒻᒪ ᐃᓕᓐᓂᐊᖅᑏᑦ ᐱᔾᔪᑎᒋᓗᒍ. ᑕᒪᓐᓇ ᕿᒥᕐᕈᓯᒪᓪᓚᑦᑖᖅᑕᕗᑦ 

ᖃᓄᐃᑦᑑᖕᒪᖔᑦ. ᑖᒃᑯᐊ ᐃᑲᔫᓯᐊᕆᖃᑦᑕᖅᑕᕗᑦ ᐃᓕᓐᓂᐊᖅᑐᐃᑦ ᓈᓚᒃᑐᒍᑦ ᐱᓕᕆᖃᑎᒋᔭᕗᑦ ᓄᓇᕗᑦ 

ᑐᙵᕕᒃ. ᑖᓐᓇ ᓄᑖᙳᖅᑎᖅᑕᐅᓂᖓ ᑖᒃᑯᐊ ᐱᔭᕆᐊᖃᖅᑕᓯ ᐃᓕᓐᓂᐊᕈᒪᓂᕐᒧᑦ. 

 

ᑕᒪᓐᓇ ᐱᔭᕆᐊᑐᔪᖅ ᑮᓇᐅᔭᑐᖅᖢᓂ. ᑕᐃᒪ ᐅᑉᓗᒥ ᓄᑖᖅ ᐃᑲᔫᓯᐊᖑᔪᖅ $500 ᐃᓕᓐᓂᐊᕐᓇᐃᑉ ᐃᓚᓂᒃ 

ᐃᓄᐃᑦ ᐃᓕᓐᓂᐊᖅᑐᓄᑦ. ᑖᒃᑯᐊ ᐅᓂᒃᑳᖏᓐᓂᒃ ᓴᖅᑭᑎᑦᓯᓛᕆᕙᕗᑦ ᓄᓇᕗᒻᒥ ᐃᓕᓐᓂᐊᖅᑏᑦ ᑮᓇᐅᔭᑦ 

ᐃᑲᔫᓯᐊᖏᑦ ᑕᒪᓐᓇ ᐋᖅᑭᒃᓱᖅᑕᐅᑎᓪᓗᒍ. 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᐅᓪᓗᖓ ᐃᓐᓇᕐᓄᑦ ᑕᒪᓐᓇ ᐃᓐᓇᐃᑦ ᐱᔨᑦᑎᕋᕐᓂᕐᒥᒃ ᑐᙵᕕᒋᔭᐅᖕᒪᑕ ᓄᓇᓕᒻᒧᑦ. ᑖᒃᑯᐊ 

ᑭᓇᒃᑰᓂᑉᑎᒻᓂᒃ ᖃᐅᔨᒪᔭᑦᑎᓐᓂᒃ ᑲᔪᓯᑎᑦᓯᖃᑦᑕᖅᑐᐃᑦ ᐅᖃᐅᓯᕗᑦ. ᐊᒻᒪ ᑕᒪᒃᑯᐊ ᐱᒻᒪᕆᐅᓂᖏᑦ ᐃᓄᐃᑦ 

ᐃᓕᖅᑯᓯᖏᓐᓂᒃ. ᑖᒃᑯᐊ ᓯᓚᑐᓂᖏᑦ ᐃᑲᔪᖅᑐᐃᑦ ᓯᕗᒻᒧᐊᖕᓂᕆᔭᑉᑎᒻᓂᒃ ᑐᙵᕕᒋᔭᕗᑦ.  

 

ᑖᒃᑯᐊ ᐋᖅᑭᒃᓯᓚᐅᕋᑉᑕ ᐃᓐᓇᕐᓄᑦ ᑲᒪᒋᔭᐅᑦᓯᐊᕆᐊᖃᕐᓂᖏᓐᓂᒃ. ᑕᒪᓐᓇ ᐱᓕᕆᐊᖑᔪᖅ ᓯᕗᓕᐅᖅᑎᒧᑦ ᐊᒻᒪ 

ᐱᓕᕆᐊᕆᔭᐅᔪᐃᑦ ᑕᒪᒃᑯᐊ ᐃᓐᓇᐃᑦ ᓄᓇᓕᓗᒃᑖᓂᒃ. 

 

ᑕᒪᓐᓇ ᓄᑖᖅ ᐃᓐᓇᕐᓄᑦ ᐸᕐᓇᒃᑕᐅᔪᖅ ᑐᑭᒧᐊᑦᑎᑦᓯᒍᑎᖃᕐᓂᐊᖅᑐᖅ ᐱᔨᑦᓯᕋᕈᑕᐅᔪᓂᒃ. ᒥᓂᔅᑕᐅᓪᓗᖓ 

ᐃᓐᓇᕐᓄᑦ ᑕᒪᓐᓇ ᑭᒡᒐᖅᑐᐃᓂᕐᒥᒃ ᑕᑯᔭᕋ ᐊᒻᒪ ᓇᓗᓇᙱᑦᑐᖅ ᑕᒪᑉᓯ ᑕᐃᒪᓐᓇᐃᒻᒥᔪᓯ. ᑕᒪᓐᓇ ᑐᓵᔭᕋ 

ᖃᓄᑐᐃᓐᓇᖅ ᑭᒡᒐᖅᑐᖅᑕᓯ ᑕᒪᑐᒪᑉ ᒥᒃᓵᓄᑦ. ᑭᒡᒐᖅᑐᐃᔨᐅᑉᓗᖓ ᑖᒃᑯᐊ ᑐᑭᒧᐊᑦᑎᑦᓯᔨᐅᓪᓗᖓ 

ᑐᓴᖃᑦᑕᖅᑐᒍᑦ ᓯᕗᓕᐅᖅᑏᑦ ᐊᒻᒪ ᐃᖅᑲᓇᐃᔭᖅᑎᖏᑦ ᑖᒃᑯᐊ ᐃᑲᔪᖃᑦᑕᖅᑐᐃᑦ ᐃᓐᓇᕐᓂᒃ ᐱᔨᑦᓯᕋᖅᑎᓪᓗᑕ. 

 

ᐃᑦᓯᕙᐅᑖᖅ, ᐊᕕᒃᑐᖅᓯᒪᔪᐃᑦ ᓄᓇᕗᒻᒥ ᐳᓛᖅᓯᒪᔭᒃᑲ ᓄᓇᓖᑦ 24 ᐃᓕᓐᓂᐊᕐᕖᑦ ᐳᓛᖅᓯᒪᓕᖅᑕᒃᑲ ᐊᒻᒪ 

ᑕᑯᓯᒪᓪᓗᒋᑦ ᐊᔾᔨᒌᙱᑦᑐᐃᑦ ᐃᓕᓐᓂᐊᖅᑐᐃᑦ. ᐅᐱᓐᓇᑦᓯᐊᖅᑐᐃᑦ ᐃᓚᒌᑦᑐᐃᓪᓗ ᐃᓕᓐᓂᐊᕌᓂᒃᑎᓪᓗᒍ 

ᐃᓕᓐᓂᐊᖅᑎᑦᓯᔩ ᐃᓕᓐᓂᐊᖅᑎᑦᓯᓂᖏᑦ ᐊᒻᒪ ᖃᓄᖅ ᐃᓕᓐᓂᐊᕐᕖᑦ ᐱᒻᒪᕆᐅᒻᒪᖔᑖ ᓄᓇᓕᖕᓄᑦ. ᐊᒻᒪ 

ᑐᓵᖃᑦᑕᖅᑕᒃᑲ ᑲᑎᒪᔩᑦ ᑕᒡᕙᓂ ᑭᒡᒐᖅᑐᐃᑎᓪᓗᒋᑦ ᑕᒪᒃᑯᐊ ᐱᔮᕆᔭᐅᔪᐃᑦ ᐊᒃᓱᕈᖅᑎᑕᐅᔪᐃᑦ ᑮᓇᐅᔭᐃᑦ 

ᐅᒡᕙᓘᓐᓃᑦ ᐊᑭᓚᔫᑏᑦ ᐱᓪᓗᒋᑦ. ᑕᒪᒃᑯᐊ ᐱᒻᒪᕆᐅᓛᖑᔪᐃᑦ. ᐱᓕᕆᐊᒃᓴᖃᖅᑐᒍᑦ ᓱᓕ. 

 

ᐃᒃᓯᕙᐅᑖᖅ, ᑕᒪᒃᑯᐊ ᓴᖅᑭᑎᓯᒪᔭᕗᑦ ᐃᑲᔪᖅᑕᐅᓯᒪᒐᑉᑕ. ᖁᔭᓐᓇᒦᕈᒪᔭᕋ ᑐᒡᓕᕋ ᕇᐱᑲ ᕼᐊᐃᓐᓄ ᑕᒪᒃᑯᐊ 

ᐃᓱᒪᓕᐊᕆᔭᕗᑦ ᐊᒃᑐᐃᓂᖃᕐᒪᑕ 10,629 ᐃᓕᓐᓂᐊᖅᑐᐃᑦ ᓄᓇᕗᒻᒥ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓐᓂᒃ 

ᖁᔭᓐᓇᒦᒃ ᐱᓕᕆᓂᕆᔭᓯ ᐃᓕᓐᓂᐊᖅᑐᓄᑦ ᐱᓕᕆᐊᕆᔭᓯ ᐱᒻᒪᕆᐅᔪᖅ. 

 

ᐃᒃᓯᕙᐅᑖᖅ, ᖁᔭᓐᓇᒦᒃ ᓯᕗᓕᐅᖅᑎᕗᑦ ᓯᕗᓕᐅᖅᑎᐅᖃᑎᕗᑦ ᐊᒻᒪ ᒪᓕᒐᓕᐅᖅᑏᑦ ᐱᓕᕆᓂᕐᒧᑦ 

ᑭᒡᒐᖅᑐᐃᓂᕐᒧᑦ ᑕᒪᓐᓇ ᐱᓕᕆᖃᑎᒌᒍᒪᔪᖓ ᑲᑐᔾᔨᓗᑕ ᐱᓕᕆᐊᕆᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ, ᒥᓂᔅᑕ ᔪᐊᓇᓯ ᒪᑐᐃᕈᑎᒥᓂᒃ ᐱᔪᓐᓇᖅᓯᔪᖅ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ ᓄᓇᕗᒻᒥᐅᑦ ᒪᓕᒐᓕᐅᖅᑏᑦ. ᐃᒃᓯᕙᐅᑖᖅ, 

ᐅᓪᓗᒥ ᖁᕕᐊᑉᐳᖓ ᐅᐱᒍᓱᑦᓱᖓᓗ ᐃᓚᐅᔪᓐᓇᕋᒪ ᐅᓂᒃᑳᕐᓂᐊᕐᓗᖓ ᐱᕙᓪᓕᐊᓂᕆᔭᐅᔪᓂᒃ ᑐᕌᒐᕆᔭᐅᔪᓄᑦ 

ᑲᑐᔾᔨᓗᑕᐅᑉ ᐃᓗᐊᓃᑦᑐᑦ ᐱᓕᕆᐊᒃᓴᑦᑎᓐᓂᒃ. ᑖᒃᑯᐊ ᐱᓗᐊᖅᑐᒥᒃ ᐅᖃᐅᓯᕆᓂᐊᖅᐸᒃᑲ ᐱᒻᒪᕆᐅᔪᓂᒃ 

ᐊᓂᒍᖅᑕᐅᓯᒪᔪᓂᒃ ᐱᓕᕆᐊᖑᓯᒪᔪᓂᓪᓗ ᐊᓂᒍᖅᑕᐅᓇᓱᒃᑐᓂᒃ.  

 

ᓯᕗᓪᓕᐅᔾᔭᐅᔪᒪᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᒥᓂᔅᑕᐅᑎᓪᓗᖓ ᐱᓕᕆᐊᒃᓴᕆᑎᑕᐅᔪᓂᒃ ᑖᒃᑯᐊ ᑎᑎᖅᑲᐃᑦ 

ᓯᕗᓕᖅᑎ ᐊᕿᐊᕈᕐᒦᙶᖅᓯᒪᔪᑦ. 

 

ᐅᖃᖅᑏ, ᑖᓐᓇ ᓯᕗᓪᓕᖅᐹᖅ ᓇᓗᓇᐃᖅᑕᐅᔪᖅ ᐱᓕᕆᐊᒃᓴᓐᓂ ᑎᑎᖅᑲᓐᓂᒃ ᐱᓕᕆᖃᑎᖃᑦᓯᐊᖁᓪᓗᖓ 

ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔪᓕᕆᔨᒃᑯᓐᓂᓪᓗ, ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᒻᒪᓗ ᑮᓇᐅᔭᓕᕆᔨᒃᑯᓐᓂᒃ 

ᐊᖅᑭᒃᓱᐃᖁᓪᓗᑕ ᖃᓄᖅᑑᕈᑎᒃᓴᓂᒃ ᐱᓕᕆᔾᔪᑎᒃᓴᓄᑦ ᐱᕙᒌᔭᐅᒻᒧᑦ ᐊᒻᒪᓗ ᐱᕕᒃᓴᖃᖅᑎᑕᐅᔪᒥᒃ  

ᐊᖅᑭᒋᐊᖅᑕᐅᓂᒃᓴᖓᓄᑦ. ᓄᓇᓕᖕᓂ ᒐᕙᒪᒃᑯᑦ ᐱᔨᑦᓯᕋᖅᑎᒃᑯᑦ ᐊᒻᒪᓗ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ.  

 

ᐊᒻᒪ ᐃᖏᕐᕋᔪᓕᕆᔨᒃᑯᑦ ᓯᕗᒻᒧᐊᑦᑎᓐᓂᐊᕐᓗᒍ ᑖᓐᓇ ᓯᕗᓪᓕᐅᔾᔭᐅᔭᕆᐊᓕᒃ ᐱᓕᕆᕝᕕᒋᔭᕋ 

ᐱᒋᐊᖅᑎᑦᓯᒪᓕᖅᑐᖅ ᖃᑦᓯᑲᓪᓚᓐᓂᒃ ᕿᒥᕐᕈᔾᔪᑎᒃᓴᓂᒃ ᐊᒻᒪᓗ ᐊᓯᔾᔨᖅᑕᐅᔪᑦᓴᓂᒃ ᐱᑕᖃᖅᐸᒌᖅᑐᒍᑦ 

ᑲᑐᔾᔨᖃᑎᒌᕝᕕᑦᑎᓐᓄᑦ ᐋᖅᑭᒃᓯᒪᓂᕆᔭᑦᑎᓐᓂᒃ ᐋᖅᑭᒃᓯᓪᓗᑎᓪᓗ ᓇᓗᓇᐃᖅᓯᔪᒪᔪᓂᒃ ᐱᕕᒃᓴᕆᑎᑕᐅᔪᓂᒃ 

ᑐᓴᖅᑎᑦᑎᔾᔪᑎᒃᓴᓂᒃ ᐸᕐᓇᐅᑕᐅᔪᓂᒃ ᐋᖅᑭᒋᐊᖅᑕᐅᒃᑲᓐᓂᖅᑐᓂᓪᓗ ᓄᓇᓕᖕᓂ ᒐᕙᒪᒃᑯᑦ ᐱᔨᑦᓯᕋᖅᑎᒃᑯᑦ 

ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᐅᓚᓂᕆᔭᖏᓐᓄᑦ ᑕᐃᑯᖓ 2024-2025 

ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓄᑦ.  



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

34 

 

ᑖᓐᓇᑦᑕᐅᖅ ᐊᐃᑉᐸᖓ ᓯᕗᓪᓕᐅᔾᔭᐅᔭᕆᐊᓕᒃ ᑐᕌᒐᖃᕐᓂᖅ ᐃᓐᓇᕈᖅᐸᓪᓕᐊᓂᕐᒥᒃ ᑲᒪᒋᔭᖃᓕᕈᒪᓪᓗᑕ 

ᐊᖅᑭᐅᒪᑎᑦᑎᓂᕐᒥᒃ ᐸᖅᑭᔨᐅᖏᓐᓇᖅᑐᒃᑯᕕᓐᓂᒃ ᑖᒃᑯᐊ ᖁᕕᐊᓱᒃᐳᖓ ᐅᖃᐅᓯᖃᕈᓐᓇᕋᒪ 

ᑲᔪᓯᕙᓪᓕᐊᓂᕆᔭᐅᔪᒥᒃ ᑕᒪᑐᒧᖓ ᓯᕗᓪᓕᖅᐸᐅᔾᔭᐅᓯᒪᔪᒧᑦ ᐱᕕᒃᓴᖃᓚᐅᕐᓂᓐᓄᑦ ᐃᑲᔪᑲᐅᑎᒋᓯᓂᕐᒥᒃ ᐊᒻᒪᓗ 

ᐃᑲᔪᖅᑐᐃᓪᓚᕆᓐᓂᕐᒥᒃ. ᑲᔪᓰᓐᓇᖅᑐᒥᒃ ᑲᒪᒋᔭᖃᖅᐸᓐᓂᕐᒥᒃ ᓄᓇᕗᒻᒥᐅᓂᒃ. 

 

ᖁᕕᐊᑉᐳᖓ ᐅᖃᕈᓐᓇᕋᒪ ᒪᓕᒐᓕᐅᕐᕕᒻᒧᑦ ᑕᒪᑐᒪᓂ ᐊᕐᕌᒍᑉ ᐃᓗᐊᓂ ᐱᓕᕆᕝᕕᒋᔭᒃᑲ 

ᑲᒪᒋᔭᖃᓕᓚᐅᕐᓂᖏᓐᓂᒃ ᐃᓂᒋᔭᐅᔪᒥᒃ ᐊᐅᓚᑦᓯᕕᖃᕐᓂᕐᒥᒃ ᑲᒪᒋᔭᒃᓵᓐᓂᒃ ᒪᕐᕉᓐᓄᒃ ᐱᑕᖃᖅᐸᒌᖅᑐᓄᑦ 

ᑲᒪᒋᔭᐅᖏᓐᓇᖅᑐᒃᑯᕕᓐᓄᑦ ᓄᓇᕗᒻᒥ. ᑕᒪᓐᓇ ᓅᑦᑎᓂᖅ ᑲᒪᒋᔭᒃᓴᕆᔭᐅᔪᒥᒃ ᐱᔭᕇᖅᑕᐅᓚᐅᖅᐳᖅ 

ᐱᓕᕆᖃᑎᖏᓐᓂᒃᑯᑦ ᐅᑯᓄᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ 

ᐱᓕᕆᕝᕕᒋᔭᕋ. 

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᑖᓐᓇ ᓯᕗᓪᓕᖅ ᐱᖓᔪᒋᔭᐅᔪᖅ ᓯᕗᓪᓕᐅᔾᔭᐅᖃᑕᐅᔪᖅ ᐃᓐᓇᕈᖅᐸᓪᓕᐊᓂᕐᒧᑦ 

ᐃᑲᔫᑕᐅᒃᑲᓐᓂᕈᒪᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖃᑎᒋᓗᒋᑦ ᑭᕙᓪᓕᕐᒥ ᐸᖅᑭᕕᖕᒥ ᓴᓇᓂᐊᕐᓂᖅ 

ᓯᕗᒧᐊᒃᑲᓐᓂᕈᓐᓇᕐᓂᐊᕐᒪᑦ. 

 

ᑖᓐᓇ 24-ᓂᒃ ᐃᒡᓕᖃᖅᑐᖅ ᐊᒃᓱᐊᓗᒃ ᐱᕐᔪᐊᖑᔪᖅ ᓄᓇᕗᒻᒥᐅᓄᑦ ᐱᓗᐊᕐᓗᒋᑦ ᑭᕙᓪᓕᕐᒥ. ᐱᓕᕆᕕᒃᐳᑦ 

ᐸᕐᓇᐃᕌᓂᒃᓯᒪᒪᓕᖅᑐᑦ ᑕᐅᑦᑐᖓ ᖃᓄᐃᓕᖓᓂᐊᕐᒪᖔᑦ ᑎᑎᕋᐅᔭᒐᖓ ᐊᒻᒪᓗ ᓴᓇᔭᐅᒃᐸᑦ $59 ᒥᓕᐊᓐᓂᒃ 

ᑮᓇᐅᔭᓂᒃ ᐊᑭᖃᕐᓂᐊᖅᑐᖅ. ᐊᒻᒪᓗ ᓂᕆᐅᒃᐳᖓ ᑖᓐᓇ ᓯᕗᓪᓕᖅᐹᑦᑎᐊᖑᓪᓗᓂ ᓄᓇᕗᒻᒥ ᓴᓇᔭᐅᓂᐊᕐᒪᑦ 

2024 ᐱᒋᐊᓕᓵᖅᑲᐅᑎᓪᓗᒍ. 

 

ᑭᐅᓪᓕᖅᐹᖅ ᑎᑎᖅᑲᖅᑖᕆᓚᐅᖅᑕᓐᓃᑦᑐᑦ ᐊᖅᑭᒃᓱᐃᓗᑕ ᐱᓕᕆᐊᕆᓗᒋᓪᓗ ᓇᖕᒥᓂᖅ ᓄᓇᐃᑦ ᐊᒻᒪᓗ 

ᐃᒡᓗᓕᐅᕐᓂᖅ. ᖁᕕᐊᓱᒃᑐᖓ ᑕᒪᓐᓇ ᐱᕙᓪᓕᐊᑦᑎᐊᕐᒪᑦ ᕼᐊᒻᓚᒃᑯᑦ ᐱᖃᑎᒋᓪᓗᑎᒃᑯᑦ ᐊᒻᒪᓗ ᓄᓇᓕᕆᔩᑦ 

ᐊᒻᒪᓗ ᓄᓇᓕᖕᓂ ᐱᔨᑦᑎᕈᑏᑦ ᑕᒪᒃᑯᓄᖓ ᓄᑖᓄᑦ ᓴᓇᔭᐅᕙᓪᓕᐊᔪᓄᑦ ᐊᑐᕐᓂᐊᖅᑐᑦ. 

 

ᐊᕐᕌᒎᒃ ᒪᕐᕉᒃ ᖁᕕᐊᓱᒃᑐᖓ ᐱᓕᕆᕝᕕᑉᐳᑦ ᐱᕚᓪᓕᖅᓯᒪᔪᓪᓚᕆᐅᓯᒪᖕᒪᑦ ᑖᒃᑯᐊ ᕼᐊᒻᓚᒃᑯᑦ 

ᑭᓱᖃᐅᑦᑎᐊᕋᓗᐊᕐᒪᖔᑦ ᑕᒪᒃᑯᐊ ᓴᖅᑭᔮᖅᑎᑕᐅᔪᓐᓇᕐᓂᐊᕐᒪᑕ ᕼᐊᒻᓚᒃᑯᓐᓂ ᐱᓕᕆᐊᙳᖅᑎᑕᐅᓯᒪᔪᑦ 

ᐱᔨᑦᑎᕈᑏᑦ ᓄᓇᓖᑦ ᐊᖏᓪᓕᕙᓪᓕᐊᑎᓪᓗᒍ. ᑕᐃᒪᐃᓐᓂᖓᓄᑦ 2022-2023 ᕼᐊᒻᓚᒃᑯᓐᓄᑦ 

ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ ᐃᓗᐃᒃᑲᐃᑦ ᐊᖏᓪᓕᒋᐊᖅᑕᐅᓚᐅᖅᐳᑦ ᓂᐅᕕᕈᓐᓇᕐᓂᐊᕐᒪᑕ ᒪᑭᒪᔪᓐᓇᕐᓂᐊᕐᒪᑕᓗ 

ᓄᒃᑕᐅᑎᓂᒃ ᐊᒻᒪᓗ ᓄᓇᓕᕆᓗᑎᒃ ᐊᖅᑯᓯᐅᕐᓗᑎᒡᓗ $5.5 ᒥᓕᐊᓐ ᑮᓇᐅᔭᑦ ᐊᕐᕌᒍᑕᒫᖅ. 

 

ᑖᓐᓇᐅᖅᑲᐅᒻᒥᑎᓪᓗᒍ ᓱᓇᒃᑯᑖᖅᑕᐅᓗᑎᑦ ᓴᓇᕙᓪᓕᐊᔪᓐᓇᕐᓂᐊᕋᒥᒃ ᓄᓇᓕᕆᓗᑎᒡᓗ ᐅᓄᖅᓯᒋᐊᒃᑲᓐᓂᕐᓗᑎᒡᓗ 

ᕼᐊᒻᓚᒃᑯᑦ ᓱᓇᒃᑯᑖᖏᑦ, ᐊᒻᒪᓗ ᓱᓇᒃᑯᑖᖃᖅᐸᓪᓕᐊᓕᖅᑎᓪᓗᒋᑦ ᐅᖅᑰᓴᐅᑎᓕᖕᓂᒃ ᑐᖅᑯᐃᕕᒃᑕᖃᕆᐊᓕᒃ. 

ᑕᐃᒪᐃᑦᑐᓂᒃ ᓴᖅᑭᑦᑎᓚᐅᖅᐳᒍᑦ. ᐊᒻᒪᓗ ᕼᐊᒻᓚᒃᑯᑦ ᐃᑲᔪᕆᐊᖃᖅᑕᕗᑦ ᑮᓇᐅᔭᖅᑎᒍᑦ ᐊᐅᓚᑦᓯᔪᓐᓇᕐᓂᐊᕐᒪᑕ 

ᐸᕐᓇᐅᑎᓂᒃ ᑎᑎᕋᐅᔭᒐᕐᓂᒃ ᐊᒻᒪᓗ ᓴᓇᓗᑎᒃ ᓄᑖᓂᒃ ᓄᓇᓯᐅᑎᒃᑯᕕᖕᓂᒃ ᑭᙴᒪᔭᖏᓐᓄᑦ ᐊᖑᒻᒪᑎᖁᓪᓗᒋᑦ. 

 

ᓄᓇᐃᑦ ᐱᓕᕆᐊᕆᔭᐅᓂᖏᑦ ᓄᑖᓂᒃ ᐃᒡᓗᓕᐅᕐᕕᐅᓂᐊᖅᑎᓪᓗᑎᒃ ᐱᖁᔭᕐᔪᐊᓂᒡᓗ ᑐᐊᐸᖃᑦᑎᐊᕆᐊᓖᑦ. 

ᕼᐊᒻᓚᒃᑯᑦ ᑕᒪᒃᑯᓂᖓ ᐱᖃᖁᒧᑦ ᓯᖁᑦᑎᕆᔨᑖᓚᐅᖅᓯᒪᔪᒍᑦ ᓄᓇᐃᑦ ᓴᓇᔭᐅᕙᓪᓕᐊᓂᐊᕐᒪᑕ ᐊᒻᒪᓗ ᑕᒪᑐᒪᓂ 

ᓄᑖᒥᒃ $5 ᒥᓕᐊᓐ ᑮᓇᐅᔭᑦ ᐊᑭᑐᑎᒋᔪᒥᒃ ᐋᖅᑭᒃᓯᓚᐅᖅᐳᒍᑦ ᓯᖁᑦᑎᕆᔾᔪᑎᖃᕈᓐᓇᕐᓂᐊᕐᒪᑕ ᕼᐊᒻᓚᒃᑯᑦ 

ᑕᐃᒪᐃᑦᑐᖅᑖᕆᐊᓖᑦ. 

 

ᑖᓐᓇᐅᖅᑲᐅᑎᓪᓗᒍ, ᐊᐳᖅᑕᐅᑎᒋᖁᓇᒍᓗ ᓄᓇᓕᕆᓂᕐᒧᑦ ᐱᓕᕆᕕᒃᐳᑦ ᐅᔭᕋᒃᓯᐅᕐᕕᖕᓂᒃ ᓴᓇᓚᐅᖅᑐᑦ 6 

ᓄᓇᓕᖕᓂ ᓱᓇᒃᑯᑖᖃᐅᑦᑎᐊᖅᖢᑎᒃ. ᐊᒻᒪᓗ ᑖᒃᑯᐊᖑᖅᑲᐅᑎᓪᓗᒋᑦ ᐃᑲᔪᖅᓱᕐᓗᒋᑦ ᓄᑖᑦ ᓄᓇᐃᑦ 

ᐃᓚᒋᔭᐅᖃᑕᐅᓗᓂ 2024-2025 ᐊᑭᑐᔪᖅᑐᕈᑎᒃᓴᖏᓐᓂᒃ ᐋᖅᑭᒃᓯᓯᒪᓕᖅᑐᒍᑦ ᓄᑖᓂᒃ ᑮᓇᐅᔭᓂᒃ $4 ᒥᓕᐊᓐ 

ᑮᓇᐅᔭᑦ ᐊᑭᖃᖅᑐᓂᒃ ᑕᒪᒃᑯᐊ ᓱᓇᒃᑯᑖᑦ ᐃᒡᓗᕐᔪᐊᑦ ᐊᑐᖅᑕᐅᒃᑲᓐᓂᔾᔮᙱᑦᑐᑦ ᓱᕋᖅᑎᖅᑕᐅᔪᓐᓇᕐᓂᐊᕐᒪᑕ 

ᐊᓯᖏᓐᓂᒃ ᓄᑖᕐᓂᒃ ᓴᓇᕝᕕᐅᓗᑎᒃ ᓄᓇᖓ. 

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓗᐃᒃᑲᐅᑦᑕᐅᖅ, ᕼᐊᒻᓚᒃᑯᓐᓄᑦ ᑮᓇᐅᔭᖅᑖᕆᔭᐅᖃᑦᑕᖅᑐᑦ ᒥᑭᔫᑎᓄᑦ ᐊᑐᖅᑐᑦ ᑕᒪᒃᑯᐊ ᐊᖅᑯᑎᒋᓪᓗᒋᑦ 

ᕼᐊᒻᓚᒃᑯᑦ ᐱᓕᕆᔪᓐᓇᕐᓂᖏᓐᓂᒃ ᖃᐅᔨᒪᔪᒍᑦ ᐊᐅᓚᑦᓯᓗᑕᓗ ᓄᓇᖏᑕ ᐃᓗᐊᓃᑦᑐᓂᒃ ᐱᓕᕆᔪᓐᓇᕐᓂᖏᓐᓂᒃ. 

ᐱᓕᕆᕕᒃᐳᑦ ᐱᖁᔭᒃᓴᓂᒃ ᐊᑐᐊᒐᓂᒡᓗ ᐊᖅᑭᒃᓱᐃᓯᒪᔪᑦ ᐃᑲᔪᖅᓱᒃᑲᓐᓂᖁᓪᓗᒋᑦ ᓄᓇᓖᑦ. 

 

ᐅᖃᓪᓚᖃᑎᒋᓪᓗᒋᑦ ᐸᕐᓇᐃᓂᓕᕆᓂᕐᒧᑦ ᒪᓕᒐᕐᔪᐊᖅ ᑕᖅᑭᓂᒃ ᐊᒡᒋᖅᑐᓂᒃ ᐱᑐᐃᓐᓇᐅᙱᑦᑐᑦ ᐃᑲᔪᖅᓲᑎᒃᓴᐃᑦ 

ᐱᔨᑦᑎᕈᑏᑦ ᑳᓐᑐᕌᒃᑦ−ᓕᕆᓂᕐᒧᓪᓗ ᑐᕌᖓᔪᑦ, ᐊᒻᒪᓗ ᐃᒥᑦᑎᐊᕙᓕᕆᓂᕐᒧᑦ ᑐᕌᖓᔪᑦ. 

 

ᐊᐃᑉᐸᖓ, ᐃᑲᔫᑕᐅᒃᑲᓐᓂᕈᓐᓇᖅᑐᖅ ᐱᔭᒃᓴᖅᑖᖅᑎᑕᐅᓯᒪᓚᐅᖅᑐᖅ ᐅᕙᓐᓄᑦ ᒪᕐᕈᐃᓕᖓᕗᖅ. ᓯᕗᓪᓕᖅᐹᖅ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖃᑎᒋᓗᒋᑦ ᕿᑭᖅᑖᓗᖕᒥ ᕿᑎᕐᒥᐅᓂᓗ ᐸᖅᑭᕕᖕᓂ 

ᓴᓇᕙᓪᓕᐊᔪᓐᓇᕐᓂᐊᕐᒪᑕ ᐊᒻᒪᓗ ᖃᐅᔨᓴᕐᓗᒋᑦ ᓄᓇᕗᑦ ᒐᕙᒪᒃᑯᑦ ᓱᓇᒃᑯᑖᖏᑦ ᐊᒥᐊᒃᑯᖏᓪᓗ ᐃᒡᓗᓄᑦ 

ᑐᕌᖓᔪᓄᑦ ᐊᑐᕈᓐᓇᖅᓯᓂᐊᕐᒪᑕ. 

 

ᑕᒪᒃᑮᒃ ᑖᒃᑯᐊᒃ ᐱᒋᐊᖅᓯᒪᓕᖅᑑᒃ ᐱᓕᕆᕕᒃᐳᑦ ᐃᑲᔪᖃᑦᑕᕐᓂᐊᖅᑐᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓕᕆᕕᐊᓂᒃ ᑖᒃᑯᐊ ᐱᓕᕆᐊᖑᑎᓪᓗᒋᑦ. 

 

ᐃᒃᓯᕙᐅᑖᖅ, ᐱᓕᕆᕕᒃᐳᑦ ᐃᖅᑲᓇᐃᔭᖃᑎᖃᕐᒥᔪᑦ ᐊᒥᐊᒃᑯᓂᒃ ᖃᐅᔨᓴᐃᓂᕐᒥᒃ ᓄᓇᕗᑦ ᒐᔭᒪᒃᑯᑦ 

ᐱᖁᑎᒋᔭᖏᓐᓂᒃ. ᐃᓚᖏᑦ ᐊᓯᖏᓐᓄᑦ ᐊᑐᕈᓐᓇᖅᑎᓪᓗᒋᑦ ᐅᓄᕐᓂᖅᓴᐃᑦ ᓯᖁᑦᑎᖅᑕᐅᔭᕆᐊᖃᕐᓂᐊᖅᑐᑦ. 

ᐊᒻᒪᓗ ᑖᒃᑯᐊ ᐲᖅᑕᐅᒃᐸᑕ ᓄᓇ ᐊᓯᐊᓄᑦ ᐊᑐᖅᑕᐅᒃᑲᓐᓂᕈᓐᓇᕐᓂᐊᖅᑐᑦ ᐃᒡᓗᓕᐅᕐᕕᐅᓗᓂ ᐊᒻᒪᓗ 

ᐊᓯᖏᓐᓂᒃ ᕼᐊᒻᓚᒃᑯᑦ ᐱᖁᑎᒃᓴᖏᓐᓂᒃ ᒪᑭᑦᑎᕕᐅᓗᑎᒃ. 

 

ᐅᖃᖅᑏ, ᒥᓂᔅᑕᕆᔭᐅᓪᓗ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᓄᑦ ᒐᕙᒪᒃᑯᑦ ᒪᓕᒐᓕᐅᕐᕕᐅᑉ ᐃᓗᐊᓂ 

ᓯᕗᒃᑲᖅᑕᖅᑎᒋᔭᐅᓯᒪᔪᖓ ᑕᒪᑐᒪᓂ ᐊᒻᒪᓗ ᐊᑯᓐᓂᖅᓱᖅᑎᒋᔭᐅᓪᓗᖓ ᒥᓂᔅᑕᐃᑦ ᑲᑎᒪᔨᖏᓐᓄᑦ, 

ᒪᓕᒐᓕᐅᖅᑎᑐᐃᓐᓇᕐᓄᑦ, ᐊᒻᒪᓗ ᑎᑎᕋᖅᑎᐅᑉ ᑎᑎᕋᕐᕕᖏᓐᓂᒃ ᑕᒪᒃᑯᐊ ᓯᕗᒧᐊᒃᐸᓪᓕᐊᖁᓪᓗᒋᑦ ᒪᓕᒐᒃᓴᐃᑦ. 

ᖃᐅᔨᒪᒐᑦᑕ ᑕᕝᕙᓂ ᐃᖏᕐᕋᔪᖅ ᖁᕕᐊᒋᓯᒪᓪᓚᕆᑦᑕᕋ ᑕᒪᓐᓇ ᐊᑐᖅᓯᒪᓪᓗᒍ ᐊᒻᒪᓗ ᖁᕕᐊᒋᓪᓗᒍ. 

 

ᐃᑲᔪᖅᓱᖅᑕᐅᓪᓗᖓ ᑎᑎᕋᖅᑎᐅᑉ ᑎᑎᕋᖅᑎᖏᓐᓄᑦ ᒪᓕᒐᓕᐅᕐᕕᖏᒥ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ ᐅᖃᓪᓚᖁᓕᕐᒥᔭᕋ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᖏᓐᓂᒃ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐃᓛᒃ ᐅᖃᖅᑎᑦᓯᔩ, ᐃᒃᓯᕙᐅᑕᖅ. ᐅᖃᖅᑎᑦᓯᔩ, 

ᖁᕕᐊᓱᓪᓚᕆᒃᖢᖓ ᐊᒻᒪᓗ ᓂᖦᖠᒃᑕᕈᐊᖅᐳᖓ ᐅᕙᓐᓂᒃ ᒥᓂᔅᑕᐅᓂᕆᔭᕋ ᐋᓐᓂᐊᖅᑐᓕᕆᓂᕐᒧᑦ 

ᐋᓐᓂᐊᖅᑕᐃᓕᑎᑦᓯᔨᐅᓂᕐᒧᑦ ᐃᒻᒪ ᐃᒻᒥᓃᖅᑕᐃᓕᔪᓕᕆᓂᕐᒧᑦ ᑕᒪᒃᑯᐊ ᑕᐅᑐᖦᖢᒋᑦ.  

 

ᑲᑐᔾᔨᓗᑕ ᑐᕌᒐᕆᔭᕗᑦ ᑕᐅᑐᖦᖢᒍ ᐱᕚᓪᓕᕈᑎᒃᓴᓂᒃ ᑕᐅᑐᖅᑰᒐᖃᖅᓯᒪᒐᑉᑕ. ᐃᓄᑐᖅᑲᓄᑦ ᑐᕌᖓᔪᓂᒃ 

ᒪᒃᑯᒃᑐᓄᓪᓗ, ᓄᓇᕗᒻᒥᐅᑕᓗᒃᑖᓄᑦ. ᐊᖏᖅᓯᒪᑦᑎᐊᖅᐳᖓ ᑖᒃᑯᐊ ᓯᕗᓪᓕᐅᑎᑕᐅᖁᔭᐅᓯᒪᔪᑦ ᑐᕌᒐᕆᔭᑉᑕ 

ᐃᓗᐊᓂ ᐱᙳᖅᑎᓐᓂᓗᒡᓗᒋᑦ. 

 

ᑕᕝᕘᓇ ᑲᑎᒪᓐᓂᕆᔭᑉᑕ ᐃᓕᖅᑯᓯᒋᓂᐊᒑ ᒪᓕᖦᖢᒍ ᐅᖃᐅᓯᒃᓴᖃᕐᓂᐊᕋᑉᑕ ᐊᖏᔪᓂᒃ ᐱᕐᔪᐊᖑᔪᓂᒃ 

ᓄᓇᕗᒻᒥᐅᓄᑦ ᓇᒃᑯᑦ ᓯᕗᒻᒧᐊᒃᓯᒪᒻᒪᖔᑉᑕ ᐊᒻᒪᓗ ᓱᓇᑦ ᐱᔭᒃᓴᐅᒻᒪᖔᑕ ᓱᓕ ᐅᖃᐅᓯᖃᕐᓂᐊᖅᖢᑕ. 

 

(ᑐᓵᔨᑎᒎᓕᖅᑐᖅ) 2021-ᖑᑎᓪᓗᒍ ᐃᖃᓗᒃᑑᑦᓯᐊᕐᒥ ᑲᑎᒪᒐᑦᑕ ᐱᔭᕐᓂᙱᑦᑐᓂᒃ ᓂᕆᐅᒋᔭᖃᓚᐅᖅᓯᒪᔪᒍᑦ 

ᐃᓚᖏᓪᓗ ᐋᒃᑲ. ᑕᓪᓕᒪᑦ ᓯᕗᓪᓕᑦ ᑕᖅᑭᑦ ᒥᓂᔅᑕᐅᓪᓗᖓ ᑕᐃᒃᑯᐊ ᓄᓇᒡᕙᐊᕐᓇᖅ ᑕᒪᓐᓇᐅᓕᓚᐅᖅᓯᒪᔪᖅ. 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᐅᓚᑦᓯᔨ, ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᓪᓗ 

ᐱᓕᕆᕕᒡᔪᐊᖅᓯᒪᓯᓐᓈᕋᓗᐊᖅᑎᓪᓗᒋᑦ ᑕᒪᑐᒥᖓ ᑲᒪᒋᔭᖃᕆᐊᖃᓚᐅᖅᑐᑦ ᓄᓇᕐᔪᐊᓕᒫᕐᒥ 

ᓯᐊᒻᒪᒃᑎᓚᐅᖅᓯᒪᖕᒪᑦ ᓄᓇᕗᓪᓗ ᓄᓇᓕᖁᑎᖏᖕᓂ. 

ᒐᕙᒪᐃᑦ ᓄᑖᖑᑎᓪᓗᒋᑦ ᐊᑐᓕᖅᑎᑕᐅᓚᐅᖅᓯᒪᔪᑦ ᑕᒪᒃᑯᐊ ᐊᑐᕆᐊᖃᕐᓇᙱᑦᑐᑦ 2021-ᒥ ᐃᑲᔪᖅᓱᐃᓚᐅᖅᑐᒍᑦ 

ᑲᐳᐃᓚᐅᖅᑐᒍᑦ ᑐᓴᐅᒪᑎᖦᖢᑎᒃᑯᓪᓗ ᐃᓄᐃᑦ. ᑲᐴᑏᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐊᑐᕆᐊᖃᓚᐅᖅᓯᒪᙱᑕᕗᑦ 

ᐱᐅᓯᑦᑎᓐᓄᑦ ᐅᑎᖅᑐᒍᑦ.  

 

ᐊᒻᒪᓗ ᐊᓯᐊᒍᖔᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᓪᓕ ᑐᕌᖓᔪᑦ, ᓄᕙᒡᔪᐊᕐᓇᖅᑕᖃᓚᐅᖅᑎᓪᓗᒍ 

ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒃᑐᖅᑕᐅᓪᓚᕆᓚᐅᖅᑐᑦ ᐊᕐᕌᒍᓂᒡᓗ ᒪᕐᕉᒃ ᑲᓇᑕᓕᒫᒥ 

ᐋᖅᑭᒋᐊᕆᐊᖃᓚᐅᖅᓯᒪᔪᒍᑦ. ᐊᒻᒪᓗ ᐋᖅᑭᒋᐊᖅᓯᒪᓕᖅᑐᒍᑦ ᑭᓯᐊᓂ ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᑕᒪᓐᓇ 

ᐊᐳᖅᑕᐅᑎᒋᔭᐅᓪᓚᕆᒃᑐᖅ ᐱᓕᕆᕕᖕᓄᑦ, ᓄᓇᕗᒻᒥᐅᓂᓪᓗ ᐊᒃᑐᐃᓪᓗᑎᒃ. 

 

ᒪᑯᐊᓗ ᐱᓕᕆᐊᒃᓴᑦᑕ ᐊᑐᓕᖅᑎᑕᐅᓂᖏᑦ. ᐅᑯᐊᒃ ᐱᓗᐊᕐᓗᒋᒃ ᒪᕐᕉᒃ ᐅᖃᐅᓯᕆᓂᐊᖅᑖᒃᑲᒃ 

ᑕᑯᒃᓴᐅᓗᐊᖅᓯᒪᙱᑦᑐᑦ 2021 ᑲᑐᔾᔨᓪᓗᑕ ᑎᑎᕋᖅᑕᐅᕙᓪᓕᐊᓕᖅᑎᓪᓗᒋᑦ. ᐅᑯᐊ ᒪᕐᕉᔫᒃ ᐱᓕᕆᐊᖑᔭᕆᐊᓖᒃ, 

ᐃᓐᓇᕈᖅᐸᓪᓕᐊᓂᖅ ᑖᓐᓇ ᑐᙵᕕᒋᓪᓚᕆᓚᐅᖅᑕᕗᑦ ᒫᓐᓇ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖃᓄᖅᑑᕈᑎᖃᒃᑲᓐᓂᖅᑐᑦ ᐃᑲᔪᖅᓱᖁᑎᓪᓗᒋᑦ ᐃᓐᓇᐃᑦ, ᕿᒥᕐᕈᓇᒡᓗᒋᑦ ᐊᖏᕐᕋᒥ ᐃᖅᑲᓇᐃᔭᖅᑏᑦ ᐃᑲᕐᕋᖏᑦ 

ᐅᓄᖅᓯᒋᐊᕐᓗᒋᓪᓗ. 

 

ᐃᓐᓇᐃᑦ ᐃᓅᓕᓴᖅᑕᐅᒋᐊᓖᑦ ᐱᖓᓱᓂᒃ ᐊᖅᑭᕕᖕᑦ ᓴᓇᔪᒪᔪᒍᑦ ᓄᓇᕗᑦ ᐃᓗᐊᓂ. ᑲᖏᖅᖠᓂᕐᒦᑦᑐᖅ 

ᓴᓇᔭᐅᕙᓪᓕᐊᓕᖅᑐᖅ ᐱᔭᕇᖅᑕᐅᓂᐊᖅᖢᓂ ᔮᓐᓄᐊᕆ 2024−ᒥ. ᒪᑐᐃᕐᓗᓂ 2024-ᒥ ᐊᒻᒪᓗ ᑕᐃᒃᑯᐊ 

ᓄᓇᕗᑦ ᓯᓚᑖᓃᑦᑐᑦ ᐅᑎᖅᑎᑉᐸᓪᓕᐊᓗᑎᒃᑯᑦ. ᐃᖃᓗᒃᑑᑦᓯᐊᕐᒥ ᐃᖃᓗᒻᒥᓗ ᐸᖅᑭᕖᒃ ᒫᓐᓇ 

ᐸᕐᓈᕆᔭᐅᕙᓪᓕᐊᓕᖅᑐᖅ ᑎᑎᕋᐅᔭᖅᑕᐅᓂᐊᖅᑐᑦ ᐃᑲᔪᖅᓱᖅᑕᐅᓗᑎᒃ ᒪᓕᒐᓕᐅᕐᕕᖕᒧᑦ ᑮᓇᐅᔭᖅᑖᕆᔪᒪᔭᕗᑦ 

ᐊᖏᖅᑕᐅᓗᑎᒃ. 

 

ᖃᓄᖅᑑᕈᑎᒋᔪᒪᔭᕗᑦ ᐃᓄᖕᓂᒡᓗ ᐃᖅᑲᓇᐃᔭᖃᑎᖃᕈᒪᒡᓗᑕ ᑐᓴᐅᒪᔾᔪᑎᓂᒡᓗ ᐱᑕᖃᖅᐸᓪᓕᐊᓂᖓ ᒪᓕᒡᓗᒍ 

ᑐᓴᖅᑎᑦᑎᖃᑦᑕᕐᓂᐊᖅᑐᒍᑦ. ᐊᒻᒪᓗ ᐃᓐᓇᕐᓄᑦ ᑐᕌᖓᔪᖅ, ᐃᒡᓗᓕᐅᑐᐃᓐᓇᔾᔮᙱᓐᓇᑦᑕ. ᐃᓕᖅᑯᓯᓕᕆᔨᒃᑯᓐᓂᒃ 

ᐃᖅᑲᓇᐃᔭᖃᑎᖃᖅᑐᒍᑦ ᐱᖅᑯᓯᓄᑦ ᑐᕌᖓᔪᓂᒃ ᐃᓗᓕᖃᐅᕐᓂᐊᕐᒪᑕ ᑖᒃᑯᐊ ᐸᖅᑭᕖᑦ. ᐊᒻᒪᓗ ᐊᐅᓚᔾᔭᐃᓂᕐᒧᑦ 

ᐸᕐᓇᐅᓯᐅᖅᑐᒋᑦ ᐃᓐᓇᕐᓄᑦ ᓯᕗᒃᑲᖅᑕᖅᑎᒋᓪᓗᑎᒃᑯᑦ ᒐᕙᒪᓕᕆᔨᒃᑯᑦ. ᐊᒻᒪ ᑕᒪᓐᓇ ᖁᕕᐊᓇᕈᒥᓇᓪᓚᕆᑦᑐᖅ. 

 

ᐃᖅᑲᓇᐃᔭᖅᑐᓕᕆᓂᖅ, ᐃᖅᑲᓇᐃᔭᖃᑎᖃᖅᖢᑕ ᓯᓚᑦᑐᖅᓴᕐᕕᒃᑯᓐᓂᒃ ᐃᓕᓐᓂᐊᖅᑎᑦᑎᕙᓪᓕᐊᔪᒍᑦ 

ᐃᑲᔪᖅᓱᐃᔨᐅᓂᐊᖅᑐᓂᒃ ᐃᖅᑲᓇᐃᔭᖅᑎᐊᕈᓐᓇᖅᑐᓂᒃ ᐸᖅᑭᕕᖕᓂ ᐃᖅᑲᓇᐃᔭᕈᓐᓇᖅᑐᓂᒃ 

ᐱᑕᖃᖅᐸᓪᓕᐊᒋᐊᓖᑦ. ᓄᑖᖑᑎᓪᓗᒍ ᐅᓄᒃᑲᓐᓂᖅᑐᑦ ᐃᖅᑲᓇᐃᔭᖅᑏᑦ ᐃᓕᓴᖅᑏᓪᓗ ᑕᒪᔾᔭᐅᓂᐊᖅᑐᑦ. 

 

ᑖᓐᓇᐅᖅᑲᐅᒻᒥᑎᓪᓗᒍ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᓂᒃ ᐃᖅᑲᓇᐃᔭᖃᑎᖃᖅᑐᒍᑦ ᐃᓐᓇᒃᑯᕕᒃ, ᐊᕐᕕᐊᑦ 

ᐃᒡᓗᓕᒃ, ᐅᖅᓱᖅᑑᕐᒥᑦᑐᕐᓗ ᐊᖏᓪᓕᒋᐊᖁᓪᓗᒋᑦ. ᐊᒻᒪᓗ ᐸᖅᑭᕖᑦ ᑕᒪᒃᑯᐊ ᕿᒥᕐᕈᓇᒃᑲᓐᓂᖅᑕᕗᑦ 

ᑮᓇᐅᔭᓕᖅᑕᐅᒃᑲᓐᓂᖁᓪᓗᒋᑦ ᐃᓐᓇᕐᓄᑦ ᐊᑐᕐᓂᐊᖅᑎᓪᓗᒋᑦ. 

 

ᐃᒃᓯᕙᐅᑖᖅ, ᐋᓐᓂᐊᖃᕐᓇᙱᑦᑐᓕᕆᓂᖅ ᒪᒥᓴᕐᓂᕐᓗ ᑕᒪᓐᓇ ᑮᓇᐅᔭᓕᖅᑕᐅᓯᒪᕗᖅ ᓱᓇᒃᑯᑖᖃᐅᑦᑎᐊᖁᓪᓗᒋᑦ 

ᐅᓄᖅᓯᕙᓪᓕᐊᑎᓪᓗᒋᓪᓗ ᐃᓄᐃᑦ. ᑖᓐᓇᐅᖅᑲᐅᒻᒥᑎᓪᓗᒍ ᐃᓚᖏᑦ ᑕᐃᒃᑯᐊ ᐱᔭᕇᖅᓯᒪᔭᕗᑦ ᓵᙵᔭᕗᓪᓗ 

ᐅᖃᐅᓯᕆᔪᒪᔭᒃᑲ. ᐃᖅᑲᓇᐃᔭᖅᑎᕗᑦᑕᖃᙱᑦᑎᓪᓗᒍ ᓴᖅᑭᑦᑐᖃᙱᑦᑐᒍᑦ. ᐅᖃᖅᑲᐅᒐᑦᑕ ᐊᒃᑐᖅᑕᐅᓯᒪᓪᓚᕆᒃᑐᑦ 

ᐋᓐᓂᐊᖃᕐᓇᙱᑦᑐᓕᕆᔩᑦ ᐊᒥᒐᖅᓯᓪᓗᑎᒃ ᐃᖅᑲᓇᐃᔭᖅᑎᓂᒃ ᐋᓐᓂᐊᓯᐅᖅᑎᓂᒡᓗ.  

 

ᑕᐃᒪᐃᑦᑑᖕᒪᑦ ᐊᑐᓕᖅᑎᑦᑎᕙᓪᓕᐊᔪᒍᑦ ᓄᓇᕗᒻᒥ ᐋᓐᓂᐊᖅᓯᐅᑎᓕᕆᓂᕐᒧᑦ ᐊᑐᖅᑕᐅᓂᐊᖅᑐᓂᒃ ᐃᖅᑲᓇᐃᔮᑦ 

ᐊᓯᖏᓐᓂᒃ ᐃᖅᑲᓇᐃᔭᖃᑎᖃᖅᖢᑕ. ᐃᑲᔪᖅᓱᖅᖢᒋᑦ ᓄᓇᕗᒻᒥᐅᑦ ᓯᕗᒧᐊᒃᐸᓪᓕᐊᑎᓪᓗᑕ ᓵᙵᓂᐊᖅᑐᒍᑦ 

ᑖᒃᑯᓄᖓ ᐊᒻᒪᓗ ᓱᕐᕋᓗᐊᕐᔭᐃᖅᓯᒪᒍᒥᓇᕐᓂᐊᖅᑐᖅ ᑕᖅᑭᓂᒃ ᐊᒡᒋᖅᑐᓂᒃ ᐊᕐᕌᒍᓂᓗ. 

 

ᐱᔨᑦᑎᕈᑏᑦ ᓴᖅᑭᔭᐅᖃᑦᑕᕐᓂᖏᑦ ᒪᕐᕉᓐᓂᒃ ᐊᕐᕌᒎᓐᓂᒃ ᐋᖅᑭᒋᐊᖅᓯᒪᓪᓚᕆᓕᖅᑐᑦ ᐋᓐᓂᐊᖃᕐᓇᙱᑦᑐᓕᕆᓂᖅ 

ᑲᓇᑕᒥ ᓄᓇᕗᒻᒥᓗ. ᐊᒻᒪᓗ ᑕᓚᕖᓴᒃᑯᑦ ᐸᖅᑭᔭᑦ ᐃᓅᓕᓴᖅᑕᐅᔪᑦ ᑕᒪᒃᑯᐊᖑᓕᖅᑐᑦ. ᓲᕐᓗ ᐋᓐᓂᐊᓯᐅᖅᑏᑦ 

ᐊᑐᖃᑦᑕᖅᑕᕗᑦ, ᐋᓐᓂᐊᓯᐅᖅᑏᑦ ᓄᓇᓕᖕᓂ ᑕᖃᐃᖅᓯᖃᑦᑕᕈᓐᓇᕐᓂᖅ, ᐆᒻᒪᓯᕆᓂᖅ, ᐊᒻᒪᓗ ᓱᕈᓯᕐᓄᑦ 

ᑐᕌᖓᔪᑦ ᑐᐊᕕᕐᓇᖅᑐᑦ ᑲᒪᒋᔭᐅᔪᓐᓇᕐᓂᐊᕐᒪᑕ ᕿᑭᖅᑕᓂᐅᑉ ᐋᓐᓂᐊᕕᖓᓂᒃ. 

ᑖᒃᑯᐊ ᖁᕕᐊᓇᓪᓚᕆᑦᑐᐃᑦ ᐱᒋᐊᖅᑎᑕᐅᓯᒪᔪᐃᑦ. ᐱᒋᐊᖅᑎᑕᐅᓯᒪᓪᓗᑎᑦ ᐱᐅᓯᕚᓪᓕᑎᑦᑎᒍᑕᐅᒐᓱᑦᑐᑎᒃ 

ᐋᓐᓂᐊᖅᑕᐃᓕᓕᕆᓂᕐᒧᑦ ᓄᓇᕗᓕᒫᑦᑎᐊᒥ. ᖁᔭᓕᔭᒃᑲ ᒐᕙᒪᑐᖃᒃᑯᓐᓂᒃ ᑲᑐᔾᔨᖃᑎᒋᓯᒪᔭᕗᑦ ᑮᓇᐅᔭᖅᑎᒍᑦ 

ᐊᓯᐊᒍᓪᓗ ᐃᑲᔪᕈᓐᓇᖅᓯᒪᒻᒪᑕ. 

 

ᒫᓐᓇ ᑕᐃᒪ ᐅᖃᐅᓯᕆᒋᐊᓕᕐᓗᒋᑦ ᐋᓐᓂᐊᖅᑕᐃᓕᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᓴᖅᑭᔮᓗᐊᖅᓯᒪᔪᑦ ᐊᕐᕌᒎᓐᓂᒃ 

ᒪᕐᕉᓗᐊᖅᑑᓐᓂᒃ. ᑕᐃᒪᓕ ᑳᓐᓱᓕᕆᓂᕐᒥᑦᑕᐅᖅ ᑲᒪᒍᓐᓇᓂᖅᓴᐅᓯᒪᓕᕐᒥᔪᒍᑦ ᑕᐃᒪᙵᓂᒃ 

ᐱᔪᓐᓇᓂᖅᓴᓪᓚᕆᐅᓕᖅᑐᑕ. ᐊᒻᒪᑦᑕᐅᖅ ᐊᒥᓱᕈᕆᐊᖅᓯᓯᒪᓪᓗᑕ ᑐᔪᕐᒥᕕᓐᓂ ᐋᓐᓂᐊᕕᓕᐊᖅᓯᒪᔪᓄᑦ 

ᑕᐃᒃᑯᓄᖓ ᓂᓐᓂᐅᑲᓪᓚᓕᕐᕕᐅᕙᓚᐅᖅᑐᓂᒃ ᐲᔭᐃᓯᒪᓪᓗᑎᒃ ᐋᓐᓂᐊᕖᑦ ᓄᓇᖏᓐᓂᒃ. ᐊᒻᒪᑦᑕᐅᖅ 

ᐱᓚᒃᑐᐃᓂᖅ ᐊᖏᓪᓕᒋᐊᖅᑕᐅᓯᒪᑦᑕᕆᕗᖅ ᓄᓇᕗᒻᒥ. ᐊᒻᒪ ᓱᕈᓯᓛᓂᒃᑕᐅᖅ ᐱᓕᕆᓂᖅ ᐃᑲᔪᕐᓂᖅᑕᐅᖅ 

ᐊᖏᓪᓕᒋᐊᖅᑕᐅᓯᒪᒻᒥᔪᖅ ᒪᕐᕉᓐᓂᒃ ᐊᕕᑦᑐᖅᓯᒪᔫᓐᓂᒃ. 

 

ᐱᖓᔪᐊᓄᑦ ᐱᒋᐊᓛᖅᑐᑎᑦᑕᐅᖅ ᐊᒻᒪᑦᑕᐅᖅ ᐆᒻᒪᑎᓕᕆᓃᑦ ᖃᐅᔨᒪᔨᑕᐃᑦ ᓗᒃᑖᑦ ᓄᓇᖏᖕᓄᑦ 

ᑎᑭᑎᖃᑦᑕᖅᓯᒪᒻᒥᔭᕗᑦ ᐊᐅᓪᓚᕆᐊᖃᙱᓂᖅᓴᐅᖃᑦᑕᓂᐊᕐᖓᑕ. ᑖᒃᑯᐊ ᐱᕙᓪᓕᐊᓯᒪᔪᐊᓘᒐᓗᐊᖅᑎᓪᓗᒋᑦ 

ᓇᓗᓇᙱᑦᑎᐊᖅᑯᖅ ᓱᓕ ᐱᒡᒐᓇᖅᑐᖅᑕᖃᕐᖓᑦ. ᐃᓱᒪᓕᕆᓂᕐᒥᒃ ᓱᓕ ᐃᓱᒫᓗᓇᖅᑐᖅᓯᐅᓪᓚᕆᒃᐸᑦᑐᒍᑦ 

ᐱᐅᓂᖅᓴᓂᒃ ᐱᔭᕇᑦᑎᐊᖅᑐᓂᒃ ᑕᑯᓂᖅᓴᐅᖃᑦᑕᕈᒪᒐᓗᐊᖅᑐᑕ.  

 

ᑭᓯᐊᓂ ᐱᕙᓪᓕᐊᓯᒪᒻᒥᔪᖅᑕᐅᖅ ᑕᒪᓐᓇ ᐊᖅᑯᓴᕆᐊᖅ ᒪᒥᓴᕐᕕᒃ ᐱᒋᐊᖅᓯᒪᓕᖅᑐᖅ ᐃᖃᓗᓐᓂ, 

ᓴᓇᔭᐅᒋᐊᖅᓯᒪᓕᖅᑐᖅ. ᑲᑐᔾᔨᖃᑎᖃᖅᑐᑕ ᐃᓄᓐᓂᒃ ᐊᑦᑐᖅᑕᐅᖃᑕᐅᓯᒪᔪᓂᒃ ᐊᒻᒪᓗᑦᑕᐅᖅ 

ᐊᕕᑦᑐᖅᓯᒪᓂᖏᓐᓂᒃ ᖃᓄᐃᙱᑦᑎᐊᖅᑐᓕᕆᔨᐅᒐᓱᑦᑐᓂᒃ ᑎᑎᕋᐅᔭᖅᑕᐅᓂᖏᖕᓄᑦ ᐊᐅᓚᑕᐅᓂᔅᓴᖓᓄᑦ 

ᐸᕐᓇᑕᐅᓂᖓᓄᑦ ᐃᓱᒪᓕᕆᕕᔅᓴᐅᑉ. 

 

ᐃᓱᒪᓕᕆᓂᕐᒥᑦᑕᐅᖅ ᒪᒃᑯᒃᑐᓂᒃᑕᐅᖅ, ᒪᒃᑯᒃᑐᓂᒃ ᑲᑎᒪᑎᑦᑎᖃᑦᑕᖅᓯᒪᒻᒥᔪᒍᑦ ᓄᓇᕗᒻᒥ. ᑐᑭᓯᕕᒋᒐᓱᑦᑐᑎᒍᑦ 

ᐱᒡᒐᓇᖅᑐᓯᐅᕐᓂᕆᕙᑦᑕᖏᓐᓂᒃ ᐃᓱᒪᓕᕆᓂᒃᑯᑦ ᐊᒻᒪᓗ ᑭᓱᒃᑲᓂᕐᓂᒃ ᐃᑲᔪᖅᑕᐅᒋᐊᖃᕐᒪᖔᑕ. ᐊᒻᒪᑦᑕᐅᖅ ᐊᑏ 

ᐊᖑᑏᑦ! ᐱᒋᐊᖅᑎᑕᐅᓯᒪᒻᒥᔪᖅᑕᐅᖅ ᐱᒻᒪᕆᐊᓘᔪᖅ. ᓄᓇᕗᓕᒫᑦᑎᐊᕐᒥ ᓄᓇᓕᓐᓂ ᐃᑲᔪᖅᓯᖅᑕᐅᓯᒪᓪᓗᑎᒃ 

ᐊᒻᒪᑦᑕᐅᖅ ᑲᑐᔾᔨᖃᑎᕗᑦ ᓄᓇᕗᑦ ᑐᙵᕕᒃᑯᑦ ᐱᓕᕆᖃᑎᒋᒻᒥᔭᕗᑦ ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐊᐅᓚᑦᑎᒋᐊᕈᑎᓂᒃ ᐸᕐᓇᐅᑎᓕᐅᕋᓱᑦᑐᑕ. ᑖᓐᓇᓕ ᐱᔭᕇᖅᑕᐅᕙᓪᓕᐊᓕᖅᑐᖅ.  

 

ᑖᓐᓇ ᐊᕐᕌᒍᓄᑦ ᑕᓪᓕᒪᓄᑦ ᒪᓕᑦᑕᐅᖃᑦᑕᓂᐊᖅᑐᖅ. ᖃᐅᔨᓴᕋᓱᑦᑐᑦ ᓇᑭᑦ ᐱᒋᐊᕐᕕᖃᖅᐸᒻᒪᖔᑕ 

ᐃᒻᒥᓂᖃᑦᑕᕐᓂᐅᖃᑦᑕᖅᑐᐃᑦ ᐊᒻᒪ ᐱᓕᕆᔾᔪᑎᖃᖅᑎᑦᑎᒃᑲᓐᓂᓱᑦᑐᑎᑦ ᐃᒻᒥᓃᖅᑕᐃᓕᒪᓂᕐᒧᑦ 

ᐃᓅᓯᖃᑦᑎᐊᕐᓂᕐᒧᓪᓗ. 

 

ᐱᔭᕇᕐᓗᒍ, ᑲᑐᔾᔨᓗᑕ ᐱᔭᔅᓴᖅᑖᕆᓯᒪᔭᕗᑦ ᑲᑎᑎᑎᕆᑦᑎᐊᕈᑎᒋᓯᒪᔭᕗᑦ ᐋᓐᓂᐊᖅᑕᐃᓕᓕᕆᓂᕐᒧᑦ 

ᐃᑲᔫᑎᑦᑎᓐᓂᒃ, ᐃᓐᓇᑐᖃᕐᓂᓗᑦᑕᐅᖅ ᒪᒃᑯᒃᑐᓂᓪᓗ, ᓄᓇᕗᒻᒥᐅᓕᒫᓂᓪᓗ ᐱᔨᑦᑎᕋᕋᓱᑦᑐᑕ, ᐅᑉᐱᕈᓱᒃᑲᒪ 

ᑲᑐᔾᔨᖃᑎᒌᓐᓂᕐᓂᒃ ᐊᒻᒪ ᐊᐱᖅᑯᑎᓂᒃ ᑭᐅᔪᓐᓇᕋᓱᐊᑦᑎᐊᕐᒥᔪᖓᑦᑕᐅᖅ ᐅᓪᓗᓂᒃ ᐊᒡᒋᖅᑐᓂᒃ. 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᑕᐃᒪ ᒥᓂᔅᑕ ᓇᑲᓱᒃ ᐅᓂᒃᑳᖁᓕᕐᒥᔭᕋ ᐅᖃᐅᓯᔅᓴᖏᓐᓂᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᕙᖓ ᐱᔨᑦᑎᕋᖅᑎᐅᕙᑦᑐᖓ 

ᐃᓄᓕᕆᔨᒃᑯᓐᓄᑦ ᒥᓂᔅᑕᐅᓪᓗᖓ, ᐃᓚᖃᖅᑐᑎᑦ ᒥᓂᔅᑕᕆᔭᐅᓂᖅ ᐊᖏᕐᕋᖃᙱᑦᑐᓕᕆᓂᕐᒥᒃ ᐊᒻᒪᑦᑕᐅᖅ 

ᐊᔪᖅᓴᖃᑦᑕᖅᑐᓂᒃ ᓄᖑᔾᔫᒥᑎᑦᑎᒐᓱᐊᕐᓂᕐᒧᑦ.  

 

ᐊᒻᒪᓗᑦᑕᐅᖅ ᐊᕐᓇᐃᑦ ᐱᔪᓐᓇᐅᑎᖏᓐᓄᑦ, ᐃᖅᑲᓇᐃᔭᖅᑐᓕᕆᓂᕐᒧᓪᓗ ᒥᓂᔅᑕᐅᓪᓗᖓ ᐊᒻᒪᓗᑦᑕᐅᖅ ᒥᓂᔅᑕ 

ᑲᒪᔨᐅᒋᓪᓗᖓ ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᓂᕐᒧᑦ ᑮᓇᐅᔭᖅᑖᖅᑎᑕᐅᕕᒋᓲᖏᓐᓂᒃ. ᐊᒻᒪᑦᑕᐅᖅ 

ᐃᖅᑲᓇᐃᔭᖅᑎᓂᒃ ᐅᖃᐅᔾᔨᒋᐊᕐᕕᒻᒥ ᐊᓪᓚᕕᒻᒥ ᐊᒻᒪᓗᑦᑕᐅᖅ ᐃᖅᑲᓇᐃᔭᕐᕖᑦ ᐅᓐᓂᕐᓗᒃᓴᕐᕕᖓᓂ. ᑕᐃᒫᒃ ᑕᕝᕙ 

ᑎᑎᖅᑲᒃᑲ ᑖᒃᑯᐊ ᑲᑐᔾᔨᓗᑕᒥ ᑐᕌᖅᑕᓕᐊᕆᓯᒪᔪᒥᒃ ᐅᖃᐅᓯᖃᙳᓱᒃᑲᒪ. 

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓂ ᐃᓄᓕᕆᔨᒃᑯᓐᓂᒃ, ᑐᕌᖅᑕᕋᓕᐊᕆᓯᒪᔪᖅ ᑎᑎᖅᑲᖅ ᓯᕗᓪᓕᐅᖁᔭᐅᓯᒪᔪᖅ 

ᐱᓕᕆᐊᖑᑦᑕᐅᑎᒋᔭᕆᐊᖑᓂᕋᖅᑕᐅᓯᒪᔪᖅ ᐃᓄᒃᓯᐅᑎᓂᒃ. ᑎᑎᕋᑦᑎᐊᖃᑦᑕᕐᓂᖅ ᐃᓐᓇᑐᖃᐃᑦ ᐱᒋᐊᓕᖏᑦ 

ᐱᒍᒪᔭᖏᑦ ᑕᑯᓐᓈᖅᑐᒋᑦ ᐊᒻᒪ 2023-ᒥ ᐃᓐᓇᑐᖃᕐᓂᒃ ᓂᕿᑦᑎᐊᕙᓕᕆᓂᕐᒥᒃ ᐅᖃᐅᔾᔨᒋᐊᖅᑎᓂᒃ. 

 

ᐃᓐᓇᑐᖃᕐᓂᒃ ᐱᖃᑕᐅᑎᑦᑎᒐᓱᑦᑐᑕ ᐱᒋᐊᖅᑎᑦᑎᔪᒋᕗᒍᑦ ᑖᓐᓇ ᓯᕗᓪᓕᖅᐹᒥᒃ ᐱᓕᕆᐊᖑᓂᖓ 

ᐱᖃᑕᐅᑎᑦᑎᔪᑦ ᐃᓐᓇᑐᖃᕐᓂᒃ ᒥᑦᑎᒪᑕᓕᒻᒥ ᐃᓪᓗᓕᒻᒥᓗ. ᑖᓐᓇ ᐊᐃᑉᐹ ᓄᓇᓖᓐᓂᒃ ᒪᕐᕉᓐᓂᒃ ᑭᕙᓪᓕᕐᒥ 

ᕿᑎᕐᒥᐅᓂᓗ ᐱᓕᕆᑎᑦᑎᑕᖅᑯᖅ ᐊᒻᒪ ᐱᖓᔪᐊᑦ ᐅᖄᓚᐅᑎᒃᑯᑦ ᓈᓚᐅᑎᒃᑯᑦ ᐅᖄᓚᖃᑦᑕᑎᑦᑎᓂᐅᓪᓗᑎᒃ. ᐊᒻᒪ 

ᑭᖑᓪᓕᖅᐊᒥᒃ ᐊᑐᓕᖁᔭᓕᐅᓛᖅᑐᑎᑦ 2020-2024−ᒥ. 

 

ᓄᕙᓐᓇᕐᔪᐊᖅᑕᖃᓚᐅᖅᑎᓪᓗᒍ ᓂᕿᑦᑎᐊᕙᓕᕆᓂᖅ ᐱᒋᐊᖅᑎᑦᑎᒃᑲᓐᓂᖅᓯᒪᒻᒪᑕ ᐊᕐᕌᒍᑕᒫᖅ 

ᑲᑎᒪᓂᕆᖃᑦᑕᔪᔭᖏᓐᓂᒃ. ᐊᒻᒪ ᖃᐅᔨᔭᐅᓯᒪᔪᖅ ᑕᕝᕙᓂ ᓄᓇᕗᒻᒥ ᓂᕿᖃᑦᑎᐊᑎᑦᑎᒐᓱᓐᓂᕐᒧᑦ 

ᐸᕐᓇᐅᑎᖏᓐᓂᒃ ᐊᒻᒪ ᒪᑭᒪᓂᖅ 3 2022-2024-ᒥ. ᐱᖃᓯᐅᔾᔨᓪᓗᓂ ᐅᖃᐅᓯᖃᕐᓂᕐᒥᒃ ᖃᓄᖅ ᑮᓇᐅᔭᕐᓂᒃ 

ᐊᖏᓪᓕᒋᐊᕆᓂᖅ ᐊᖑᓇᓱᒃᑎᓄᑦ ᐱᑕᖃᕐᓂᖅᓴᐅᑎᑦᑎᓲᖑᒻᒪᖔᖅ ᐃᓄᔅᓯᐅᑎᓂᒃ ᐃᓐᓇᑐᖃᕐᓄᑦ. 

 

ᑕᐃᒪ ᐃᓄᓕᕆᔨᒃᑯᑦ ᐱᔭᔅᓴᖅᑖᕆᓯᒪᔭᖓᑦ ᑎᑎᖅᑲᖅ ᐅᕙᓐᓂᒃ ᐅᖃᐅᔾᔨᓯᒪᒻᒪᑦ ᑲᑐᔾᔨᖃᑎᒌᒋᐊᖃᖅᑐᑕ 

ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎᒧᑦ. ᐱᓕᕆᕕᒐ ᑲᑐᔾᔨᖃᑎᖃᕈᓐᓇᖅᓯᒪᔪᖅ ᐃᖅᑲᓇᐃᔭᖅᑎᓂᒃ. 

ᑲᑐᔾᔨᖃᑎᒋᔭᑦᑎᓐᓂᒃ ᓄᑖᕈᕆᐊᖅᓯᓪᓗᑕ ᐸᕐᓇᐅᑎᒥᒃ. ᑖᓐᓇᓗ ᑎᑎᖅᑲᖅ ᓇᓗᓇᐃᖅᓯᔾᔪᑕᐅᓚᐅᖅᑐᖅ ᓄᓇᕗᒻᒥ 

ᖃᓄᑦᑐᓂᒃ ᐃᖅᑲᓇᐃᔭᖅᑎᑖᕆᐊᖃᕐᒪᖔᑕ. ᐊᒻᒪᓗ ᐃᓕᓐᓂᐊᖅᑐᓕᕆᓂᐅᔪᓂᒃ ᐅᓪᓗᒥ ᐱᓕᒻᒪᔅᓴᐃᒍᑎᐅᔪᓂᓪᓗ. 

 

ᐊᒻᒪᓗᑦᑕᐅᖅ ᑐᑭᒧᐊᒍᑎᔅᓴᓕᐅᕆᐊᖃᖅᑐᑎᑦ ᑎᑭᑕᐅᑎᒐᓱᓪᓗᑎᒃ. ᑖᒃᑯᐊᓗ ᑲᑐᔾᔨᖃᑎᒌᑦᑐᐃᑦ 

ᓇᓗᓇᐃᖅᑐᐃᓚᐅᕐᒥᔪᐃᑦ ᐅᔭᕋᓐᓂᐊᓂᕐᒧᑦ ᐱᓕᒻᒪᔅᓴᐃᓂᕐᒥᒃ ᑐᑭᒧᐊᒍᑎᔅᓴᖅᑖᕆᐊᖃᕐᖓᑕ ᐊᒻᒪᓗᑦᑕᐅᖅ 

ᑎᑎᕋᕆᐊᙵᐅᑎᖓ ᖃᓄᖅ ᐋᖅᑭᑎᖅᓯᒪᒐᔭᕐᒪᖔᑕ ᐅᔭᕋᓐᓂᐊᓂᕐᒧᑦ ᐃᓕᓐᓂᐊᑎᑦᑎᓂᖅ ᐃᓄᓕᕆᔨᒃᑯᓐᓄᑦ 

ᓴᓇᔭᐅᓚᐅᕐᒥᔪᖅ, ᐱᕙᓪᓕᐊᔪᓕᕆᔨᒃᑯᓐᓄᓪᓗ ᐃᖏᕐᕋᔪᓕᕆᔨᒃᑯᓐᓄᑦ, ᓯᓚᑦᑐᓴᕐᕕᒃᑯᓐᓄᓪᓗ. 

 

ᐃᓄᓕᕆᔨᒃᑯᑦ ᑲᔪᓰᓐᓇᖅᑯᑦ ᐊᑐᓕᖅᑎᑦᑎᒐᓱᑦᑐᑎᒃ ᐊᖅᑯᑎᒋᓂᐊᖅᑕᑎᓐᓂᒃ ᓴᓇᔨᕈᕆᐅᖅᓴᑎᑦᑎᓂᕐᒥᓗᑦᑕᐅᖅ. 

ᑕᐃᒫᒃ ᐃᖅᑲᓇᐃᔭᖅᓯᓐᓈᑦ ᐸᐃᑉᐹᖅᑖᖅᐸᓪᓕᐊᒍᓐᓇᖃᑦᑕᓂᐊᕐᖓᑕ ᐃᓕᓴᕆᔭᐅᔾᔪᑎᒥᓂᒃ. 

 

ᐃᓄᓕᕆᔨᒃᑯᓪᓗ ᓱᓕ ᐸᐃᑉᐹᖅᑖᖅᑎᑦᑎᒐᓱᐊᕐᓂᕐᒥᒃ ᐃᖅᑲᓇᐃᔭᖅᑎᓄᑦ ᑲᔪᓰᓐᓇᑦᑎᐊᖅᑐᖅ. 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᖃᖅᑐᑎᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᒃ. ᐱᖃᑕᐅᔪᐃᓪᓗ 

ᐃᓕᓐᓂᐊᕆᐊᓕᖏᓐᓂᒃ ᐃᖅᑲᓇᐃᔭᕐᓂᕐᒧᑦ ᐸᐃᑉᐹᑖᕋᓱᐊᕐᓂᕐᒧᓪᓗ ᓄᓇᕗᑦ 3000-ᒧᑦ ᐱᖃᑕᐅᒍᓐᓇᓛᕐᖓᑕ. 

 

ᐊᒻᒪᓗᑦᑕᐅ, ᐱᖃᑕᐅᖃᑦᑕᕐᒥᔪᒍᑦ ᑭᓱᑐᐃᓐᓇᕐᒧᑦ ᑐᕌᖓᔪᓂᒃ ᐃᓪᓗᓕᐅᕐᓂᕐᒥᒃ ᓴᖅᑭᖅᓯᒐᓱᑦᑐᑕ, 

ᓇᓗᓇᐃᖅᓯᓪᓗᑕ ᓯᕗᓪᓕᐅᒋᐊᓕᓐᓂᒃ ᓄᓇᓕᓐᓂ ᑐᐊᕕᕐᓇᖅᑐᓄᑦ ᕿᒫᕕᔅᓴᓂᒃ ᐊᒻᒪ ᐊᐅᓪᓛᐸᓪᓕᐊᔪᓄᑦ 

ᓇᔪᖅᑕᐅᑲᐃᓐᓇᕕᔅᓴᓂᒃ. 

 

ᐃᓄᓕᕆᔨᒃᑯᑦ ᑮᓇᐅᔭᖃᖅᑎᑦᑎᕙᑦᑐᑦ ᑕᓪᓕᒪᓂᒃ ᕿᒫᕕᓐᓂᒃ ᐃᖃᓗᒃᑑᑦᓯᐊᕐᒥ, ᐃᖃᓗᓐᓂ, ᑰᒑᕐᔪᒻᒥ, 

ᖁᕐᓗᖅᑑᕐᒥ ᐊᒻᒪ ᑲᖏᖅᓯᓂᕐᒥ. ᐊᒻᒪ ᑮᓇᐅᔭᒃᑲᓐᓂᕐᓂᒃᑕᐅᖅ ᐃᓕᐅᖅᑲᐃᔪᖃᓚᐅᕐᒥᔪᖅ ᑎᓴᒪᓄᑦ ᐃᓚᒌᓄᑦ 

ᕿᒫᕕᓐᓄᑦ ᖃᒪᓂ’ᑐᐊᕐᒥ, ᐅᖅᓱᖅᑑᕐᒥ, ᐸᓐᓂᖅᑑᒥ, ᒥᑦᑎᒪᑕᓕᒻᒥᓗ.  

 

ᐃᓄᓕᕆᔨᒃᑯᑦ ᑕᓪᓕᒪᓂᒃ ᐊᖏᕐᕋᖃᙱᑦᑐᓄᑦ ᓇᔪᒐᕐᓂᒃ ᑮᓇᐅᔭᖃᖅᑎᑦᑎᕙᒻᒥᔪᑦ ᐱᖓᓱᓂᓪᓗᑦᑕᐅᖅ 

ᐊᐅᓪᓛᐸᓪᓕᐊᔪᓄᑦ ᓇᔪᖅᑕᐅᑲᐃᓐᓇᕈᓐᓇᖅᑐᓂᒃ ᐊᒻᒪᓗ ᒪᕐᕉᓐᓂᒃ ᐊᖏᕐᕋᖃᙱᑦᑐᓂᒃ ᐱᓕᕆᓂᐅᔪᓄᑦ. ᑕᕝᕙᓂ 

ᐊᕐᕌᒍᑦᑎᓐᓂᒃ ᐊᖏᕐᕋᖃᙱᑦᑐᓄᑦ ᑎᑭᐅᑎᒐᓱᐊᕐᓂᖅ ᐊᔭᐅᕆᔾᔪᑎᔾᔨᖃᑦᑕᓚᐅᖅᑐᐃᑦ ᐊᒻᒪᓗᑦᑕᐅᖅ 

ᑐᓂᓯᕙᑦᑐᑎᒃ ᐃᑲᔪᕈᓐᓇᖅᑐᓄᑦ ᐊᖏᕐᕋᖃᙱᑦᑐᓂᒃ. 

 

ᑕᐃᒃᑯᐊᓗᑦᑕᐅᖅ ᑐᓂᐅᖅᑲᐃᖃᑦᑕᖅᓯᒪᒻᒥᔪᐃᑦ ᐊᖏᕐᕋᕆᔭᐅᔭᕆᐊᖃᙱᑦᑐᓂᒃ ᓇᔪᖃᑦᑕᖅᑐᓂᒃ 

ᐃᑲᔪᖃᑦᑕᖅᓯᒪᒻᒥᔪᑦ. ᐊᒻᒪᓗᑦᑕᐅᖅ ᑐᔪᕐᒥᕕᒻᒦᑎᑦᑎᑲᐃᓐᓇᐸᑦᑐᑎᒃ ᑕᖃᐃᖅᓯᑎᑦᑎᓪᓗᑎᑦ ᐃᑲᔪᖅᑎᓂᒃ. 

ᐃᓄᓕᕆᔨᒃᑯᓪᓗᑦᑕᐅᖅ ᐊᐅᓚᑦᑎᖃᑦᑕᕐᒥᔪᑦ ᑲᓇᑕᒥ−ᓄᓇᕗᒻᒥᓗ ᐃᓪᓗᓄᑦ ᐃᑲᔫᑎᓂᒃ. ᓇᔪᑲᐃᓐᓇᕈᓐᓇᓂᐊᕐᖓᑕ 

ᓇᒻᒥᓂᕆᔭᐅᔪᓂᒃ ᐊᖏᕐᕋᔅᓴᖃᙱᑦᑐᐃᑦ. 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᑦᑕᐅᖅ ᐃᓄᓕᕆᔨᒃᑯᑦ ᐃᑲᔫᑎᖏᓐᓂᒃ ᓂᕿᑖᕈᑎᔅᓴᐅᕙᑦᑐᓂᒃ 34%−ᒥᒃ ᐊᖏᓪᓕᕆᐊᕆᓚᐅᕐᒥᔪᑦ. 

ᑕᐃᒃᑯᓄᖓ ᓄᓇᕗᒻᒥᐅᑕᕐᓄᑦ ᓇᒻᒥᓂᖅ ᐊᑭᓖᒍᓐᓇᐸᙱᑦᑐᓄᑦ ᐊᑭᑦᑐᐸᓪᓕᐊᓗᐊᓕᕐᓂᖏᑦ ᐱᔾᔪᑎᒋᓪᓗᒋᑦ. 

 

ᐱᒋᐊᓕᕋᑖᖅᑎᓪᓗᑕ ᖃᐅᔨᓪᓚᕆᓚᐅᖅᑐᖓ ᐱᑕᖃᕆᐊᖃᕐᖓᑦ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓂᒃ. 

ᑕᐃᒃᑯᐊᓗᑦᑕᐅᖅ, ᐃᓛᒃ, ᓄᑖᕈᕆᐊᖅᑕᐅᒋᐊᖃᕐᖓᑕ ᓄᑖᓂᒃ ᑲᑎᒪᔨᑖᕆᐊᖃᖅᑐᑎᒃ ᐊᒻᒪ ᓄᑖᓂᒃ 

ᐱᓕᕆᔾᔪᑎᑖᕆᐊᖃᖅᑐᑎᒃ. ᑕᐃᒫᓪᓕ ᑕᕝᕙ ᐃᖏᕐᕋᓯᒋᐊᓪᓚᕆᑦᑐᐊᓘᓚᐅᖅᑯᐃᑦ ᓄᓇᓕᑦᑎᓐᓂ ᖃᕋᓴᐅᔭᒃᑯᓪᓗ 

ᐃᖏᕐᕋᓂᖅᓴᐅᓕᓚᐅᖅᑐᐃᑦ. 

 

ᐊᒻᒪᑦᑕᐅᖅ ᐊᑎᓕᐅᖃᑕᐅᕋᑖᔪᒻᒥᔪᖓ ᑲᓇᑕᒥ ᓄᓇᕘᒻ ᐊᕐᓇᐅᓂᖏᑦ ᐊᖑᑎᐅᓂᖏᓪᓘᓐᓃᑦ ᐱᔾᔪᑕᐅᓪᓗᑎᒃ 

ᐋᓐᓂᖅᑕᐅᖃᑦᑕᖅᑐᓄᑦ ᐃᑲᔫᑎᔅᓴᓂᒃ ᐃᓕᖅᑲᐃᓂᐊᖅᑐᓂᒃ $16.4-ᒥᓕᐊᓐᓂᒃ ᐊᕐᕌᒍᓂᒃ ᑎᓴᒪᓂᒃ ᐊᒡᒋᖅᑐᓂᒃ. 

 

ᐊᒻᒪᑦᑕᐅᖅ ᒥᓂᔅᑕᐅᑉ ᐱᓕᕆᔨᓐᓂᒃ ᓴᖅᑭᖅᓯᒍᒪᓛᕐᒥᔪᖓ ᐊᕐᓇᐃᑦ ᐃᓱᒫᓘᑎᒋᖃᑦᑕᖅᑕᖏᑦ ᐱᔾᔪᑎᒋᓪᓗᒋᑦ. 

ᐊᒻᒪᓗᑦᑕᐅᖅ ᐱᓕᕆᔨᓕᐅᕐᓗᖓᑦᑕᐅᖅ ᐊᔪᕈᑎᓂᒃ ᑲᒪᖃᑦᑕᕋᔭᖅᑐᓂᒃ. 

 

ᐅᖃᖅᑏ, ᐱᒻᒪᕆᐊᓘᔪᖅ ᑖᒃᑯᐊ ᐱᓕᕆᐊᕆᒋᐊᓕᒃᑲ ᑭᐅᓗᒋᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

ᖃᐅᔨᓴᕐᓂᒥᖏᓐᓂᒃ ᓄᓇᕗᒻᒥ, ᑖᓐᓇᐅᑦᑕᓚᐅᖅᑯᖅ. ᐊᒻᒪ ᐊᖏᓂᖅᐹᖑᓪᓗᓂ ᐱᓕᕆᐊᕆᒋᐊᖃᕐᓂᐊᖅᑕᕋ 

ᐊᕐᕌᒎᓐᓂᒃ ᒪᕐᕉᓐᓂᒃ, ᑭᖑᓪᓕᖅᐹᖅᓯᐅᑎᓕᐅᕐᓂᖅ ᐊᑐᓕᖅᑎᑦᑎᓂᖅ ᑐᑭᒧᐊᒍᑎᔅᓴᐅᓂᐊᖅᑐᓂᒃ ᑭᐅᔾᔪᑎᖃᕐᓗᑕ 

ᑕᒻᒪᖅᓯᒪᔪᖅᓯᐅᑕᐅᕆᔪᔭᑦᑎᓐᓂᒃ. ᐊᒻᒪ ᐅᑭᐅᖑᓕᖅᑲᑦ ᓴᖅᑭᕈᒪᓛᖅᑕᒃᑯ. 

 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕᐅᓪᓗᖓ ᐊᖏᖅᓯᖃᑕᐅᓚᐅᖅᓯᒪᒻᒥᔪᖓ ᑲᓇᑕᒥ ᐅᓪᓗᕆᔭᐅᓂᐊᖅᑐᒥᒃ 

ᐋᖅᑮᖃᑎᒌᓐᓂᕐᒧᑦ ᓱᓕᔪᓂ ᐋᖅᑮᖃᑎᒌᓐᓂᕐᒧᑦ ᒪᓕᒐᓕᕆᔨᒃᑯᓐᓂᒃ. ᑖᓐᓇᑦᑕᐅᖅ ᐊᖅᑭᑦᑕᕗᑦ 

ᐱᒍᓐᓇᑎᑦᑎᓚᐅᕐᒥᔪᖅ ᓄᓇᕗᒻᒥᐅᓂᒃ ᐃᓕᓴᖅᓯᒍᓐᓇᕐᓗᑕ ᐋᓐᓂᖅᑕᐅᓂᒥᓂᖏᓐᓂᒃ 

ᐃᓕᓐᓂᐊᕆᐊᖅᑎᑕᐅᖃᑦᑕᖅᓯᒪᔪᒥᓃᑦ.  

 

ᐅᖃᖅᑏ, ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᑎᑎᖅᑲᖏᑦ ᐅᕙᓐᓂᒃ ᐱᖁᔨᖃᑦᑕᖅᓯᒪᒻᒥᒻᒪᑕ 

ᐃᑲᔪᖅᓰᖁᔨᓪᓗᑎᒃ ᑲᑐᔾᔨᓗᑕᒥᒃ ᐃᖅᑲᓇᐃᔭᖅᑐᓕᕆᓂᒃᑯᑦ ᕿᒥᕐᕈᑦᑕᓂᒃᑯᑦ ᐊᑐᓕᖁᔭᓕᐅᕐᓂᒃᑯᓪᓗ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒫᓐᓇ ᕿᒥᕐᕈᔪᑦ ᓄᓇᕗᑦ ᒐᕙᒪᖓᑕ ᑮᓇᐅᔾᔭᓵᔾᔪᑎᓕᒫᑦᑎᐊᖏᓐᓂᒃ, ᖃᐅᔨᒪᒐᓱᑦᑐᑕ 

ᐊᑭᑦᑐᕋᐅᑎᖃᑦᑎᐊᑦᑎᐊᖁᓐᓇᕐᒪᖔᑕ ᐊᓯᑦᑎᓐᓂᒃ.  

 

ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᓴᖅᓯᒪᒻᒥᔪᐃᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᖏᓐᓂᒃ, 

ᐱᒋᐊᖅᑎᑕᐅᓯᔪᒪᓂᓪᓗ 2013-2023-ᒧᑦ. ᐊᒻᒪᓗᑦᑕᐅᖅ ᐊᖅᑭᒋᐊᖅᑕᐅᓯᒪᔪᓂᒃ ᑐᕌᒐᓕᐅᖅᓯᒪᓪᓗᑎᒃ, 

ᐱᓕᕆᐊᖑᔭᕆᐊᖃᓛᖅᑐᓂᒃ 2025-2026-ᒥ. 

 

ᐊᒻᒪᓗᑦᑕᐅᖅ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᖅᓴᐅᒐᓱᐊᖅᑐᑎᒃ ᐊᒻᒪᓗ ᐋᖅᑭᒋᐊᕆᓯᒪᒋᓪᓗᑎᒃ ᐃᖅᑲᓇᐃᔭᖅᑏᑦ 

ᕿᒥᕐᕈᔭᐅᔾᔪᑎᖏᓐᓄᑦ ᐅᕐᓂᓗᔅᓴᕈᑎᖏᓐᓂᓪᓗ ᒪᓕᒐᖏᓐᓂᒃ. ᐊᒻᒪᓗᑦᑕᐅᖅ ᐊᕐᕌᒍᓄᑦ ᐊᒥᓱᑲᓪᓚᓐᓄᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᖓᒍᑦ ᖃᐅᔨᒋᐊᖃᑦᑕᕐᓗᑎᒃ ᐃᖅᑲᓇᐃᔭᕐᕕᖏᓐᓂᒃ ᐱᓕᕆᖃᑦᑕᕐᓂᐊᖅᑐᑦ 

ᐱᓕᕆᖃᑎᖃᕐᓗᑎᒃ ᒪᓕᒐᓕᐅᖅᑎᓂᒃ ᓯᕗᓕᖅᑎᓂ ᐱᓕᕆᕕᐅᔪᓂᓪᓗ. 

 

ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᖅᓯᔪᒻᒥᔪᑦ ᐃᓄᓐᓂᑦ ᓯᕗᓕᖅᑎᕈᕆᐅᖅᓴᓂᕐᒧᑦ ᐱᓕᕆᓂᐅᔪᒥᒃ 

ᐊᒥᓱᕈᕆᐊᖅᓯᖑᒪᓪᓗᑎᒃ ᐃᖅᑲᓇᐃᔭᖅᑎᓂᒃ, ᐃᖅᑲᓇᐃᔭᖅᐸᑦᑐᓂᒃ ᐊᖏᔪᖅᑳᖑᔪᓂᒃ ᐃᖅᑲᓇᐃᔮᓂᒃ. ᐊᒻᒪ 91 

ᐃᓄᐃᑦᑕᐅᖅ ᑎᒃᑯᐊᖅᑕᐅᑐᐃᓐᓇᔪᒻᒥᔪᐃᑦ ᐃᖅᑲᓇᐃᔮᒧᑦ ᓯᕗᓕᖅᑎᐅᓂᕐᒧᑦ, ᑕᐃᒫᒃ 

ᐊᖅᑭᒋᐊᕆᓪᓗᐊᑲᓪᓚᒃᓯᒪᓕᕆᕗᒍᑦᑕᐅᖅ ᐃᖅᑲᓇᐃᔭᖅᑏᑦ ᐃᓪᓗᖃᖅᑎᑕᐅᓂᖏᓐᓂᒃ 72-ᓂᑦ ᐃᓄᓐᓂᒃ 

ᐃᖅᑲᓇᐃᔭᖅᑎᓂᒃ ᐊᕐᕋᑖᖅᑎᑦᑎᒍᓐᓇᔪᔪᒍᑦ.  

 

ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᓴᓇᓯᒪᒻᒥᔪᑦ ᓄᓇᕘᓕᒫᒥ ᐃᖅᑲᓇᐃᔭᖅᑎᑦᑎᒐᓱᐊᕐᓂᕐᒥᒃ, ᒫᓐᓇ 

ᐊᑐᓕᖅᑎᑕᐅᕙᓪᓕᐊᓕᖅᑐᓂ ᐊᒥᓱᕈᖅᐸᓪᓕᐊᑎᑦᑎᓂᐊᖅᑐᑦ ᐃᓄᓐᓂᒃ ᐃᖅᑲᓇᐃᔭᖅᑎᐅᔪᓂᒃ. ᓄᓇᓕᓐᓂᓗ 

ᐃᖅᑲᓇᐃᔮᖅᑖᑎᑕᐅᔪᓂᒃ. 

ᐊᒻᒪᓗᑦᑕᐅᖅ ᐊᓪᓚᕝᕕᐅᑉ ᓯᓚᑖᓂ ᐃᖅᑲᓇᐃᔭᕈᓐᓇᓂᕐᒧᑦ ᐊᑐᐊᒐᓕᐅᖅᓯᒪᒻᒥᔪᒍᑦ, 

ᐱᔨᑦᑎᕋᐅᑎᐅᔭᕆᐊᖃᓪᓚᕆᑦᑐᐃᑦ ᓄᓇᕗᒻᒥᐅᓄᑦ ᐃᓐᓄᒍᓐᓇᕐᓂᐊᕋᑦᑎᒍ. ᐊᒻᒪᓗ ᑖᓐᓇ ᑐᕌᑕᖓᓐᓄᑦ ᑎᑎᖅᑲᖅ 

ᐅᕙᓐᓂᒃ ᐅᖃᐅᔾᔨᓯᒪᓚᐅᕐᒥᒻᒪᑦ ᐱᓕᕆᖃᑎᖃᕆᐊᖃᖅᑎᑎᓪᓗᓂ ᓄᓇᓕᓐᓄ ᒐᕙᒪᒃᑯᓐᓄ ᐱᔨᑦᑎᕋᖅᑎᒃᑯᓐᓂᒃ, 

ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔪᓕᕆᔨᒃᑯᓐᓂᒃ, ᑮᓇᐅᔭᓕᕆᔨᒃᑯᓂᓪᓗ. ᒫᓐᓇ ᖃᓄᖅ 

ᐱᕙᓪᓕᐊᑎᑦᑎᖃᑎᒌᒍᓐᓇᕐᒪᖔᑦᑕ ᐋᖅᑭᑦᑎᕆᕙᓪᓕᐊᔪᒍᑦ ᐊᒻᒪᓗ ᖃᐅᔨᓴᓕᖅᑐᑎᒍ ᐱᔭᕇᕝᕕᔅᓴᖃᑦᑐᑎᒍ 

2024-ᒥ.  

 

ᒫᔅᓯ 2022-ᒥᓂ ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᓂᕐᒧᑦ ᑮᓇᐅᔭᖅᑖᑎᑦᑎᔨᖏᑦ ᑲᒥᓯᙵ ᓴᖅᑭᖅᓯᔪᒻᒪᑕ ᓄᑖᓂᒃ. 

ᐊᒻᒪᓗᑦᑕᐅᖅ ᑎᒃᑯᐊᖅᓯᓪᓗᑎᒃ ᐊᒥᓱᑲᓪᓚᓐᓂᒃ ᐊᒻᒪ ᓄᓇᕗᒻᒥ ᓴᖅᑭᔮᕆᐊᕐᓂᖅᓴᐅᓕᖅᑐᑎᒃ. ᓯᕗᓪᓕᐹᑦᑎᐊᒥᓪᓗ 

ᓄᓇᕗᒻᒥᐅᑕᕐᒥ ᐊᖏᔪᖅᑳᖃᓕᖅᑐᑎᒃ ᐊᐅᓚᑦᑎᔨᖃᓕᖅᑐᑎᒃ.  

 

ᐊᒻᒪ ᑮᓇᐅᔭᖅᑖᕈᓐᓇᓚᐅᕐᒥᔪᒍᑦ ᓄᓇᕗᒻᒥ ᑐᙵᕕᖃᕐᓂᐊᖅᑐᓂᒃ ᐊᓪᓚᕝᕕᖓᓄᑦ ᐃᖅᑲᓇᐃᔭᖅᑎᖏᓐᓄᑦ 

ᐃᖅᑲᓇᐃᔭᖅᑏᑦ ᐅᖃᐅᔾᔨᒋᐊᖅᑏᑦ ᐊᓪᓚᕝᕕᖓᓄᑦ. ᐊᒻᒪᓗᑦᑕᐅᖅ ᑎᒃᑯᐊᖅᓯᒃᑲᓐᓂᓚᐅᕐᒥᔪᖓ ᐃᒃᓯᕙᐅᑕᖏᓐᓂᒃ 

ᑲᒪᑎᔨᖏᓐᓂᓪᓗ ᐃᖅᑲᓇᐃᔮᖅᑏᑦ ᐋᓐᓂᖅᑐᓕᕆᔨᖏᓐᓄᑦ. 

 

ᐅᖃᖅᑏ, ᑕᖅᑭᓂᑦ 23-ᓂᑦ 18-ᕋᖅᑎᖅᑐᖓ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖃᖅᓯᒪᔪᖓ. ᖁᔭᓐᓇᒦᒃ, 

ᐱᕕᖃᖅᑎᑕᐅᔪᓐᓇᕋᒪ ᐊᐱᖅᑯᑎᒃᓴᕆᓂᐊᖅᑕᓯᓐᓂᒃ ᓂᕆᐅᑦᑎᐊᖅᐳᖓ ᐅᐊᑦᑎᐊᕈ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᑭᓯᐊᓂ ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ. ᐅᓪᓗᒥ ᖁᕕᐊᓱᒃᐳᖓ ᐅᓂᒃᑳᕈᓐᓇᕐᒥᒐᒪ ᑖᓐᓇ ᒐᕙᒪᕗᑦ ᖃᓄᖅ ᐱᓕᕆᓯᒪᓂᖓᓂᒃ 

ᒫᓐᓇᒧᑦ ᑎᖦᖢᒍ. ᑕᒃᑯᐊ ᐋᖅᑭᓚᐅᖅᓯᒪᔭᕗᑦ ᑕᕝᕙᓂ ᑲᑐᔾᔨᓗᑕ. ᑖᓐᓇᓗ ᑎᑎᖅᑲᖅ ᐅᕙᓐᓅᖅᑕᐅᓚᐅᕆᕗᑦ 

ᑖᔅᓱᒧᖓ ᓯᕗᓕᐅᖅᑎᑦᑕ ᐊᕿᐊᕈᕐᒧᑦ. 

 

ᒫᓐᓇᓕ ᑕᐃᒪ ᒥᓂᔅᑕᐅᓪᓗᖓ ᐃᓕᑉᐸᓕᐊᖏᓐᓇᕋᒪ ᐊᒃᓱᕈᖅᖢᖓᓗ, ᐱᓕᕆᑦᑎᐊᕋᓱᒃᐳᖓ. ᑕᕝᕙᓂ 

ᐃᓕᖅᑯᓯᓕᕆᔨᒃᑯᓐᓂᒃ ᐱᖅᑯᓯᓕᕆᔨᒃᑯᓪᓗ ᐊᒻᒪᓗ ᑕᕝᕗᖓ ᒥᓂᔅᑕᐅᓕᖅᑎᓪᓗᖓ ᖁᓪᓕᒃᑯᑦ 

ᖃᐅᒻᒪᖅᑯᑎᓕᕆᔨᒃᑯᖓᓄᑦ ᑯᐊᐳᕇᓴᒃᑯᖓᓄᑦ. ᑕᐃᒪ ᑖᒃᑯᐊ ᐃᖅᑲᓇᐃᔭᖃᑎᒋᓇᓱᓚᐅᖅᐸᒃᑲ ᐃᖅᑲᓇᐃᔭᖅᑐᐃᑦ 

ᑕᐃᑲᓂ. ᐊᒻᒪᓗ ᑕᕝᕙᓂ ᒪᓕᒐᓕᐅᕐᕕᖕᒥᒃ ᐊᒻᒪᓗ ᑖᒃᑯᐊ ᒥᓂᔅᑕᐃᑦ ᑕᒫᓂ ᐱᓕᕆᑦᑎᐊᖃᑎᒋᓇᓱᑉᐸᒃᑲ, ᑖᒃᑯᐊ 

ᑭᒡᒐᖅᑐᖅᖢᑎᒍ ᓄᓇᕗᒻᒥᐅᑦ.  

 

ᐃᓕᓴᖅᓯᔪᒪᑦᑎᐊᕆᕗᖓ ᓱᓕᓂᖅ ᑕᒪᓐᓇ ᐅᓂᒃᑳᕈᓐᓇᕐᒥᒐᒃᑯ ᖃᓄᖅ ᑕᒪᓐᓇ ᐃᖏᕐᕋᓯᕙᓪᓕᐊᒻᒪᖔᑦ ᒫᓐᓇᒧᑦ 

ᑎᒃᖢᒍ ᑖᒃᑯᐊ ᑐᕌᖅᑕᕗᑦ ᐱᔾᔪᑎᒋᓪᓗᒍ. 

 

ᐃᒃᓯᕙᐅᑕᓖᒃ, ᑖᒃᑯᐊ ᐃᓕᖅᑯᓯᔨᒃᑯᓪᓗ ᐱᖅᑯᓯᓕᕆᔨᒃᑯᑦ ᐊᒃᓱᕈᖅᖢᑎᒃ ᐱᓕᕆᑦᑎᐊᕋᓱᐊᑦᑕᖅᑐᐃᑦ 

ᓴᖅᑭᑕᐅᓯᒪᔪᐃᑦ ᑕᕝᕙᓂ ᑲᑐᔾᔨᓗᑕ ᓯᕗᓪᓕᖅᐹᖑᑎᑕᐅᖃᑦᑕᖁᓪᓗᒋᑦ ᑕᒪᒃᑯᐊ ᐱᖅᑯᓯᕗᑦ, ᐅᖃᐅᓯᕗᑦ ᐊᒻᒪᓗ 

ᐃᓄᐃᑦ ᖃᐅᔨᒪᔭᑐᖃᖓᑦ.  

 

ᐃᒃᓯᕙᐅᑕᓖᒃ, ᐅᓂᒃᑳᕈᓐᓇᕆᕗᖓ ᑖᒃᑯᐊ ᐃᓐᓇᕐᓄᓪᓗ ᒪᒃᑯᒃᑐᓄᓪᓗ ᑮᓇᐅᔭᖅᑑᑎᒋᖃᑦᑕᖅᑕᕗᑦ 

ᐊᖏᓪᓕᒋᐊᖅᓯᒪᖕᒪᑦ 178%-ᒥᑦ. ᑖᓐᓇ ᑕᑯᓪᓗᑎᒍ $800,000-ᖑᓚᐅᖅᖢᓂ, ᑖᓐᓇ ᑮᓇᐅᔭᖅᑑᑎᒋᓂᐊᓕᖅᑕᖓ 

ᑕᐃᒪ $2.22-ᒥᓕᐊᓐᖑᓂᐊᓕᕐᒪᑦ ᑕᒪᑐᒥᖓ ᐊᕐᕌᒍᒥᒃ.  

 

ᒫᓐᓇᒧᓪᓗ ᑎᑭᖦᖢᒍ $1-ᒥᓕᐊᓐᒥᒃ ᐊᑐᖅᓯᒪᓕᖅᐳᐃᑦ ᑖᒃᑯᓄᖓ ᐃᓄᓕᒫᓄᑦ ᑐᓴᒐᒃᓴᐅᖃᑦᑕᖅᑐᓄᑦ. ᐊᒻᒪᓗ 

ᑕᐃᒪ ᑖᓐᓇ ᑐᒃᓯᕋᐅᑎ ᐊᐃᑉᐸᖓ, ᑕᐃᒪ ᑮᓇᔭᐅᖅ ᓄᖑᓐᓇᓱᖕᓂᖓᓂᒃ ᐊᑐᐃᓐᓇᐅᓂᐊᖅᐳᖅ. 

 

ᐃᒃᓯᕙᐅᑕᓖᒃ, ᑖᓐᓇᒃᑕᐅᖅ ᐃᓄᐃᑦ ᐱᖅᑯᓯᖓᓪᓗ ᐱᖅᑯᓯᖓᓐᓄᑦ ᐊᒻᒪ ᐃᓕᖅᑯᓯᖓᓐᓄᑦ 

ᑮᓇᐅᔭᖅᑖᕈᑕᐅᖃᑦᑕᖅᑐᖅ $800,000-ᒧᑦ ᑎᑭᓯᒪᓕᕐᒪᑦ ᑕᒪᑐᒪᓂ ᐊᕐᕌᒎᔪᒥᒃ. ᐊᒻᒪᓗ ᑕᐃᒪ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᑦ, ᐅᔾᔨᕈᓱᒃᓯᒪᒋᕗᐃᑦ ᑕᑯᓪᓗᑕ ᑖᓐᓇ 76%-ᒥᑦ ᐊᖏᓪᓕᒋᐊᖅᓯᒪᓕᕐᒧᑦ 

ᑕᒪᒃᑯᓄᖓ ᐃᓄᑐᐃᓐᓇᕐᓄᑦ ᑕᒪᒃᑯᑦ ᑮᓇᐅᔭᕐᓄᑦ ᐱᕈᕋᓱᙱᑦᑐᓄᑦ ᐊᒻᒪᓗ ᕼᐋᒻᒪᓚᒃᑯᓐᓄᑦ 

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑕᓖᒃ, ᐱᔾᔪᑎᒋᓪᓗᒋᑦ ᓯᕗᓪᓕᐅᑎᔭᐅᓯᒪᔭᖏᑦ ᐃᓐᓇᑐᖃᐃᑦ ᑲᒪᒋᔭᐅᑦᑎᐊᕐᓂᖏᑦ 

ᐊᒻᒪᓗᑦᑕᐅᖅ ᒪᒥᓴᑦᑎᐊᖁᓪᓗᒋᑦ ᐃᖅᑲᓇᐃᔭᕐᕕᑦᑎᓐᓂ ᐱᓕᕆᖃᑎᒌᑦᑐᒍᑦ ᐃᓕᓐᓂᐊᕈᑎᒃᓴᓕᐅᖅᖢᑕ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐱᓕᒻᒪᒃᓴᐅᑎᒋᔭᐅᓂᐊᕐᒪᑕ ᐋᓐᓂᐊᕕᓐᓂᒃ ᐃᖅᑲᓇᐃᔭᖅᑐᓂᒃ. 

 

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐊᒻᒪ ᑐᑦᑕᕐᕖᑦ ᑕᒪᒃᑯᐊ ᐊᑐᐃᓐᓇᐅᔪᖅ ᐅᖃᐅᔾᔨᒋᐊᕈᓐᓇᖅᑐᑦ 

ᐱᓕᕆᕕᐅᔪᓂᒃ ᐊᒻᒪ ᑎᒥᖁᑎᒋᔭᐅᔪᓂᒃ ᐱᓕᕆᕕᖓᓂᒃ. ᖃᓄᖅ ᐱᑦᑎᐊᕐᓗᑎᒃ ᖃᓄᐃᙱᑦᑎᐊᕋᓱᐊᕐᓂᒃᑯᑦ 

ᐃᑲᔪᕐᓂᖃᕈᓐᓇᖅᑐᓂ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑕᕝᕗᖓᓚᐅᖅᑎᓪᓗᖓ ᒥᓂᔅᑕᒧᑦ ᐅᖃᐅᓯᓕᕆᓂᕐᒧᑦᑕᐅᖅ ᑖᓐᓇ 

ᑕᑯᓯᒪᓕᕐᒥᒐᑦᑎᒍ ᑕᒪᒃᑯᐊ ᐃᓄᒃᑐᑎᒃ ᐃᓕᓐᓂᐊᕐᓂᐅᖃᑦᑕᖅᑐᐃᑦ ᑕᕝᕙᓂ ᐃᖅᑲᓇᐃᔭᖅᑎᐅᔪᓄᑦ. ᐊᒻᒪ ᑖᒃᑯᐊ 

ᐋᖅᑭᓯᕙᓪᓕᐊᖏᓐᓇᖅᐳᐃᑦ ᑕᒪᓐᓇ ᖃᓄᖅ ᐃᓄᐃᑦ ᐃᓕᓐᓂᐊᕈᑎᖏᖃᑦᑕᖅᑕᖓᓂᒃ ᐊᒻᒪ 

ᓴᖅᑭᔮᖅᑎᑕᐅᖃᑦᑕᕐᓂᖓᓂᒃ ᑖᒃᑯᐊ ᐸᕐᓇᐅᑕᐅᖃᑦᑕᖅᑎᓪᓗᒋᑦ. 

 

ᑕᒪᒃᑯᓄᖓ ᐃᓕᑉᐸᓪᓕᐊᓕᓵᖅᑐᓄᑦ ᐊᒻᒪ ᐊᔪᙱᓐᓂᖅᓴᓄᑦ. ᑖᒃᑯᐊ ᒐᕙᒪᕗᓂᓛᒃ ᑕᕝᕙᓂ ᐊᕐᕌᒥ 

ᐊᖅᑭᒃᓯᓯᒪᕗᐃᑦ ᐃᒪᓐᓇ. 

 

ᑕᐃᑲᓂ ᑕᑯᙳᐊᕆᐊᕈᑦᑎᒍ 2022-ᒥ 2023-ᒧᑦ 165 ᐃᖅᑲᓇᐃᔭᖅᑏᑦ ᐱᐊᓂᒃᓯᓚᐅᖅᐳᐃᑦ ᑖᒃᑯᓂᖓ 

ᐃᓕᓐᓂᐊᖅᑎᑕᐅᓪᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ. ᐊᒻᒪᓗ ᑕᐃᒪ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐱᐊᓂᒃᓯᓕᖅᐳᐃᑦ 

ᑕᒪᑐᒥᖓ ᐃᓄᐃᑦ ᐅᖃᐅᓯᖏᓐᓄᑦ ᐃᓕᓐᓂᐊᕈᑕᐅᖃᑦᑕᖅᑐᓄᑦ ᐸᕐᓇᐅᑎᒥᒃ. ᐊᒻᒪᓗ ᑖᓐᓇ ᐱᒋᐊᓛᕆᓪᓗᓂ 

2024-ᒥ. 

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑖᒃᑯᐊ ᐱᓕᕆᐊᒃᓴᐃᑦ ᑲᑐᔾᔨᓗᑕ 

ᑎᓕᔭᐅᓯᒪᔾᔪᑎᒋᔭᕗᑦ 2021-ᒥᑦ ᖁᓪᓕᒃᑯᑦ ᓄᑖᒥᒃ ᐅᒻᒪᖅᑯᑎᖃᕐᕕᓕᐅᓚᐅᖅᑐᑦ ᐃᑉᐱᐊᕐᔪᖕᒥ 2021-ᒥ, 2022-

ᒥᓗ ᐅᑭᐅᖅᑕᖅᑐᒥᒃ ᑮᓇᐅᔭᖁᑎᒋᔭᐅᔪᑦ ᖁᓪᓕᒃᑯᑦ ᑖᒃᑯᓂᖓ ᐊᐅᓚᐅᑏᓕᐅᓚᐅᖅᑐᑦ ᒥᑦᑎᒪᑕᓕᖕᒥ, 

ᑲᖏᖅᖢᒑᐱᖕᒥ, ᑎᑭᕋᕐᔪᐊᕐᒥᓗ. 

 

ᖄᒃᑲᓐᓂᐊᒍᓪᓗ ᐊᐅᓚᐅᑎᓕᐅᓚᐅᖅᑐᑦ ᐊᓯᔾᔨᖅᖢᑎᒃ ᑲᖏᖅᖢᒑᐱᖕᒥ, ᐃᖃᓗᖕᓂᓗ ᓴᓇᔭᐅᕙᓪᓕᐊᓕᖅᑐᑦ 

ᑖᒃᑯᐊ ᐃᖅᑲᓇᐃᖅᑕᐅᓂᐊᖅᑐᑦ 2024-ᒥ. 

 

ᐃᒃᓯᕙᐅᑖᖅ, ᖁᓪᓕᒃᑯᑦ ᑖᒃᑯᐊ ᓴᓇᓚᐅᕐᒥᔪᑦ ᐊᖓᔪᖅᑳᖃᕐᕕᖕᒥ ᖃᒪᓂᑦᑐᐊᕐᒥ ᒪᑐᐃᓚᖅᑐᖅ ᐃᖅᑲᓇᐃᔭᖅᑎᓄᑦ 

ᒪᑐᐃᓚᐅᖅᑐᑦ ᐄᐳᓘ 2023-ᖑᑎᓪᓗᒍ. ᑎᑎᕋᐅᔭᖅᓯᒪᓂᖓ ᓴᓇᒪᓂᖓᓗ ᖁᓪᓕᒃᑯᑦ ᐊᖏᖅᓯᒪᓂᖓ 

ᓇᓗᓇᐃᖅᑕᐅᕗᑦ ᐆᒻᒪᖅᑯᑎᓄᑦ ᐊᑐᓗᐊᖅᑕᐃᓕᒪᕐᓂᒧᑦ ᐱᖁᓪᓗᒋᑦ ᐊᒻᒪᓗᑦᑕᐅᖅ ᐃᓕᓴᕆᔭᐅᔾᔪᑎᑖᖁᓪᓗᒋᑦ 

ᐊᑐᓗᐊᖏᓐᓂᖏᓐᓄᑦ.  

 

ᑖᒃᑯᐊ ᖃᒪᓂᑦᑎᐊᕐᒧᑦ ᓂᕆᐅᑦᑎᐊᖅᐳᖓ ᑕᐅᕗᖓ ᑲᒪᑎᓪᓗᖑ ᖁᓪᓕᒃᑯᓐᓂᒃ ᐳᓛᕆᐊᕆᐊᒃᓴᖅ ᑕᐅᕗᖓ 

ᐊᕐᕌᒍᒋᔭᑦᑎᓐᓄᑦ.  

 

ᐃᒃᓯᕙᐅᑖᖅ, ᖁᓪᓕᒃᑯᑦ ᑖᒃᑯᐊ ᐊᒃᓱᐊᓗᒃ ᓯᕗᒧᐊᒃᑎᐊᖅᓯᒪᖕᒪᑕ ᐃᒻᒥᒃᑰᖅᖢᑎᒃ 

ᐃᑯᒻᒪᖅᑯᑎᓕᐅᕈᓐᓇᖅᓯᑎᑦᑎᓪᓗᒋᑦ ᑕᐃᒪᓐᓇ ᐃᒻᒥᒃᑰᖅᑐᖅ ᐃᑯᒻᒪᖅᑯᑎᓕᐅᕈᓐᓇᖅᑐᐃᑦ ᐃᒻᒥᓂᒃ 

ᐃᑯᒻᒪᖅᑯᑎᓕᐅᖁᓐᓇᖁᓪᓗᒋᑦ ᓂᐅᕈᑎᒋᓗᒋᑦ ᐃᑯᒻᒪᖅᑯᑎᓕᐅᕈᑎᖏᑦ ᖁᓪᓕᒃᑯᓐᓄᑦ. 

 

ᔪᓚᐃ 2022-ᖑᑎᓪᓗᒍ ᖁᓪᓕᒃᑯᑦ ᑖᒃᑯᐊ ᑐᓂᓯᑲᐃᓐᓇᓚᐅᖅᑐᑦ ᐊᖏᖅᓯᔾᒧᑎᓂᒃ ᑐᒃᓯᕋᐅᑎᓕᐅᕈᑎᖃᖅᑎᓪᓗᒋᑦ 

ᐱᓕᕆᔾᔪᓰᑦ ᐊᑐᐊᒐᖅ ᑖᓐᓇ ᓴᓇᔭᐅᓯᓐᓇᖅᑎᓪᓗᒍ. 

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᒥᓂᔅᑕᐃᑦ ᑲᒪᑎᔨᖏᓐᓄᐊᖅᑕᐅᓂᐊᖅᑐᑦ ᐊᕐᕌᒍᑦ ᐃᓱᓕᓚᐅᖏᓐᓂᖓᓂᒃ ᐅᑭᐊᒃᓵᖅ ᖁᓪᓕᒃᑯᑦ 

ᐊᑎᓕᐅᕆᓚᐅᖅᑐᑦ ᑕᒪᒃᑯᓄᖓ ᓯᕗᓪᓕᖅᐹᒥᒃ ᓂᐅᕕᓚᐅᖅᑐᑦ ᓴᓂᑭᓗᐊᕐᒥ ᐊᖏᕈᑎᓂᒃ ᐱᓕᕆᖃᑎᒋᓗᒋᑦ 

ᓄᓇᕗᒻᒥ ᓄᒃᑭᒃᓴᐅᑎ ᑯᐊᐳᕇᓴᓐ. ᑖᒃᑯᐊ ᐊᖏᕈᑏᑦ ᐊᓄᕆᕐᔪᐊᖅ ᓄᒃᑭᖅᓴᐅᑏᑦ ᐱᓕᕆᔾᔪᑕᐅᓪᓗᓂ, ᑖᓐᓇ 

ᓯᕗᓪᓕᖅᐹᒥᒃ ᐊᓄᕆᒧᑦ ᐅᒻᒪᖅᑯᑎᓕᐅᖅᑐᑦ ᐃᑯᒻᒪᖅᑯᑎᓕᐅᖅᑐᖅ ᓄᓇᕗᒻᒥ. 

 

ᐃᒃᓯᕙᐅᑖᖅ, ᑭᐅᓪᓗᑕ ᑕᖅᑲᒃᑯᓇᖓᑦ ᐃᑯᒻᒪᖅᑯᑎᓄᑦ ᐊᑐᖅᑎᓂᒃ ᐱᕚᓪᓕᖅᑎᑦᑎᖁᓪᓗᒋᓪᓗ ᐱᓕᕆᔾᔪᑎᓂᒃ 

ᖁᓪᓕᒃᑯᑦ ᐊᑐᓕᖅᑎᑦᑎᓚᐅᖅᑐᑦ ᑕᒪᒃᑯᓂᖓ ᓯᕿᙳᔭᖑᐊᖏᓐᓂᒃ ᑕᒪᒃᑯᐊ ᐊᑐᓂ ᐆᒻᒪᖅᑯᑎᓕᐅᖃᑦᑕᕐᓂᖏᑦ 

ᓇᖕᒥᓂᖅ ᑕᒪᐃᓐᓇ 10-ᑭᒥᕚᑦᓯᓂ ᑕᐃᒪᓐᓇ ᐱᖁᓪᓗᒋᑦ. ᑖᒃᑯᐊ ᓄᓇᓕᖕᓄᓪᓗ ᑕᒪᒃᑯᐊ ᒪᕐᕉᖕᓂᒃ ᓲᕐᓗ 

ᐊᑕᐅᓯᕐᒥᓪᓗ ᐲᔭᐃᓚᐅᖅᑐᑦ ᒫᔅᓯ 31-ᖑᑎᓪᓗᒍ ᐊᖅᑭᒃᑕᐅᑲᓐᓂᖅᖢᑎᒃ ᓯᕿᙳᔭᖑᐊᖏᑦ.  

 

ᐃᒃᓯᕙᐅᑖᖅ, ᖁᓪᓕᒃᑯᑦ ᒫᓐᓇ ᖃᕋᓴᐅᔭᒃᑯᑦ ᐊᑐᓕᖅᑐᑦ ᓄᓇᕗᑦ ᒐᕙᒪᒃᑯᖏᑕ ᐱᑐᒃᖢᑎᒃ ᒐᕙᒪᒃᑯᑦ 

ᐱᑐᕝᕕᖓᓐᓂᒃ ᓄᑖᕈᕆᐊᖅᑕᐅᓪᓗᑎᒡᓗ ᖃᕋᓴᐅᔭᖏᑦ.  

 

ᐃᒃᓯᕙᐅᑖᖅ, ᖁᓪᓕᒃᑯᑦ ᐊᑐᓕᖅᑎᑦᑎᕗᑦ ᑕᒪᒃᑯᓂᖓ ᓄᓇᕗᓕᒫᒥ ᐊᑭᒋᔭᐅᓂᐊᖅᑐᑦ ᐋᑦᑑᕝᕙ 2022-ᖑᑎᓪᓗᒍ 

ᐊᖅᑭᒃᓯᓚᐅᖅᑐᑦ ᓄᓇᕗᒻᒥᐅᑦ ᐊᔾᔨᒌᑦᑎᐊᒥᑦ ᐃᑯᒻᒪᖅᑯᑎᒥᖕᓄᑦ ᐊᑭᓕᖅᓱᐃᖃᑦᑕᓕᖅᑐᑦ ᓱᖁᑎᒋᓇᒍ ᓇᓂ 

ᓄᓇᖃᕐᒪᖔᑕ. ᐊᕐᕌᒍᑦ ᑖᓐᓇ 20-ᓄᑦ ᐃᓱᓕᒪᓕᐅᕈᑎᒋᔭᐅᓂᐊᖅᑐᖅ ᐃᓱᒪᓕᐅᕈᑎᒋᔭᐅᓇᓱᓚᐅᖅᑐᖅ 

ᖁᓪᓕᒃᑯᓐᓂᒃ ᐊᑯᓂᐊᓗᒃ ᐊᑐᖅᑎᓄᑦ ᐃᑯᒻᒪᖁᓂᒃ ᐊᒃᑐᖅᑕᐅᓂᐊᖅᑐᑦ.  

 

ᑭᖑᓪᓕᖅᐹᒥᒃ ᐃᒃᓯᕙᐅᑖᖅ, ᐊᕐᕌᒍᒋᔭᑦᑎᓐᓂ ᒫᔅᓯᐅᑎᓪᓗᒍ ᖁᓪᓕᒃᑯᑦ ᑐᓂᔭᐅᓚᐅᖅᑐᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᐊᖏᖅᑕᐅᓪᓗᒋᑦ ᑎᓴᒪᓂᒃ ᑕᐃᒪᓐᓇ ᐃᓕᓐᓂᐊᓯᓐᓇᒃ ᐃᖅᑲᓇᐃᔭᖁᓪᓗᒋᑦ ᐃᓄᐃᑦ ᑕᐃᒪᓐᓇ ᑎᓴᒪᑦ 

ᐃᓕᓐᓂᐊᖁᓐᓇᖁᓪᓗᒋᑦ ᓴᓇᔨᕈᕆᐅᖅᓴᓂᕐᒥᒃ ᑕᒫᓂ ᓄᓇᑦᑎᓐᓂ ᓄᓇᓕᖕᓂᓗ ᑮᓇᐅᔭᓕᐅᕈᖃᕋᓱᓐᓂᕐᒧᑦ 

ᐱᕚᓪᓕᖅᑎᑦᑎᓪᓗᒋᑦ. 

 

ᐃᒃᓯᕙᐅᑖᖅ, ᒪᑐᓕᖅᑎᓪᓗᒍ ᖁᔭᓐᓇᒦᕈᒪᔪᖓ ᐃᖅᑲᓇᐃᔭᖅᑎᓂᒃ ᐊᒻᒪᓗᑦᑕᐅᖅ ᐊᖓᔪᖅᑲᐅᑎᓂᒃ 

ᐱᓕᕆᕕᖓᓐᓂᒡᓗ ᐃᓕᖅᑯᓯᓕᕆᔨᒃᑯ ᖁᓪᓕᒃᑯᓪᓗ ᑯᐊᐳᕇᓴᖓᓂᒃ. ᐊᖏᖅᓯᒪᑦᑎᐊᕐᒪᑕ ᐃᑲᔪᖅᑐᐃᔪᒪᓪᓗᑎᒃ 

ᐊᑐᓕᖅᑎᑦᑎᔪᒪᓪᓗᑎᒃ ᑲᑐᔾᔨᓗᑕ ᑎᓕᔭᐅᓯᒪᔾᔪᑎᖏᓐᓂᒃ.  

 

ᑕᑯᔪᓐᓇᕋᔅᓯ ᑕᒪᒃᑯᐊ ᐃᖅᑲᓇᐃᔭᖅᑎᐊᖅᓯᒪᓂᖏᒃ ᐊᒃᓱᐊᓗᒃ ᐊᒃᓱᕈᕐᓂᕆᓂᔭᖏᑦ ᓄᓇᕗᒻᒥᐅᓂᒃ ᐃᑲᔪᕐᒪᑦ, 

ᓄᓇᕗᒻᒥᓗ ᓄᓇᓕᖏᓐᓂᒃ. ᐅᐱᒍᑦᑎᐊᖅᑐᖓ ᒥᓂᔅᑕᒋᔭᐅᓪᓗᖓ ᒪᓕᒐᓕᐅᖅᑎᐅᔭᕆᐊᒃᓴᖅ ᐅᐱᒍᑦᑎᐊᖅᐳᖓ 

ᐊᐅᓚᑦᑎᔨᐅᖃᑕᐅᓗᖓ ᐊᒻᒪ ᑲᑎᒪᔨᖏᓐᓂᒃ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᒥᓂᔅᑕ ᖃᕝᕕᒃ ᐅᖃᓪᓚᖁᓂᐊᓕᕆᕙᕋ ᑖᔅᓱᒥᖓ ᒪᑐᐃᕈᑎᖏᓐᓂᒃ.  

 

ᐊᖓᔪᖅᑳᖅ ᑖᓂᐅ ᖃᕝᕕᒃ: ᓇᑯᕐᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓇᓗᓇᐃᑦᓯᔪᒪᔪᖓ ᐅᓪᓗᒥ ᖃᓄᖅ 

ᐊᕙᑎᓕᕆᔨᒃᑯᑦ ᐃᑲᔪᖅᓯᓯᒪᒻᒪᖔᑕ ᑲᑐᔾᔨᓗᑕ ᐱᓕᕆᐊᒃᓴᖏᓐᓂᒃ.  

 

ᐊᑖᓂ ᑕᓪᓕᒪᑦ ᐱᓗᐊᖅᑕᐅᔪᑦ ᐱᓕᕆᐊᑦᓴᓂᒃ ᑲᑐᔾᔨᓗᑖᒥ ᐱᓕᕆᐊᑦᓴᓂᒃ, ᐊᕙᑎᓕᕆᔨᒃᑯᑦ ᐃᑲᔪᖅᓯᓯᒪᔪᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂᒃ ᐊᖏᕆᐊᕆᓐᓂᕐᒥᒃ ᐃᒡᓗᓕᕆᓂᕐᒥᒃ ᑲᔪᑎᑦᓯᓂᕐᒥᒃ. ᐊᒻᒪᓗ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᓯᐊᒻᒪᑎᑦᓯᕆᓐᓂᑯᑦ ᓄᓇᓕᓐᓂ ᐊᑭᒪᓇᓱᐊᕐᓂᒥᒃ.  

 

(ᑐᓵᔨᑎᒎᓕᖅᑐᖅ) ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᖏᑕ ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ 

ᐃᖅᑲᓇᐃᔭᖃᑎᖃᖅᑐᑕ ᑐᑭᓯᒋᐊᖁᓪᓗᒋᑦ ᐊᒃᓱᕈᓐᓇᖅᑐᓂᒃ ᒐᕙᒪᒃᑯᑦ ᓵᙵᔭᖏᓐᓂᒃ ᐃᖅᑲᓇᐃᔭᖃᑎᒌᒃᑎᓪᓗᑕ 

ᑕᒪᒃᑯᓂᖓ ᐋᖅᑭᒃᓱᐃᑎᓪᓗᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᖅᑕᐅᓯᒪᓂᖏᓐᓂᒃ. ᐊᒻᒪ ᑐᑭᓯᕚᓪᓕᖁᓪᓗᑕ 

ᖃᓄᖅ ᐊᒃᑐᐃᓂᐊᕐᒪᖔᑦ ᓄᓇᕗᒻᒥᐅᓂᒃ. 

 

ᑲᔪᓯᔪᒃᑯᑦ ᐅᖃᖃᑎᒌᓐᓇᖅᑕᕗᑦ ᑐᑭᓯᕚᓪᓕᖁᓪᓗᑕ ᑲᓇᑕᒥ ᒪᓕᒐᖁᑎᒋᔭᖏᑦ ᐃᒡᓗᓕᕆᕐᓂᕐᒧᑦ 

ᐊᑭᓱᕈᓐᓇᕋᓗᐊᖅᑎᓪᓗᒍ ᓄᓇᕗᒻᒥ. 

ᐱᔾᔪᑎᖏᓪᓗᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐅᓄᖅᓯᕙᓪᓕᐊᖕᒪᑦ ᓱᖅᑯᐃᖅᑕᐅᑦᑎᐊᕆᐊᓕᒃ ᐅᕙᒍᑦ 

ᓵᙵᔭᑦᑎᓐᓂᒃ ᑐᑭᒧᐊᒍᓐᓇᕋᑦᑕ ᑕᒪᒃᑯᓂᖓ ᑭᐅᒡᒍᓯᕆᔭᑦᑎᓐᓄᑦ. ᐊᒻᒪᓗ ᐃᖅᑲᓇᐃᔭᓕᖅᑐᒍᑦ ᖃᖓᑕᔪᒃᑯᑦ 

ᑕᒪᒃᑯᓂᖓ ᓴᓇᓇᓱᒃᑐᒍᑦ ᓄᓇᙳᐊᓕᐅᕐᓗᑕ ᓄᓇᓕᖕᓂ ᐱᕙᓪᓕᐊᑎᑦᑎᓂᐊᕋᑦᑕ ᐊᒻᒪ ᓱᖓᖏᐅᓴᓐᓂᕐᒧᑦ 

ᐋᖅᑭᒃᓱᐃᓗᑕ. 

 

ᐱᓕᕆᕕᕗᑦ ᐃᑲᔪᖅᑐᐃᓯᒪᔪᑦ ᐊᖏᖃᑎᒌᒍᑎᑎᒍᑦ ᓄᓇᕗᒻᒥ ᑲᑐᔾᔨᖃᑎᒌᖏᓐᓂᒃ ᒐᕙᒪᐅᔪᑦ 

ᐃᑲᔪᖅᑐᖅᑕᐅᖁᓪᓗᒋᑦ ᓴᓇᔭᐅᖁᓪᓗᒋᑦ ᓄᓇᓕᖕᓂ ᒪᓕᒐᐅᓂᐊᖅᑐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ 

ᐊᑐᖅᑕᐅᔪᓐᓇᐅᓂᐊᖅᑐᑦ ᓄᓇᕗᑦ ᓄᓇᓕᓕᖁᑎᓕᒫᖏᓐᓂᒃ. 

 

ᐊᕐᕌᒍᑦ ᐱᖓᓱᑦ ᐃᓗᐊᓂ ᐆᒻᒪᖅᑯᑎᓕᕆᓂᕐᒧᑦ ᐃᑲᔪᕈᑎᐅᖃᑦᑕᖅᑐᖅ ᐅᖅᓱᐊᓗᒃᑐᙱᑦᑐᓄᑦ $1.5 ᒥᓕᐊᓐ 

ᑮᓇᐅᔭᓂᒃ ᑐᓂᓯᓯᒪᔪᖅ 250−ᐅᔪᓄᑦ ᐃᒡᓗᕋᓛᖃᖅᑐᓄᑦ ᓇᖕᒥᓂᕐᓗ ᐊᖏᕐᕋᖃᖅᑐᓄᑦ ᓄᓇᕗᒻᒥ. 

 

ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᓯᒪᔪᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᑦ 

ᐱᓕᕆᕕᖓᓂᒃ ᐱᐅᓯᒋᐊᖁᓪᓗᒋᑦ ᐊᖑᓇᓱᒃᑎᓄᑦ ᐃᑲᔪᕈᑎᐅᔪᑦ. ᓄᑖᑦ ᑮᓇᐅᔭᖅᑐᖁᙱᒃᓴᑦ $500,000 

ᐊᒥᖏᓐᓄᑦ ᐊᒪᕈᐃᑦ ᐊᖏᖅᑕᐅᓚᐅᖅᑐᖅ ᐊᑐᓕᖅᑎᑕᐅᓪᓗᓂᓗ ᐊᑐᐊᒐᖅ ᑖᓐᓇ $200-ᒥᒃ ᐊᑭᑦᑐᕆᐊᓚᐅᖅᑐᖅ 

ᑕᒪᒃᑯᓄᖓ ᐊᖑᓇᓱᒃᑎᓂᒃ ᐃᑲᔪᖅᑐᐃᖃᑦᑕᖅᑐᑦ ᑐᓂᓯᖃᑦᑕᖅᑐᑦ ᐊᒪᕈᕐᒦᙶᖅᑐᒥᒃ ᐊᒪᕈᖅᑕᒥᖕᓂᒃ. 

 

ᑕᐃᒪᓕ ᑐᒃᑐᐃᑦ ᐱᑐᐃᓐᓇᐅᙱᑦᑐᒃᑯᑦ ᐃᓱᒫᓘᑕᐅᑎᓪᓗᒋᑦ, ᐱᓗᐊᖅᑐᒥᒃ ᑐᒃᑐᑦ ᑕᐃᑲᓂ ᕿᖓᒻᒥ 

ᑲᓇᖕᓇᖓᓂᓪᓗ ᑕᐅᕙᓂ ᐅᐊᓕᓂᐅᑉ ᑐᒃᑐᖏᑦ ᑖᒃᑯᐊ ᐊᑐᐊᒐᖃᖅᑎᑕᐅᓗᑎᑦ $600−ᓄᑦ ᐊᑭᑦᑐᕆᐊᖅᑕᐅᔪᑦ 

ᐅᑎᕐᔫᒥᑎᑕᐅᖁᓪᓗᒋᑦ ᑐᒃᑐᐃᑦ ᑖᒃᑯᐊ ᐅᓄᕐᓂᖏᑦ. ᐊᑯᓐᓂᖅᓱᓕᖅᑎᓪᓗᒍ ᐱᓕᕆᕕᒃ ᑖᒃᑯᓇ 

ᓯᕗᒧᐊᒃᑎᐊᖅᓯᒪᔪᖅ ᑲᔪᓯᔪᓐᓇᖅᑐᒍᑦ ᑐᙵᕕᒋᔪᓐᓇᕐᓂᐊᖅᑕᑦᑎᓐᓂᒃ. 

 

ᓯᕗᒧᐊᑦᑎᐊᖁᓪᓗᒍ ᐊᕐᕌᒎᒃ ᒪᕐᕉᒃ ᓂᕆᐅᑦᑎᐊᕋᓱᑉᐳᖓ ᓯᕗᓪᓕᐅᑎᓯᒪᔭᕗᑦ ᐃᖅᑲᓇᐃᔭᕐᓂᐊᕋᑦᑎᒍᑦ. ᑕᕝᕙ 

ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐊᕙᑎᓕᕆᔨᒃᑯᑦ ᐱᓕᕆᕕᖓᓐᓂᒃ.  

 

ᐃᒃᓯᕙᐅᑖᖅ, ᐊᓯᐊᓅᕐᓗᖓ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ. ᓄᓇᕗᒻᒥ ᓯᓚᑦᑐᓴᕐᕕᒃ ᑕᓪᓕᒪᓂᒃ ᓯᕗᓪᓕᐅᔾᔭᐅᓯᒪᔪᓂᒃ 

ᐃᑲᔪᖅᑐᐃᓯᒪᔪᑦ ᑲᑐᔾᔨᓗᑕ ᑎᓕᔭᐅᓯᒪᔾᔪᑎᑦᑎᓐᓄᑦ. ᖁᕕᐊᓱᒃᑐᖓ ᐅᓂᒃᑳᕆᐊᒃᓴᖅ ᓯᕗᒧᐊᑦᑎᐊᖅᓯᒪᔪᓂᒃ 

ᐃᓕᓐᓂᐊᖅᑎᑕᐅᖃᑦᑕᖅᑎᓪᓗᒋᑦ ᐱᓕᒻᒪᒃᓴᐃᓪᓗᑎᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐃᓄᓕᕆᓂᕐᒧᑦ, 

ᐸᐃᕆᕕᓕᕆᓂᕐᒧᑦ, ᓴᓇᔨᐅᓂᕐᒧᑦ, ᐃᓕᓐᓂᐊᖅᑎᑦᑎᓂᕐᒧᓪᓗ. 

 

ᑕᕝᕙᓂ ᑎᓕᔭᐅᓯᒪᔾᔪᑎᖃᖅᑎᓪᓗᑕ ᓄᓇᕗᒻᒥ ᓯᓚᑦᑐᓴᕐᕕᒃ ᐋᖅᑭᒃᓱᐃᓚᐅᖅᑐᖅ ᐋᓐᓂᐊᓯᐅᑎᓄᑦ 

ᐃᓕᓴᐅᑎᒃᓴᓂᒃ ᐊᒻᒪ ᐃᓕᓴᐃᓕᓚᐅᖅᑐᖅ ᓯᕗᓪᓕᖅᐹᒥᒃ ᑲᖏᖅᖠᓂᕐᒥ. 

 

ᐃᓕᓐᓂᐊᖅᑏᑦ ᑕᕝᕙᓂ ᐃᓕᓐᓂᐊᖅᑎᓪᓗᒋᑦ ᐊᕐᕌᒍᖓᓂᒃ ᑐᒡᓕᐊᓂᒃ ᐃᓕᓐᓂᐊᓕᖅᑐᑦ ᐊᕐᕌᒎᓐᓄᒃ ᒪᕐᕉᓐᓄᒃ 

ᐃᓕᓴᕆᔭᐅᔾᔪᑎᑖᕐᓂᐊᖅᑎᓪᓗᒋᑦ. ᐱᒻᒪᕆᐅᔪᖅ ᑕᒪᑐᒧᖓ ᐱᓕᒻᒪᒃᓴᕐᓂᖅ. ᖁᔭᓐᓇᒦᒃ, ᐱᓕᕆᕕᖓᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᕐᒪᑕ ᓯᓚᑦᑐᓴᕐᕕᖕᒥ ᐱᓕᒻᒪᒃᓴᐃᑎᑦᑎᖃᑦᑕᖅᑎᓪᓗᒋᑦ 

ᐋᓐᓂᐊᓯᐅᑎᒃᓴᓂᒃ. 

 

ᐋᓐᓂᐊᓯᐅᑎᒃᓴᓄᑦ ᐱᓕᕆᕕᒃ ᑖᒃᑯᐊ ᓯᓚᑦᑐᓴᕐᕕᒃ ᐊᖏᖅᓯᒪᑦᑎᐊᖅᑐᑦ ᐃᓕᓐᓂᐊᖅᑎᑦᑎᖃᑦᑕᕐᓂᕐᒧᑦ 

ᓇᓖᕌᖅᑎᑦᑎᓪᓗᑎᒃ ᐃᓕᓐᓂᐊᕈᒪᔪᓄᑦ ᐋᓐᓂᐊᓯᐅᖅᑎᕈᕐᓗᑎᒃ ᐅᕝᕙᓘᓐᓃᑦ ᐃᓅᓕᓴᐃᔨᐅᓂᕐᒧᑦ. ᓯᓚᑦᑐᓴᕐᕕᒃ 

ᑖᒃᑯᓂᖓ ᓴᓇᐃᓐᓇᖅᐳᖅ ᐃᑲᔪᖅᑐᐃᔾᔪᑎᒃᓴᓂᒃ ᑭᓇᑐᐃᓐᓇᕐᒧᑦ ᑖᒃᑯᐊ ᐋᖅᑭᒋᐊᕈᑎᐅᓯᒪᔪᑦ ᐱᔭᐅᓯᒪᔪᑦ 

ᐅᖓᑖᓅᖅᓯᒪᓪᓗᑎᓪᓗ ᐊᖏᕐᕋᕆᔭᐅᔪᓂᒃ ᐊᖏᕐᕋᒥᒃ ᐸᖅᑭᖦᖤᖃᑦᑕᕐᓂᕐᒧᑦ ᐳᓚᕋᖃᑦᑕᕐᓗᑎᒃ. 

ᐃᑲᔪᖅᑐᐃᖃᑦᑕᖅᑐᑦ ᑕᐃᒃᑯᐊ ᐊᑑᑎᖃᓪᓚᕆᖕᒪᑕ ᒐᕙᒪᒃᑯᓐᓄᑦ ᓄᓇᕗᒻᒥᐅᑦ ᑕᒪᒃᑯᐊ ᐱᐅᔪᒥᒃ 

ᐃᓅᓕᓴᐃᔾᔪᑎᑖᖁᓪᓗᒋᑦ ᓄᓇᕗᒻᒥ. 

 

ᑕᐃᒪᓕ ᐃᓕᓴᖅᓯᔪᒪᔪᖓ ᐱᓕᕆᕕᖓᖕᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗᑦᑕᐅᖅ ᓄᓇᕗᒻᒥ ᐊᑐᓕᖅᑎᑦᑎᔩ 

ᑲᑎᒪᔨᖏᓐᓂᒃ ᐊᑐᓕᖅᑎᑦᑎᓯᒪᖕᒪᑕ ᓯᓚᑦᑐᓴᕐᕕᖕᒥ ᑖᔅᓱᒥᖓ ᐱᒻᒪᕆᐅᔪᒥᒃ ᐃᖅᑲᓇᐃᔭᖅᑎᓪᓗᒋᑦ.  

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

44 

ᓯᓚᑦᑐᓴᕐᕕᒃ ᓯᕗᒧᐊᑦᑎᐊᖅᑐᑦ ᐃᓄᐃᑦ ᐃᓕᖅᑯᓯᑦᑎᐊᕙᖏᖕᓂᒃ ᐃᓕᓐᓂᐊᖅᑎᑦᑎᓇᓱᖏᓂᕐᒥᒃ. ᐊᕐᕌᓂ 

ᓯᓚᑦᑐᓴᕐᕕᒃ ᖄᒃᑲᓐᓂᐊᒍᑦ ᐃᓕᓴᐃᒃᑲᓐᓂᓚᐅᖅᑐᑦ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᖅᑎᑦᑎᓪᓗᑎᒃ ᐊᕐᕕᐊᓂ.  

 

ᑖᒃᑯᐊ ᐃᓕᓐᓂᐊᖅᑐᑦ ᓴᖅᑭᑕᐅᓚᐅᖅᑐᑦ ᐅᓄᖅᓯᒋᐊᖅᑕᐅᖁᓪᓗᒋᑦ ᐃᓕᓐᓂᐊᖅᑏᑦ. ᐃᓕᓴᕆᔭᐅᔾᔪᑎᑖᕐᓂᐊᖅᑐᑦ 

ᐊᑯᓂᐅᓂᖅᓴᖅ ᐃᓕᓐᓂᐊᖅᑐᑦ ᐃᓄᓕᕆᔨᐅᓂᕐᒧᑦ. ᑖᒃᑯᐊ ᐸᐃᑉᐹᓕᕆᔨᐅᓂᕐᒧᑦ ᐃᓕᓐᓂᐊᖅᑐᑦ ᑐᒡᓕᐊᓂᒃ 

ᑖᒃᑯᐊ ᐃᓕᓴᕆᔭᐅᔾᔪᑎᑖᕆᐊᕐᓂᐊᖅᑐᑦ ᐱᒋᐊᓕᓚᐅᖅᑐᑦ ᑖᓐᓇ ᐋᖅᑭᒃᑕᐅᒃᑲᓐᓂᖅᓯᒪᔪᖅ ᐊᕐᕌᒍᒧᑦ ᐊᑕᐅᓯᕐᒧᑦ 

ᐊᕐᕌᒍᓕᒫᖅ ᐃᓕᓐᓂᐊᕐᓗᑎᒃ ᐊᕐᕌᒍ ᐊᕝᕙᕐᓘᙱᖔᖅᑐᖅ. 

 

ᑕᐃᒪ ᑐᑭᐊᖅᑐᖅ ᐃᓕᓐᓂᐊᖅᑏᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᓐᓇᕐᓂᐊᖅᑐᑦ ᓄᓇᕗᒻᒥ ᐃᓕᓐᓂᐊᕈᓐᓇᖁᓪᓗᒋᑦ 

ᐃᖅᑲᓇᐃᔭᕈᓐᓇᖁᓪᓗᒋᑦ. ᑖᒃᑯᐊᓗ ᐱᔭᕇᖅᑕᐅᕙᓪᓕᐊᓕᖅᑐᖅ. ᑖᒃᑯᐊ ᐃᑲᔪᕐᓂᖃᕐᓂᐊᓪᓚᕆᑦᑐᖅ 

ᓯᕗᓂᒃᓴᕆᔭᖏᓐᓂᒃ ᑖᒃᑯᐊ ᓯᕗᓂᒃᓴᑦᑎᓐᓂ. 

 

ᑕᒪᓐᓇᓗ ᐸᐃᕆᕝᕕᓕᕆᓂᖅ ᑖᒃᑯᐊ ᓯᓚᑦᑐᖅᓴᕐᕕᒃ ᐋᖅᑭᒃᓯᒋᐊᓚᐅᖅᑐᓂᒃ ᑖᓐᓇ ᐃᓕᓐᓂᐊᕐᓂᕐᒧᑦ 

ᐃᓕᓐᓂᐊᖅᑐᐃᑦ ᐱᓕᕆᖃᑎᖃᖅᖢᑎᒃ ᓄᓇᓕᖕᓂ ᐸᐃᕆᕝᕕᐅᔪᓂᒃ. ᐊᕐᕌᓂ ᑖᓐᓇ ᓴᖅᑭᑎᑕᐅᓚᐅᖅᑐᖅ 

ᐊᕐᕕᐊᓂ ᐃᒡᓗᓕᖕᒥᓗ. ᑕᒪᓐᓇ ᒫᓐᓇ ᖃᕆᑕᐅᔭᒃᑯᑦ ᐊᑐᖅᑕᐅᖃᑦᑕᓚᐅᖅᑐᖅ ᑕᒪᒃᑯᐊ ᐃᓕᓐᓂᐊᖅᑐᐃᑦ ᐊᒻᒪ 

ᐃᓕᓐᓂᐊᖅᑎᑦᑎᔩᑦ ᓇᓃᓐᓂᖏᑦ ᓱᖁᑕᐅᙱᖦᖢᑕ ᓄᓇᓕᖕᒥᓐᓃᓪᓗᑎᒃ. 

 

ᑕᒪᓐᓇ ᐱᑎᑦᓯᔪᓐᓇᖅᑐᖅ ᓯᓚᑦᑐᖅᓴᕐᕕᖕᒥᒃ ᐱᓕᕆᖃᑎᖃᕐᓗᑎᒃ ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓ, ᐊᒻᒪ 

ᓯᓚᑦᑐᖅᓴᕐᓂᕐᒧᑦ ᑲᑐᔾᔨᖃᑎᒌᑦ, ᐊᒻᒪ ᐸᐃᕆᕝᕖᑦ ᓄᓇᓕᓐᓂᒃ. ᓯᓚᑦᑐᖅᓴᕐᕕᒃ ᐱᕚᓪᓕᖅᑎᑦᑎᓯᒪᔪᖅ, ᑕᒪᒃᑯᐊ 

ᐃᓐᓇᐃᑦ ᐃᓕᓐᓂᐊᖅᑎᑦᓯᔾᔪᑎᖏᓐᓂᒃ.  

 

ᑖᒃᑯᐊ ᐊᓯᑉᑎᓐᓂᒃ ᑮᓇᐅᔭᐃᑦ, ᓯᓚᑦᑐᖅᓴᕐᕕᒃ ᐋᖅᑭᑦᓯᒋᐊᓚᐅᑐᐃᑦ ᑕᒪᒃᑯᐊ ᐃᓄᒃᑎᑐᑦ ᐅᖃᐅᓯᖅ, ᐃᓕᖅᑯᓯᖅ, 

ᐊᒻᒪ ᓯᓚᕐᔪᐊᒥ ᖃᐅᔨᒪᔭᐅᔪᐃᑦ.  

 

ᑕᒪᓐᓇ ᐱᕈᖅᐹᓪᓕᖅᑐᖅ, ᓯᓚᑦᑐᖅᓴᕐᕕᒃ. ᐱᒻᒪᕇᑦ ᐃᓕᓐᓂᐊᕈᑏᑦ ᑕᒪᒃᑯᐊ ᐊᑯᑦᓯᓂᕐᒥᒃ ᐃᓕᓐᓂᐊᖅᑐᐃᑦ. ᑕᒪᓐᓇ 

ᓯᓚᑦᑐᖅᓴᖅ ᐱᓕᕆᐊᖃᖅᑎᓪᓗᒍ ᑖᒃᑯᓂᖓ, ᑕᕝᕗᖓ ᒫᑦᓯ 31, 2023 ᓯᓚᑦᑐᖅᓴᕐᒥᒃ ᐃᓄᐃᑦ 

ᐃᖅᑲᓇᐃᔭᖅᑎᖏᑦ 60 ᐳᓴᒻᒦᓚᐅᖅᑐᑦ. ᒥᓂᔅᑑᓪᓗᖓ ᐃᓕᓐᓂᐊᖅᓯᒫᓂᒃᖢᖓ ᓯᓚᑦᑐᖅᓴᕐᕕᒻᒥ, ᑕᒪᒃᑯᐊ 

ᓯᓚᑦᑐᖅᓴᕐᕕᒃ ᑲᔪᓯᑦᓯᐊᕈᓐᓇᖁᓪᓗᒍ ᐱᐅᔪᓂᒃ ᐃᓕᓐᓂᐊᖅᑎᑦᓯᔾᔪᑕᐅᔪᓂᒃ ᓄᓇᕗᑦ ᐃᓗᐊᓂ. 

 

ᑭᖑᓪᓕᖅᐹᕐᒥᒃ, ᑖᒃᑯᐊ ᐃᓕᑕᖅᓯᒋᔪᒪᒋᕙᒃᑲ ᓯᓚᑦᑐᖅᓴᕐᕕᒃ ᑲᑎᒪᔨᖏᑦ, ᐃᒃᓯᕙᐅᑕᖓᑦ ᕼᐃᐊᓚᓐ ᑭᓕᓐᓂᐴᒃ. 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐃᓕᑕᕆᔭᐅᓯᒪᔪᖅ ᐃᓕᓐᓂᐊᕐᕕᒃ ᐱᓪᓗᒍ. ᖁᔭᓐᓇᒦᒃ, ᐱᓕᕆᓯᒪᓂᕆᔭᑉᓯᓐᓄᑦ 

ᓯᓚᑦᑐᖅᓴᕐᕕᒻᒧᑦ.  

 

ᐅᖃᖅᑏ, ᑭᖑᓪᓕᖅᐹᖅ. ᐅᖃᖅᑏ, ᖁᔭᓐᓇᒦᕈᒪᔪᖓ ᒥᓂᔅᑑᖃᑦᑕᖅᓯᒪᔪᐃᑦ ᑕᒪᒃᑯᐊ ᒫᓐᓇ ᐃᓂᒋᓕᖅᑕᕋᓄᑦ, 

ᖁᔭᓐᓇᒦᒃ. ᑕᕝᕗᖓ ᐱᓕᕆᔪᓐᓇᕋᒪ, ᐅᖃᕈᓐᓇᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᖃᑏᒃ. ᖁᕕᐊᓇᖅᑐᖅ ᐊᕐᕕᓂᓖᑦ 

ᑲᑎᒪᔩᑦ ᑲᑎᒪᔨᐅᖃᑕᐅᔭᕆᐊᔅᓴᖅ, ᑭᒡᒐᖅᑐᖅᖢᒋᑦ ᑲᖏᖅᖠᓂᕐᒥᐅᑕᐃᑦ ᑕᕝᕙᓂ. 

 

ᑕᒪᒃᑯᐊ ᒥᓂᔅᑰᓪᓗᖓ ᐃᓪᓗᓕᕆᔨᕐᔪᐊᒃᑯᑦ, ᓯᕗᓕᐅᖅᑎᐅᑉ ᑎᑎᖅᑲᖓ ᑕᒪᓐᓇ ᐃᓪᓗᓕᕆᓂᕐᒧᑦ 

ᐱᒻᒪᕆᐅᑎᑕᐅᔪᐃᑦ. ᓯᑕᒪᓂᒃ ᖃᐃᑦᓯᓚᐅᖅᑐᖅ, ᓯᕗᓪᓕᖅ ᐱᓕᕆᖃᑎᖃᕐᓗᑎᒃ ᓄᓇᓖᑦ ᒐᕙᒪᑦ ᐱᔨᑦᓯᕋᕐᓂᖅ 

ᓄᓇᐃᑦ ᐃᓂᒃᓴᐅᓂᐊᖅᑐᐃᑦ, ᐃᒡᓕᒃᓴᐅᓂᐊᖅᑐᐃᑦ. 

 

ᓯᐅᕋᖅᑖᕆᐊᖃᕐᓂᖅ $5 ᒥᓕᐊᓐ, ᑖᒃᑯᐊ ᒐᕙᒪᒃᑯᑦ ᓯᐅᕋᓕᐅᕈᑎᓂᒃ ᐱᓕᕆᖃᖅᑐᐃᑦ ᐃᒡᓗᓕᐅᕐᓂᕐᒧᑦ. ᐊᒻᒪ 

ᐃᒡᓗᓕᕆᔨᕐᔪᐊᒃᑯᑦ ᓄᓇᓕᓗᑦᑖᒧᑦ ᐃᒡᓗᐃᑦ ᓇᔪᒐᒃᓴᖏᑦ ᐃᓚᖏᑦ ᓱᓕ ᐅᐱᕐᖔᖅ ᐳᓛᖅᑕᐅᓂᐊᖅᑐᐃᑦ. 

ᐃᖅᑲᓇᐃᔭᖅᑎᕗᑦ ᐱᓕᕆᖃᑎᖃᖅᑐᐃᑦ ᓄᓇᓖᑦ ᐃᑲᔪᖅᑐᖅᑕᐅᓗᑎᒃ, ᐊᒻᒪ ᐊᑐᐃᓐᓇᐅᔪᐃᑦ ᐃᒡᓗᓕᐅᕐᓂᕐᒧᑦ. 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅ ᑖᓐᓇ, ᓯᕗᓕᖅᑎ ᐊᖏᕈᑎᓕᐅᓚᐅᕐᒪᑦ ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᑮᓇᐅᔭᓂᒃ 

ᑲᑎᖅᓱᐃᓗᑎᒃ ᑲᑐᔾᔨᖃᑎᒌᑦ, ᑖᒃᑯᐊ ᐃᒡᓗᓕᐅᕐᓂᕐᒧᑦ. ᐊᕐᕌᓂ ᐅᑭᐊᒃᓵᖅ ᐊᖏᕈᑎᓕᐅᓚᐅᖅᑐᒍᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᒃᓴᖅᑖᕆᔭᖏᓐᓂᒃ. 

 

2023ᖑᑎᓪᓗᒍ, ᑖᒃᑯᐊ ᐱᓕᕆᖃᑎᒌᓐᓃᑦ, 150 ᓄᑖᑦ ᐱᖓᓱᓄᑦ ᐊᕐᕕᓂᓕᓐᓄᑦ ᓄᓇᓕᓅᖓᐅᔪᐃᑦ, 2024ᒧᑦ 

166 ᓄᑖᑦ 17ᓄᑦ ᓄᓇᓕᓐᓄᖓᐅᓂᐊᖅᑐᑦ, ᑕᒃᑯᐊ ᓯᕗᓪᓕᖅᐹᒃ ᒪᕐᕉᒃ ᐅᑭᐅᒃ, 316 ᓄᑖᑦ 25 ᓄᓇᓕᓐᓂ 

ᐃᒡᓗᑖᕐᓂᐊᖅᑐᐃᑦ. ᓄᓇᕗᑦ ᑖᒃᑯᐊ ᐱᓕᕆᖃᑎᒌᓐᓂᕐᒧᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂᕐᒧᑦ ᑖᒃᑯᐊ ᑲᑐᔾᔨᓗᑕ 

ᐃᓱᒪᒋᔭᐅᓯᒪᔪᐃᑦ, 1000ᖑᔪᐃᑦ ᑖᒃᑯᐊ ᓂᕈᐊᖅᑕᐅᓯᒪᑎᓪᓗᒋᑦ ᒪᓕᒐᓕᐅᖅᑏᑦ.   

 

ᐱᖓᔪᖓᑦ, ᓯᕗᓕᐅᖅᑎ ᐊᐱᕆᓚᐅᖅᑐᖅ ᑖᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ, ᐃᒡᓗᖏᓪᓗ ᐃᖅᑲᓇᐃᔭᖅᑏᑦ ᑖᒃᑯᐊ 

ᑲᑐᔾᔨᖃᑎᒌᓪᓗᑕ 72 ᐃᓄᐃᑦ ᒐᕙᒪᒃᑯᑦ ᐃᒡᓗᖁᖏᓐᓄᐊᖅᑕᐅᓚᐅᖅᑐᐃᑦ. 

 

ᓯᑕᒪᖓᑦ, ᓯᕗᓕᐅᖅᑎ ᕿᓂᓚᐅᖅᑐᖅ ᑖᒃᑯᐊ ᒐᕙᒪᒃᑯᑦ ᐃᒡᓗᖏᓐᓂᒃ ᐊᑭᓕᕐᓂᖅᓴᒥᒃ ᐊᑐᖁᓐᓇᖁᓪᓗᑎᒃ, 

ᐱᖓᓱᓄᑦ ᐊᕐᕕᓂᓕᓐᓄᑦ ᑕᖅᑮᑦ ᐃᒡᓗᓕᕆᔨᕐᔪᐊᒃᑯᑦ ᐊᕐᕕᐊᓂ ᐱᓕᕆᓯᒪᔪᐃᑦ ᓄᑖᑦ, ᐃᑲᔪᕐᓂᐊᖅᑐᐃᑦ 

ᐃᒡᓗᑖᕋᓱᓐᓂᕐᒧᑦ ᐊᑐᖅᑐᐊᕐᓂᒧᑦ ᐊᑭᓗᒃᓯᒋᐊᕐᓂᕐᒧᑦ.  

 

ᐊᒻᒪ ᒪᓕᒐᓕᐅᖅᑏᑦ ᐃᓕᓚᐅᑎᓚᐅᕐᒥᔭᕗᑦ ᐃᓱᒪᒋᔭᐅᔪᐃᑦ ᓄᑖᑦ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑉᐸᓪᓕᐊᔪᒥᒃ ᓇᐅᔮᓂ 

ᐊᐅᔭᖅ ᑲᑎᓚᐅᖅᑐᒍᑦ ᐊᒻᒪ ᐃᖃᓗᖕᓂᒃ ᕿᒥᕐᕈᓪᓗᒋᑦ ᑕᒪᒃᑯᐊ. 

 

ᒪᑐᒐ ᒪᑐᐃᖓᐃᓐᓇᖅᑐᖅ ᑭᓇᑐᐃᓐᓇᖅ ᐅᖃᓪᓚᒍᒪᒃᐸᑦ ᑐᙵᓱᒃᑐᖅ. ᑕᒪᓐᓇ ᓂᕆᐅᒋᔭᕗᑦ ᐊᑭᓗᖕᓂᖅᓴᐃᑦ 

ᐊᒻᒪ ᓇᖕᒥᓂᖅ ᐃᒡᓗᓕᑖᕋᓱᖕᓂᕐᒧᑦ ᐊᑐᐊᒐᐅᔪᐃᑦ. ᑕᒪᒃᑯᐊ ᑎᑎᖅᑲᐃᑦ ᖃᓄᖅ ᓯᕗᓕᐅᖅᑎᒥᒃ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐊᖏᕈᑦ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᖓᑦ, ᐃᓄᓕᕆᔨᒃᑯᑦ, ᐊᒻᒪ ᓯᓚᑦᑐᓴᕐᕕᒃ.  

 

ᑖᒃᑯᐊ ᐃᓕᓐᓂᐊᕐᓂᕐᒧᑦ ᓄᓇᕗᑦ 3000, ᑖᒃᓱᒪ ᐊᖏᕈᑎᐅᑉ ᐃᓗᐊᓂ ᓄᓇᕗᒻᒥᐅᑦ ᐃᓕᓐᓂᐊᖅᑎᑕᕗᑦ 

ᐃᒡᓗᓕᐅᖅᐸᓪᓕᐊᔪᐃᑦ 2023 ᐊᕐᕌᒍᖓᓂ. ᐊᒻᒪ ᑖᒃᑯᐊ ᐊᖏᕈᐅᑉ ᐃᓗᐊᓂ ᐃᓕᓐᓂᐊᖅᑎᑦᓯᓂᕐᒥᐅᑦ 

ᓄᓇᕗᒻᒥᐅᑦ ᐱᕚᓪᓕᕈᓐᓇᖁᓪᓗᒋᑦ ᐱᓕᕆᐊᒃᓴᐅᔪᐃᑦ ᐃᓕᓐᓂᐊᒐᒃᓴᐅᔪᐃᑦ ᐃᒡᓗᓕᐅᖅᑎᓪᓗᒋᑦ 2024 ᐊᒻᒪ 

ᐅᖓᑖᓄᑦ. 

 

ᓇᖕᒥᓂᖃᖅᑐᐃᑦ ᐃᑲᔪᖅᖢᑎᒍ 22, ᐃᒡᓗᐃᑦ ᓴᓇᕙᒌᖅᓯᒪᔪᓯᒪᔪᐃᑦ ᓴᒃᑯᑦ ᑎᒥᖓ, ᐃᒡᓗᓕᐅᖅᑏᑦ ᐃᖃᓗᖕᓂ 

ᑲᑎᒪᕐᔪᐊᕐᓂᖅ ᔫᓂᒥ ᐃᒡᓗᓕᕆᓂᕐᒧᑦ ᐅᖓᑖᓄᑦ 200 ᐃᓄᐃᑦ ᑲᑎᓚᐅᖅᑐᐃᑦ ᓄᓇᓕᖕᓂᒃ ᐊᒻᒪ ᐃᒡᓗᓕᕆᓂᕐᒧᑦ 

ᐱᓕᕆᓚᐅᖅᑐᐃᑦ ᐸᕐᓇᒃᐸᓪᓕᐊᓪᓗᑎᒃ ᐃᒡᓗᓕᕆᓂᕐᒧᑦ ᓄᓇᓕᖕᓂ. 

 

ᐱᓕᕆᖃᑎᒌᖕᓂᖅ ᐃᓕᓴᖅᓯᓂᖅ ᑕᒪᒃᑯᐊ ᐊᑐᖅᑕᐅᑦᓯᐊᕐᓂᖅ ᐃᒡᓗᓕᕆᔨᒃᑯᓐᓂᒃ ᑖᒃᑯᐊ ᐃᓕᓐᓂᐊᑎᑦᓯᓂᖅ 

ᐊᑐᖅᑐᐊᕐᓂᐊᑐᓂᒃ ᓄᓇᕗᒻᒥ. ᑖᒃᑯᐊ ᐃᓕᓐᓂᐊᕐᓃᑦ ᕿᑭᖅᑕᓂ ᐊᒻᒪ ᑭᕙᓪᓕᕐᒥ ᐃᓕᓐᓂᐊᑎᑦᓯᓚᐅᕐᒥᔪᐃᑦ. ᐊᒻᒪ 

$1.3-ᒥᓕᐊᓐ ᓄᓇᓕᖕᓂ ᐱᕈᖅᐹᓪᓕᕐᓂᖅ ᑮᓇᐅᔭᖅ ᑖᒃᑯᐊ ᐃᒡᓗᓕᓂᕐᒧᑦ ᐊᑯᓐᓂᕈᓯᒃᑯᑦ ᑲᒪᒋᔭᖃᖅᑐᐃᑦ. 

 

ᓄᓇᕗᒻᒥᐅᑦ ᐃᓚᐅᑎᑕᐅᖁᓪᓗᒋᑦ ᐃᒡᓗᑭᒃᓴᕐᓂᐅᑉ ᒥᒃᓵᓄᑦ ᑕᒪᒃᑯᐊ ᐊᑭᑦᑐᕋᐅᑎᓂᒃᑯᑦ ᐃᒡᓗᓕᕆᔩᑦ ᒫᔅᓯ 2023-

ᒧᑦ, 30-ᓂᒃ ᑐᒃᓯᕋᐅᑎᓂᒃ ᐋᖅᑭᒋᐊᕈᑎᒃᓴᓂᒃ ᐱᓚᐅᖅᑐᒍᑦ ᑕᒪᒃᑯᐊ ᓱᓕ ᐱᓕᕆᐊᕆᔭᕗᑦ ᐊᒻᒪ ᓄᑖᒥᒃ 

ᓴᖅᑭᑎᑦᓯᓂᐊᕐᒥᔪᒍᑦ ᐊᕐᕌᒎᑉ ᐃᓗᐊᓂ. 

 

ᓂᕈᐊᖅᑕᐅᓯᒪᓵᖅᖢᑕ ᒐᕙᒪᒃᑯᑦ ᐱᓕᕆᓪᓚᕆᓐᓂᐊᓚᐅᖅᑐᐃᑦ ᑕᒪᒃᑯᐊ ᐊᔾᔨᒋᖏᑦᑐᐃᑦ ᑮᓇᐅᔭᖃᕐᓂᕐᒧᑦ 

ᐃᒡᓗᓕᕆᓂᕐᒧᑦ ᐃᒡᓗᓕᕆᓃᑦ ᐱᔾᔪᑎᖏᓪᓗᒋᑦ ᓄᓇᓕᖕᓂ ᐃᓕᓐᓂᐊᑎᑦᓯᓂᕐᒧᓪᓗ. ᑖᒃᑯᐊ ᓱᓕ 

ᐊᔭᐅᖏᓐᓇᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖅᑖᒃᑲᓐᓂᕋᓱᒃᖢᑕ ᐃᒡᓗᓕᕆᓂᕐᒧᑦ.  

 

ᑕᒪᓐᓇ ᓄᓇᕗᑦ ᐱᕚᓪᓕᖁᓪᓚᕆᒃᑕᕗᑦ ᑕᒪᓐᓇ ᐃᒡᓗᓕᐅᖃᑎᒌᖕᓂᖅ ᐃᑲᔪᕐᓂᐊᖅᑐᖅ ᑕᒪᓐᓇ ᓯᕗᓂᒃᓴᖅ 

ᐃᓱᒪᒋᓗᒍ. ᑕᒪᓐᓇ ᐃᒡᓗᓕᐅᒃᑲᓐᓂᕈᒪᕗᒍᑦ ᑖᒃᑯᐊ ᑐᙵᕕᒋᔭᑦᑕ ᐃᓱᐊᓄᑦ.  

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑮᓇᐅᔭᓕᕆᓂᕐᒧᑦ ᓯᕗᓕᐅᖅᑎᐅᒻᒥᒐᒪ ᓯᕗᓕᐅᖅᑎᐅᑉ ᑎᑎᖅᑲᑎᒍᑦ ᑖᒃᑯᐊ ᑮᓇᐅᔭᐃᑦ ᕿᒥᕐᕈᓗᒋᑦ 

ᐸᕐᓇᖕᓃᑦ ᑖᒃᑯᐊ ᑐᙵᕕᒋᔭᕗᑦ ᑐᕌᒐᕆᔭᕗᑦ ᐱᓪᓗᒋᑦ. ᓄᓇᓖᑦ ᐊᒻᒪ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᒋᓚᐅᖅᑕᕗᑦ ᐸᕐᓇᒃᖢᑕ. ᑖᒃᑯᐊ ᐃᖏᕐᕋᔪᓕᕆᔨᒃᑯᑦ 

ᐊᒻᒪ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᑦ ᑲᑎᑕᐅᓂᐊᖅᑎᓪᓗᒋᑦ. ᐃᒡᓗᓕᕆᔨᕐᔪᐊᑦ ᐃᖅᑲᓇᐃᔭᖅᑎᒃᑯᓪᓗ 

ᕿᓂᖅᖢᑎᒃ ᖃᓄᖅ ᐃᖅᑲᓇᐃᔭᖅᑏᑦ ᒐᕙᒪᒃᑯᖏᓐᓂᒃ ᒪᑯᓄᖓ ᐊᑭᓗᖕᓂᖅᓴᒧᑦ ᐊᑐᖅᑐᐊᒐᐅᑉ ᓇᖕᒥᓂᖅ 

ᐃᒡᓗᖃᓕᕐᓗᑎᒃ. 

 

ᑕᒪᓐᓇ ᐃᑲᔪᖅᑐᐃᔭᕗᑦ ᑖᒃᑯᐊ ᑐᕌᒐᐅᔪᐃᑦ, ᑕᒪᒃᑯᐊ ᓇᓗᓇᐃᕈᒪᖕᒥᔭᒃᑲ ᑮᓇᐅᔭᓕᕆᔨᒃᑯᑦ ᑐᙵᕕᖓ ᐊᒻᒪ 

ᓄᓇᕗᒻᒥᐅᑦ ᐱᓪᓗᒋᑦ. ᐃᓕᑕᖅᓯᔪᒍᑦ ᐃᒡᓗᓕᐅᕆᐊᖃᒃᑲᓐᓂᕐᓂᖅ ᐊᖏᓛᖑᔪᒥᑦ $337-ᒥᓕᐊᓐ ᐊᑭᑐᔫᑏᑦ 

ᐃᒡᓗᓕᐅᕐᓂᕐᒧᑦ ᓇᓗᓇᐃᖅᑕᐅᓚᐅᖅᑐᑦ ᐊᒻᒪ $355.7-ᒥᓕᐊᓐ 2024 ᐊᕐᕌᒍᖓᓄᑦ. 

 

ᐊᒃᓱᕈᓐᓇᖅᑐᒃᑰᖅᑐᐃᑦ ᓄᓇᕗᒻᒥᐅᑕᐃᑦ ᐃᓕᑕᕆᔭᐅᕗᑦ ᑕᒪᓐᓇ ᐃᓯᐊᖅᑭᓂᕐᒧᑦ ᑖᒃᓰᔭᐃᓂᖅ ᐱᔾᔪᑎᒋᓪᓗᒍᑦ 

$11-ᒥᓕᐊᓐ ᐊᕐᕌᒍᑕᒫᑦ. $308-ᓂᒃ ᐅᑎᖅᑎᑦᑎᓂᐊᖅᐳᖓ ᐊᑐᓂ ᓄᓇᕗᒻᒥᐅᑦ ᐊᑭᓕᖅᑕᐅᖃᑦᑕᓚᐅᕐᓂᖏᓐᓄᑦ 

ᑕᖅᑭᑦ ᐱᖓᓱᑕᒫᑦ.  

 

ᐃᓕᑕᖅᓯᒻᒥᔪᒍᑦᑕᐅᖅ ᐅᖁᒪᐃᓪᓕᐅᕈᑕᐅᒃᑲᓐᓂᖅᑐᓂᒃ ᓇᒻᒥᓂᖅ ᐃᓪᓗᖃᖅᑐᓄᑦ ᐊᒻᒪᓗ ᑕᐃᒪᐃᒻᒪᑦ ᐊᑕᐅᓯᐊᖅ 

ᐅᖅᓱᐊᓗᒻᒧᑦ ᐃᑲᔫᑎᓕᐅᓚᐅᖅᑐᑦ ᐊᕐᕌᓂ $1.25 ᒥᓕᐊᓐ, ᑐᓂᓯᓚᐅᖅᑐᑦ ᐊᑐᓂ ᓇᒻᒥᓂᖅ ᐃᓪᓗᖃᖅᑐᓄᑦ 

$1,000 ᐃᑲᔫᑎᒥᒃ ᐊᒻᒪᓗ ᐱᓇᓱᐊᕈᓯᐅᓚᐅᖅᑐᒥ, ᑐᓴᖅᑎᑦᑎᓚᐅᖅᑐᖓ ᐃᑲᔪᕈᓐᓇᕋᑦᑕ ᐃᑲᔫᑎᒥᒃ 2024-ᒧᑦ. 

ᑐᒃᓯᕋᐅᑏᑦ ᑕᑕᑎᕆᐊᓖᑦ ᐱᒋᐊᕐᓂᐊᖅᑐᑦ ᑏᓰᕝᕙ 1, 2023.  

 

ᐃᒃᓯᕙᐅᑖᖅ, ᐊᕐᕌᒎᒃ ᒪᕐᕉᓕᖅᑑᓐᓂᒃ ᑐᙵᕕᓕᐅᖅᓯᒪᓕᕋᑦᑕ ᐱᓕᕆᐊᒃᓴᑦᑎᓐᓂᒃ ᐊᒻᒪᓗ ᒫᓐᓇ ᐊᒃᓴᓗᐊᑦ 

ᐃᖏᕐᕋᕙᓪᓕᐊᓕᖅᖢᑎᒃ. ᖁᕕᐊᑦᑐᒻᒪᕆᐅᕗᖓ ᒪᕐᕉᒃ ᐊᕐᕌᒎᓂᐊᖅᑑᓐᓂᒃ ᖃᓄᖅ ᓴᖅᑮᓛᕐᒪᖔᖅᑕ 

ᓯᕗᓂᔅᓴᑦᑎᐊᕙᓕᐅᖅᑎᓪᓗᑕ ᐅᕙᑦᑎᓐᓄᓕᒫᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐃᖁᓕᕐᒥᔭᕋ ᑕᐃᕕᑦ ᐊᕿᐊᕈᖅ ᒪᑐᐃᖅᓯᔾᔪᑎᒥᓂᒃ ᐅᖃᐅᓯᖃᖁᓪᓗᒍ.   

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕝᕙᖓᓃᓕᑲᐅᑎᒋᔪᒍᑦ ᑕᒫᓂ ᑕᒪᐅᖓ 

ᐃᖏᓚᐅᖅᓯᒪᑎᓪᓗᑕ. ᖁᔭᓐᓇᒦᕈᒪᕙᒋᑦ ᑖᔅᓱᒧᖓ ᐅᖃᓪᓚᒍᓐᓇᖅᑎᒃᑲᕕᖓ ᑖᒃᑯᐊ ᑲᑐᔾᔨᓗᑕ 

ᐱᓕᕆᐊᕆᓂᐊᖅᓯᒪᔭᑦᑎᓐᓂᒃ.  

 

ᓯᕗᓪᓕᖅᐹᒥᖃᐃ ᖁᔭᓐᓇᒦᕈᒪᓪᓗᖓ ᓄᓕᐊᑯᓗᓐᓂᒃ, ᐃᓚᒃᑲ, ᐊᒻᒪᓗ ᖁᑦᑎᑦᑐᒥ ᑭᒡᒐᑐᖅᑕᒃᑲ, ᐅᕙᓐᓂᒃ 

ᑕᕝᕗᖓ ᒪᑐᐃᓱᖅᓱᑎᒃ ᐃᔅᓯᕚᖅᑎᑦᑎᓯᒪᓕᕐᒪᑕ ᐊᒻᒪᓗ ᖁᔭᓐᓇᒦᕈᒪᔭᐃᓐᓇᕆᕙᔅᓯ ᒪᓕᒐᓕᐅᖅᑎᓕᒫᑦ ᐅᕙᓐᓂᒃ 

ᐊᐅᓚᑦᑎᔨᓄᑦ ᑲᑎᒪᔨᑎᑕᐅᒐᒪ ᓂᕈᐊᖅᓯᓚᐅᖅᓯᒪᒐᔅᓯ.  

 

ᑲᑐᔾᔨᓗᑕ ᐱᓕᕆᐊᔅᓴᖅ ᓴᓇᔭᐅᓚᐅᖅᓯᒪᔪᖅ ᐅᕙᑦᑎᓐᓄᓕᒫᖅ, ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓃᙶᖅᑐᑦ, ᑕᒪᓐᓇ 

ᓄᑖᖑᒻᒪᑦ ᐱᕙᓪᓕᐊᑎᑦᑎᓪᓗᑕ ᐱᓕᕆᐊᔅᓴᓂᒃ ᑕᑯᓐᓇᖅᑐᒋᑦ ᐊᓯᖏᑦ ᐱᓕᕆᐊᔅᓴᐃᑦ ᑕᓪᓕᒪᐅᓚᐅᖅᑐᓂᑦ 

ᒪᓕᒐᓕᐅᖅᑎᓂᒃ ᐱᓕᕆᖃᑕᐅᖃᑦᑕᖅᓯᒪᕗᖓ ᐊᔾᔨᒌᙱᑦᑐᓂᒃ ᐱᓕᕆᐊᖃᖅᑐᓂᒃ. ᐃᓂᒃᓴᓕᐅᖅᓯᒪᓚᐅᕋᒪ 

ᓴᓇᔭᐅᑎᓪᓗᒍ. 

 

ᐃᒃᓯᕙᐅᑖᖅ, ᑕᒪᓐᓇ ᐊᑑᑎᖃᖅᓯᒪᒻᒪᕆᒻᒪᑦ ᒥᓂᔅᑕᐃᑦ ᐊᐅᓚᓂᖓᓂᒃ. ᐱᓕᕆᖃᑎᒌᓕᐅᕐᓂᖅ ᐊᒻᒪᓗ 

ᐱᓕᕆᖃᑎᖃᕐᓂᖅ ᒪᓕᒐᓕᐅᖅᑎᓕᒫᓂᒃ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐊᒻᒪᓗ ᐃᓄᓐᓂᒃ 

ᓯᕗᒧᐊᒃᑐᐃᓐᓇᐅᖁᓪᓗᑕ ᑐᕌᕋᓱᐊᖅᑕᑎᓐᓂᒃ ᐊᑕᐅᓯᕐᒧᑦ ᑐᕌᒐᕐᒧᑦ. ᖃᐅᔨᒪᔪᐃᓐᓇᐅᒐᑦᑕ, ᓴᓇᔪᓐᓇᖏᓐᓇᑦᑕ 

ᓄᓇᕗᒻᒥᒃ ᐊᒥᒐᖅᑐᓂᒃ ᐱᓕᕆᔾᔪᑎᑦᑎᓐᓂᒃ. 

 

ᒥᓂᔅᑕᐅᓪᓗᖓ ᓯᕗᒃᑲᑕᖅᑎᐅᓪᓗᖓ ᑮᓇᐅᔭᓕᐅᕈᑎᓄᑦ, ᐱᓕᕆᖃᑎᖃᑦᑎᐊᕋᒪ ᒐᕙᒪᑐᖃᒃᑯᑦ ᒥᓂᔅᑕᖓᓐᓂᒃ, 

ᑕᒪᒃᑯᐊ ᐊᖏᔫᑎᑦ ᐊᑭᑐᔫᑎᑦ ᓲᕐᓗ ᖃᖓᑕᓲᒃᑯᕕᐅᔪᑦ ᓴᓇᔭᐅᓂᖅᓴᐅᓕᕐᒪᑕ ᐊᒻᒪᓗ ᐊᒥᐊᒃᑯᖏᓐᓄᑦ 

ᐱᓕᕆᐊᒃᓴᕗᑦ, ᐱᓕᕆᒃᑲᓐᓂᕈᒪᓕᓚᐅᕋᒪ ᖃᖓᑕᓲᒃᑯᕕᕗᑦ ᐊᖅᑯᑎᑯᑖᖑᒻᒪᑕ. 

 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᕿᒪᒃᑕᐅᖃᑦᑕᖅᓯᒪᕗᑦ ᐊᖅᑯᑎᓄᑦ, ᐊᒻᒪ ᑐᓚᒃᑕᕐᕕᖕᓄᑦ, ᑲᓇᑕ ᒪᕐᕈᐃᖅᓱᓪᓗᐊᖅᖢᓂ 

ᐅᓄᖅᓯᒋᐊᖅᑎᓪᓗᒋᑦ. ᐱᓕᕆᐊᖑᓯᒪᒻᒪᕆᖕᒪᑦ ᓲᕐᓗ ᐃᑎᔪᒥᒃ ᑐᓚᒃᑕᕐᕕᓕᐅᖅᑐᖃᖅᖢᓂ ᕿᑭᖅᑕᕐᔪᐊᕐᒥ 

ᐊᖏᕐᕋᕆᔭᐅᓂᐊᖅᑐᒥᒃ ᐃᖃᓗᓕᕆᓂᕐᒧᑦ. ᓄᓇᓕᖕᓂ ᐊᖅᑯᑎᒥᒃ ᖃᐅᔨᓴᕐᓂᖅ ᑭᕙᓪᓕᕐᒥ, ᓄᓇᓖᑦ 

ᑲᑎᙵᓕᕈᑕᐅᔪᓐᓇᕐᓗᑎᒃ ᐊᖅᑯᑎᒃᑯᑦ. ᐃᑲᔪᖅᓱᕐᓗᒋᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᖃᖅᑎᓪᓗᒋᑦ 

ᐊᖅᑯᑎᒥᒃ ᑲᓱᖅᑕᐅᖁᓪᓗᒍ ᓄᓇᑦᓯᐊᕐᒧᑦ ᐊᒻᒪ ᖃᐅᔨᒪᔭᐅᔪᒻᒪᕆᓐᓄᑦ ᐅᔭᕋᓐᓄᑦ ᑕᐅᕙᓂ.   

 

ᐃᒪᐃᒃᑲᓗᐊᖅᑎᓪᓗᒍ, ᒪᓕᒐᓕᕆᔨᒃᑯᑦ ᓯᕗᓕᖅᑎᖃᙱᒃᑲᓗᐊᖅᑎᓪᓗᒋᑦ ᓇᓕᐊᖕᓂᑐᐃᓐᓇᖅ ᑐᙵᕕᐅᔪᓂᒃ 

ᐱᓕᕆᐊᒃᓴᕆᑎᑕᐅᔪᓂᒃ, ᒪᓕᒐᓕᕆᔨᒃᑯᑦ ᐱᕐᔪᐊᖑᖕᒪᑦ ᐊᑐᐃᓐᓇᕈᖅᑎᑦᑎᕙᒃᖢᑎᒃ ᐃᑲᔪᖅᓱᐃᔾᔪᑎᓪᓗᐊᑕᓂᒃ 

ᓄᓇᕗᒥᐅᓄᑦ ᒪᓕᒐᓕᕆᔨᒃᑯᓐᓄᑦ ᐊᑐᐃᓐᓇᕈᖅᑎᑦᑎᓲᖑᕗᑦ ᐅᔾᔨᕐᓇᖅᑐᓂᒃ ᒪᓕᒐᖅᑎᒍᑦ.  

 

ᐊᒻᒪ ᒪᓕᒐᓕᐊᖑᔪᒪᔪᓂᒃ ᐃᑲᔪᖅᓱᐃᔾᔪᑎᓂᒃ ᐱᓕᕆᕝᕕᖕᓄᑦ ᓯᕗᓕᖅᑎᐅᔪᓄᑦ ᑲᑐᔾᔨᖃᑎᒌᒡᕕᖕᒥ 

ᐱᓕᕆᐊᒃᓴᕆᑎᑕᐅᔪᑦ ᓯᕗᓪᓕᐅᔾᔭᐅᒋᐊᓖᑦ ᐃᑲᔪᕐᓗᒋᓪᓗ ᐊᑐᓕᖅᑎᑕᐅᑎᓪᓗᒋᑦ. ᒪᓕᒐᓕᕆᔨᒃᑯᑦ 

ᐃᑲᔪᖅᑐᐃᖃᑦᑕᖅᐳᑦ ᒪᓕᒐᓕᐅᕐᕕᖕᒥ ᕿᒥᕐᕈᔪᓂᒃ ᐊᒻᒪ ᒪᓕᒐᓕᐅᕐᕕᖕᒥ ᐱᕙᓪᓕᐊᑎᑦᑎᔪᓂᒃ ᐊᒻᒪᓗ ᒪᓕᒐᖅᑎᒍᑦ 

ᕿᒥᕐᕈᔭᐅᔪᓂᒃ ᐱᓕᕆᐊᒃᓴᓂᒃ ᐊᑐᐊᒐᕐᓂᓪᓗ.    

 

ᓄᓇᕗᑦ ᓱᓕ ᑭᖑᕙᓯᒃᐸᓪᓕᐊᖏᓐᓇᖅᐳᖅ ᐊᓯᖏᓐᓂᒃ ᑲᓇᑕᒥ ᐃᓅᓯᓕᕆᓂᕐᒧᑦ ᓇᓗᓇᐃᒃᑯᑕᓂᒃ 

ᐱᔾᔪᑎᖃᖅᑎᓪᓗᒋᑦ. ᐱᓕᕆᖃᑎᒋᑦᑎᐊᖅᐸᒃᑲ ᐸᓖᓯᒃᑯᑦ ᖃᐅᔨᓪᓗᖓᓗ 2022-2025−ᒥ ᑐᑭᒧᐊᒍᑎᒃᓴᓄᑦ 

ᑎᑎᕋᖅᓯᒪᔪᑦ ᓇᓗᓇᐃᖅᓯᓯᒪᓪᓗᑎᒃ ᐸᓖᓯᓕᕆᔾᔪᓯᑦ ᓯᕗᓪᓕᐅᑎᔪᒪᔭᖏᓐᓂᒃ ᑕᒪᐃᓐᓂᒃ ᑲᑐᔾᔨᖃᑎᒌᒡᕕᖕᓂᒃ. 

ᓯᕗᓪᓕᐅᑎᑕᐅᔪᒪᔪᑦ ᐃᓚᖃᖅᑐᑦ ᐱᕋᔭᒃᑕᐃᓕᒪᑎᑦᑎᓂᖅ, ᐱᕋᔭᓗᐊᖅᑕᐃᓕᑎᑦᑎᓂᖅ ᓄᓇᓕᖕᓂ.   

 

ᐱᓕᕆᖃᑎᖃᑦᑎᐊᕋᓱᒃᓯᒪᒋᕗᖓ ᒐᕙᒪᑐᖃᕐᒥᒃ ᒥᓂᔅᑑᖃᑎᓐᓂᒃ ᑖᒃᑯᐊ ᓴᖅᑭᑎᓚᐅᖅᐸᕗᑦ ᑖᒃᑯᐊ ᓄᓇᖃᖅᑳᑐᑦ 

ᐊᒻᒪᓗ  

ᐃᓄᐃᑦ ᐸᓖᓯᓕᕆᓂᒃᑯᑦ ᑕᒫᓂ ᑮᓇᐅᔭᓂᒃ ᐊᑐᐃᓐᓇᖃᖅᑎᑦᑎᓕᖅᓱᑕ 15-ᓂᒃ ᓄᑖᓂᒃ ᐸᓖᓯᓂᒃ ᓄᓇᕗᒻᒥ 

ᓴᖅᑭᓂᐊᖅᑐᑦ.  

 

ᐱᓕᕆᕕᒋᔭᕋ ᑖᒃᑯᓂᖓ ᓄᓇᓕᖕᓂ ᐱᓕᕆᖃᑎᖃᖅᑐᑦ ᒫᓐᓇ ᐊᖏᕈᑎᓕᐅᕋᓱᒃᓱᑎᒃ ᑖᒃᑯᐊ ᓴᖅᑮᔭᕆᐊᖃᕐᒪᑕ 

ᑭᓱᓂᒃ ᑕᑯᔪᒪᒻᒪᑕᑭᐊᖅ ᑖᒃᑯᓄᖓ ᐃᖅᑲᓇᐃᔭᖅᑎᒋᓂᐊᖅᑕᑎᓐᓄᑦ ᐊᒻᒪᓗ ᑕᒪᒃᑯᐊ ᐱᓕᕆᔭᐅᖁᔭᖏᓐᓂᒃ 

ᓄᓇᕗᒻᒥ ᑖᒃᑯᓄᖓ ᓄᓇᓕᖕᓄᑦ ᑐᕌᖓᔪᓂᒃ ᐸᓖᓯᒃᑯᓐᓃᖓᔪᑦ. ᑖᒃᑯᐊ ᓄᓇᕗᒻᒥ ᐃᑲᔪᕐᓂᐊᖅᓱᑎᒃ ᑕᒪᒃᑯᐊ 

ᐸᓖᓯᓕᕆᓂᕐᒧᑦ ᐱᕙᓪᓕᐊᑎᓪᓗᒋᑦ. ᓇᖕᒥᓂᖅ ᓄᓇᓖᑦ ᐋᖅᑭᒃᓱᐃᓂᐊᕐᒪᑕ ᖃᓄᖅ ᑖᒃᑯᓂᖓ ᐸᓖᓯᓂᒃ 

ᐱᓕᕆᖁᔨᔭᖏᓐᓂᒃ. 

 

(ᑐᓵᔨᑎᒎᓕᖅᑐᖅ) ᐊᑕᐅᓯᐅᙱᑦᑐᓂᒃ ᐱᓕᕆᐊᖑᖅᑎᑕᐅᓯᒪᔪᓂᒃ ᑐᑭᒧᐊᒍᑏᓪᓗ ᐱᓕᕆᕕᒃᑲ 

ᕿᒥᕐᕈᓇᒃᑕᐅᔭᕆᐊᓖᑦ ᓄᑖᙳᕆᐊᖅᑎᑕᐅᓗᑎᒃ ᐊᒻᒪᓗ ᑐᙵᓱᑦᑎᑉᐸᒃᑲ ᒪᓕᒐᓕᐅᖅᑎᑐᐃᓐᓇᐃᑦ 

ᒥᓂᔅᑕᐅᖃᑎᒃᑲᓗ ᑕᒪᒃᑯᐊ ᐃᖏᕐᕋᑦᑎᐊᖁᓪᓗᒋᑦ ᐃᓱᒪᓕᐅᕈᑎᖃᕐᓂᐊᖅᑎᓪᓗᑕᓗ.  

 

ᐃᒃᓯᕙᐅᑖᖅ, ᓱᓖᓛᒃ ᐅᓄᖅᑐᓂᒃ ᐱᓕᕆᐊᖃᕆᐊᖃᖅᑐᒍᑦ ᐊᒻᒪᓗ ᐃᖅᑲᓇᐃᔭᖃᑎᒌᓐᓂᖅ ᐅᓄᖅᑑᓪᓗᑕ 22-

ᖑᓪᓗᑕ ᐱᓕᕆᖃᑎᒌᔭᕆᐊᖃᖅᑐᒍᑦ ᐊᒻᒪᓗ ᐃᓕᔅᓯᓐᓂᒃ ᐃᓘᓐᓇᓯ ᑐᓴᖅᑎᑕᐅᔪᒪᔪᖓ ᓂᕆᐅᑉᐳᖓᓗ ᐊᒻᒪᓗ 

ᖁᔭᓐᓇᒦᕈᒪᕙᒋᑦ ᒥᓂᔅᑕᐅᑎᑕᐅᔪᓐᓇᕋᒪ ᐊᒻᒪᓗ ᓯᕗᓪᓕᖅᑎᕗᑦ ᖁᔭᓐᓇᒦᖅᖢᒍ ᑖᒃᑯᓂᖓ ᐱᓕᕆᐊᒃᓴᓐᓂᒃ 

ᖃᐃᑦᑎᓚᐅᕐᒪᑦ ᐊᒻᒪᓗ ᐃᖅᑲᓇᐃᔭᖅᑏᑦ ᑖᒃᑯᓄᖓ ᒐᕙᒪᒃᑯᓐᓄᑦ ᐱᓗᐊᖅᖢᒋᑦ ᑕᐃᒃᑯᐊ ᐃᖅᑲᓇᐃᔭᖃᑎᒋᔭᒃᑲ. 

ᐃᖅᑲᓇᐃᔭᖅᑎᕗᑦ ᑭᓯᐊᓂ ᐃᖅᑲᓇᐃᔭᑦᑎᐊᖅᑎᓪᓗᒋᑦ ᐱᔨᑦᑎᕈᓐᓇᖃᑦᑕᖅᑐᒍ ᓄᓇᕗᒻᒧᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᒃᓴᖃᖅᐸᑕ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ. 

ᐅᖃᐅᓯᒃᓴᖃᖅᐱᓰ ᒪᓕᒐᓕᐅᖅᑏᑦ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᕿᓚᒥᕈᓘᕐᓂᐊᖅᑐᖅ ᑖᓐᓇ. 10 ᒥᓂᑦᓯ, 9 ᐃᑲᕐᕋᓪᓗᐊᑦ ᓇᑉᐸᖓᓄᓪᓗ 

ᑖᒃᑯᐊ ᓯᕗᓕᖅᑏᑦ ᑎᑎᕋᖅᓯᒪᔪᓂᒃ ᐅᖃᓕᒫᖅᑲᐅᒻᒪᑕ. ᑕᐃᒃᑯᐊ ᒪᑐᐃᖅᓯᔾᔪᑎᖏᑦ ᑎᑎᕋᖅᓯᒪᓗᑎᒃ ᐱᔪᒪᔭᒃᑲ. 

ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑲᑎᒪᓂᖅᐳᑦ 

ᓂᐱᓕᐅᖅᑕᐅᓯᒪᒻᒪᑕ, ᑲᑎᒪᔾᔪᑎᕕᓂᕐᓃᓐᓂᐊᖅᑐᑦ ᐅᖃᓕᒫᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒃᑯᐊ ᐅᖃᓕᒫᖅᑕᐅᔪᐃᓐᓇᐃᑦ 

ᑎᑎᕋᖅᑕᐃᓐᓇᕆᔪᓐᓇᖅᑲᐅᙱᓐᓇᒃᑭᑦ, ᑎᑎᕋᖅᑕᐅᓯᒪᔪᐃᑦ ᑕᐃᒃᑯᐊ ᒥᓂᔅᑕᓄᑦ ᓄᑖᙳᕆᐊᖅᑎᑕᐅᓯᒪᓪᓗᓂᓪᓗ 

ᐱᓕᕆᐊᕆᔭᐅᓯᒪᔪᐃᑦ ᑕᒪᒃᑯᐊ ᐅᖃᐅᓯᕆᔭᐅᔪᐃᓐᓇᐅᖃᐅᒻᒪᑕ.  

 

ᒥᓂᔅᑕ ᔪᐊᓇᓯ, ᐄ, ᑲᑎᒪᓂᖅ ᑕᒪᓐᓇ ᓄᖅᑲᖓᑎᑲᐃᓐᓇᕈᓐᓇᖅᑕᕗᑦ ᐸᐃᑉᐹᓂᑦ ᑭᓯᐊᓂ ᑲᑎᒪᔾᔪᑎᕕᓃᑦ 

ᑕᐃᒃᑯᐊ ᑎᑎᕋᖅᑕᐅᓇᓱᓐᓂᖏᓐᓂᒃ. ᓄᖅᑲᐸᓪᓕᐊᔪᒪᓕᖅᖢᖓᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᖅᑕᖃᕐᒪᑦ ᓄᖅᑲᐸᓪᓕᐊᔪᖃᕈᒪᓕᖅᖢᓂ ᐊᒻᒪᓗ ᑖᓐᓇ 

ᐊᐃᕙᐅᑕᐅᔪᓐᓇᙱᑦᑐᖅ. ᑕᐃᒃᑯᐊ ᐊᖏᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᕗᖅ.  

 

ᐃᖅᓱᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ ᑖᒃᑯᓂᖓ  

ᐅᖃᓕᒫᖁᓪᓗᒍ ᐃᓱᓕᑦᑎᔾᔪᑎᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ. ᐊᐃᑉᐱᖅᑕᐅᕚ? ᒥᔅᑕ ᐊᓇᕕᓗᒃ.  

 

>>ᐃᓗᓚᖅᑐᑦ  

 

ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᓕᒫᑦ 6-ᒧᐊᖅᐸᑦ ᑲᑎᒪᓂᐊᖅᐳᑦ ᓇᓅᑉ 

ᑲᑎᒪᕕᐊᓂ.  

 

ᑲᑎᒪᔾᔪᑎᒃᓴᐃᑦ ᓅᕖᕝᕙ 7:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 



ᓇᒡᒐᔾᔭᐅ, ᓄᕕᐱᕆ 6, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᑐᖅᑯᖅᓯᒪᔪᑦ ᑎᑎᖅᑲᖅ 1 – 6(2) 

 ᑐᖅᑯᖅᓯᒪᔪᑦ ᑎᑎᖅᑲᖅ 120 – 6(2) 

 ᑐᖅᑯᖅᓯᒪᔪᑦ ᑎᑎᖅᑲᖅ 163 – 6(2) 

 ᑐᖅᑯᖅᓯᒪᔪᑦ ᑎᑎᖅᑲᖅ 174 – 6(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐱᔪᓐᓇᕐᓂᖅᑖᖅᑎᑕᐅᓯᒪᓂᓐᓂᒃ ᐱᖁᔨᕗᖔᕈᑎᒧᑦ 22-6(2), ᓄᖅᑲᖓᓚᐅᑲᓐᓂᐊᖅᑐᒍᑦ 

ᑲᑎᒪᒋᐊᒃᑲᓂᕐᓗᑕ ᐊᐃᑉᐱᕐᒥ, ᓅᕖᕝᕙ 7, 10-ᒧᐊᖅᐸᑦ ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:28ᒧᐊᖅᑎᓪᓗᒍ



 

 

 


